
ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒫᑦᓯ 1, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 
ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 
ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ 
ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, 
ᐅᖃᖅᑎ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, 
ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐹᓪ ᐅᑲᓕᖅ): ᖁᔭᓐᓇᒦᒃ 
ᐃᖅᓱᒃᑏ. ᑕᐃᒪ ᐃᓇᑦᑎᒍᒪᓕᕐᒥᔪᖓ ᑭᒡᒐᑐᖅᑐᒥᑦ 
ᖁᑦᑎᑦᑐᒧᑦ ᒪᑐᐃᖅᓯᔾᔪᒻᒥᑦ ᑐᔅᓯᐊᖁᓪᓗᒍ. ᒥᔅᑕ 
ᐃᐊᓕᐊᑦ. 
 
>>ᑐᒃᓯᐊᖅᑐᑦ 
 

ᑮᓇᐅᔭᓕᕆᓂᕐᒧᑦ ᑐᓴᒐᒃᓴᖅ  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᐅᓐᓄᓴᒃᑯᑦ. 
(ᑐᓵᔨᑎᒍᑦ) ᐱᒋᐊᓚᐅᖏᓂᑦᑎᓐᓂ ᑲᑎᒪᔾᔪᑎᔅᓴᓂᑦ 
ᐅᑯᐊ ᐅᖃᓕᒫᕈᒪᔭᒃᑲ, ᑲᒥᓯᓇᒦᓐᖔᖅᑐᑦ: 
 
ᐅᖃᖅᑏ, ᑕᐃᒪ ᑐᓴᖅᑎᑦᑎᒍᒪᔪᖓ 
ᒪᓕᒐᓕᐅᖅᑎᑯᓐᓄᑦ ᓄᓇᕗᒻᒥ ᑲᔪᓯᑎᑕᐅᖁᓪᓗᒋᑦ 
ᒪᓕᒐᒃᓴᑦ ᐅᑯᐊ ᐱᖓᔪᖓᓐᓂᑦ ᑲᑎᒪᑎᓪᓗᒋᑦ 
ᐱᖓᔪᒋᔭᐅᔪᑦ ᒪᓕᒐᓕᐅᖅᑏᑦ.  
 

 ᒪᓕᒐᒃᓴᖅ 1, ᑮᓇᐅᔭᑦ ᐃᓚᒋᐊᕈᑏᑦ 
(ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ) ᒪᓕᒐᖅ, 
2011-12. 

 
ᖁᔭᓐᓇᒦᒃ. 
 
 
 
 
 
 
 
 
 
 
 

 
ᑲᑎᒪᔾᔪᑎᒃᓴᐃᑦ. 2011-2012, ᒪᒥᐊᓇᖅ. 
ᑲᑎᒪᔾᔪᑎᒃᓴᖅ 2. ᑮᓇᐅᔭᑦ ᐅᖃᐅᓯᕆᔭᐅᓂᖏᑦ. 
ᒥᓂᔅᑕ. 
 

ᑲᑎᒪᔾᔪᑎᒃᓴᖅ 2: ᑮᓇᐅᔭᖅᑐᕈᑎᒃᓴᓄᑦ 
ᒪᑐᐃᕈᑎᒃ 

 
ᐊᖓᔪᖅᑳᑉ ᐅᖃᐅᓯᖓ 006 - 3(3): 

ᑮᓇᐅᔭᖅᑐᕈᑎᒃᓴᓄᑦ ᒪᑐᐃᕈᑎᒃ (ᐲᑕᓴᓐ) 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑲᑎᒪᔨᐅᖃᑎᒃᑲ, 
ᓄᓇᕗᒻᒥᐅᓪᓗ, ᐅᓪᓗᒥ ᓂᑯᕕᑦᑐᖓ ᒐᕙᒪᒃᑯᑦ 
ᑮᓇᐅᔭᖅᑐᕈᑎᒋᓂᐊᖅᑕᖏᓐᓂᒃ ᐊᕐᕌᒎᓂᐊᖅᑐᒥᑦ 
ᐅᖃᐅᓯᖃᕈᒪᓪᓗᖓ. ᑖᒃᑯᐊ ᐅᖃᐅᓯᑲᖅᑐᑦ 
ᑮᓇᐅᔭᖃᕐᓂᑎᓐᓄᑦ ᖃᑦᓯᓂᒃ ᐊᒻᒪ ᓈᒻᒪᑐᒃᑯᑦ 
ᖃᓄᐃᓘᕈᑎᒋᔪᓐᓇᕋᔭᕐᓂᑎᓐᓄᑦ ᑕᒪᒃᑯᐊ ᑮᓇᐅᔭᑦ  
ᒪᓕᓪᓗᒋᑦ ᑕᒪᑉᑕ ᐱᓕᕆᐊᕆᔪᒪᔭᖅᐳᑦ. 
 
ᐃᑉᐸᒃᓴᖅ ᑲᒥᓯᓇ ᐅᖃᓪᓚᑎᓪᓗᒍ, ᒐᕙᒪᒃᐳᑦ 
ᐅᖃᓚᐅᖅᐳᑦ ᑕᒪᑉᑕ ᑖᓐᓇ 
ᑐᕌᓐᓂᕇᓐᓇᕐᓂᐊᕋᑦᑎᒍᑦ. ᐊᒻᒪᓗᑦᑕᐅᖅ 
ᐅᖃᓚᐅᖅᑐᑕ  ᑕᒪᒃᑯᓐᓂᖓ 
ᖃᓄᐃᓘᕈᑎᒋᓂᐊᖅᑕᑎᓐᓂᑦ ᒫᓐᓇ ᑕᒪᑉᑕ 
ᑲᔪᓯᑦᑎᐊᖁᓪᓗᒍ ᐱᓕᕆᐊᕆᔭᐅᓂᐊᖅᑐᓂᒃ. 
ᑐᓴᓚᐅᖅᐳᒍᑦ ᑲᒥᓯᓇᒥᑦ ᑕᐃᒪᓐᓇ 
ᐊᒃᓱᕉᑎᖃᕐᓂᐊᕋᑦᑕ ᒐᕙᒪᒃᑰᓪᓗᑕ ᑕᓪᓕᒪᐅᔪᓂᒃ. 
ᑕᐃᒪ ᑖᒃᑯᐊ ᐅᓂᒃᑳᕆᐊᕐᔪᓂᐊᖅᐸᒃᑲ. ᑕᐃᒪ 
ᐅᓪᓗᒥᐅᔪᒥᑦ ᐅᖃᐅᓯᕆᓂᐊᕋᒃᑭᑦ 
ᑐᑭᑖᑦᑎᑕᐅᑦᑎᐊᕈᓐᓇᖁᓪᓗᒋᑦ. 
 
ᓯᕗᓪᓕᖅᐹᒥᒃ, ᑕᐃᒪᓐᓇ ᓄᓇᕗᒻᒥᐅᑕᐅᔪᓂᑦ 
ᐃᑲᔪᐃᓐᓇᓂᐊᖅᐳᒍᑦ, ᐱᓗᐊᖅᑐᒥᑦ ᒪᒃᑯᑦᑐᑦ 
ᓱᕈᓯᓪᓗ. ᐸᕐᓇᐅᑎᖃᖅᐳᒍᑦ ᖃᐅᑉᐸᐅᓂᐊᖅᑐᒧᑦ 
ᐅᓪᓗᒥ ᐋᖅᑭᒃᓱᐃᒐᓱᐊᕐᓗᑕ ᑖᒃᑯᐊ 
ᐃᓄᒋᐊᕐᓂᕆᔭᖅᐳᑦ ᐊᒥᓲᓗᐊᖏᒻᒪᑕ. ᐊᒥᓱᑦ 
ᓄᓇᕗᒻᒥᐅᑕᐅᔪᑦ ᐃᓕᓐᓂᐊᖅᐸᓪᓕᐊᒻᒪᑕ, 
ᐃᖅᑲᓇᐃᔮᖅᑖᐸᓪᓕᐊᓪᓗᑎᓪᓗ. 
ᐱᕙᓪᓕᐊᓂᖏᓐᓂᑦ ᑕᐃᒪᓐᓇ 
ᐱᓕᕆᐊᒃᓴᖃᖅᑎᑕᐅᓂᐊᖅᐳᑦ ᐱᔨᑦᑎᕋᐅᑎᒃᓴᓂᑦ 
ᑮᓇᐅᔾᔭᒃᓴᐃᑎᒃᓴᓂᓪᓗ 
ᑲᔪᓯᑦᑎᐊᖅᑎᒐᓱᒋᐊᖃᖅᐸᕗᑦ. 
 
>>ᐸᑦᑕᑐᖅᑐᑦ 

ᑐᖏᓕᖓᓂ, ᑕᒪᒃᑯᐊ ᐊᔪᓴᖅᑐᑦ 
ᐃᑲᔪᕋᓱᐊᓂᐊᖅᐸᕗᑦ ᓄᓇᑦᑎᓐᓂ. 
ᑐᓴᖅᑎᑕᐅᓚᐅᖅᑐᑕᓗ ᐃᑉᐸᒃᓴᖅ ᓄᓇᕗᒻᒥ ᑖᒃᑯᐊ 
ᐊᔪᖅᓴᖅᑕᐃᓕᒪᓂᕐᒧᑦ ᐱᓕᕆᔩᑦ ᑕᒪᒃᑯᐊ ᐃᓄᐃᑦ 
ᓂᕿᖏᓐᓂᑦ ᑐᓂᐅᖅᑲᖅᑕᐅᖃᑦᑕᕐᓂᐊᓕᖅᖢᑎᑦ. 
 
>>ᐸᑦᑕᑐᖅᑐᑦ 
 
ᐱᖓᔪᖓᓐᓂ, ᑖᒃᑯᐊ ᓄᓇᓕᓕᒫᑦ 
ᐱᖁᑎᑖᖅᑎᐸᓪᓕᐊᓂᐊᖅᑕᕗᑦ ᑕᐃᒪᓐᓇ 
ᓇᒻᒥᓂᖅᓱᖅᐸᓪᓕᐊᔪᓐᓇᖁᓪᓗᒋᑦ ᓄᓇᓕᓐᓂ, 
ᐃᓱᒪᓕᐅᕈᑎᖃᕈᓐᓇᖁᓪᓗᒋᓪᓗ ᓇᒻᒥᓂᖅ. . . 
 
ᐃᓚᖓᑦ ᑲᑎᒪᔨ: ᐃᓛᒃ, ᐃᓛᒃ! 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): . . . ᐊᑐᓂ 
ᑕᒪᒃᑯᐊ ᓄᓇᓖᑦ ᓴᖏᓕᖅᐸᓪᓕᐊᑎᓪᓗᒋᑦ ᑕᒪᕐᒥ 
ᓄᓇᕗᒻᒥᐅᑦ ᑐᔪᖅᑕᐅᒍᑎᖃᓂᐊᖅᐳᑦ. 
 
ᓯᑕᒪᖓᓐᓂᑦ, ᐃᑲᔪᖅᑕᐅᑦᑎᐊᑲᓐᓂᖁᕙᕗᑦ 
ᐃᓪᓗᖃᖅᑎᑕᐅᑦᑎᐊᕐᓗᑎᑦ 
ᐃᓱᐃᓪᓕᐅᕈᑎᖃᓚᐅᕋᓗᐊᖅᑎᓪᓗᒋᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ. . . 
 
ᐃᓚᖓᑦ ᑲᑎᒪᔨ: ᐃᓛᒃ, ᐃᓛᒃ! 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᑕᐃᒪ 
ᑯᐊᐳᕇᓴᒃᑯᑦ ᑕᐃᒪᓐᖓᑦ ᐱᓕᕆᐊᕆᒋᐊᖃᖅᑕᒥᓂᒃ 
ᐱᓕᕆᐊᖃᓂᐊᖅᐳᑦ. ᓄᓇᕗᒻᒥ ᑖᒃᑯᐊ 
ᐃᓪᓗᓕᕆᓂᕐᒧᑦ ᖃᐅᔨᓴᕈᑕᐅᓚᐅᖅᑐᑦ 
ᐅᖃᖅᓯᒪᓚᐅᕐᒪᑕ ᐃᓄᐃᑦ ᐊᖏᕋᖅᑖᕆᐊᖃᕐᒪᑕ 
ᐃᑲᔪᕋᓱᐊᓪᓚᕆᓐᓂᐊᖅᐸᕗᑦ.  
 
ᐊᒻᒪᓗ ᑕᓪᓕᒪᖓᓂ, ᐱᓕᕆᐊᖃᓂᐊᖅᐳᒍᑦ 
ᐊᑭᑐᔫᑎᓂᑦ ᓴᓇᔭᐅᔪᒃᓴᓂᒃ. ᑕᐃᒪᓐᓇ 
ᓴᓇᒍᓐᓇᕐᓂᐊᕋᑦᑕ ᑲᑐᔾᔨᖃᑎᒌᓪᓗᑕ ᑲᓇᑕᐅᑉ 
ᒐᕙᒪᒃᑯᖏᓪᓗ ᐊᒻᒪᓗ ᓇᒻᒥᓂᖅ ᐱᓕᕆᕝᕕᖃᖅᑐᓐ.  
 
ᑖᒃᑯᐊ ᑕᓪᓕᒪᑦ ᓯᕗᓪᓕᖅᐸᐅᑎᑕᐅᓂᐊᖅᑐᑦ, 
ᐱᔾᔪᑎᖃᖅᑐᑦ ᑕᐃᒪᓐᓇ ᐱᓕᕆᑦᑎᐊᕈᓐᓇᖁᓪᓗᑕ 
ᑖᒃᑯᓄᖓ ᐃᓄᓐᓄᑦ ᑕᕝᕙᓂ ᑮᓇᐅᔭᑦ  

ᐊᑐᓗᐊᕌᓗᖏᓪᓗᑕ. ᐅᓪᓗᒥ ᐅᖃᐅᓯᖃᕐᓂᐊᖅᑐᖓ 
ᑖᒃᑯᓂᖓ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ. ᑖᒃᑯᐊ 
ᑲᑎᒪᔨᐅᔪᑦ ᑕᑯᓂᐊᖅᐳᑦ ᑕᐃᒪᓐᓇᒃ 
ᐸᕐᓇᐅᑎᖃᑦᑎᐊᖅᓯᒪᒐᑦᑕ 
ᖃᓄᖅᑑᕈᑎᖃᑦᑎᐊᖅᖢᑕ.  
 
ᓯᕗᓪᓕᖅᐹᒥᒃ ᑖᓐᓇ ᑐᓴᒐᑦᑕᑦᑎᐊᖅ. ᑕᒪᓐᓇ 
ᑮᓇᐅᔭᖅ ᐱᕙᓪᓕᐊᓂᖅᓴᐅᓕᕐᒪᑕ. ᑕᑯᕙᓪᓕᐊᔪᒍᑦ 
ᑕᒪᒃᑯᓂᖓ ᑮᓇᐅᔭᓂᑦ ᐱᕈᖅᐸᓪᓕᐊᔪᓂᑦ 4 
ᐳᓴᓐᑎᒧᑦ 2007-ᒥ ᐊᒻᒪ 11 ᐳᓴᓐᑎ 2008-ᒥ. 
ᑭᓯᐊᓂ 2009-ᒥ ᑖᒃᑯᐊ ᓄᓇᕗᒥ ᑮᓇᐅᔭᓕᐊᖏᑦ 
6 ᐳᓴᓐᑎᐅᓚᐅᖅᖢᑎᒃ. ᑕᒪᒃᑯᐊ ᐅᔭᕋᓐᓂᐊᖅᑏᑦ 
ᐊᓯᖏᓪᓗ ᕿᓂᖅᑏᑦ ᐱᕙᓪᓕᐊᑎᓪᓗᒋᑦ ᓴᓇᓂᕐᓗ 
ᑕᐃᒪᓐᓇᑦᑕᐅᖅ ᓱᒃᑲᐃᓕᕙᓪᓕᐊᒻᒪᑦ.  
 
ᑕᒪᓐᓇ ᐱᕈᖅᐸᓪᓕᐊᒍᑎᒃᓴᐃᑦ 2010-ᒥ ᑕᒪᒃᑯᐊ 
ᐋᖅᑭᓱᖅᑕᐅᕙᓪᓕᐊᑎᓪᓗᒋᑦ ᑲᔪᓯᕙᓪᓕᐊᓂᐊᖅᑐᖅ 
ᐅᔭᕋᕐᓂᐊᖅᑏᑦ. Meadowbank ᑕᐃᒪ ᐊᕐᕌᓂ 
ᐱᕙᓪᓕᐊᓕᓚᐅᖅᐳᖅ, ᓄᓘᔮᓂ ᓴᕕᕋᒃᓴᓕᕆᔪᐃᑦ 
ᐊᖏᓛᒧᑦ ᓴᕕᕋᔭᒃᓴᓕᕆᓂᕐᒧᑦ ArcelorMittal-ᒧᑦ 
ᐱᒋᔭᐅᓕᖅᐳᖅ ᐱᓕᕆᖃᑎᒋᔭᐅᓪᓗᑎᑦ Nunavut 
Iron. ᓯᕗᒧᑦ ᑕᑯᒋᐊᕐᓗᑕ ᑖᓐᓇ Newmont 
Mining ᐅᔭᕋᓐᓂᐊᕐᕕᖓ Hope Bay-ᒥ 
ᐱᕙᓪᓕᐊᓂᐊᖅᐳᑦ ᒎᓗᓯᐅᖅᑐᑦ ᐊᕐᕌᒎᓛᖅᑐᒥ 
ᐊᒻᒪᓗ Shear Minerals ᒪᑐᐃᖅᓯᓂᐊᖅᑐᑎᑦ 
ᑎᓯᓛᓕᕆᕕᐅᓂᐊᖅᑐᒥᒃ Jericho-ᒥ. ᑕᒪᒃᑯᐊ 
ᐊᖏᔫᑏᑦ ᑲᒪᒋᔭᐅᓗᑎᑦ ᐊᖏᔪᓄᑦ ᑲᒻᐸᓂᓄᑦ 
ᐱᓕᕆᑦᑎᐊᕈᒪᓪᓗᑎᓪᓗ ᓯᕗᓂᒃᓴᐅᓂᐊᖅᑐᒧᑦ 
ᓄᓇᕗᒥ.  
 
>>ᐸᑦᑕᑐᖅᑐᑦ 
 
ᐊᖏᓂᖅᓴᐅᔪᖅ ᑕᑯᓐᓇᖅᖢᒍ, ᑲᓇᑕᐅᑉ 
ᑮᓇᐅᔭᒃᑯᕕᒻᒪᕆᖓ 2.4 ᐳᓴᓐᑎᒥᒃ ᐱᕈᕐᓂᐊᖅᐳᑦ 
ᐊᕐᕌᒍᒥ ᐊᑐᖅᑐᒥ; 2.8 ᐳᓴᓐᑎ ᐊᕐᕌᒎᓛᖅᑐᒥ. 
ᑐᑭᖃᖅᐳᖅ ᑕᒪᓐᓇ ᓲᕐᓗ ᑮᓇᐅᔭᑭᒃᓴᕐᓂᖅ 
ᓄᖑᑉᐸᓪᓕᐊᓕᕐᒪᑦ ᑕᑯᕙᓪᓕᐊᓂᐊᖅᐳᒍᓪᓗ 
ᑮᓇᐅᔭᓂᒃ ᓴᖅᑭᑉᐸᓪᓕᐊᔪᓂᒃ. ᒐᕙᒪᑐᖃᒃᑯᑦ 
ᓇᓚᐅᒃᓵᖅᓯᒪᕗᑦ $45 ᐱᓕᐊᓂᒃ 
ᐊᒥᒐᕈᑎᖃᕐᓂᐊᖅᖢᑎᑦ ᐊᕐᕌᒍᒥ. ᐊᒻᒪᓗ $30 
ᐱᓕᐊᓐ ᐊᕐᕌᒎᔪᒫᖅᑐᒥ ᐊᒻᒪᓗ ᐊᒥᒐᖅᓯᓂᖃᕐᓗᑎᑦ 
ᐅᑭᐅᒃᑲᓐᓂᐅᓂᐊᖅᑐᓂᑦ ᐱᖓᓱᓂᑦ. 
 



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐅᔾᔨᕆᑦᑎᐊᕆᐊᖃᕐᓂᐊᖅᑕᕗᑦ 
ᒐᕙᒪᑐᖃᒃᑯᑦ ᐃᒪᓐᓇᒃ ᑮᓇᐅᔭᖃᖅᑎᑦᑎᔨᐅᒻᒪᑦ 
ᐅᕙᑦᑎᓐᓄᑦ ᐊᖏᖃᑎᒌᒍᑎᒃᑯᑦ. 
ᐊᖏᖃᑎᒌᒍᑎᒋᔭᕗᑦ ᒫᑦᓯ 31, 2014-ᒥ 
ᐃᓱᓕᓐᓂᐊᖅᖢᓂ. ᑕᐃᒪ ᐱᕙᓪᓕᐊᒍᑎᖃᕈᒪᕗᒍᑦ 
ᐊᕐᕌᒎᓂᐊᖅᑐᒥ ᐋᔩᖃᑎᒌᒍᑎᖃᕐᓗᑕ 
ᓄᑖᖑᖅᑕᐅᓂᖓᓄᑦ. ᓇᓗᓇᖏᑦᑐᖅ ᑕᐃᒪᓐᓇᒃ 
ᑮᓇᐅᔭᓂᑦ ᐱᒋᐊᖃᕐᓂᐊᕋᑦᑕ ᐊᑯᓂ ᐊᕐᕌᒍᓂᒃ. 
ᑭᓯᐊᓂ ᖃᐅᔨᒪ ᖃᐅᔨᒪᓇᑦᑎᐊᖅᐳᖅ 
ᐱᕙᓪᓕᐊᓂᖅᓴᐅᒋᐊᖃᕋᑦᑕ ᓇᒻᒥᓂᖅᓱᕐᓗᑕ 
ᒐᕙᒪᐅᓪᓗᑕ, ᓄᓇᓕᐅᓪᓗᑕ, ᐊᒻᒪ ᐃᓅᓪᓗᑕ 
ᑕᒫᓂ. ᐊᑯᓂᐅᔪᒃᑯᑦ ᐱᕙᓪᓕᐊᑎᑦᑎᒋᐊᖃᖅᐸᕗᑦ 
ᑮᓇᐅᔭᓕᐅᕈᑎᒃᓴᕆᔭᖅᐳᑦ ᑕᕝᕙᓂ ᓇᒻᒥᓂᖅ 
ᐱᓕᕆᕕᖃᖅᑐᑦ ᐱᕈᖅᐸᓪᓕᐊᑎᓐᓇᓱᐊᕐᓗᒋᑦ. 
 
ᑕᒪᓐᓇ ᐃᖅᑲᓇᐃᔮᒃᓴᓂ ᒐᕙᒪᑐᖃᒃᑯᓐᓂ 
ᐊᖏᕈᑕᐅᔪᖅ ᑕᐃᒪᓐᓇᒃ ᐊᑭᓕᖅᑐᕈᑕᐅᓂᐊᖅᑐᖅ 
ᐅᕙᑦᑎᓐᓄᑦ ᑖᒃᑯᓇᓐᖓᑦ ᐅᔭᕋᓐᓂᐊᕐᕕᓐᓂᑦ 
ᐱᕙᓪᓕᐊᓗᑕ. ᑕᐃᒪᓐᓇᒃ ᐸᕐᓇᒋᐊᖃᖅᐳᒍᑦ 
ᓄᓇᕗᒥᐅᑦ ᐅᓪᓗᒥᐅᓕᖅᑐᖅ ᓯᕗᓂᒃᓴᐅᓂᐊᖅᑐᒥ 
ᐱᕙᓪᓕᐊᓂᖅᓴᐅᖁᓪᓗᒋᑦ ᓇᒻᒥᓂᖅ 
ᐱᓕᕆᕕᖃᖅᑐᓪᓗ ᒐᕙᒪᒃᑯᓪᓗ. 
 
>>ᐸᑦᑕᑐᖅᑐᑦ 
 
ᑕᐃᒪ ᐱᓕᕆᐊᖃᓕᕐᓚᖓ ᑮᓇᐅᔭᓂᑦ 
ᐸᕐᓇᑦᑕᐅᓯᒪᔪᓂᒃ: ᑭᖑᓪᓕᕐᒥ ᑕᒪᓐᓇ 
ᐅᖃᐅᓯᕆᓪᓗᒍ ᐅᖃᓚᐅᕋᒪ ᑖᓐᓇ ᑮᓇᐅᔭᐃᑦ 
ᓱᕐᕋᔾᔮᖏᒻᒪᑕ ᐊᑭᓕᒃᓴᓕᐅᕐᔮᖏᓐᓇᑦᑕ. 
ᑕᐃᒪᓐᓇᐃᓂᐊᕋᓱᒋᓪᓚᑦᑖᓚᐅᖅᓱᖓ. 
ᑕᐃᒪᓐᓇᑦᑕᐅᖅ ᑕᒃᑯᐊ ᐊᑭᓕᒃᓴᓕᐊᕆᓯᒪᔭᕗᑦ 
ᓄᓇᕗᑦ ᐃᒡᓗᓕᕆᔨᕐᔪᐊᒃ ᐋᖅᑭᒋᐊᖃᓚᐅᖅᑕᕗᑦ. 
ᑕᒪᓐᓇ ᑭᖑᕙᕆᐊᖅᑕᐅᓚᕐᒪᑕ ᐊᑭᑐᔫᑎᓄᑦ 
ᐊᑐᖅᑐᒃᓴᐃᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 
ᐊᑐᖅᑐᒃᓴᐅᖃᑦᑕᖅᑐᑦ 3 ᐳᓴᓐᑎᒥᒃ 
ᒥᑭᓪᓕᒋᐊᖅᖢᒋᑦ. 
 
ᑕᐃᒪᓐᓇᑦᑕᐅᖅ ᐋᖅᑭᒃᓯᒪᓂᐊᖅᐳᒍᑦ ᑮᓇᐅᔭᑎᒍᑦ 
$33 ᒥᓕᐊᓐᓂᒃ ᑲᑕᒍᑎᖃᖅᓯᒪᓗᑕ. 
ᐊᕐᕌᒎᓂᐊᖅᑐᓂ ᐊᑭᓕᒃᓴᖅᑖᒃᑲᓐᓂᕐᓂᐊᕆᕗᒍᑦ. 
ᑲᑎᓪᓗᒋᑦ ᑮᓇᐅᔭᖅᑖᕆᖃᑦᑕᖅᑕᕗᑦ 7 
ᐳᓴᓐᑎᐅᓂᐊᖅᐳᑦ, $1.35 ᐱᓕᐊᓐᓄᑦ ᑕᒪᒃᑯᐊ 
ᐊᑐᖅᑕᕗᑦ ᑮᓇᐅᔭᐃᑦ $1.ᖕᓪ ᐱᓕᐊᖑᓗᑎᒃ. 
ᑕᕝᕙᓐᖓᑦ ᑖᒃᑯᐊ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ 
$122 ᒥᓕᐊᓐ ᐊᒻᒪᓗ $89 ᒥᓕᐊᓐ 
ᐃᓚᒋᐊᕈᑎᒃᓴᐃᑦ ᐱᒋᐊᖃᕐᓂᐊᖅᐸᕗᑦ. ᑕᒪᐃᑎᒍᑦ 
ᑕᐃᒪᓐᓇᒃ ᑲᑕᒍᑎᖃᕐᓂᐊᖅᐳᒍᑦ $50 ᒥᓕᐊᓐᓂᒃ. 
 

ᐊᐱᖅᑯᑕᐅᖃᑦᑕᕐᓂᐊᖅᑐᒃᓴᐅᔪᑦ ᑕᒪᒃᑯᐊ 
ᐊᑭᓕᒃᓴᕗᑦ ᐊᕐᕌᒍᑦ ᑖᒃᑯᐊ 
ᐊᑭᓕᖅᐸᓪᓕᐊᒍᓐᓇᕋᔭᕐᒪᖔᑦᑎᒍᑦ. 
ᑕᐃᒪᓐᓇᐃᓕᐅᒍᓐᓇᖅᑐᒍᑦ, ᐅᖃᖅᑏ, ᑕᒪᒃᑯᐊ 
ᑭᖑᕙᕆᐊᕐᓗᒋᑦ ᓄᖅᑲᖅᑎᓪᓗᒋᓪᓗ ᐊᑭᑐᔫᑎᓄᑦ 
ᐊᑐᖅᑐᒃᓴᐃᑦ ᐅᕝᕙᓘᓐᓃᑦ ᒥᑭᓪᓕᐊᖅᖢᒋᑦ 
ᑮᓇᐅᔭᓂᑦ ᐊᑐᖃᑦᑕᖅᑐᓂᑦ 3 ᐳᓴᓐᑎᒧᑦ 
ᐅᖓᑖᓄᓪᓘᓐᓃᑦ. ᑭᓯᐊᓂ ᑕᒪᓐᓇ 
ᐊᒃᓱᕉᓐᓇᐅᑕᐅᒐᔭᖅᐳᑦ. ᐊᒥᓱᑦ ᓄᓇᕗᒥᐅᑦ 
ᒐᕙᒪᒃᑯᓐᓂ ᑮᓇᐅᔭᖅᑖᖃᑦᑕᕆᐊᖃᕐᒪᑕ 
ᐅᓪᓗᑕᒫᖅᓯᐅᑎᒥᓐᓄᑦ. ᑭᓯᐊᓂ ᑕᐃᒪᓐᓇ 
ᐋᖅᑭᓯᒋᐊᖃᕋᑦᑕ ᑖᒃᑯᐊ ᓄᓇᓖᑦ ᐊᒻᒪᓗ 
ᐃᓄᖁᑎᕗᑦ ᐃᑲᔪᖅᑕᐅᔪᓐᓇᖁᓪᓗᒋᑦ 
ᑲᑐᔾᔨᖃᑎᒌᑦᑎᐊᕐᓗᑕ.  
 
>>ᐸᑦᑕᑐᖅᑐᑦ 
 
ᐱᓕᕆᐊᖃᖅᐳᒍᑦ ᒐᕙᒪᐅᓪᓗᑕ ᐃᑲᔪᕋᓱᐊᕐᓂᕐᒧᑦ 
ᓄᓇᕗᒻᒥᐅᑕᐅᔪᓂᒃ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ 
ᐊᔪᕈᓐᓃᐸᓪᓕᐊᒍᓐᓇᖁᓪᓗᒋᓪᓗ ᐊᒻᒪᓗ 
ᐋᓐᓂᐊᓇᓐᖏᑐᒃᑯᑦ ᓇᒻᒥᓂᖅᓱᕐᓗᑎᓪᓗ 
ᐸᕐᓇᓯᒪᑦᑎᐊᕐᓗᑎᑦ ᑲᔪᓯᕙᓪᓕᐊᒍᓐᓇᖁᓪᓗᒋᑦ. 
ᑕᒪᓐᓇ ᐱᔾᔪᑎᒋᓪᓗᒍ ᐋᓐᓂᐊᖅᑐᓕᕆᓂᕐᒧᑦ 
ᐋᖅᑭᐅᒪᑦᑎᐊᓂᕐᓗ ᐱᓕᕆᐊᖃᖅᐸᕗᑦ ᑕᐃᒪᓐᓇ 
ᐃᓚᒌᓪᓗᑕ ᐋᓐᓂᐊᓇᓐᖏᑦᑑᒦᑦᑎᐊᖁᓪᓗᑕ. 
 
ᑖᒃᑯᐊ ᐊᑐᖃᑦᑕᖅᑕᕗᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
$297 ᒥᓕᐊᖑᓂᐊᖅᐳᑦ. ᐊᖏᓪᓕᒋᐊᖅᓯᒪᓪᓗᑎᑦ 
$32 ᒥᓕᐊᓐ ᐊᕐᕌᒍᒥᑦ ᒫᓐᓇᐅᔪᒧᑦ. ᑕᐃᒪ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑮᓇᐅᔭᖅᑖᖅᑎᑲᓐᓂᓂᐊᖅᑕᕗᑦ $1.2 ᒥᓕᐊᓐᓂᒃ 
ᓴᖅᑭᔮᖅᑎᑦᑎᖁᓪᓗᒋᑦ ᐱᔨᑦᓯᕋᐅᑎᔅᓴᓂᑦ; ᐊᒻᒪᓗ, 
$3.4 ᒥᓕᐊᓐ ᐋᓐᓂᐊᕕᓐᓄᑦ, ᓘᒃᑖᓄᓪᓗ; ᐊᒻᒪᓗ, 
$5 ᒥᓕᐊᓐ ᑕᒪᒃᑯᓄᑦ ᐊᖏᕐᕋᖃᖅᑐᓄᑦ; ᐊᒻᒪᓗ, 
$5.5 ᒥᓕᐊᓐ ᑕᒪᒃᑯᓄᖓ 
ᐋᓐᓂᐊᕐᕕᓕᐊᕈᑕᐅᕙᓄᑦ; ᐊᒻᒪᓗ $2 ᒥᓕᐊᓐᑲᓐᓃᑦ 
ᐋᖅᑭᑦᑕᐅᔪᓐᓇᖁᓪᓗᒍ ᓂᐊᖁᓕᕆᖃᑦᑕᕐᓂᖅ. 
 
>>ᐸᑦᑕᑐᖅᑐᑦ 

ᐅᖃᖅᑏ, ᑕᐃᒪᓐᓇ ᑮᓇᐅᔭᑎᒍᑦ ᐊᑐᖅᐸᓪᓕᐊᕗᒍᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᑦᑎᓐᓄᑦ 
ᑕᐃᒪᓐᓇ ᐱᒋᐊᖃᕐᓇᕐᒪᑦ.  
 
ᐃᓚᖓᑦ ᑲᑎᒪᔨ: ᐃᓛᒃ, ᐃᓛᒃ! 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᑭᓯᐊᓂ 
ᐊᑕᐅᑦᑎᒃᑯᑦ ᐃᓱᒫᓘᒍᑎᖃᕋᒪ ᑕᐃᒪᓐᓇ ᑮᓇᐅᔭᑦ 
ᐊᑐᖃᑦᑕᖅᑕᕗᑦ 
ᐱᕈᖅᐸᓪᓕᐊᑐᐃᓐᓇᖃᑦᑕᕐᓂᖏᓐᓄᑦ. ᑕᒪᒃᑯᐊ 
ᒐᕙᒪᑐᖃᒃᑯᑦ ᐃᒪᓐᓇ ᐊᒃᓱᕉᑎᒋᖃᑦᑕᑕᑦᑎᓐᓂ 
ᖃᐅᔨᒪᒋᐊᖃᖅᐳᑦ ᑲᓇᑕᒥ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᑦᑎᖅᑕᐅᔪᑦ 
ᐊᖏᕈᑏᑦ ᑮᓇᐅᔭᑦ ᐱᓪᓗᒋᑦ. 
 
ᐃᓚᖓᑦ ᑲᑎᒪᔨ: ᐃᓛᒃ, ᐃᓛᒃ! 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᑮᓇᐅᔭᓂᑦ 
ᐊᑐᖅᐸᓪᓕᐊᑐᐃᓐᓇᖅᐳᖑᑦ, ᐅᖃᖅᑏ. ᑕᒪᒃᑯᐊ 
ᑮᓇᐅᔭᑦ ᐊᑐᑦᑎᐊᕋᓱᐊᕆᐊᖃᖅᐸᕗᑦ. ᑕᒪᕐᒥ 
ᒐᕙᒪᓕᒫᑦ ᑲᓇᑕᒥ ᑕᐃᒪᓐᓇ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᑮᓇᐅᔭᖅᑐᑐᒻᒪᕆᐋᓘᖃᑦᑕᕐᒪᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑕᐃᒪᓐᓇ ᐋᖅᑭᓱᐃᕋᓱᑉᐳᑦ ᓄᓇᓕᓐᓂ ᖃᓄᖅ 
ᑕᒪᓐᓇ ᐱᔨᑦᓯᕋᐅᑎᒋᔪᓐᓇᕋᔭᕐᒪᖔᑎᒍ.  
 
ᐅᖃᖅᑏ, ᓂᕆᐅᒋᔭᖃᖅᐳᒍᑦ ᓄᓇᕗᑦ 2030-ᒧᑦ 
ᑕᑯᓂᐊᖅᐳᒍᑦ ᒪᒃᑯᑦᑐᓂᑦ 
ᓯᕗᓕᖅᑎᐅᕙᓪᓕᐊᓂᐊᖅᑐᓂᒃ ᑕᐃᒪᓐᓇ -
ᑎᒥᐅᔪᓄᓪᓗ ᐊᖏᔪᖅᑳᖑᔪᓂᑦ ᐊᐅᓚᑦᑎᔨᐅᔪᓂᑦ 
ᓄᑖᓂᓪᓗ ᐃᖅᑲᓇᐃᔭᕆᐊᑦᑕᓂᒃ. ᐅᓪᓗᒥ ᑕᒪᒃᑯᐊ 
ᐸᐃᕆᕝᕕᒻᒦᑉᐳᑦ ᒫᓐᓇᐅᔪᑦ ᐃᓕᓐᓂᐊᕕᒻᒥᓗ. 
ᐃᓕᓐᓂᐊᖅᐳᑦ ᑕᐃᒪᓐᓇ ᐱᓐᖑᐊᖃᑎᒌᓐᓂᕐᒧᑦ, 
ᐱᓕᕆᖃᑎᒌᓐᓂᕐᒧᑦ, ᐃᓕᓐᓂᐊᖃᑎᒌᓐᓂᕐᒧᑦ, 
ᐊᒻᒪᓗ ᐱᕈᖅᐸᓪᓕᐊᓂᕐᒧᑦ. ᐊᒥᓱᑦ ᑕᒪᒃᑯᐊ ᓲᕐᓗ 
ᓱᕈᓰᑦ ᐊᔪᓐᖏᓛᖑᒻᒪᑕ ᐃᒪᓐᓇ 
ᓯᕗᓂᔅᓴᖃᑦᑎᐊᖅᑎᒋᐊᖃᕐᓂᐊᖅᐸᕗᑦ ᓇᒻᒥᓂᖅ 
ᑕᐃᒪᐃᖏᒃᑲᓗᐊᖅᑎᓪᓗᑕ.  
 
>>ᐸᑦᑕᑐᖅᑐᑦ 
 
ᒐᕙᒪᒋᔭᕗᑦ ᑖᒃᑯᐊ ᕿᑐᕐᖓᑎᓂᑦ ᓯᕗᓕᖅᑎᔅᓴᓂᒃ 
ᐃᓕᑕᖅᓯᓯᒪᒻᒪᑕ ᐊᒻᒪᓗ ᒪᒃᑯᑦᑐᑦ ᓄᓇᕗᒻᒥᐅᑕᐃᑦ 
ᐃᓕᑕᕆᒋᐊᖃᕋᑦᑎᒍ.  
 
 
 

ᑖᒃᑯᐊ ᑭᓐᖒᒪᔭᕗᑦ ᐱᒻᒪᕆᐋᓘᓕᕐᒪᑕ, 
ᐅᖃᖅᑎᑦᑎᔩ. ᓈᓴᐃᓚᐅᖅᓯᒪᒐᑦᑕ ᐊᕐᕌᒍᑦ ᑕᓪᓕᒪᑦ 
ᐊᓂᒍᖅᓯᒪᓕᖅᑐᑦ 40%-ᖏᑦ ᐃᓕᓐᓂᐊᖅᑏᑦ 
ᐱᔭᕇᖅᓯᒪᔪᑦ ᐃᓕᓐᓂᐊᕐᕕᐋᓗᒻᒥᑦ. ᑭᓯᐊᓂ 
ᐱᐅᓂᖅᓴᒧᑦ ᑐᕌᒐᖃᕐᓂᖅᓴᐅᓕᖅᓯᒪᔪᒍᑦ. ᐊᕐᕌᒎᒃ 
ᒪᕐᕉᒃ ᐊᓂᒍᖅᓯᒪᓕᖅᑑ 250 ᐱᔭᕇᓚᐅᕐᒪᑕ 
ᐃᓕᓐᓂᐊᕐᕕᐋᓗᒻᒥ ᐃᓕᓐᓂᐊᖅᑐᑦ. ᑖᒃᑯᐊ 
ᒪᕐᕈᐃᓱᕐᓗᐊᖅᑐᑎᑦ ᐊᕐᕌᒎᑉ ᑕᓪᓕᒪ ᐃᓗᐊᓂ 
ᐊᒥᓱᕈᖅᐹᓕᖅᓯᒪᔪᑦ ᐱᔭᕇᖅᓯᒪᔪᑦ.  
 
ᐅᐸᓗᖓᐃᕆᐊᖃᕋᑦᑎᒍ ᕿᑐᕐᖓᕗᑦ 
ᒪᒃᑯᑦᑐᖁᑎᕗᓪᓗ ᓯᕗᓂᔅᓴᑎᓐᓂ 
ᑲᒪᔨᑦᓯᐊᕙᐅᓂᐊᕐᖓᑕ ᓯᕗᓂᔅᓴᖃᑦᑎᐊᖁᓪᓗᒋᑦ. 
ᐅᔾᔨᕆᒋᐊᖃᓕᕋᑦᑎᒍ ᒫᓐᓇ ᓯᕗᓂᔅᓴᖏᓪᓗ 
ᐃᓕᓐᓂᐊᓂᒃᑯᑦ ᑖᒃᑯᐊ ᐊᕐᕌᒍᑦ ᑎᓴᒪᓄᑦ 
ᑳᓐᑐᕌᖑᓚᐅᖅᑐᑦ ᐊᑎᓕᐅᖅᑐᑎᒍ ᓄᓇᕗᒻᒥ 
ᐃᓕᓴᐃᔩᑦ ᑲᑐᔾᔨᖃᑎᒌᖏᓪᓗ.  
 
>>ᐸᑦᑕᑐᖅᑐᑦ 
 
$18 ᒥᓕᐊᓐᑲᓐᓂᕐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐊᕐᕌᒎᓂᐊᖅᑐᒥ ᐊᑐᐃᓐᓇᐅᑎᑦᑎᓂᐊᕐᒥᔪᑦ. . .  
 
>>ᐸᑦᑕᑐᖅᑐᑦ 
 
. . . 9 ᐳᓴᓐᑎᐸᓗᒻᒥᒃ ᐊᑭᑦᑐᕆᐊᖅᑐᑦ ᑕᒫᓂ 
ᐊᕐᕌᒍᒥ. ᑖᒃᑯᐊ ᐊᑭᑦᑐᕆᐊᕈᑎᖏᑦ 
ᐃᓕᓐᓂᐊᕐᕕᓐᓂ ᓱᕈᓯᓛᒃᑯᕕᔅᓴᐅᓂᖅᓴᓂ ᐊᒻᒪᓗ 
ᐃᓕᓐᓂᐊᕐᕕᐋᓗᓐᓂᑦ ᐊᑐᖅᑕᐅᔪᒫᓐᓂᐊᕐᖓᑕ 
ᐃᓕᓐᓂᐊᖅᓯᒪᑦᑎᐊᕐᓗᑎᑦ ᐱᔭᕇᖅᓯᒪᖃᑦᑕᓂᐊᕐᒪᑕ 
ᒍᕋᐃᑦ 12-ᒥ. ᑮᓇᐅᔭᑦ ᐊᑐᕈᒫᕐᓂᐊᖅᑐᑦ $13 
ᒥᓕᐊᓐᓂᒃ ᐃᓚᓯᓯᒪᔪᒍᑦ ᑖᒃᑯᓄᖓ 
ᐱᔭᕇᖅᐸᓪᓕᐊᑲᓐᓂᕈᑎᔅᓴᓄᑦ.  
 
>>ᐸᑦᑕᑐᖅᑐᑦ 
 
ᓱᓕ ᑲᔪᖏᖅᑐᐃᕗᒍᑦ ᐃᓕᓐᓂᐊᖅᑎᖁᑎᒋᔭᕗᑦ 
ᖃᐅᔨᓴᖅᑕᐅᖏᓐᓇᖁᓪᓗᒋᑦ ᐅᔾᔨᕆᒋᐊᕐᓗᑎᒍ 
$2.5 ᒥᓕᐊᓐᓂᒃ ᐊᑐᐃᓐᓇᐅᑎᑦᑎᓚᐅᕋᑦᑕ 
ᑮᓇᐅᔭᖅᑎᒍᑦ ᓄᓇᕗᒻᒥ ᐃᓕᓐᓂᐊᖅᑏᑦ 
ᓯᓚᑦᑐᓴᕐᕕᒃᑯᑦ ᐃᑲᔫᓯᐊᒃᓴᖏᓐᓂᒃ.  
 
>>ᐸᑦᑕᑐᖅᑐᑦ 

ᑖᒃᑯᐊ ᐊᕐᕌᒎᓛᕐᒥᔪᑦ ᑕᐃᒫᒃᓴᐃᓐᓇᖅ 
ᑮᓇᐅᔭᖅᑖᖅᑎᖃᑦᑕᓂᐊᖅᑕᕗᑦ ᖁᕝᕙᓯᓐᓂᒃᓴᒥᑦ 
ᐃᓕᓐᓂᐊᕈᒪᔪᐊᐲᑦ ᑲᔪᓯᑦᑎᐊᖁᓪᓗᒋᑦ. …  
 
ᐃᓚᖓᑦ ᑲᑎᒪᔨ: ᐃᓛᒃ, ᐃᓛᒃ! 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᓱᓕᒃᑲᓐᓂᖅ, 
ᐃᓕᓐᓂᐊᖅᑎᓄᑦ ᐃᑲᔫᑎᒃᓴᐃᑦ. ᒫᓐᓇ 
ᐅᐸᓗᖓᐃᔭᖅᐸᓪᓕᐊᓕᕐᒥᔪᒍᑦ ᓄᓇᓖᑦ 
ᐊᔪᖅᓴᕈᓐᓃᐸᓪᓕᐊᖁᓪᓗᒋᑦ.  
 
>>ᐸᑦᑕᑐᖅᑐᑦ 
 
ᑕᐃᒪᓐᖓᑦ ᓄᓇᕗᒻᒥ 
ᐊᔪᖅᓴᕈᓐᓃᐸᓪᓕᐊᓂᖅᓴᐅᖁᓪᓗᒋᑦ ᑎᑎᕋᕐᕕᖓ 
ᐊᐃᐳᕉᑎᓪᓗᒍ ᐊᕐᕌᓂᑦ ᓄᓇᓖᑦ 
ᐅᖃᖃᑎᒋᕙᓪᓕᐊᒐᑦᑎᒍᑦ. ᓄᕕᐱᕆᓂᐅᓂᐊᖅᑐᒥ 
ᓯᕗᓕᖅᑎ ᐃᔅᓯᕙᐅᑕᕆᔭᐅᓂᐊᕐᒥᔪᖅ 
ᐊᔪᖅᓴᒍᓐᓃᑎᑦᑎᒐᓱᓐᓂᕐᒧᑦ ᑲᑎᒪᕕᔾᔪᐊᓕᖅᐸᑕ 
ᐃᖃᓗᓐᓂ…. 
 
>>ᐸᑦᑕᑐᖅᑐᑦ 
 
. . . ᒐᕙᒪᐃᑦ, ᓇᒻᒥᓂᖃᐅᖅᑐᑦ ᐊᒻᒪ 
ᒐᕙᒪᐅᖏᑦᑐᑦ ᑎᒥᐅᔪᑦ, ᐊᔪᖅᓴᑐᓪᓗ 
ᑮᓇᐅᔭᓕᐅᑦᑎᐊᖏᓐᓂᑯᒧᑦ. ᐱᖃᑕᐅᓛᕐᒪᑕ 
ᑲᑎᒪᑉᐸᑕ ᑕᐃᒃᑯᐊ ᑲᑎᒪᔭᖅᑐᖃᑕᐅᓯᒪᔪᑦ 
ᑐᕌᒐᔅᓴᓂᒃ ᓇᒥᓕᒫᖅ ᐱᒐᓱᐊᕐᕕᐅᔪᓂᒃ 
ᓴᓇᕕᐅᔪᓂᒃ ᑐᕌᒐᕆᔭᐅᓂᐊᖅᑐᓂᒃ 
ᐋᖅᑭᑦᓱᐃᒍᒪᓂᐊᕋᑦᑕ.  
 
ᓴᖅᑭᔮᓪᓚᑖᖅᑐᓂᒃ ᑖᓐᓇ 
ᑲᑎᒪᕕᔾᔪᐊᕐᓂᐅᓂᐊᖅᑐᖅ ᑕᒫᓂ ᓄᓇᕗᒻᒥᐅᓂᑦ 
ᐊᔪᖅᓴᖅᑐᓂᒃ ᐅᒡᒍᓇᕋᓗᐊᖅᑐᓂ 
ᖃᓄᖅᑑᕈᑎᒋᔪᓐᓇᖅᓯᓂᐊᓕᕋᑦᑎᒍᑦ.  
 
$3 ᒥᓕᐊᓐ ᐃᑲᔫᑎᐅᖃᑦᑕᖅᑐᑦ ᐊᔪᖅᓴᓂᖅᓴᓄᑦ 
ᓂᕿᑦᓴᓄᑦ ᐊᓐᓄᕌᓄᑦ. ᑕᐃᒪᓐᖓᑦ ᐊᕐᕌᒍ 6 
ᐃᓗᐊᓂ ᓱᒃᑯᐊᕿᐅᕙᑦᑐᑦ ᐃᓄᓕᕆᔨᖃᑦᑕᖅᑐᑦ 
ᐊᑭᑦᑐᕆᐊᓂᐊᓕᕐᒪᑕ.  
 
>>ᐸᑦᑕᑐᖅᑐᑦ 
 
ᐊᕐᕌᒎᓂᐊᖅᑐᒥ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕋᔪᓕᕆᔨᒃᑯᓪᓗ ᐱᒋᐊᖅᑎᑦᑎᓂᐊᖅᑐᑦ ᐃᓄᐃᑦ  

ᓂᕿᖏᓐᓂᒃ ᐊᖅᑯᑎᒃᓴᒥᑦ ᓇᓕᐊᓐᓄᕋᐅᑎᒃᓴᓂ 
ᓇᒧᑐᐃᓐᓇᖅ. ᑐᖅᑯᐃᕕᖃᓪᓗᑎᒃ ᖁᐊᒃᑯᕕᖃᕐᓗᑎᒃ 
ᐊᒻᒪᓗ ᓇᒧᑦ ᖃᓄᕐᓗ 
ᓯᐊᒻᒪᖅᑎᑕᐅᖃᑦᑕᓂᐊᕐᒪᖔᑕ ᓂᑮᑦ.  
 
>>ᐸᑦᑕᑐᖅᑐᑦ 
 
ᐊᒻᒪᓗ $1.1 ᒥᓕᐊᓐᓂᒃ 
ᑮᓇᐅᔭᖃᖅᑎᑦᑎᓂᐊᕐᒥᔪᒍᑦ ᐃᓄᓕᕆᓐᓂᒃ ᓄᓇᓖᑦ 
ᖁᐊᒃᑯᕕᖏᑦ ᐊᖅᑯᓵᖅᑕᐅᓂᐊᕐᖓᑕ 
ᓄᑖᕈᕆᐊᖅᑕᐅᓗᑎᓪᓗ. ᐊᕐᕌᒍᑦᑎᓐᓂᑦ ᐊᕐᕌᓪᓗ 
ᒪᕐᕉᒃ ᐃᓗᐊᓂ ᑲᔪᓯᑎᑕᐅᒐᓱᐊᓂᖅᐊᖅᑐᑦ. 
 
>>ᐸᑦᑕᑐᖅᑐᑦ 
 
ᓱᓕ, ᐅᖃᖅᑏ, ᑕᐃᒫᑦᑕᐅᖅ ᐱᕙᓪᓕᐊᓇᓱᐊᕐᒥᔪᒍᑦ 
ᐃᒻᒥᒃᑰᖓᔪᒥᒃ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᑭᒡᒐᑐᖅᑎᔅᓴᒥᒃ, 
 
ᐃᓚᖓᑦ ᑲᑎᒪᔨ: ᐃᓛᒃ, ᐃᓛᒃ! 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᐊᕐᕌᒎᓂᐊᖅᑐᒥ ᒐᕙᒪᒃᑯᑦ ᒐᕙᒪᓕᕆᔨᒃᑯᖏᑦ 
ᐅᐸᓗᖓᐃᖅᓯᓂᐊᖅᑐᑦ ᒪᓕᒐᔅᓴᓂᒃ 
ᑭᒡᒐᖅᑐᐃᔨᐅᓂᐊᖅᑐᒥᒃ, ᑕᑎᒋᔭᐅᓂᐊᖅᑐᒥᒃ. 
ᒐᕙᒪᒃᑯᑦ ᓂᕆᐅᑦᑐᑦ 2012-13 ᐊᕐᕌᒍᖓᓂ 
ᐱᒋᐊᕋᔭᕆᐊᖓ. ᑖᓐᓇ ᑕᑎᒋᔭᐅᓂᐊᖅᑐᖅ 
ᑕᐃᒃᑯᓄᖓ ᐊᒥᓱᓄᑦ ᐃᓄᒋᐊᔅᓯᕙᓪᓕᐊᒍᑎᑦᑎᓐᓄᑦ 
ᒪᒃᑯᑦᑐᖁᑎᑦᑎᓐᓄᑦ. ᑖᒃᑯᐊ 15 ᑐᖔᓃᑦᑐᑦ 
ᓱᕈᓯᑯᓗᐃᑦ 1/3-ᒋᒻᒪᒋᑦ ᐃᓄᖁᑎᑦᑕ, 
ᓂᕈᐊᕈᓐᓇᖏᒃᑲᓗᐊᖅᖢᑎᑦ 
ᓈᓚᑦᑕᐅᔪᓐᓇᖅᓯᓂᐊᓕᕐᖓᑕ ᑕᑎᖓᑎᒍᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᓱᓕᒃᑲᓐᓂᖅ ᐱᓕᕆᖃᑎᒋᓗᒋᑦ 
ᓱᕈᓯᑯᓗᐃᑦ ᒪᒃᑯᑐᓪᓗ ᐊᒻᒪ 
ᐊᔪᖅᓴᕈᓐᓃᑎᑦᑎᐸᓪᓕᐊᒐᓱᐊᕐᓂᖅ, ᒐᕙᒪᒃᑰᓪᓗᑕ 
ᐃᑲᔪᖅᓯᒋᐊᕈᑎᒃᓴᓂᑦ ᓄᓇᑦᑎᓐᓄᑦ 
ᐅᓄᖅᓯᒋᐊᖅᑎᑎᓯᒪᒻᒥᔪᒍᑦ. ᐃᒻᒥᓂᒃ 
ᒪᑭᑕᒍᓐᓇᕐᓂᕗᑦ ᐱᕙᓪᓕᐊᑎᑦᑎᒍ,  

ᒐᕙᒪᐃᑦ ᐃᓱᒪᓕᐅᕈᓐᓇᓂᐊᕐᖓᑕ 
ᐃᓄᖁᑎᖏᓐᓃᓈᕐᓂᖅᓴᐅᔪᓂᒃ. ᒐᕙᒪᒃᑯᑦ 
ᐊᐅᓚᑦᓯᐊᓂᖅᓴᐅᕙᒻᒪᑕ ᑖᒃᑯᐊ ᐱᔨᑦᓯᕋᐅᑎᖏᑦ 
ᓄᓇᓕᓐᓂᑦ ᓇᒻᒥᓂᖅ ᐊᐅᓚᑕᐅᑦᑎᐊᒻᒪᕆᓕᖅᐸᑕ.  
 
ᑖᒃᑯᐊ ᓄᓇᕗᒻᒥ ᒐᕙᒪᐃᑦ ᑲᑐᔾᔨᖃᑎᒌᖏᑦ ᐊᒻᒪ 
ᓄᓇᕗᒻᒥ ᑎᑎᕋᖅᑏᑦ ᑲᑐᔾᔨᖃᑎᒌᖏᑦ 
ᓄᓇᓕᓐᓃᑦᑐᑦ ᐱᓕᕆᖃᑎᒋᑦᑎᐊᕋᓱᐊᕋᑦᑎᒍᑦ. 
ᐃᖅᑲᓇᐃᔭᖅᐸᑦᑐᑦ ᒐᕙᒪᓂᑦ ᓄᓇᓕᓐᓂ 
ᐱᓕᒻᒪᑦᓯᒪᑦᑎᐊᖁᓪᓗᒋᑦ 
ᐱᔨᑦᓯᖅᑎᐊᕈᓐᓇᓂᖅᓴᐅᓂᐊᕐᒪᑕ ᓄᓇᒥᓐᓂ. 
ᐊᒻᒪᓗ ᐅᐸᓗᖓᐃᑦᑎᐊᕐᓗᒋᑦ ᓴᓇᕐᕈᑎᖏᑦ 
ᓴᓇᔾᔪᑎᖏᑦ ᓱᓇᒃᑯᑎᖏᓪᓗ.  
 
ᐊᕐᕌᒎᓛᖅᑐᖅ $6.6 ᒥᓕᐊᓐᓂᒃ ᓄᓇᓖᑦ 
ᐱᑎᒃᑲᓂᕐᓂᐊᖅᑕᕗᑦ ᓄᓇᓖᑦ ᕼᐊᒻᒪᓚᖏᑦ, 
ᒐᕙᒪᖏᑦ. 
 
>>ᐸᑦᑕᑐᖅᑐᑦ 
 
$650,000 ᐃᒪᕐᒧᑦ ᐃᒥᑦᑎᐊᓂᖅᓴᐅᓕᖁᓪᓗᒋᑦ 
ᑭᓈᓗᒻᒥᓪᓗ ᐱᔨᑦᓯᕈᑎᐅᖃᑦᑕᖅᑐᑦ 
ᐋᖅᑭᒋᐊᖅᑕᐅᖁᓪᓗᒋᑦ, ᓱᓕ, $1 ᒥᓕᐊᓐᑲᓐᓂᕐᓂᑦ 
ᓱᓇᒃᑯᑐᐃᓐᓇᐃᑦ ᓄᓇᓯᐅᑎᕈᔪᓂᒃ 
ᐱᔭᕆᐊᓕᖏᓐᓂᒃ ᓂᐅᕕᕈᑎᔅᓴᖏᓐᓂᒃ.  
 
>>ᐸᑦᑕᑐᖅᑐᑦ 
 
ᑖᒃᑯᐊ ᐊᑐᖅᓱᒋᑦ ᐱᔨᑦᓯᕈᑎᕗᑦ ᐃᓄᖁᑎᑦᑎᓐᓄᑦ 
ᐋᖅᑭᐸᓪᓕᐊᑎᒐᓱᐊᕋᑦᑎᒍ. ᑕᕝᕙᓴᐃᓐᓇᖅ 
ᓴᖅᑭᔮᖅᑎᑦᑎᓂᐊᖅᑐᒍᑦ ᐳᓚᕋᑦᑐᓕᕆᓂᕐᒥᑦ 
ᐃᓕᖅᑯᓯᑐᖃᖅᑎᓐᓂ ᐃᖃᓗᓕᕆᓂᕐᒥᓗ 
ᓄᓇᓕᓐᓂ. $3 ᒥᓕᐊᓐ ᑖᒃᑯᐊ ᒐᕙᒪᑐᖃᒃᑯᓐᓂ 
ᓄᓇᓖᑦ ᐱᕙᓪᓕᐊᔪᑎᔅᓴᖏᓐᓄᑦ 
ᐊᑐᖅᑕᐅᔪᒫᕐᓂᐊᖅᑐᑦ ᐊᑐᕐᓗᒋᑦ.  
 
>>ᐸᑦᑕᑐᑦᑐᑦ  
 
ᑖᒃᑯᐊ ᐃᖏᕐᕋᔾᔪᑎᒋᔭᕗᑦ ᓄᓇᓕᓐᓂ 
ᐋᖅᑭᒋᐊᓪᓚᕆᓐᖑᓱᑦᑐᑦ, ᐅᖃᖅᑎᑦᑎᔨ.  

ᑕᕝᕙᓂ $1.3 ᒥᓕᐊᓐ ᐃᖃᓗᐃᑦ ᒥᑦᑕᕐᕕᖓᓂ 
ᐊᑐᖅᑕᐅᓂᐊᖅᑐᑦ ᓯᓚᕐᔪᐊᒥᐅᓄᑦ 
ᑐᑦᑕᕐᕕᐅᓂᖓᓄᑦ,  
 
>>ᐸᑦᑕᑐᖅᑐᑦ 
 
ᐊᒻᒪ $1.89 ᒥᓕᐊᓐ ᓄᓇᕗᑦ ᒥᑦᑕᕐᕕᖁᑎᖏᓐᓂᒃ 
ᐋᖅᑭᒋᐸᕈᑕᐅᓗᑎᑦ. …  
 
ᐃᓚᖏᑦ ᑲᑎᒪᔩᑦ: ᐃᓛᒃ, ᐃᓛᒃ! 
 
>>ᐸᑦᑕᑐᖅᑐᑦ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐊᒻᒪ ᑖᒃᑯᐊ 
ᒥᑦᑕᕐᕕᕗᑦ ᖃᖓᑕᓲᒃᑯᕕᕗᖏᓛᒃ 
ᐅᓗᕆᐊᓇᖅᑐᒦᑦᑕᐃᓕᖁᓪᓗᒋᑦ ᐱᐊᓇᑦᑎᐊᖅᑐᒥᒡᓗ 
ᐊᐅᓚᑦᓯᐊᖁᓪᓗᒋᑦ ᐱᔨᑦᓯᕐᓗᑎᑦ ᓄᓇᕗᒻᒥᐅᓂᒃ. 
ᑖᓐᓇ ᐃᖃᓗᓐᓂ ᓄᑖᒥ ᒥᑦᑕᕐᕕᑦᑖᕆᐊᖃᓕᕋᑦᑕ 
ᐱᔭᔅᓴᖃᐃᓐᓇᐅᔭᕐᓂᖏᓐᓄᑦ ᖃᓄᖅᑑᖃᑎᒋᔭᕗᑦ 
ᑲᓇᑕᐅᑉ ᒐᕙᒪᒃᑯᖏᑦ ᖃᓄᑎᒋᑦ ᑮᓇᐅᔭᓂᑦ 
ᐋᖅᑮᐹᓪᓕᕈᑎᔅᓴᓂᑦ ᐱᔪᓐᓇᕐᓂᐊᕐᒪᖔᑦᑕ.  
 
ᑕᕝᕙᓂ ᐃᓪᓗᓕᕆᓂᖅ ᑐᕌᒐᕆᓪᓚᕆᓐᖑᓱᒃᑲᑦᑎᒍ 
ᐊᕐᕌᒍᑦᑎᓐᓂ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ $11 
ᒥᓕᐊᓐᑲᓐᓂᕐᓂᑦ ᐱᓂᐊᖅᑐᑦ ᐃᓗᐃᓐᓇᐸᓗᑦᑎᑦ 
ᑭᒃᑯᑐᐃᓐᓇᖅᓯᐅᓯᓄᑦ ᐃᓪᓗᓄᑦ ᑐᕌᖓᓂᐊᖅᑐᑦ. 
 
>>ᐸᑦᑕᑐᖅᑐᑦ 
 
ᐱᖃᓯᐅᑎᓗᒋᑦ $6 ᒥᓕᐊᓐ ᐆᒪᖅᑯᑎᓄᑦ 
ᐊᑭᓕᐅᑎᔅᓴᐃᑦ.  
 
ᐊᒻᒪ ᐅᖃᖃᑎᒋᑦᓲᒐᔭᓚᐅᕐᒥᒐᑦᑎᒍ ᑯᐊᐳᕇᓴᖓᑦ 
ᖃᓄᖅ ᐋᖅᑭᒋᐊᖅᐸᓪᓕᐊᒍᓐᓇᕐᒪᖔᑕ 
ᐊᑐᐃᓐᓇᐅᑎᓂᕆᕙᑦᑕᖏᑦ ᐃᓪᓗᓂᑦ. 
ᐅᔾᔨᕈᓱᒋᐊᖁᕙᔅᓯ ᑯᐊᐳᕇᓴᒃᑯᑦ 
ᐋᖅᑭᒋᐊᖅᓯᒪᔭᖏᑦ ᐊᐅᓚᓂᖏᓐᓂᒃ. ᑖᓐᓇ 
ᐸᕐᓇᐅᑎᖏᑦ ᐊᐅᓚᑦᓯᔾᔪᓯᖏᑦ ᐋᖅᑭᒋᐊᖅᑐᒋᑦ 
ᑮᓇᐅᔭᖏᑦ ᐊᐅᓚᓂᖏᑦ ᓴᓐᖓᖅᑎᒋᐊᖅᑐᒋᑦ 
ᐊᒻᒪᓗ ᐊᐅᓚᑦᓯᔨᖏᑦ ᐊᔪᕈᓐᓃᓴᖅᑕᐅᓪᓗᑎᑦ 
ᓈᒻᒪᑦᓯᑎᑕᐅᓪᓗᑎᑦ ᐊᐅᓚᑦᓯᔨᒋᔭᖏᑦ. ᐊᒻᒪᓗ 
ᑖᒃᑯᐊ ᐊᑐᓕᖅᑎᑕᐅᓂᐊᖅᑐᑦ ᐱᓕᕆᕝᕕᓕᒫᓂᑦ.  

ᐊᓪᓛᑦ, ᐅᖃᖅᑎᑦᑎᔩ, ᑮᓇᐅᔭᓕᕆᔨᒃᑯᒡᒎᖅ 
ᐋᖅᑭᒋᐊᖅᐸᓪᓕᐊᔪᑦ ᐊᐅᓚᑦᓯᔾᔪᓯᒥᓐᓂᒃ. ᐊᕐᕌᒍᑦ 
ᐱᖓᔪᐊᓐᓃᓕᖅᑐᒋᑦ ᐊᕐᕌᒍᑦ ᑕᓪᓕᒪᓂᑦ 
ᐊᖏᕈᑎᒋᓚᐅᖅᑕᕗᑦ ᒐᕙᒪᑐᖃᒃᑯᓐᓄᑦ 
ᓴᓐᖓᑎᑉᐸᓪᓕᐊᖁᓪᓗᑕ ᑮᓇᐅᔭᓕᕆᓂᑦᑎᓐᓂᒃ. 
ᑖᓐᓇ ᐊᔅᓱᐋᓗᒃ ᐃᑲᔪᕐᓂᖃᓐᖑᓱᒻᒪᑦ ᑮᓇᐅᔭᐃᑦ 
ᐊᐅᓚᔪᖁᑎᑦᑎᓐᓄᑦ ᒪᐃᓂᕆᑦᓯᐊᕈᓐᓇᖁᓪᓗᑕ.  
 
ᐊᒻᒪᓗ ᑐᓐᖓᓱᑦᑎᑦᑎᒍᒪᕗᖓ ᒐᕙᒪᒃᑯᓐᓂ 
ᐊᐅᓚᑦᓯᔨᓂᒃ ᐃᖅᑲᓇᐃᔭᖅᑎᓕᒫᓂᑦ 
ᐃᓱᒪᔅᓴᖅᓯᐅᑦᑎᐊᕖᓐᖓᖁᓪᓗᒋᑦ ᑮᓇᐅᔭᕐᓂᑦ 
ᐃᒻᒥᓂᒃ ᓇᒻᒥᓂᖅ ᐸᐸᑕᒥᓂᒃ ᐊᐅᓚᒋᐊᓕᒻᒥᓂᒃ. 
ᑖᒃᑯᐊ ᑮᓇᐅᔭᓕᒫᑦᑎᐊᑦ $1-ᓕᒫᑦ ᓄᓇᕗᒻᒥᐅᓂᑦ 
ᐊᑐᖅᑕᐅᖃᑦᑕᖅᑐᑦ ᓴᖅᑭᓪᓚᑦᑖᖅᑐᒥᒃ ᐃᑲᔫᑎᒥᒃ 
ᓄᓇᕗᒻᒥᐅᓄᑦ ᓴᖅᑭᔮᖁᓪᓗᒋᑦ. 
 
>>ᐸᑦᑕᑐᖅᑐᑦ  
 
ᐊᓪᓛᑦ ᑲᑐᔾᔨᖃᑎᒌᑦ, ᒐᕙᒪᐃᓪᓗ 
ᐅᐸᓗᖓᐃᖅᓯᒪᒋᐊᖃᕐᒪᑕ ᓱᓐᖏᐅᑎᔭᕆᐊᓕᓐᓄᑦ 
ᐊᓯᔾᔨᖃᓯᐅᑎᒋᐊᓕᓐᓄᑦ ᐊᓯᔾᔨᖃᓯᐅᑎᓗᒋᑦ. 
ᑕᐃᒪᓐᓂᖓᓄᑦ ᐃᒻᒥᑰᖅᑐᒥᒃ ᒐᕙᒪᒃᑯᑦ ᓯᓚᑖᓂ 
ᐊᐅᓚᓂᑦᑎᓐᓂᒃ ᒐᕙᒪᒃᑯᓐᓂᒃ 
ᕿᒥᕐᕈᑎᑦᑎᓚᐅᖅᑯᒍᑦ. ᑖᓐᓇ ᕿᒥᕐᕈᓂᕆᔭᖓᑦ 
ᐋᖅᑭᒋᐊᕈᑕᐅᓂᐊᕐᒪᑦ ᐱᔨᑦᓯᕋᐅᑎᒋᕙᑦᑕᑎᓐᓄᑦ 
ᑮᓇᐅᔭᖃᖅᑎᑦᑎᓂᑦᑎᓄᓪᓗ ᓄᓇᕗᒻᒥᐅᓄᑦ.  
 
ᑕᐃᒫᓪᓕ ᐃᓱᒪᔅᓴᖅᓯᐅᕆᐊᖃᓕᕋᑦᑕ ᒐᕙᒪᓕᒫᑦ 
ᐊᐅᓚᓂᖓᓐᓂᒃ ᐋᖅᑭᓱᖅᓯᒪᓂᖓᓐᓂᒃ. 
ᐃᓱᒪᔅᓴᖅᓯᐅᖁᔨᒐᓗᐊᖅᑯᖓ ᐅᓄᕐᓂᖏᑦ 
ᐱᓕᕆᕝᕖᑦ ᑎᒥᐅᔪᓪᓗ ᑎᓕᔭᐅᔾᔪᑎᒋᓯᒪᔭᖏᑦ ᐊᒻᒪ 
ᑲᑐᔾᔨᖃᑎᒌᓐᓂᖏᑕ ᐋᖅᑭᓱᖅᓯᒪᓂᖏᑦ ᖃᓄᖅ 
ᐋᖅᑭᓱᖅᓯᒪᓂᕆᔭᖏᑦ ᑕᐃᒫᑦᓯᐊᖅ 
ᓈᒻᒪᒃᑲᓗᐊᕐᒪᖔᑕ. ᐋᖅᑭᓯᒪᑎᓪᓗᒋᑦ 
ᓯᕗᓪᓕᐅᑎᒋᐊᓖᑦ ᑐᕌᒐᑦᓴᐃᓪᓗ 
ᑲᔪᓯᑎᑕᐅᖁᓪᓗᒋᑦ.  
 
>>ᐸᑦᑕᑐᖅᑐᑦ 
 
ᒪᓕᒐᓕᐅᖅᑎᐅᖃᑕᐅᔪᑦ ᒪᓕᒐᓕᐅᖅᕕᒻᒥ 
ᐃᓱᒪᔅᓴᖅᓯᐅᕈᑎᑦᑎᐊᕚᓪᓗᓂ 
ᐅᖃᐅᓯᖃᖃᑦᑕᖅᓯᒪᒻᒪᑕ ᑕᕝᕙᓂ. . .  
 

ᐃᓚᖓᑦ ᑲᑎᒪᔨ: ᐃᓛᒃ, ᐃᓛᒃ! 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): . . .  
ᓇᓗᓇᖏᑦᑐᕐᓗ ᐅᖃᐅᓯᖃᖃᑦᑕᓚᖓᔪᑦ. 
ᐃᓱᒪᔅᓴᖅᓯᐅᕈᑎᒋᑦᑎᐊᓂᐊᖅᑕᕗᑦ ᑕᒪᒃᑯᓂᖓ 
ᕿᒥᕐᕈᓇᕐᓂᑎᓐᓂ.  
 
ᐱᓕᕆᕝᕕᓕᒫᑦ, ᑯᐊᐳᕇᓴᐃᓪᓗ 
ᐃᖅᑲᓇᐃᔭᖅᑎᓕᒫᓪᓗ, ᐊᓪᓛ 
ᒪᓕᒐᓕᐅᖅᕕᒻᒦᑦᑐᑎᒍᑦ ᒪᓕᒐᓕᐅᖅᑎᐅᓗᑕ 
ᑐᑭᓯᔭᕆᐊᖃᕋᑦᑕ ᑖᒃᑯᐊ ᒐᕙᒪᒃᑯᑦ ᑮᓇᐅᔭᖏᓐᓂᒃ 
ᐋᑐᕋᐃᒐᑦᑕ ᐃᓄᖁᑎᑦᑎᓐᓄᑦ ᑐᕌᖓᔪᓂᒃ ᐱᐅᔪᓂᒃ 
ᓴᖅᑮᔭᕆᐊᖃᕋᑦᑕ 
ᒪᐅᖓᑐᐃᓐᓈᖅᓯᒋᐊᖃᓐᖏᒃᑲᓗᐊᕋᑦᑕ. 
ᐱᑦᓯᐊᕈᓐᓇᕋᑦᑕ ᐱᑦᓯᐊᕆᐊᖃᕋᑦᑕᓗ 
ᐱᑦᓯᐊᓂᐊᖅᑐᑕᓗ.  
 
>>ᐸᑦᑕᑐᑦᑐᑦ 
 
ᐅᖃᖅᑎᑦᑎᔩ, ᑕᐃᒫᓪᓕ ᑖᔅᓱᒧᖓ ᓄᓇᓕᕆᓂᕐᒥᑦ 
ᐊᑕᓂᕆᔭᕗᑦ ᐅᖃᐅᓯᕆᓂᐊᓕᕐᒥᒐᑦᑎᒍ 
ᐃᓕᖅᑯᓯᑦᑎᓐᓄᑦ ᐆᒪᓇᓱᓐᓂᑎᓐᓄᑦ ᐊᒃᓱᐋᓗᒃ 
ᐊᑕᒻᒪᑦ ᐃᖃᓗᖃᑦᓯᐊᖅᑐᓂ, ᐆᒪᔪᖃᑦᑎᐊᖅᑐᓂ 
ᐊᓐᓇᐅᒪᔾᔪᑎᑦᑎᓐᓂᒃ. ᑕᕝᕙᓴᐃᓐᓇᕐᓗ ᑖᒃᑯᐊ 
ᓄᓇᒦᙶᖅᓯᒪᔪᑦ ᒫᓐᓇ 
ᖃᑦᑏᓐᓇᐅᓛᖑᓯᒪᖃᑕᐅᓕᕐᒪᑕ ᐆᒪᔪᖁᑎᕗᑦ.  
 
ᓴᐳᔾᔨᓂᖅ ᑐᑦᑐᖁᑎᑦᑎᓐᓂᒃ, ᐱᓗᐊᖅᑐᒥᒃ 
ᐃᓱᒫᓗᒋᔭᖃᕋᑦᑕ ᑕᕝᕙᓂ ᐊᕐᕌᒍᒥ ᓄᑖᒥ 
ᖃᐅᔨᓴᕈᒪᓪᓗᑕ. ᐱᔭᕇᖅᐸᓪᓕᐊᓂᐊᓕᖅᑕᕗᑦ 
ᑐᑦᑐᓕᕆᓂᕐᒥᒃ ᑐᑦᑐᓂᒃ ᒥᐊᓂᕆᓂᕐᒥᒃ 
ᐸᕐᓇᐅᑎᓕᐊᖑᓯᒪᔪᑦ ᖃᓄᖅᑑᕈᑕᐅᓚᐅᖅᑐᑦ. 
ᑖᒃᑯᐊ ᑐᑦᑐᖁᑎᒋᔭᕗᑦ ᐃᓚᒌᓐᓂᖏᑦ 
ᑕᕝᕙᐅᖏᓐᓇᖁᓪᓗᒋᑦ ᓄᖑᑉᐸᓪᓕᐊᖁᓇᒋᑦ 
ᑭᖑᕚᑦᑎᓐᓄᑦ ᑭᖑᕚᕗᑦ ᓂᕿᔅᓴᖃᓛᕐᖓᑕ. 
 
>>ᐸᑦᑕᑐᖅᑐᑦ 
 
ᓱᓕ ᒐᕙᒪᒃᑯᑦ ᐆᒪᔪᓕᕆᓂᕐᒧᑦ ᑐᕌᖓᔪᓂᒃ 
$180,000,000-ᓂᒃ ᐆᒪᔪᕐᓂᐊᑎᔅᓴᓄᑦ ᑐᕌᖓᔪᓂᒃ 
ᓄᓇᓕᓐᓂᑦ ᑮᓇᐅᔭᖅᑐᓂᐊᕐᒥᔪᑦ.  
 
>>ᐸᑦᑕᑐᖅᑐᑦ 

ᓯᕗᓪᓕᐅᑎᒍᒪᔭᕗᑦ ᑖᒃᑯᐊ ᓈᓴᖅᑕᐅᑦᑎᐊᕐᓗᑎᒃ 
ᓇᓄᖁᑎᕗᑦ ᐃᓄᒋᐊᓐᓂᖏᑦ. ᑖᒃᑯᓂᖓ 
ᐸᕝᕕᓴᑦᑕᐃᓕᔪᓂᓪᓗ ᐅᓗᕆᐊᔅᓵᕆᑦᑕᐃᓕᔪᓂᒃ 
ᐊᑐᕐᓗᑕ. ᑕᕝᕙᓂ ᖃᐅᔨᓴᖃᑦᑕᖅᓯᒪᒻᒪᑕ 
ᓈᓴᐃᓕᕋᐃᒐᒥᒃ ᑖᕙᓂ ᐊᒥᑦᑐᕐᒥᐅᑦ ᐃᑭᐊᓂ 
ᐊᑐᖃᑦᑕᓚᐅᖅᑕᑎᓐᓂ. ᑕᕝᕙᓂ ᐊᕐᕌᒎᓂᐊᖅᑐᒥ 
Hᐊᑦᓴᓐ ᐸᐃ ᐱᖓᓐᓇᖓᓂ ᕿᑭᖅᑖᓘᓪᓗ 
ᐃᒪᕕᐊᓂ ᓇᓄᖁᑎᖏᑦ ᓈᓴᖅᑕᐅᓚᖓᒻᒪᑕ. 
 
>>ᐸᑦᑕᑐᖅᑐᑦ 
 
ᐊᒻᒪ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐱᓕᕆᖃᑎᒋᓪᓗᒋᑦ ᒥᔅᓴᐅᓴᔅᓯᒪᒐᑦᑕ ᐊᒥᑦᑐ 
ᐃᑭᐊᓂ ᓇᓄᖁᑎᖏᓐᓂᒃ. ᐊᓪᓛᓘᓐᓃᑦ 
ᖃᐅᔨᔭᐅᑦᑎᐊᖅᑲᑕ 
ᐋᖅᑭᒋᐊᖅᑕᐅᓚᖓᒻᒪᕆᑉᐸᓪᓚᐃᔪᑦ ᐅᓄᕐᓂᖏᑦ 
ᓇᓐᓄᖅᑕᐅᔪᓐᓇᖅᑐᑦ. 
 
>>ᐸᑦᑕᑐᖅᑐᑦ 
 
ᐊᒻᒪ ᐃᖃᓗᓕᕆᓂᖅ ᑲᔪᓯᑦᓯᐊᐸᓪᓕᐊᔪᐊᓘᒻᒪᑦ. 
ᑖᓐᓇ ᐋᖅᑭᑦᓱᐃᓚᐅᕋᑦᑕ ᐊᕐᕌᓂ ᓄᓇᐅᑉ 
ᓴᓂᖅᐸᓯᐊᓂ ᖃᓕᕋᓕᓐᓂᐊᕋᑦᓴᕕᑦᓴᓐᓂᒃ. ᑕᕝᕙ 
ᓄᓇᕗᑦ ᓯᓈᖓᒍᑦ ᓇᑭᑦ ᖃᓕᕋᓕᓐᓂᐊᕐᕕᑦᓴᐃᑦ 
ᖃᐅᔨᓴᖅᑕᐅᕙᓪᓕᐊᒻᒪᑕ.  
 
ᐊᕐᕌᒎᓂᐊᖅᑐᒥ ᐊᕙᑎᓕᕆᔨᒃᑯᑦ $460,000-ᓂᒃ 
ᐊᑐᒃᑲᓂᕐᓂᐊᖅᑐᑦ ᐃᒪᕐᒥᐅᑕᓕᕆᓂᕐᒧᑦ 
ᓇᑦᑎᓕᕆᓂᕐᒧᓪᓗ ᑐᕌᖓᓂᐊᖅᑐᓂᒃ ᓄᓇᕗᒻᒥ 
ᐃᒪᕐᒥᐅᑕᓕᕆᓂᐅᑉ ᐸᕐᓇᐅᑎᖓᒍᑦ, 
ᖃᓄᖅᑑᕈᑕᐅᓯᒪᓪᓗᑎᒃ.  
 
>>ᐸᑦᑕᑐᖅᑐᑦ 
 
ᐊᒻᒪ ᐊᕐᕌᒍᒥ ᓄᑖᒥ ᐱᒋᐊᖅᐸᓪᓕᐊᓕᖅᑎᓪᓗᑕ 
ᐱᔭᕇᕐᓂᐊᖅᑕᕗᑦ ᓄᓇᕗᒻᒥ ᓄᓇᕗᒻᒦᙶᖅᓯᒪᔪᑦ 
ᐃᖃᓗᐃᑦ ᓇᓗᓇᐃᒃᑯᑕᖏᑦ ᐊᒻᒪᓗ ᓇᒧᑦ 
ᓂᐅᕐᕈᑎᔅᓴᐅᔪᓐᓇᕐᑉᓂᖏᓐᓂᒃ ᐸᕐᓇᐅᑎᔅᓴᓂᒃ. 
 
ᐅᖃᖅᑎᑦᑎᔩ, ᓯᕗᓪᓕᐅᑎᒍᒪᔭᕗᑦ ᒐᕙᒪᒃᑯᓐᓂᑦ 
ᓇᓗᓇᐃᖅᓯᒪᒻᒪᑕ 
ᑎᓕᔭᐅᔾᔪᑎᒋᓚᐅᖅᑕᑎᓐᓃᙶᖅᑐᑦ 
ᐱᒋᐊᖅᑎᓯᒪᔭᕗᑦ ᐃᓚᖏᑦ ᐅᖃᐅᓯᒋᔪᒪᓪᓗᒋᑦ.  
 

ᐊᕐᕌᒎᓂᐊᖅᑐᒥ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ ᐃᒻᒥᓂᖅᓱᖅᑐᑎᒃ ᑎᒥᐅᔪᑦ ᐃᓄᐃᑦ 
ᐅᖃᐅᓯᕐᖓᐅᑎᖓᓂᒃ ᓇᒥᑐᐃᓐᓇᖅ 
ᐊᔾᔨᒌᓕᖅᑎᑕᐅᕙᓪᓕᐊᖁᓪᓗᒋᑦ 
ᑐᑭᓯᔭᐅᔪᓐᓇᖅᓯᓂᐊᕐᒪᑕ ᐃᓅᖃᑎᒌᓕᒫᓄᑦ 
ᓄᓇᕗᒥ. 
 
>>ᐸᑦᑕᑐᖅᑐᑦ 
 
ᐊᒻᒪ ᑖᒃᑯᐊ ᐱᖅᑯᓯᓕᕆᕝᕕᒃ ᑲᖏᖅᑐᒑᐱᒻᒥ 
ᒪᑐᐃᖅᓯᓂᐊᓕᕐᒥᒻᒪᑕ ᓄᓇᕗᒻᒥᐅᓕᒫᑦᑐᑦ 
ᓂᕆᐅᓐᓂᖃᖅᑐᐃᓐᓇᑦᓯᐊᖑᓕᕋᑦᑕ ᑖᓐᓇ 
ᒪᑐᐃᓛᕐᓂᑯᓗᐊᓂᒃ ᐅᓪᓗᖓᓂᒃ.  
 
>>ᐸᑦᑕᑐᖅᑐᑦ 
 
ᐊᒻᒪ ᑲᔪᖏᖅᑐᐃᕗᒍᑦ ᓄᓇᓕᓐᓂ 
ᓄᓇᓕᓐᓃᑦᑐᓕᒫᑦ ᐃᓕᓐᓂᐊᖅᑏᑦ 
ᐱᓇᓱᐊᖃᑕᐅᖁᓗᒋᑦ ᐃᓕᓐᓂᐊᕈᒪᔪᑦ. ᐊᒻᒪ 
$2,500,000-ᓂᒃ ᐃᓕᓐᓂᐊᕐᕕᒻᒧᑦ 
ᐱᑎᑦᑎᓂᐊᕐᒥᔪᒍᑦ ᐊᕐᕌᒍ ᓯᕗᓪᓕᖅᐹᖓᓂ 
ᐃᖅᑲᓇᐃᔭᖅᑎᑦᓴᖏᓐᓂᒃ 
ᐃᖅᑲᓇᐃᔭᖅᑎᑖᖁᓪᓗᒋᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎᑦᑎᔩ, ᒐᕙᒪᒃᑯᑦ ᐊᑭᓕᐅᑎᔅᓴᖏᓐᓂᒃ 
ᐸᕐᓇᐅᑏᑦ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓂ 
ᐅᖃᐅᓯᖃᕐᓂᐊᓕᕐᒥᒐᒪ. ᑖᒃᑯᐊ ᐱᓂᕐᓗᐸᑦᑐᑦ 
ᐱᕋᔭᑉᐸᑦᑐᑦ ᐊᒥᓱᕈᖅᐸᓪᓕᐊᑎᓪᓗᒋᑦ, 
ᑕᐃᒪᐃᓐᓂᖓᓄᑦ $1.2 ᒥᓕᐊᓐᓂᒃ ᐸᓖᓯᒃᑯᓐᓄᑦ 
ᑐᓂᓯᒃᑲᓂᖅᑐᒍᑦ, ᐊᒻᒪ $2.5 ᒥᓕᐊᓐ ᒪᓕᒐᖅᑎᒍᑦ 
ᓴᐳᓐᓂᐊᖅᑏᑦ ᐃᑲᔪᖅᑎᑦᓴᖏᓐᓄᑦ. 
 
>>ᐸᑦᑕᑐᖅᑐᑦ 
 
ᑕᐃᒫᒃ ᑕᒪᓐᓇ ᒪᓕᒐᓕᕆᓂᕐᖐᓛᖅ 
ᐃᖅᑲᖅᑐᐃᕕᒃᑰᖃᑦᑕᖅᑐᖅ ᐊᓯᔾᔨᐸᓪᓕᐊᔪᑦ 
ᒪᓕᓪᓗᒋᑦ ᓄᓇᕗᒻᒥᐅᓂᒃ ᐅᔾᔨᕈᓱᖁᔨᕗᖓ 
ᒪᕐᕉᓐᓂᒃ ᐱᓗᐊᖅᑐᒥᒃ:  
 
ᓄᓇᓕᓐᓂ ᐃᑲᔪᖅᑏᑦ ᑕᐃᒃᑯᐊ 
ᐊᓄᓪᓚᓯᖅᑕᐅᔪᕕᓂᕐᓂᒃ ᐃᑲᔪᖅᑏᑦ ᐅᕝᕙᓗ 
ᐃᖅᑲᑐᖅᑕᐅᔪᒥᓂᕐᓂᒃ ᖃᐅᔨᓴᖅᑕᐅᓂᒥᓂᖏᓐᓂᒃ  

ᐃᓄᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᓚᐅᖅᑐᑦ 
ᑲᒪᒋᖔᕐᓂᐊᓕᕋᑦᑎᒍ.  
 
>>ᐸᑦᑕᑐᖅᑐᑦ 
 
$564,000-ᓂᒃ ᐃᑲᔪᖅᓯᒋᐊᕈᑏᑦ ᐃᓐᓇᕐᓄᑦ 
ᒪᒃᑯᑦᑐᓄᓪᓗ ᖃᐅᔨᓴᖅᑕᐅᒋᐊᓕᓐᓄᑦ 
ᐊᓃᕋᓗᐊᖅᑐᑎᒃ ᐃᖅᑲᑐᖅᑕᐅᔪᕕᓃᑦ.  
 
ᐊᐃᑉᐹᓂ, ᐃᓐᓇᐃᑦ ᑎᒍᔭᐅᒪᕕᖓᓄᑦ 
ᑎᒍᔭᐅᒪᕕᖏᓐᓂ ᑕᒻᒫᕐᕕᖏᓪᓗ ᑕᐃᒃᑯᐊ 
ᓄᓇᓕᕋᓛᑦ ᑎᒍᔭᐅᒪᕖᑦ $5.9 ᒥᓕᐊᓐᓂᒃ 
ᑲᖏᖅᖠᓂᕐᒥ ᐃᑲᔪᖅᑕᐅᕕᒃᓴᖓᓐᓄᑦ ᐊᒻᒪᓗ ᑖᓐᓇ 
ᕿᑭᖅᑖᓗᒻᒥ ᐃᑲᔪᖅᑕᐅᕕᒃ ᖃᓪᓗᓈᓃᑦᑐᑦ 
ᑕᒫᓃᓐᓂᖅᓴᐅᖃᑦᑕᕐᓂᐊᓕᕐᒪᑕ ᐃᓚᒋᐊᕈᑎᖏᓐᓂᑦ 
ᐊᑐᐃᓐᓇᐅᑎᑦᑎᓯᒪᒻᒥᔪᒍᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᒃᑯᐊ ᒐᕙᒪᒃᑯᑦ 
ᑮᓇᐅᔭᖅᑐᕈᑎᒋᓂᐊᖅᑕᖏᑕ ᐸᕐᓇᐅᑎᖏᑦ 
ᕿᒥᕐᕈᒐᑦᑎᒍᑦ ᐃᓱᒪᖅᓴᖅᓯᐅᕈᑎᒃᓴᐃᑦ 
ᑲᔪᓯᓂᐊᖅᑐᑦ ᓇᓗᓇᓐᖏᑦᑐᑦ. ᑕᐃᒫᒃ ᒐᕙᒪᕗᑦ 
ᐊᕐᕌᒍᒥ ᐊᒃᓱᕈᓐᓇᕐᔪᐊᖅᑐᐊᓗᒻᒥᒃ 
ᐊᓂᒍᐃᔪᓐᓇᖅᓯᓚᐅᕐᒪᑕ ᐅᔾᔨᕐᓇᖅᓯᒪᔪᑦ 
ᐊᓂᒍᐃᔪᓐᓇᕐᓂᖏᑦ.  
 
ᐃᓚᖓᑦ ᑲᑎᒪᔨ: ᐃᓛᒃ, ᐃᓛᒃ! 
 
>>ᐸᑦᑕᑐᖅᑐᑦ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᑕᐃᒫᓪᓕ 
ᐊᐃᑉᐸᖓ, ᐊᕐᕌᒎᓚᐅᖅᑐᒥ ᐊᒃᓱᕈᓐᓇᑦᑎᐊᖅᑐᖅ 
ᐊᐳᖅᑕᕈᑎᒋᖃᑦᑕᓚᐅᖅᑕᕗᑦ ᑲᔪᓯᓕᓚᐅᕋᑦᑎᒍ 
ᑕᒪᑉᑕ ᐊᑐᓕᖅᑎᓐᓇᓱᒃᑐᑎᒍᑦ.  
 
>>ᐸᑦᑕᑐᖅᑐᑦ 
 
ᑕᒪᑉᑕ ᑕᒪᒡᒋᖅᓯᒪᓪᓗᑎᑦ ᓄᓇᕗᒻᒥᐅᓂᑦ 
ᓄᑖᖑᒐᓗᐊᖅᑎᓪᓗᒍ ᑲᔪᓯᑎᒍᓐᓇᕋᑦᑎᒍᑦ. 
 
ᐃᓚᖓᑦ ᑲᑎᒪᔨ: ᐃᓛᒃ, ᐃᓛᒃ! 
 
>>ᐸᑦᑕᑐᖅᑐᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐱᔭᒃᓴᕗᑦ 
ᓱᓕ ᐊᒥᓱᐊᓗᐃᑦ ᑲᔪᓯᑎᒋᐊᖃᕐᓂᐊᖅᑕᕗᑦ 
ᑎᑭᓐᓇᓱᐊᖅᑕᕗᑦ ᑎᑭᒍᒪᒍᑦᑎᒍ. ᓇᒻᒥᓂᖃᐅᖅᑐᑦ 
ᐊᓪᓛᑦ ᐃᓚᖏᑦ ᐃᑲᔪᖅᑎᒋᖃᑦᑕᕐᓂᐊᖅᑕᕗᑦ, 
ᐊᒻᒪᓗ ᐊᖏᔫᑕᐅᒐᓗᐊᑦ ᑲᒻᐸᓂᐅᔪᑦ 
ᒥᑭᑦᑑᑕᐅᓂᖅᓴᐅᒐᓗᐊᓪᓘᓐᓃᑦ ᓇᒻᒥᓂᓖᑦ. 
ᑲᑐᔾᔨᖃᑎᒌᑦᑐᐃᓐᓇᐅᓪᓗᑕ 
ᐱᓕᕆᖃᑎᒌᑦᑎᐊᖃᕋᑦᑕ ᓄᓇᕗᒥᐅᑦ 
ᑲᔪᓯᑦᑎᐊᖁᓪᓗᒋᑦ. 
 
ᐃᓚᖓᑦ ᑲᑎᒪᔨ: ᐃᓛᒃ, ᐃᓛᒃ! 
 
ᐊᖓᔪᖅᑳᖅ ᑮᑦ ᐲᑕᓴᓐ: ᑕᐃᒪᐃᓐᓂᖓᓄᑦ ᑖᒃᑯᐊ 
ᑕᓪᓕᒪᐅᓕᖓᓪᓗᐊᖅᑐᑦ ᑐᕌᒐᕆᔪᒪᒐᑦᑎᒍᑦ 
ᐅᖃᐅᓯᕆᔪᒪᓂᐊᖅᑕᕗᑦ ᓱᓕ. ᐅᖃᖅᑏ, 
ᓄᓇᕗᒻᒥᐅᑦ ᑭᖑᕚᕗᑦ ᒪᒃᑯᒃᑐᑦ ᐱᓗᐊᖅᑐᒥᒃ 
ᐱᒃᑯᑎᒐᓱᐊᑦᑎᐊᕋᑦᑎᒍᑦ ᑖᒃᑯᐊ 
ᐊᔪᖅᓴᕈᓐᓃᖅᐸᓪᓕᐊᖁᓪᓗᒋᑦ ᐊᒻᒪᑦᑕᐅᖅ ᓄᓇᓖᑦ 
ᒐᕙᒪᒃᑯᓐᓂᑦ ᑕᑎᖃᕈᓐᓃᕐᔫᒥᖁᓪᓗᒋᑦ. 
ᑕᐃᒪᐃᓐᓂᖓᓄᑦ 
ᐃᓪᓗᖃᑦᑎᐊᓂᖅᓴᐅᓂᖅᓴᐅᓕᖁᓪᓗᑕᓗ 
ᐊᑭᑐᔫᑎᓂᓪᓗ ᐱᓕᕆᔾᔪᑎᒃᓴᓂᑦ 
ᐊᑐᐃᓐᓇᖃᓐᓂᖅᓴᐅᓕᖁᓪᓗᑕ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᑐᕌᒐᔾᔪᐊᖁᑎᕗᑦ ᓇᓗᓇᓐᖏᑦᑐᖅ 
ᓄᓇᕗᒻᒥᐅᑦ ᑲᔪᓯᑦᑎᐊᕐᓂᐊᖅᑐᑦ. 
ᓂᕆᐅᑦᑎᐊᖅᑐᖓ ᑖᒃᑯᐊ ᐱᖓᔪᐊᓐᓂᒃ 
ᒪᓕᒐᓕᐅᖅᑎᐅᖃᑎᒃᑲ ᐱᓕᕆᖃᑎᒋᑦᑎᐊᕐᓗᒋᑦ 
ᑲᑐᔾᔨᖃᑎᒌᑦᑎᐊᓚᐅᖅᑕ ᑭᒡᒐᑐᖅᑕᕗᑦ 
ᑲᔪᓯᑦᑎᐊᕐᓂᐊᕐᒪᑕ. ᖁᐊᓇᖅ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑲᑎᒪᔾᔪᑎᕗᑦ 
ᕿᒥᕐᕈᑐᐊᕈᑦᑎᒍ ᑲᑎᒪᔾᔪᑎᒃᓴᖅ 3. ᒥᓂᔅᑐᐃᑦ 
ᐅᖃᐅᓯᔅᓴᖏᑦ. ᐱᑕᖃᓐᖏᒻᒪᑦ. ᑲᑎᒪᔾᔪᑎᒃᓴᖅ 4. 
ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᐊᑯᓪᓕᕐᒧᑦ. 



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 010 - 3(3): 

ᐳᕙᓪᓗᓇᖅᑐᒥᒃ ᓄᖑᑎᕆᓇᓱᐊᕐᓂᖅ 
ᓄᓇᕘᒥ (ᓂᓐᖓᖅ) 

 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᐃᑲᔪᖅᑐᐃᓂᕋᓂᒃ ᒐᕙᒪᒃᑯᑦ ᐊᒃᓱᕉᑎᒋᔭᖏᓐᓂᒃ 
ᐳᕙᓪᓗᓐᓂᖅ ᓄᖑᑉᐸᓪᓕᐊᖁᓪᓗᒍ ᓄᓇᓕᓐᓂ. 
 
ᐅᖃᖅᑏ, ᑕᒪᒃᑯᐊ ᐳᕙᓪᓗᖃᑦᑕᖅᑐᑦ ᓴᖅᑭᔮᕐᒪᑕ 
ᓄᓇᓕᓐᓂ ᐊᒥᓱᓄᑦ ᐊᕐᕌᒎᓯᒪᔪᓄᑦ. ᑕᒪᓐᓇ 
ᓈᒻᒪᖏᒻᒪᑦ. ᑕᒪᒃᑯᐊ ᑲᓇᑕᒥᐅᑕᐃᑦ ᓄᓇᖃᖅᑐᑦ 
ᒫᓐᓇᐅᓕᖅᑐᒥ ᓱᓕ ᐳᕙᓪᓗᖃᑦᑕᕐᒪᑕ. 
 
ᐅᖃᖅᑏ, ᖁᕕᐊᓱᒃᐳᖓ ᑖᓐᓇ ᒥᓂᔅᑕ 
ᐋᓐᓂᐊᖃᓐᓇᓐᖏᑦᑐᓕᕆᓂᕐᒧᑦ ᒥᓂᔅᑕᐅᒻᒪᑦ 
ᑲᒪᒋᔭᖃᖃᑦᑕᖅᖢᓂ ᐃᒡᓗᓕᕆᓂᕐᒧᑦ ᐊᒻᒪᓗᑦᑕᐅᖅ 
ᖃᐅᔨᒪᑦᑎᐊᖅᖢᓂ ᑕᒪᓐᓇ ᐱᒻᒪᕆᐅᓂᖅᐹᖑᔪᖅ 
ᑕᐃᒪᓐᓇᒃ ᐳᕙᓪᓗᖃᑦᑕᕐᓂᕐᒧᑦ ᓂᓐᓂᐅᖃᑦᑕᕐᓂᖅ 
ᐃᒡᓗᑭᒃᓴᖃᑦᑕᕐᓂᖅ ᐊᒻᒪᓗ ᐃᒡᓗᖃᑦᑎᐊᓐᖏᓐᓂᖅ. 
ᐊᐃᑦᑖᖑᒐᓗᐊᖅᐳᖅ, ᐅᖃᖅᑏ, ᑖᒃᑯᐊ ᐅᖃᐅᓯᑦ 
ᓂᓐᓂᐅᖃᑦᑕᕐᓂᖅ ᐊᒻᒪᓗ ᐃᒡᓗᖃᑦᑎᐊᓐᖏᓐᓂᖅ 
ᐅᖃᐅᓯᕆᔭᐅᒻᒪᑕ ᐊᒥᓱᓂᑦ 
ᑕᐃᒪᓐᓇᐃᑦᑐᖅᑕᖃᐅᒻᒪᑦ ᓄᓇᓕᓐᓂ ᐅᓪᓗᒥᐅᔪᒥ. 
 
ᐅᖃᖅᑏ, ᓂᕆᖃᑦᑕᑦᑎᐊᕐᓂᖅ ᐊᒻᒪ ᓴᓗᒪᓂᖅ 
ᑕᒪᒃᑯᐊ ᐱᒻᒪᕆᐅᒻᒪᑕ ᑕᐃᒪᓐᓇᒃ 
ᓄᖒᑦᑎᒐᓱᓐᓂᐊᕐᓗᓂ ᐳᕙᓪᓗᓐᓇᕐᒥᒃ. ᑕᒪᓐᓇ 
ᐱᒻᒪᕆᐅᕗᖅ ᑖᒃᑯᐊ ᑲᑎᒪᔨᐅᔪᑦ 
ᒪᓕᒐᓕᐅᖅᑎᒃᑯᓐᓂ ᕿᒥᕐᕈᑦᑎᐊᕆᐊᖃᖅᐳᑦ 
ᓄᑖᓂᑦ ᓂᕿᑦᑎᐊᕙᐅᒐᔭᖅᑐᓂᑦ ᐅᑭᐅᖅᑕᖅᑐᒥ 
ᑲᓇᑕᐅᑉ ᒐᕙᒪᒃᑯᖏᓐᓂ ᐱᓕᕆᐊᕆᔭᐅᔪᒥᒃ. 
ᑕᐃᒪᓐᓇᒃ ᓂᕿᖃᑦᑎᐊᑎᑦᑎᓂᖅ 
ᓄᓇᕗᒥᐅᑕᐅᔪᓂᑦ ᓂᕿᑦᑎᐊᕙᓐᓂᑦ 
ᓴᓗᒪᑦᑎᐊᕐᓂᕐᓗ ᑕᒪᓐᓇ ᐃᑲᔪᕈᑕᐅᓂᐅᕐᒪᑦ 
ᓄᖑᑉᐸᓪᓕᐊᒍᑕᐅᓗᓂ ᐳᕙᓪᓗᓐᓂᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑎ ᖁᑦᑎᑦᑐᒧᑦ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 011 - 3(3): 

ᓂᕿᑦᑎᐊᕙᓕᕆᓂᖅ ᑲᓇᑕᐅᑉ 
ᐅᑭᐅᖅᑕᖅᑐᖓᓂ ᕿᒥᕐᕈᓂᕐᒧᑦ 
ᑐᑭᓯᒋᐊᕈᑎᖃᕐᕕᖓ ᖃᕋᓴᐅᔭᒃᑯᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 
ᒪᓕᒐᓕᐅᖅᑎᒃᑯᑦ ᑕᒪᒃᑯᐊ ᐱᕙᓪᓕᐊᔪᓂᕆᔭᐅᔪᒥᒃ 
ᓄᓇᕗᒻᒥᐅᓄᑦ ᐱᓕᕆᐊᕆᔭᐅᔪᓂᒃ ᑕᒪᓐᓇ 
ᓂᕿᑦᑎᐊᕙᖃᕐᓂᖅ ᑲᓇᑕᒥ ᐱᔾᔪᑎᒋᓪᓗᒍ 
ᐅᑭᐅᖅᑕᖅᑐᒥ.  
 
ᐅᖃᖅᑏ, ᑖᒃᑯᐊ ᕿᒥᕐᕈᔨᐅᔪᑦ ᖃᕆᑕᐅᔭᒃᑯᑦ 
ᑖᒃᑯᓄᖓ www.nutritionnorth.org-ᑯᓐᓂᑦ 
ᖃᐅᔨᒋᐊᕈᓐᓇᖅᐳᑦ. ᑖᒃᑯᐊ ᓴᓇᓚᐅᖅᑐᑦ 
ᖃᕆᑕᐅᔭᒃᑯᑦ ᑐᑭᓯᒋᐊᕈᑎᔅᓴᓂᒃ ᐃᒪᓐᓇ 
ᑲᑎᖅᓱᐃᖃᑦᑕᕐᒪᑕ ᐊᑭᒋᔭᖏᓐᓂᒃ ᓂᕿᑦᑎᐊᕙᓐᓂᒃ 
ᓄᓇᕗᒻᒧᐊᖃᑦᑕᖅᑐᓂᒃ. ᓯᕗᓪᓕᖅᐹᒥ ᑕᒪᒃᑯᐊ 
ᑲᑎᔅᓯᓂᐊᖅᑐᑦ ᒪᑦᓯ 2011. ᑖᓐᓇ 
ᑭᖑᓪᓕᖅᐹᖑᔪᖅ ᓄᑕᐅᓐᖏᑦᑐᒧᑦ 
ᑎᑭᓴᐃᖃᑦᑕᓚᐅᕐᓂᕐᒧᑦ ᐊᒻᒪᓗᑦᑕᐅᖅ ᑐᖏᓕᖓᓂ 
ᐊᐃᐳᕈ 2011-ᖑᓂᐊᖅᑎᓪᓗᒍ ᕿᒥᕐᕈᓂᐊᕆᕗᑦ 
ᑖᒃᑯᐊ Nutrition North ᑲᓇᑕᒥᐅᑕᐅᔪᑦ ᑕᐃᒪᓐᓇ 
ᐱᓕᕆᑦᓯᐊᕋᓗᐊᕐᒪᖔᑕ ᐊᑭᑭᑦᑐᓂᒃ.  
 
ᐅᖃᖅᑏ, ᑕᒪᓐᓇ ᐱᓕᕆᐊᕆᔭᐅᔪᓐᓇᖅᑐᖅ 
ᐊᔾᔨᐅᒍᓐᓃᖅᑎᑕᐅᔪᓐᓇᐅᑕᐅᒐᔭᖅᑐᒥᒃ. ᑕᕝᕙ 
ᐱᓇᓱᐊᕈᓯᐅᓂᐊᖅᑐᓂᑦ ᓂᕆᐅᑉᐳᒍᑦ Nutrition 
North Canada-ᑯᑦ ᑕᐃᒪᓐᓇ ᐃᑲᔪᕈᓐᓇᖁᓪᓗᒋᑦ 
ᓄᓇᓕᓐᓂᒥᐅᑕᐅᔪᓂᒃ ᑕᐃᒪᓐᓇᐃᑦᑐᓂᒃ 
ᑐᑭᓯᒋᐊᕈᑎᔅᓴᖃᑦᑎᐊᕐᓗᑎᒃ ᑲᒪᒋᔭᐅᓂᕆᔭᖏᓐᓄᑦ 
ᑕᒪᒃᑯᐊ ᐊᓯᖏᓐᓄᑦ ᒪᓕᒐᓕᐅᖅᑎᓄᑦ 
ᐊᓯᖏᓐᓄᓪᓗ.  
 
ᐅᖃᖅᑏ, ᑕᒪᒃᑯᐊ ᖃᕆᑕᐅᔭᒃᑯᑦ ᑎᑎᕋᖅᑕᐅᔪᑦ 
ᕿᓂᕐᒪᑕ ᑭᒃᑯᑐᐃᓐᓇᕐᓂᒃ ᓄᓇᓕᓐᓂ 
ᓂᐅᕕᕐᕕᓐᓅᖃᑦᑕᖁᓪᓗᒋᑦ ᑕᐃᒪᓐᓇ 
ᖃᑦᓯᑐᕐᓂᖏᓐᓄᑦ ᑎᑎᕋᖃᑦᑕᑎᓪᓗᒋᑦ. ᑕᒪᒃᑯᐊ 
ᐅᖃᐅᓯᕆᓂᐊᖅᐸᒃᑲ ᐅᕝᕙᓗ ᐅᓪᓗᒥᒃᑲᓐᓂᖅ 
ᓴᖅᑭᑎᓪᓗᒋᓪᓗ.  

ᐅᖃᖅᑏ, ᑕᐃᒪ ᒪᓕᒐᓕᐅᖅᑎᑦ ᐃᑲᔪᖁᕙᒃᑲ 
ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᓐᓇ ᓄᑖᓂᑦ 
ᑐᓴᐅᒪᔾᔪᑎᖃᑦᑎᐊᕐᓗᑕ ᓄᓇᓕᓐᓂᓕ 
ᐱᓕᕆᑎᑦᑎᑎᐊᕐᓗᑕ ᑕᐃᒪᓐᓇ 
ᐊᔾᔨᒌᓐᖏᑦᑑᑎᑦᑎᒍᓐᓇᕋᑦᑕ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. 
ᑭᒡᒐᑐᖅᑐᖅ ᓇᑦᑎᓕᒻᒧᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 012 - 3(3): 

ᐱᓕᕆᕕᐅᔪᑦ ᐋᖅᑭᒋᐊᖅᑕᐅᓂᖏᑦ (ᐅᒡᔪᖅ) 
 
ᐅᒡᔪᖅ: ᖁᔭᓐᓇᕐᓗᐊᖅᑯᑎᑦ, ᐅᖃᖅᑎᑦᑎᔩ. ᐅᓪᓗᒥ 
ᐅᖃᐅᓯᖃᕈᒪᔪᖓ ᑖᑉᓱᒪ ᒐᕙᒪᒻᒥᐅᒃ 
ᓴᓐᖏᔫᑎᔅᓴᕚᓪᓕᐊᓂᒃ.  
 
(ᑐᓵᔨᑎᒍᑦ) ᐅᖃᖅᑏ, ᐃᒃᐸᔅᓴᖅ 
ᐅᖃᐅᓯᕐᖓᐅᑎᒋᔭᐅᓚᐅᖅᑐᑦ ᒪᓕᒐᓕᐅᖅᕕᐅᑉ 
ᐃᓗᐊᓂ ᑲᒥᓯᓇᒧᑦ ᓄᓇᕗᒻᒥ ᐅᖃᖅᓯᒪᓚᐅᕐᒪᑕ 
ᑮᓇᐅᔭᕈᑎᒋᔭᖅᐳᑦ ᒥᒃᖠᒋᐊᖅᑕᐅᓯᒪᓂᖏᑦ. 
ᑕᐃᒪᓐᓇ ᕿᒥᕐᕈᑦᑎᐊᕆᐊᖃᕐᓂᐊᕋᑦᑕ ᒐᕙᒪᒃᑯᑦ 
ᐋᖅᑭᐅᒪᓂᕆᔭᖏᓐᓂᑦ 
ᐃᓕᖅᑯᓯᕆᖃᑦᑕᖅᑕᖏᓐᓂᓪᓗ ᑕᒪᒃᑯᐊ 
ᐋᖅᑭᐅᒪᑦᓯᐊᕈᓐᓇᖁᓪᓗᒋᑦ ᒐᕙᒪᒃᑯᑦ 
ᐊᐅᓚᓂᕆᔭᖏᑦ. ᑕᒪᓐᓇ ᑐᓴᖅᑐᒍ 
ᖁᕕᐊᓇᒻᒪᕆᓚᐅᖅᑐᖅ. 
 
ᐃᖅᑲᐅᒪᔪᔅᓴᐅᕗᓯ ᑕᐃᒪ ᓯᕗᓪᓕᖅᐹᒥ 
ᒪᓕᒐᓕᐅᖅᑎᐅᓂᓐᓄᑦ ᔫᓂᒥ ᐅᖃᐅᓯᖃᕋᒪ ᐊᕐᕌᓂ 
ᐅᒃᐱᕈᓱᓪᓚᕆᒃᑲᑦᑕ ᑕ `ᒪᓐᓇ 
ᐋᖅᑭᓱᖅᑕᐅᑲᓐᓂᕆᐊᖃᕐᒪᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐊᒻᒪ ᐃᓄᓕᕆᓂᕐᓗ 
ᒪᕐᕉᓕᖓᓕᕐᓗᒍ. ᖁᕕᐊᓱᓚᐅᖅᐳᖓ ᑖᒃᑯᐊ 
ᒪᓕᒐᓕᐅᖅᑏᑦ ᑖᓐᓇ ᕿᑭᖅᑖᓘᑉ ᓂᒋᐊᓄᑦ 
ᑕᐃᒪᓐᓇ ᐅᖃᓚᐅᕐᒥᒻᒪᑦᑕᐅᖅ.  ᐅᒃᐱᕆᓪᓚᕆᒃᑲᒃᑯ 
ᑕᒪᓐᓇ ᐊᑕᐅᓯᐅᖃᑦᑕᓕᖅᑲᑕ ᑕᐃᒪᓐᓇ 
ᐱᓕᕆᑦᑎᐊᕈᓐᓇᓂᖅᓴᐅᒍᓐᓇᓂᐊᕐᒪᑕ 
ᐋᓐᓂᐊᖅᑐᓕᕆᓂᕐᒥᒃ. ᐊᒻᒪᓗ ᐱᖃᑖᒍᑦ ᑕᐃᒪᓐᓇ 
ᑲᒪᒋᔭᖃᑦᓯᐊᕐᓗᑎᑦ ᐃᓄᓕᕆᓂᕐᒧᑦ ᑲᒪᑦᓯᐊᕐᓗᑎᑦ  

ᐱᔨᑦᓯᕋᑦᑎᐊᕐᓗᑎᓪᓗ ᓱᕈᓯᓄᑦ ᐊᒻᒪᓗ ᐃᓚᒌᓄᑦ.  
 
ᐅᖃᖅᑏ, ᐃᓕᑕᖅᓯᓯᒪᕗᖓ ᑕᒪᒃᑯᐊ ᐊᔾᔨᒌᓐᖏᑦᑐᑦ 
ᑲᓇᑕᒥ ᓄᓇᓖᑦ ᐊᔾᔨᒌᓐᖏᑦᑐᓂᑦ 
ᐱᓕᕆᓯᖃᓲᖑᒻᒪᑕ. ᑕᐃᒪᓐᓇ 
ᓯᕗᓂᔅᓴᖅᓯᐅᑦᑎᐊᕈᓐᓇᖁᓪᓗᑕ ᐋᖅᑭᒋᐊᖅᓯᓗᑕ 
ᐃᓄᓕᕆᓂᕐᒥᑦ. ᑕᐃᒪ ᒫᓐᓇᐅᔪᖅ ᑕᒪᓐᓇ 
ᐃᓱᒪᒋᔭᐅᒋᐊᖃᓕᖅᐳᖅ.  
 
ᐅᖃᖅᑏ, ᖁᕕᐊᓱᒃᐳᖓ ᑖᒃᑯᐊ ᒐᕙᒪᒃᑯᒋᔭᖅᐳᑦ 
ᐱᒻᒪᕆᐅᔪᓂᑦ ᐊᓯᔾᔩᕙᓪᓕᐊᒍᒪᒻᒪᑕ ᑕᒪᒃᑯᓂᖓ 
ᐱᓕᕆᐊᕆᔭᒥᓂᑦ ᐱᔨᑦᓯᕋᐅᑎᒋᔭᒥᓂᓪᓗ. ᑕᐃᒪ 
ᓈᒻᒪᓯᑉᐸᑦ ᑕᒪᓐᓇ ᐊᐱᖅᑯᑎᒋᓂᐊᖅᐸᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. 
ᑭᒡᒐᑐᖅᑐᖅ ᐊᕐᕕᐊᓄᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 013 - 3(3): 

ᐃᒪᖃᑦᑎᐊᓐᖏᓐᓂᖓ ᐊᕐᕕᐊᓂᑦ (ᓯᐅᑦᓴᒃ) 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, ᑕᐃᒪ 
ᖃᐅᔨᒪᓗᑦᑖᖅᑰᕐᒪᑕ ᒪᓕᒐᓕᐅᖅᑎᒃᑯᑦ ᑖᒃᑯᐊ 
ᓄᓇᖁᑎᒋᔭᕋ ᐊᕐᕕᐊᓂ ᐃᒪᓐᓇ ᐃᒪᖃᑦᓯᐊᖏᒻᒪᑕ 
ᒫᓐᓇᐅᔪᖅ ᐊᒥᒐᖅᓯᒻᒪᑕ.  
 
ᐅᖃᖅᑏ, ᑕᐃᒪ ᑖᓐᓇ ᒪᐃᔭᒋᔭᐅᔪᖅ 
ᐅᖃᓪᓚᖃᑎᒋᖃᑦᑕᕋᒃᑯ ᑕᒪᓐᓇ ᐱᔾᔪᑎᒋᓪᓗᒍ. 
ᐅᖃᕈᒪᔪᖓ ᖁᔭᓐᓇᒦᕈᒪᓪᓗᖓ ᐊᕐᕕᐊᑦ 
ᒪᐃᔭᒋᔭᐅᔪᖅ ᕼᐊᒻᒪᓚᒃᑯᓪᓗ ᑲᑎᒪᔨᖏᑦ 
ᐊᕐᕕᐊᕐᒥᐅᑕᓗᑦᑖᓪᓗ ᑕᐃᒪᓐᓇ 
ᐃᑲᔪᖅᑎᒌᑦᑎᐊᕈᓐᓇᕐᒪᑕ ᑕᒪᓐᓇ ᐱᔾᔪᑎᒋᓪᓗᒍ.  
 
ᐅᖃᖅᑏ, ᖁᔭᓐᓇᒦᕈᒪᔭᒃᑲᑦᑕᐅᖅ ᑖᒃᑯᐊ ᓄᓇᓕᓐᓂ 
ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᑯᓪᓗ 
ᐃᑲᔪᖅᑐᐃᓐᓇᖃᑦᑕᕐᒪᑕ ᕼᐊᒻᒪᓚᒃᑯᓐᓂ 
ᐃᒪᖃᑦᓯᐊᖏᓐᓂᑎᓐᓂ ᐊᕐᕕᐊᕐᒥᐅᑕᐅᓪᓗᑕ.  

ᐅᖃᖅᑏ, ᑕᐃᒪᓐᓇ ᓴᓗᒪᑦᓯᐊᖅᑐᒥᑦ ᐃᒪᓐᓇ 
ᓯᑯᓂᑦ ᑕᐃᒪᓐᓇ ᐊᔾᔭᖅᑐᐃᖃᑦᑕᓂᐊᖅᐳᒍᑦ 
ᓄᓇᓕᓐᓂᒥᐅᓄᑦ ᐊᕐᕕᐊᓂ ᐊᒻᒪᓗ Landing 
Lake-ᒥᑦ ᐃᒪᖃᖅᑎᑦᑎᓗᑕ. ᐅᖃᖅᑏ, ᑕᐃᑲᓐᖓᑦ 
Landing Lake-ᒥᑦ ᐃᒪᖅ ᑕᐃᒪᓐᓇ ᑲᓇᑕᒥ 
ᐋᓐᓂᐊᖃᓐᖏᑦᑐᓕᕆᓂᕐᒧᑦ ᖃᐅᔨᓴᖅᑕᐅᓚᐅᕐᒪᑦ. 
ᑭᓯᐊᓂ ᑕᕆᐅᖃᓗᐊᕐᓂᕋᖅᑕᐅᖃᑦᑕᕋᓗᐊᖅᖢᓂ 
ᓄᓇᓕᓐᓂᒥᐅᑕᐅᔪᓄᑦ. ᑕᐃᒪᓐᓇ ᐃᒪᖃᑦᑎᐊᕐᓂᖅ 
ᐊᒻᒪᓗ ᓂᓚᖃᑦᑎᐊᕐᓂᖅ ᑕᒪᓐᓇ ᓄᓇᓕᖕᓄᑦ 
ᐱᔭᐅᖃᑦᑕᕐᓂᐊᖅᐳᖅ.  
 
ᐅᖃᖅᑏ, ᑕᒪᓐᓇ ᑕᐃᒪᓐᓇᐃᓕᐅᖏᓐᓇᕐᓂᐊᖅᐳᒍᑦ 
ᑭᓯᐊᓂ ᐋᖅᑭᑦᑎᐊᖅᓯᒪᓕᖅᐸᑦ ᐅᐱᕐᖔᖑᓂᐊᖅᑐᒥ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. 
ᑭᒡᒐᑐᖅᑐᖅ ᓇᓄᓕᒻᒧᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 014 - 3(3): 

ᑐᓴᐅᒪᑎᑦᑎᖃᑦᑕᕐᓂᖅ ᓄᓇᓕᓐᓂᑦ 
ᐊᑭᑐᔫᑎᓄᑦ ᐱᓕᕆᐊᓄᑦ (ᓂᖏᐅᖓᓐ) 

 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᓂᑯᕕᑦᑐᖓ ᐃᑲᔪᖅᑐᐃᒍᒪᓪᓗᖓ ᑖᒃᑯᓂᖓ 
ᑐᓴᐅᒪᒍᑎᒃᓴᐅᒐᔭᖅᑐᓂᒃ ᒐᕙᒪᒃᑯᓐᓂᑦ ᓄᓇᓕᖕᓂᑦ, 
ᐊᒻᒪᓗ ᒪᓕᒐᓕᐅᖅᑎᒃᑯᓐᓂᑦ ᑕᒪᓐᓇ ᐊᑭᑐᔫᑎᑦ 
ᐸᕐᓇᐅᑕᐅᖃᑦᑕᕐᓂᖏᑦ ᓴᓇᔭᐅᖃᑦᑕᕐᓂᖏᓪᓗ 
ᐱᔾᔪᑎᒋᓪᓗᒋᑦ  
 
ᐅᖃᖅᑏ, ᐊᕐᕌᒍ ᐃᓛ ᑲᑎᒪᓂᕆᖃᑦᑕᖅᓯᒪᔭᑦᑎᓐᓂ 
ᑲᑎᒪᔨᐅᖃᑎᒃᑲ ᐊᐱᖅᓱᖃᑦᑕᕐᒪᑕ ᒥᓂᔅᑕᓄᑦ 
ᑕᒪᓐᓇ ᐱᔾᔪᑎᒋᓪᓗᒍ ᐊᑭᑐᔫᑎᑦ ᓴᓇᔭᐅᖃᑦᑕᖅᑐᑦ 
ᓄᓇᑦᑎᓐᓂ. ᑕᐃᒪᓐᓇ ᑕᒪᒃᑯᐊ ᒥᓂᔅᑕ ᐊᒻᒪ 
ᑲᑎᒪᔨᑐᐃᓐᓇᐃᑦ ᖁᕕᐊᓱᒍᓐᓃᕈᑎᖃᕐᒪᑕ 
 
ᐅᖃᖅᑏ, ᑲᑎᒪᔨᑐᐃᓐᓇᐃᑦ ᑕᐃᒪᓐᓇ 
ᑐᓴᐅᒪᑎᑕᐅᑦᑎᐊᖃᑦᑕᕆᐊᖃᕐᒪᑕ  

ᐊᑭᑐᔫᑎᑦ ᓴᓇᔭᐅᓂᖏᓐᓄᑦ ᓂᕈᐊᖅᑕᐅᕕᖕᒥᖕᓂ, 
ᐱᓗᐊᖅᑐᒥᒃ ᑕᐃᒪᓐᓇ ᑭᖑᕙᕆᐊᖅᑕᐅᓂᐊᕌᖓᑦ 
ᐊᓯᔾᔨᖅᑕᐅᓂᐊᕌᖓᑕᓗ. ᑕᐃᒪᓐᓇ 
ᑕᑯᖃᑦᑕᖅᓯᒪᓪᓗᖓ ᑎᑎᖅᑲᓂᒃ 
ᓄᓇᓕᓐᓅᓐᖓᐅᔪᓂᒃ ᑕᐃᒪᓐᓇ ᑭᓯᐊᓂ 
ᒪᓕᒐᓕᐅᖅᑏᑦ ᐊᔾᔨᖏᓐᓂᒃ ᐱᑎᑕᐅᖃᑦᑕᖏᒻᒪᑕ. 
ᑕᐃᒪᓐᓇᐃᑦᑐᖃᖅᑐᒃᓴᐅᒋᕗᖅᑕᐅᖅ ᒪᓕᒐᓕᐅᖅᑎᑦ 
ᑐᑭᓯᒋᐊᖅᑎᑕᐅᖃᑦᑕᖅᑐᒃᓴᐅᒻᒪᑕ ᓄᓇᓕᖕᓄᑦ 
ᑐᓴᖅᑕᐅᖏᑦᑐᓂᒃ.  
 
ᐅᖃᖅᑏ, ᑕᒪᓐᓇ ᑕᒪᕐᒥᒃ ᒥᓂᔅᑕᐅᔪᑦ 
ᐊᒃᓱᕈᒃᑳᓘᒐᓗᐊᖅᑎᓪᓗᒋᑦ ᐃᓕᑕᕆᔭᒃᑲ ᑕᐃᒪᓐᓇ 
ᖃᐅᔨᒪᓗᒃᑖᕈᓐᓇᖏᒻᒪᑕᑦᑕᐅᖅ. ᑕᐃᒪᓐᓇ 
ᖃᐅᔨᒪᐃᓐᓇᕈᒪᒐᓗᐊᖅᖢᑕ ᓇᒦᒻᒪᖔᑕ 
ᖃᓄᐃᓕᐅᖅᑕᐅᒋᐊᖃᕐᒪᖔᑕᓗ ᓄᓇᕗᒥ ᑕᐃᒪᓐᓇ 
ᐱᓗᐊᕐᒪᑦ ᑖᒃᑯᐊᓘᓐᓃᑦ ᑕᐃᒪᓐᓇ ᐊᓯᖏᓗ 
ᖃᐅᔨᒪᒍᑕᐅᔪᑦ ᑐᑭᓯᒋᐊᕈᑎᒃᓴᓂᒃ 
ᐱᓗᒃᑖᕈᓐᓇᖏᒻᒪᑕ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᒃᑯᐊ ᑲᑎᒪᔨᐅᔪᑦ ᓇᓪᓕᐊᑐᐃᓐᓇᕐᓂ 
ᐊᕙᓂ ᐅᕙᓂᓗ 
ᖁᕕᐊᓱᔾᔫᒥᓂᖅᓴᐅᒍᓐᓇᕋᔭᖅᑰᕐᒪᑕ ᑕᐃᒪᓐᓇ 
ᑐᑭᓯᒋᐊᕈᑎᒃᓴᖅᑖᖅᑎᑕᐅᖃᑦᑕᕈᑎ 
ᒪᓕᒐᓕᐅᖅᑎᐅᓗᑕ ᓄᓇᓖᓪᓗ ᐊᒻᒪᓗ ᑕᐃᒪᓐᓇ 
ᓈᒻᒪᑦᑎᐊᖅᑐᒃᑯᑦ ᑲᒪᒋᔭᐅᓗᑎᒃ. ᖃᐅᔨᒪᔪᖓ 
ᑖᒃᑯᐊ ᒪᓕᒐᓕᐅᖅᑏᑦ ᑐᓴᖅᑎᑕᐅᖃᑦᑕᕐᒪᑕ 
ᐊᑭᑐᔫᑎᓄᑦ ᐋᖅᑭᒋᐊᕈᑎᒋᔭᐅᔪᓂᒃ 
ᑮᓇᐅᔭᓕᕆᔨᒃᑯᓐᓂᒃ. ᑭᓯᐊᓂ ᓂᕈᐊᖅᑎᒋᔭᖅᐳᑦ 
ᓂᕆᐅᖃᑦᑕᕐᒪᑕ ᖃᓄᑎᒋ ᑕᒪᒃᑯᐊ ᐊᑭᑐᔫᑎᑦ 
ᓄᓇᑦᑎᓐᓂ ᖃᓄᐃᓕᐅᖅᑕᐅᒻᒪᖔᑖ, ᐱᓗᐊᖅᑐᒥᒃ 
ᑭᖑᕙᕆᐊᖅᑕᐅᑉᐸᑕ ᐊᓯᔾᔨᖅᑕᐅᑉᐸᑕᓗ 
 
ᐅᖃᖅᑏ, ᑕᒪᓐᓇ ᐋᖅᑭᒋᐊᖅᑕᐅᑉᐸᑦ ᑕᐃᒪᓐᓇ 
ᐱᓕᕆᔪᓐᓇᕐᓂᖅᓴᐅᖃᑦᑕᕋᔭᕋᑦᑕ ᑲᑎᒪᔨᐅᑉ 
ᐃᓗᐊᓂ ᓄᓇᕗᒥᐅᓄᑦ ᐃᒃᐱᒋᔭᐅᔪᓂᒃ ᑕᐃᒪᓐᓇ 
ᑭᓱᓂᒃ ᐱᑕᖃᓐᖏᒻᒪᖔᖅ ᕿᓂᕋᓱᑐᐃᓐᓇᖏᓪᓗᑕ. 
ᖁᔭᓐᓇᒦᒃ, ᐅᖃᖅᑏ.  

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. 
ᐃᓵᔅᓯᒪᔪᖃᕈᓐᓃᕐᖓᑦ. ᑕᕝᕗᖓ ᑲᑎᒪᔾᔪᑎᑦᑎᓐᓄᑦ 
ᑕᓪᓕᒪᖓᑦ. ᑭᐅᔾᔪᑎᖏᑦ ᐅᖃᐅᓯᒃᑯᑦ 
ᐊᐱᖅᑯᑎᒥᓂᕐᓄᑦ. ᐱᑕᖃᓐᖏᒻᒪᑦ. 
ᑲᑎᒪᔾᔪᑎᑦᑎᓐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 6. 
(ᑐᓵᔨᑎᒎᕈᓐᓃᖅᑐᖅ) ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ. ᑭᒡᒐᑐᖅᑐᖅ ᐃᖃᓗᐃᑦ 
ᑲᓇᓐᓇᖓᓄᑦ.  
 

ᑲᑎᒪᔾᔪᑎᒃᓴᖅ 6: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓐᓄᓴᒃᑯᑦ. ᐃᓕᓴᖅᓯᔪᒪᕗᖓ, ᓇᑖᓐ 
ᐅᐸᑦ. ᑕᐃᓐᓇ ᑐᓐᖓᕕᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ 
ᐊᑯᓂᐅᓕᖅᑐᖅ ᓂᕈᐊᖅᑕᐅᕕᒋᓯᒪᔭᓐᓃᑦᑐᖅ. ᐊᒻᒪ 
ᓱᓕ, ᐄᕙ ᒪᐃᑯ. ᑕᑲᓇᓂ 
ᓂᕈᐊᖅᑕᐅᕕᒋᓯᒪᔭᓐᓃᒻᒥᔪᖅ ᓰᐲᓰᒃᑯᓐᓂ ᓱᓕᐅᓇ 
ᐃᖅᑲᓇᐃᔭᕈᓐᓃᖅᐸᓪᓚᐃᔪᕐᓕ 
ᐊᓯᐊᓂᐅᕙᓪᓚᐃᓕᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ. ᑭᒡᒐᑐᖅᑐᖅ ᐃᖃᓗᐃᑦ 
ᕿᑎᐊᓄᑦ.  
 
ᐊᖓᔪᖅᑲᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪ ᖁᕕᐊᓱᑦᑎᐊᖅᐳᖓ 
ᐃᓕᑕᖅᓯᓂᐊᕋᒪ ᑖᓐᓇ ᐃᕐᓂᖓ ᒫᓂᑑᕙᒥ 
ᑕᒡᕙᓃᑦᑐᖅ ᐅᓪᓗᒥ ᐃᖅᑲᓇᐃᔭᖃᑦᑕᖅᖢᓂᓗ 
ᓄᓇᕗᑦ ᑐᓐᖓᕕᒃᑯᓐᓄᑦ, ᐳᕌᑦ Hᐃᒃᔅ ᐊᕙᓃᑦᑐᖅ. 
ᑖᓐᓇ ᐃᓚᒋᓪᓗᒍ ᑐᓐᖓᓱᖁᔭᕋ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ.  

ᑐᓐᖓᓱᑦᑐᐃᓐᓇᐅᑦᑎᐊᕆᔅᓯ ᑕᕝᕙᓂ 
ᐳᓛᕆᐊᖅᓯᒪᓂᔅᓯᓐᓂ. ᑲᑎᒪᔾᔪᑎᑦᑎᓐᓄᑦ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 7. (ᑐᓵᔨᑎᒎᕈᓐᓃᖅᑐᖅ) 
ᐅᖃᐅᓯᒃᑯᑦ ᐊᐱᖅᓱᕐᓂᖅ. ᐃᓵᔅᓯᒪᔪᖃᓐᖏᓛᖅ? 
ᑭᒡᒐᑐᖅᑐᖅ ᓇᑦᑎᓕᒻᒧᑦ. 
 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 014 - 3(3): ᐱᓕᕆᕕᐅᔪᑦ 

ᐋᖅᑭᒋᐊᖅᑕᐅᓂᖏᑦ (ᐅᒡᔪᖅ) 
  
ᐅᒡᔪᖅ: ᖁᔭᓐᓇᕋᓗᐊᖅᐳᑎᑦ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐊᐱᖅᑯᑎᒃᓴᒃᑲ ᐅᑯᐊ 
ᕼᐃᕗᓕᖅᑎᓐᓈᕐᒧᑦ ᐊᕐᓇᐅᖃᑎᒻᓄᐊᓐᓄᑦ 
ᐊᐱᖅᑯᑎᒃᓴᒃᑲ. 
 
ᐅᖃᖅᕼᐃᒪᒐᒪ ᖁᕕᐊᕼᐅᒃᖢᖓ ᐃᑉᐸᒃᓴᖅ 
ᑐᕼᐋᒐᓗᐊᕋᒪ ᐅᖃᒪᕙᓪᓕᐊᑎᓪᓗᒋᑦ ᑕᒡᕙᓂ 
ᐃᒡᓗᒥ. ᑖᒃᑯᐊ ᕼᐊᓐᓇᕕᐅᔪᑦ 
ᐃᓗᐊᕐᖠᖠᓯᒪᑦᑎᐊᕆᐊᖃᕐᓂᓐᖏ.  
 
ᐅᖄᓪᓚᒃᑲᓗᐊᕋᒪ ᐅᐊᑦᑎᐊᓵᖅ 
ᑕᑯᔭᐅᑦᑎᐊᖁᓪᓗᒋᑦ ᑖᒃᑯᐊ ᒐᕙᒪᒃᑯᑦ 
ᐃᓕᑦᑕᖅᓯᑦᑎᐊᖁᓪᓗᒋᑦ ᐃᓗᐊᖅᓯᓯᒪᑦᑎᐊᖃᓂᕐᒥᒃ 
ᑖᑉᑯᓂᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒐᕙᒪᐃᓂᑦ, ᑖᒃᑯᐊ 
ᒪᕐᕉᓕᖓᖁᓪᓗᒋᑦ. ᑖᒻᓇ ᐊᐱᕆᔪᒪᔭᕋ ᑖᑉᓇ 
ᒐᕙᒪᒃᑯᑦ ᑕᐅᑐᓐᓂᐊᕋᑉᑕ ᑖᑉᓱᒥᖓ 
ᐃᓗᐊᖅᓴᐃᓂᐊᕆᐊᑉᓴ ᑖᒃᑯᐊ ᐃᓱᒪᒋᔭᒃᑲ 
ᑐᓴᕈᒪᔭᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎ ᑐᕌᖓᔪᖅ 
ᓯᕗᓕᖅᑎᒧᑦ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᕆᕙᕋ 
ᓂᕈᐊᖅᑕᐅᖃᑎᒋᓯᒪᔭᕋ ᑖᒃᓱᒥᖓ ᐊᐱᕆᒻᒪᑦ. 
ᑕᒪᓐᓇ ᑕᑯᓇᑦᑎᐊᐸᓪᓕᐅᓂᐅᓂᐊᖅᑐᖅ 
ᐃᖅᑲᓇᐃᔭᖅᑎᐅᔪᓄᑦ ᑕᕝᕙᓂ ᓄᓇᕗᑦ 
ᒐᕙᒪᒃᑯᖏᓐᓂᑦ ᐱᕕᔾᔪᐊᖑᓂᐊᕐᒪᑦ. ᑕᐃᒪ 
ᐅᖃᐅᓯᕆᖅᑲᐅᒻᒪᒍ ᑖᑦᓱᒪ ᒥᓂᔅᑕᐅᔫᑉ 
ᑮᓇᐅᔭᖃᖃᕐᓂᓕᕆᓂᕐᒧᑦ ᐃᖅᑲᖃᐅᒻᒪᒍ. ᑕᒪᓐᓇ 
ᐊᔾᔨᒌᖏᑦᑐᓂᓛᒃ ᑕᑯᓇᓱᓐᓂᐊᕋᑦᑎᒍᑦ, ᑖᓐᓇᑦᑕᐅᖅ  

ᐃᓚᐅᖃᑕᐅᓂᐊᕐᒥᔪᖅ ᖃᓄᖅ ᐊᑲᐅᓂᖅᐹᒥᒃ 
ᐋᖅᑭᒃᓯᒪᔭᕆᐊᖃᕐᒪᖔᑦᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᓇᑦᑎᖅᓕᒻᒧᑦ. 
 
ᐅᒡᔪᖅ: ᖁᔭᓇᓪᓚᖅᑯᑎᑦ, ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᖃᐅᔨᒪᒐᒪ ᑖᒃᑯᐊ ᐊᒥᓱᑦ 
ᑲᑎᒪᔨᐅᖃᑎᒃᑲ  
ᐅᖃᖃᑦᑕᖅᓯᒪᒻᒪᑕᑦᑕᐅᖅ ᑕᒪᓐᓇ 
ᐋᖅᑭᒋᐊᖅᑕᐅᒍᓐᓇᖁᓪᓗᒍ ᐱᔨᑦᓯᕋᐅᑎᓄᑦ 
ᓄᓇᕗᒻᒥᐅᓄᑦ. ᓲᕐᓗ ᐆᑦᑑᑎᒋᓗᒍ, ᑕᐃᒪ 
ᐊᐱᕆᒋᐊᖃᓕᖅᐸᕗᖅᑲᐃ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᐊᖃᖅᑐᑦ ᐃᓕᓐᓂᐊᑎᑦᑎᖃᑦᑕᕐᓗᑎᑦ 
ᓱᕈᓯᓂᑦ. ᑕᐃᒪᓐᓇ ᐅᖅᓱᐊᓗᖕᒧᑦ ᐃᑲᔫᑎᒃᓴᓂᒃ 
ᐱᓕᕆᐊᖃᕆᐊᖃᕐᓂᓐᖏᓐᓄᑦ ᐃᓄᑐᖃᓄᑦ ᐊᒻᒪᓗ 
ᓂᖃᐃᓱᕈᑎᓄᑦ. ᑖᓐᓇ ᓯᕗᓕᖅᑎ ᐅᖃᕈᓐᓇᖅᐹ 
ᒐᕙᒪᒃᑯᑦ ᕿᒥᕐᕈᓕᕈᑎ ᑕᒪᑐᒥᖓ ᑕᐃᒪᓐᓇᐃᑦᑐᓂᑦ 
ᐃᓱᒪᖅᓴᖅᓯᐅᕈᑎᖃᖃᑕᐅᓂᐊᕐᒪᑕ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᐊᓇᖅᑯᑎᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᕆᕙᕋ ᑖᑦᓱᒥᖓ ᐊᐱᕆᒻᒪᑦ. 
ᑕᒪᒃᑯᐊ ᐊᔾᔨᒌᖏᑦᑐᓂᓛᒃ, ᒫᓐᓇ ᓱᓕ 
ᐅᖃᕈᓐᓇᖏᓐᓇᒪ 
ᐃᒪᓐᓇᐃᓘᓪᓚᕆᓐᓂᐊᓂᑦᑎᓐᓂᑦ, 
ᖃᐅᔨᓴᕆᐊᖃᕐᓂᐊᕋᑦᑕ ᓇᐅᒃᑯᑦ ᐊᑲᐅᓂᖅᐹᒥᑦ 
ᐊᐅᓚᑦᑎᔪᓐᓇᕐᒪᖔᑦᑕ ᖃᐅᔨᓴᕐᓂᕆᓂᐊᕋᑦᑎᒍᑦ. 
ᖁᔭᓐᓇᒦᖅᐸᕋᓗ ᑖᓐᓇ ᐃᓱᒪᓕᐅᖅᐹᓕᕐᒪᑎᒍᑦ 
ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᓇᑦᑎᖅᓕᒻᒧᑦ. 
 
ᐅᒡᔪᖅ: ᖁᔭᓇᓪᓚᖅᑯᑎᑦ, ᐅᖃᖅᑎᑦᑎᔩ. ᑖᓐᓇ 
ᓯᕗᓕᖅᑎᕗᑦ ᑐᓴᖅᑎᑦᓯᒍᓐᓇᖅᐸ ᑕᕝᕙᓂ ᐃᓪᓗᒥ 
ᖃᖓᒻᒪᕆᒃ ᑖᒻᓇ ᐃᓱᒪᖅᓴᖅᓯᐅᕈᑕᐅᓂᐊᕆᐊᒃᓴᖅ,  

ᑖᒃᑯᐊᓪᓗ ᒪᓕᒐᓕᐅᖅᑎᐅᔪᑦ ᑐᓴᖅᑎᑉᓗᓂᒋᑦ 
ᑖᑉᑯᓂᖓ ᐊᓯᔾᔨᓂᐊᕆᐊᒥᓂᒃ ᒐᕙᒪᐅᔪᓂᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ ᐱᕕᔾᒧᐊᒻᒪᕆᐅᒻᒪᑦ 
ᑕᑯᓇᒋᐊᖃᓂᐊᖅᑕᕗᑦ. ᐱᓕᕆᐊᒃᓴᕗᑦ 
ᐊᖏᔪᒻᒪᕆᐅᓂᐊᕐᖓᑦ. ᒫᓐᓇ 
ᐅᖃᕈᓐᓇᖏᓚᐅᑲᑦᑲᒪ. ᑭᓯᐊᓂ ᓇᓗᓇᖏᑎᐊᖅᑐᖅ 
ᑕᕝᕗᖓ ᖁᕕᐊᓱᓪᓚᕆᓛᕆᕗᖓ 
ᓇᓗᓇᐃᖅᓯᒪᑦᑎᐊᓂᖅᓴᓂᒃ ᐅᖃᐅᓯᔅᓴᖃᓕᕐᓂᕈᑦᑕ 
ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ. 
 
ᐊᐱᖅᑯᑦ 015 - 3(3): ᓴᓂᑭᓗᐊᕐᒥᑦ 

ᐃᓱᒪᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᐊᓪᓚᕕᔅᓴᖅ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᔪᒪᔪᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓄᑦ. 
 
ᐅᑐᐱᕆ 28-ᖑᑎᓪᓗᒍ ᐊᕐᕌᓂ ᒥᓂᔅᑕ 
ᐊᐱᕆᓚᐅᖅᓯᒪᒐᒃᑯ ᑕᐃᒃᑯᐊ 
ᒪᓂᒪᓇᐅᓯᐅᑎᐅᖃᑦᑕᖅᑐᑦ ᑐᒃᓯᕋᕈᒪᔪᓄᑦ 
ᒐᕙᒪᒃᑯᓐᓂᑦ ᐊᐅᓪᓚᕕᔅᓴᒧᑦ ᓴᓂᑭᓗᐊᕐᒥᑦ 
ᐃᓱᒪᓕᕆᔨᐅᑉ ᐃᓄᓕᕆᔨᐅᓪᓗ ᐊᓪᓚᕕᔅᓴᖓᓂᒃ. 
ᒥᓂᔅᑕ ᑕᐃᔅᓱᒪᓂ ᖃᐅᔨᒋᐊᓚᐅᕐᓗᓂᐅᒃ 
ᑭᐅᓂᐊᓚᐅᖅᓯᒪᒻᒪᑦ.  
 
ᐅᖃᖅᑏ, ᑎᑎᕋᖅᓯᒪᔪᑎᒍᑦ ᑭᐅᓚᐅᕐᖓᑦ 
ᐅᖃᐅᓯᒃᑯᑦ ᐊᐱᖅᑯᑎᒋᔪᔭᕐᓂᑦ. ᒥᓂᔅᑕ 
ᒐᕙᒪᒃᑯᓐᓂᑦ ᒪᓂᒪᓴᐃᔾᔪᑎᒋᓚᐅᖅᑕᖓᓂᑦ 
ᑭᐅᔪᖃᓚᐅᖏᒻᒪᑦ ᐱᓇᓱᐊᖅᑐᒃᓴᓂᒃ. ᓄᓇᑦᑎᓐᓂ 
ᕼᐊᒻᒪᓚᒃᑯᑦ ᓇᓂᓯᓯᒪᓕᖅᑐᑦ ᐊᓪᓚᕕᔅᓴᒥᑦ 
ᐱᓕᕆᖃᑎᖃᖅᑐᑎᑦ ᐃᓄᓂᓕᕆᔨᒃᑯᓐᓂᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᓪᓗ  



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᓂᓪᓗ, ᒐᕙᒪᓕᕆᔨᒃᑯᓐᓂᑦ ᐱᔨᑦᓯᑎᒃᑯᓐᓂ. 
ᕼᐊᒻᒪᓚᒃᑯᑎᓐᓂᑦ ᐱᓕᕆᖃᑎᖃᕋᓱᐊᕋᓗᐊᕐᒪᑕ. 
 
ᒥᓂᔅᑕᐅᔪᖅ ᑐᑭᓯᑎᑦᑎᒋᐊᕈᓐᓇᖅᐹ ᐅᓪᓗᒥ 
ᐊᓪᓚᕕᑦᑖᕈᓐᓇᖅᓯᓛᖅᑭᑖ ᓴᓂᑭᓗᐊᕐᒥᑦ 
ᐃᓱᒪᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐊᓪᓚᕕᔅᓴᒥᒃ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑖᓐᓇ ᖃᐅᔨᒪᑦᑎᐊᖅᑕᕋ 
ᑐᑦᓯᕋᐅᑎᒋᓯᒪᔭᓯ. ᐱᓇᓱᐊᕈᒪᔪᓂᒃ ᑐᒃᓯᕋᐅᑏᑦ 
ᒪᓂᒪᓴᐅᑎᒋᓚᐅᖅᑕᕗᑦ ᑐᑦᓯᕋᕈᒪᔪᓄᑦ 
ᑭᐅᔪᖃᓚᐅᓐᖏᒻᒪᑦ. ᐱᓇᓱᑦᑐᖃᓚᐅᓐᖏᒻᒪᑦ. 
ᑭᓯᐊᓂ ᓄᓇᓕᖕᓂ ᒐᕙᒪᒃᑯᓕᕆᔨᒃᑯᑦ 
ᐱᓕᕆᖃᑎᒋᓪᓗᒋᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐊᓯᖏᓐᓂ ᓇᓖᕌᕈᑎᔅᓴᓂᒃ ᐊᑐᐃᓐᓇᖅᑕᖃᕐᒥᒻᒪᑦ 
ᐃᓂᔅᓴᖅᓯᐅᕈᑎᔅᓴᐃᑦ ᐃᓱᒪᓕᕆᔨᐅᑉ ᐃᓄᓕᕆᔨᐅᑉ 
ᐃᓂᔅᓴᖓᓄᑦ.  
 
ᑭᓯᐊᓂ ᐃᓪᓗᑦᓴᖅ ᓇᓪᓕᐊᖑᓂᐊᕐᒪᖔᑦ 
ᐋᖅᑭᑦᓯᒪᓐᖏᓇᑦᑎᒍ ᐃᓂᑦᓴᖃᑦᓯᐊᕆᐊᖃᕐᖓᑕ 
ᐃᓱᒪᓕᕆᔨ ᐃᓄᓕᕆᔨᐅᓂᐊᖅᑐᖅ 
ᕿᓂᑦᓯᐊᕆᐊᖃᖅᑐᑕᓗ. ᑕᐃᓐᓇ ᒥᓂᔅᑕᖓ 
ᓄᓇᓖᑦ ᒐᕙᒪᓕᕆᔨᒃᑯᖏᓐᓂᒃ 
ᖃᓄᖅᑑᖃᑎᒌᓐᓂᖅᑕᖃ Hᐊᒪᓚᖓᓪᓗ ᓄᓇᖓᑕ 
ᓇᓪᓕᐊᓐᓂ ᐃᓂᑦᓴᒥᒃ ᕿᓂᖃᑎᒋᓪᓗᒋᑦ 
ᓴᓂᑭᓗᐊᕐᒥ ᐱᐅᓂᖅᐹᖑᒐᔭᖅᑐᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑎ, 
ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ 
ᒥᓂᔅᑖ ᑭᐅᒐᕕᑦ ᖁᔭᓐᓇᒦᒃ. ᑐᑭᓯᓯᒪᔭᒃᑯᑦ 
ᐊᓪᓚᕕᑦᓴᖅ ᓄᓇᓖᑦᑕ ᒐᕙᒪᑦᑎᓐᓄᑦ 
ᓇᓗᓇᐃᖅᑕᐅᓚᐅᖅᑑᒐᓗᐊᖅ ᐊᑐᐃᓐᓇᐅᒍᓐᓃᕐᒪᑦ. 
ᑭᓯᐊᓂ ᓄᓇᕗᑦ ᒐᕙᒪᒃᑯᖏᑦ ᓄᓇᑦᑎᓐᓂ 
ᐃᓕᓐᓂᐊᕐᕕᐅᖃᑦᑕᓚᐅᖅᑐᒥᒃ ᐃᓪᓗᖁᑎᖃᕐᒪᑕ  

ᐃᓪᓗᕈᓯᖃᕐᒪᑕ. ᐃᓂᑦᓴᑦᓯᐊᕙᐅᒐᔭᓐᖑᐊᕋᓗᐊᕐᖓᑦ. 
ᑖᒃᑯᐊ ᐃᖅᑲᓇᐃᔭᖅᑎᖏᑦ ᒥᓂᔅᑕᒥᒃ 
ᐊᐱᕆᔪᓐᓇᖅᑳ ᑕᐃᓐᓇ 
ᖃᐅᔨᒋᐊᖅᑕᐅᔪᓐᓇᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᐅᖃᖅᑎᑦᑎᔩ, ᑕᐃᒪᐃᒍᓐᓇᖅᑐᖓ. 
ᑭᓯᐊᓂ ᑕᐃᓐᓇ ᓯᕗᓕᖅᑎᒋᔭᐅᒻᒪᑦ ᒥᓂᔅᑕᖓᑦ 
ᓄᓇᓖᑦ ᒐᕙᒪᒃᑯᖏᓐᓄᑦ ᐱᔨᑦᓯᖅᑎᓄᓪᓗ. ᐄ, 
ᑕᐃᒪᓐᖓᑦ ᐅᖃᖃᑎᒌᓐᓇᕋᒃᑯ ᑕᐃᒃᑯᐊ 
ᐃᖅᑲᓇᐃᔭᖅᑎᖏᑦ ᕿᒥᕐᕈᓇᒋᐊᓖᑦ 
ᒪᓕᓐᓂᐊᕐᒥᒐᑦᑎᒍ. ᓈᒻᒪᒋᔭᐅᑐᐊᖅᐸᑦ 
ᐅᓗᕆᐊᓇᖅᑐᒦᓐᓂᐊᓐᖏᑐᐊᖅᑲᑕ 
ᐃᖅᑲᓇᐃᔭᖅᑏᑦ, ᖃᓄᐃᒋᔭᐅᓐᖏᑉᐸᑦ ᐊᓪᓚᕕᑦᓴᖅ 
ᑲᔪᓯᒐᔭᖅᑐᒍᑦ. ᑭᓯᐊᓂ ᑐᑭᓯᓚᐅᕐᓗᑎᒍ ᓇᓪᓕᐊᑦ 
ᐱᐅᓂᖅᐹᖑᒻᒪᖔᑦ ᒥᓂᔅᑕᐅᖃᑎᒐ 
ᖃᐅᔨᖃᑎᒋᓚᐅᕐᓗᒍ ᑲᔪᓯᑎᓛᖅᑲᕗᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐊᐱᖅᑯᑦ 016 - 3(3): ᐃᑉᐱᐊᕐᔪᒻᒥ 

ᐊᐅᓱᐃᑦᑐᒥ ᖃᐅᓱᐃᑦᑐᒥᓪᓗ ᐃᒪᖓᓂᒃ 
ᖃᐅᔨᓴᕈᑎᒥᓃᑦ ᐃᓄᓕᕆᔨᑐᖃᒃᑯᑦ 
ᖃᐅᔨᓴᖅᑎᖓᓐᓄᑦ ᐅᓂᒃᑳᑦ  (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᔪᒪᔭᕋ ᓄᓇᓕᓐᓂᑦ ᒐᕙᒪᓕᕆᔨᒃᑯᓐᓄᑦ 
ᐱᔨᑦᓯᖅᑎᒃᑯᓐᓄᓪᓗ. 
 
ᐃᑉᐸᑦᓴᖅ, ᐅᖃᖅᑎᑦᑎᔩ, ᐃᑉᐱᐊᕐᔪᒻᒥ ᐊᐅᓱᐃᑦᑐᒥ 
ᖃᐅᓱᐃᑦᑐᒥᓪᓗ ᐃᒪᖓᓂᒃ ᖃᐅᔨᓴᕈᑎᒥᓃᑦ 
ᓴᖅᑭᓚᐅᕋᒃᑭ ᐃᓄᓕᕆᔨᑐᖃᒃᑯᑦ 
ᖃᐅᔨᓴᖅᑎᖓᓐᓄᑦ ᖃᐅᔨᓴᖅᑕᕕᓃᑦ.  
 
ᐅᓂᒃᑳᖏᑦ ᖃᐅᔨᓴᖅᑎᑕᕕᓃᑦ ᖃᐅᓱᐃᑦᑐᒥ 
ᐅᖃᖅᓯᒪᒻᒪᑦ ᓄᓇᕗᑦ ᒐᕙᒪᒃᑯᖏᑦ 
ᓚᐃᓴᓐᓯᖃᓐᖏᒻᒪᑕ ᓱᓕ, ᐊᒻᒪ ᑖᒃᑯᓂᖓ 
ᓯᖁᒥᑦᑎᓯᒪᓪᓗᑎᒃ ᓄᓇᕗᒻᒥ ᐃᒪᓕᕆᓂᕐᒧᑦ.  



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕘᓪᓗ ᓄᓇᐅᑉ ᖄᖓᒍᑦ ᖄᖓᓂᒃ 
ᖃᓄᐃᓕᐅᕈᓐᓇᐅᑎᓂᒃ ᐊᖏᖃᑎᒌᒍᑎᓂᒃ 
ᓯᖁᒥᑦᑎᓯᒪᒻᒪᑦ. ᖃᓄᐃᓕᔭᐅᓚᖓᕙ ᑕᒪᓐᓇ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᐊᐱᕆᒻᒥᒐᕕᑦ. 
ᑐᑭᓯᓯᒪᔭᒃᑯᑦ ᑖᓐᓇ ᓱᓕ ᐱᓕᕆᐊᕆᒐᑦᑎᒍ 
ᑐᕌᕋᓱᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᒻᒧᑦ, 
ᒥᔅᑕ ᖁᑦᑎᑦᑐᒧᑦ ᑭᒡᒐᑐᖅᑐᖅ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᕿᒥᕐᕈᒐᑦᓯ ᐃᒥᕐᒥᒃ ᐊᑐᖃᑦᑕᕐᓂᕆᔭᖏᑦ ᐅᓂᒃᑳᖏᑦ 
ᖃᐅᔨᓴᓚᐅᖅᑎᓪᓗᒋᑦ ᐃᑉᐱᐊᕐᔪᒻᒥ, ᐅᖃᓚᐅᕐᒪᑦ 
ᑕᐃᓐᓇ ᓄᑖᖅ ᑭᓈᓗᒻᒥᒃ ᑰᕝᕕᒃ, ᓲᕐᓗ 
ᐊᕙᓗᓯᒪᑦᑎᐊᒐᓛᓐᖏᒻᒪᑦ. ᑖᒃᑯᐊ ᓱᓪᓗᓖᑦ 
ᑰᖃᑦᑕᖅᑐᑦ ᑕᐃᑯᖓ ᓄᓇᕗᑦ ᒐᕙᒪᒃᑯᖏᓐᓄᑦ 
ᐅᖃᐅᓯᒋᔭᐅᖃᑦᑕᓚᐅᕋᓗᐊᕐᖓᑦ 
ᐋᖅᑭᑎᐊᖅᓯᒪᓐᖏᒪᒡᒎᖅ. ᑳᓐᑐᕌᒃᑎᓘᓐᓃᑦ 
ᐅᖃᖃᑎᒋᔭᐅᒐᓗᐊᖅᑐᓂ ᑕᐃᒃᑯᐊ ᓄᓇᓖᑦ 
ᒐᕙᒪᖏᑦ ᕿᒥᕐᕈᒐᔭᖅᑕᖏᓐᓂ ᐊᖏᕆᐊᓕᖏᓐᓂᓗ 
ᐊᑐᐃᓐᓇᐅᑎᑦᑎᓯᒪᓐᖏᒻᒪᑕ ᐸᕐᓇᐅᑎᓂᒃ, 
ᖃᐃᑦᑎᓂᐅᓴᕕᓰ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ.  
 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᓯᒪᔭᒃᑯᑦ, 
ᓴᓇᕙᓪᓕᐊᔭᐅᕙᓪᓚᐃᕙᓪᓕᐊᒻᒪᕆᓕᖅᑐᓖᓐᓇ. 
ᓴᓇᔭᐅᕙᓪᓕᐊᓕᕐᖓᑦ ᑰᕝᕕᐅᒐᔭᖅᑐᖅ ᑭᓈᓗᒻᒥᒃ 
ᐸᕐᓇᐅᑎᖃᓐᖏᑉᐸᑕ ᑲᔪᓯᒐᔭᓐᖏᒻᒪᑦ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒃᑯᑦ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒪ ᐅᖃᓐᖏᒃᑲᓗᐊᖅᑐᖓ, 
ᐸᕐᓇᐅᑎᑕᖃᕐᓂᓐᖏᑦᑑᓚᓐᖏᒃᑲᓗᐊᖅᑐᖓ.  
 
ᑭᓯᐊᓂ Hᐊᒪᓚᒃᑯᑦ ᑐᑦᓯᕋᓚᐅᕐᒪᑦ ᑳᓐᑐᕌᒃᒥᒃ 
ᑕᐃᑦᓱᒥᖓ ᑭᓈᓗᒻᒥᒃ ᑰᕕᐅᓂᐊᖅᑐᒥᒃ, ᐊᒻᒪᑦᑕᐅᖅ 
ᓄᓇᕗᑦ ᒐᕙᒪᒃᑯᖏᓐᓂᒃ ᐸᕐᓇᐅᑏᑦ ᐊᔾᔨᖏᓐᓂᒃ 
ᐊᒥᓲᓕᖅᑎᑕᐅᓯᒪᔪᓂᒃ ᖃᐃᑦᑎᔪᖃᓚᐅᕐᓂᖏᒻᒪᑦ. 
ᐸᕐᓇᐅᑎᑕᓕᒃ, ᑭᓯᖃᓂ ᓄᓇᓕᐅᔪᖅ ᓇᒻᒥᓂᖅ 
ᐱᔪᒪᓚᐅᕐᒪᒋᑦ ᐸᕐᓇᐅᑏᑦ. ᐊᐱᖅᑯᑎᒋᖅᑲᐅᔭᕋᓕ 
ᒥᓂᔅᑕᒧᑦ ᓄᓇᓕᐅᔪᖅ ᑕᐃᒃᑯᐊ ᑐᓂᔭᐅᓚᐅᕐᒪᖔᑕ 
ᐸᕐᓇᐅᑏᑦ ᐊᔾᔨᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᐃᖅᓯᐊᕋᕕᐅᒃ 
ᐊᐱᖅᑯᑏᑦ ᖁᔭᓐᓇᒦᒃ. ᐱᑎᑕᐅᓐᓂᖏᑉᐸᑕ 
ᐊᔾᔨᖏᓐᓂ ᐱᑎᓐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑎᒧᑦ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᑦᑕᐅᖅ ᐱᓂᐊᕐᓂᕋᕋᕕᑦ, ᐊᖏᕋᕕᑦ. ᑖᒃᑯᐊ 
ᐃᒪᕐᒥ ᐊᑐᖃᑦᑕᖅᑐᑦ ᐅᓂᒃᑳᖏᓐᓄᑦ ᐊᓱᐃᑦᑐᖅ 
ᐱᔾᔪᑎᒋᓪᓗᒍ ᐅᖃᐅᓯᐅᓚᐅᖅᑐᖅ ᐃᒪᐃᓕᖓᒻᒪᑦ,  

ᑎᑎᕋᖅᑎ ᖃᐅᔨᓴᖅᑎᑦᑎᔨᓂᑦ ᓄᓇᓕᓐᓄᑦ 
ᑰᒻᒦᖔᖅᑐᒥ ᐃᒥᕐᒥᒃ ᐊᑐᕈᒪᖃᑦᑕᖏᓐᓂᕆᔭᖓ 
ᐊᔪᕆᖅᓱᐃᔾᔨᓚᐅᕐᒥᔪᖅ ᓱᒻᒪᑦ ᑕᐃᒪᐃᒻᒪᖔᑕ.  
ᑖᓐᓇ ᐃᓱᓗᐊᖅᑐᐋᓘᒻᒪᑦ. ᑖᓐᓇ ᐃᒻᒥᒃᑰᓕᖓᔪᒥᒃ 
ᐃᒻᒥᖅᑕᕕᔅᓴᐅᒐᔭᓐᖑᐊᖅᑐᒥᑦ ᑎᑎᕋᖅᑎ 
ᑕᑯᔭᐅᑎᑦᑎᒋᐊᖅᑐᓚᐅᕐᖓᑦ ᒐᕙᒪᒃᑯᑦ 
ᐱᔨᑦᓯᖅᑎᖏᓐᓂ ᒐᕙᒪᓕᕆᔨᖏᓐᓂᓪᓗ. ᒥᓂᔅᑕ 
ᓇᓗᓇᐃᖅᓯᒍᓐᓇᖅᐸ ᑖᒃᑯᐊᓄᓇᓕᐅᔪᖅ 
ᐊᓯᔾᔨᓂᐊᕐᒪᖔᑦ ᐊᒻᒪ ᖃᓄᖅ ᐱᓕᕆᕕᖓ 
ᐃᑲᔪᖅᑕᐅᓂᐊᕐᒪᖔᑕ ᐃᒥᖅᑕᕕᔅᓴᖓᓄᑦ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᑖᓐᓇ 
ᕿᒥᕐᕈᓇᒃᑲᓐᓂᕆᐊᖃᕐᓂᐊᕋᒃᑯ. ᖃᐅᔨᒋᐊᓚᐅᕐᓗᒍ 
ᐅᑎᕐᕕᒋᔪᓐᓇᖅᑕᒋᑦ, ᖃᐅᔨᑦᑎᐊᓚᐅᕐᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᓇᓄᓕᒻᒧᑦ.  
 
ᐊᐱᖅᑯᑦ 017 - 3(3): ᐱᓕᕆᕕᐅᔪᑦ 

ᐋᖅᑭᒋᐊᖅᑕᐅᓂᖏᑦ (ᓂᖏᐅᖓᓐ) 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᓂᐊᖅᑕᕋ ᑐᕌᖅᑎᒍᒪᓪᓗᒍ ᓯᕗᓕᖅᑎᒧᑦ.  
 
ᐃᒃᐸᔅᓴᖅ ᐅᒃᑯᐃᖅᓯᔾᔪᑎᒥᒃ ᑲᒥᓯᓇ ᐃᓚᐃᐊᔅ 
ᐅᖃᐅᓯᖃᖅᑎᓪᓗᒍ ᑕᕝᕗᖓ ᒪᓕᒐᓕᐅᖅᕕᒻᒧᑦ, 
ᐅᖃᓚᐅᕐᒪᑦ ᑖᓐᓇᖑᖅ ᒐᕙᒪᒋᔭᖅᐳᑦ 
ᕿᒥᕐᕈᑲᓐᓂᕈᓐᓇᓂᐊᕐᒪᑦ ᐃᓕᖓᓂᕆᔭᒻᒥᓂᒃ 
ᖃᓄᖅ ᐋᖅᑭᑦᓯᐊᒃᑲᓐᓂᕈᓐᓇᕋᔭᕐᒪᖔᑦ.  
 
ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ 
ᖃᐅᔨᒪᒻᒪᑕ, ᐅᖃᐅᓯᕆᓚᐅᖅᓯᒪᔭᕋᓂᒃ 
ᐊᐱᖅᑯᑎᒋᓚᐅᖅᓯᒪᔭᕋᓂᓪᓗ ᐱᔾᔪᑎᖃᖅᑐᖅ Sport 
Nunavut ᕿᑎᑦᑐᓕᕆᓂᕐᒧᑦ ᐃᓕᖅᑯᓯᓕᕆᔨᒃᑯᓐᓂᑦ 
ᓄᑦᑎᖅᑕᐅᔪᓐᓇᑳᓪᓚᒍᓐᓇᕋᔭᕐᒪᖔᑦ 
ᐱᓕᕆᕝᕕᒋᔭᐅᔪᒧᑦ ᓄᓇᓕᓐᓄᑦ ᐊᒻᒪ ᒐᕙᒪᒃᑯᓐᓄᑦ  

ᐱᔨᑦᓯᕋᖅᑎᐅᔪᓄᑦ. ᓯᕗᓕᖅᑎᕗᖅᑲᐃ ᐅᕙᓐᓄᑦ 
ᓇᓗᓇᐃᖅᓯᒍᓐᓇᖅᓯᕗᖅ ᒫᓐᓇ ᑕᒪᓐᓇ 
ᐅᖃᐅᓯᕆᓚᐅᖅᓯᒪᔭᕋᓂ ᒐᕙᒪᒃᑯᑦ ᕿᒥᕐᕈᓕᖅᐸᑕ 
ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕋᔭᕐᒪᖔᕐᒥ 
ᐃᓱᒪᒋᖃᑕᐅᓪᓚᑦᑖᓂᐊᕐᒪᖔᒍ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎ ᑐᕌᖅᑎᑕᐅᔪᖅ 
ᓯᕗᓕᖅᑎᒧᑦ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᑖᔅᓱᒥᖓ ᐊᐱᕆᒻᒪᑦ. 
ᐄ, ᑕᒪᓐᓇ ᐃᓱᒪᒋᔭᐅᖃᑕᐅᓪᓚᑦᑖᕐᓂᐊᖅᑐᖅ. 
ᖁᔭᓐᓇᒦᒃ ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᓇᓄᓕᒻᒧᑦ.  
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ 
ᑕᒪᓐᓇ ᐃᓱᒪᒋᔭᐅᖁᓪᓗᑎᒍᐃᓛᒃ 
ᕿᒥᕐᕈᔭᐅᔪᓪᓚᑦᑖᕋᔭᖅᐸᓪᓗ ᐱᐅᒋᓂᐊᖅᑐᒍ ᑕᐃᒫᒃ. 
ᐅᔾᔨᓇᖅᓯᒪᒻᒪᑦ ᒐᕙᒪᒋᔭᖅᐳᑦ 
ᐋᖅᑭᒋᐊᕆᐊᖃᕐᓂᖓᓂᒃ, 
ᓂᓪᓕᕈᑕᐅᖃᑦᑕᐸᓪᓕᐊᓯᒪᒻᒪᑕᓗ ᑕᒪᒃᑯᐊ. 
 
ᑕᒪᓐᓇ ᐊᐱᖅᑯᑕᐅᖅᑰᖅᑲᑕᐅᔫᒐᓗᐊᖅ 
ᒪᓕᒐᓕᐅᖅᑎᒧᑦ ᓇᑎᓕᒻᒥᐅᑕᕐᒧᑦ, ᑭᓯᐊᓂ 
ᑐᑭᓯᑎᑕᐅᒃᑲᓐᓂᕈᒪᒐᓗᐊᖅᑐᖓ, ᐅᖃᖅᑎᑦᑎᔩ, 
ᖃᑯᒍ ᑕᒪᓐᓇ ᐱᓕᕆᐊᕆᔭᐅᕙᓪᓕᐊᒐᔭᕐᒪᖔᑦ 
ᕿᒥᕐᕈᓂᖅ ᓇᐅᒃᑯᑦ ᐋᖅᑭᒋᐊᕆᐊᕈᓐᓇᕋᔭᕐᒪᖔᑦ 
ᒐᕙᒪᒋᔭᖅᐳᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ ᐋᖅᑭᒋᐊᕐᓂᐅᒐᔭᖅᑐᖅ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑕ ᐃᓗᐊᓂ 
ᐱᒻᒪᕆᐅᒻᒪᑦ. ᐊᒻᒪᓗ ᐱᒻᒪᕆᐅᔪᑎᒍᖏᓛᒃ 
ᑕᐅᑐᒃᑲᑦᑎᒍ.  
 
ᑕᐃᓐᓇᓕ ᐅᖃᐅᓯᕆᓪᓚᑦᑖᖅᑕᖓ ᑖᓐᓇ  

ᑕᐃᑲᓐᖓᑦ ᓄᓇᓕᖕᓂᑦ ᒐᕙᒪᓕᕆᔨᒃᑯᓐᓄᑦ ᐊᒻᒪ  
ᐃᓕᖅᑯᓯᓕᕆᔨᒃᑯᓐᓄᑦ ᑖᒃᑯᐊ ᐱᖅᑯᓯᓕᕆᔨᒃᑯᓐᓄᑦ 
ᑖᒃᑯᐊ ᓅᒃᑲᔭᕐᓂᖓ ᐊᑲᐅᓂᖅᐹᖑᒐᔭᕐᒪᖔᕐᓘᓐᓃᑦ 
ᓅᒃᑯᑎᑦ ᑕᒪᓐᓇ ᖃᐅᔨᓴᕐᓂᐅᔪᖅ 
ᐱᕕᔾᔪᐊᖑᖃᑕᐅᒻᒪᑦ. ᐊᒻᒪᓗᑦᑕᐅᖅ 
ᐅᖃᐅᓯᑐᐃᓐᓇᒃᑰᒐᓗᐊᖅ ᖃᓄᖅ ᑕᒪᓐᓇ 
ᖃᓄᖅᑑᕈᑕᐅᓯᒪᕈᔪᖅᐸᒌᓕᖅᖢᓂ 
ᐃᖅᑲᓇᐃᔭᖅᑎᑎᓐᓂᒃ. ᑭᓯᐊᓂ ᐅᖃᖅᓯᒪᓐᖏᑦᑐᒍᑦ, 
“ᐄ, ᐃᒪᓐᓇᐃᓐᓂᐊᓕᖅᐳᖅ.”  
 
ᐊᒻᒪᓗ ᑕᒪᓐᓇ ᐃᓚᒋᒻᒥᒻᒪᒍ ᑕᒪᒃᑯᐊ 
ᓯᐊᒻᒪᒃᑎᑕᐅᓯᒪᓂᕐᒧᑦ ᖃᐅᔨᓴᕐᓂᐅᓂᐊᖅᑐᖅ 
ᑕᒪᓐᓇ ᐱᒋᐊᖅᐸᓪᓕᐊᓕᕐᒥᒻᒪᑦ. ᑕᒪᓐᓇᓕ 
ᓯᐊᒻᒪᒃᑎᑕᐅᓯᒪᓂᕐᒧᑦ ᖃᐅᔨᓴᕐᓂᐅᓂᐊᖅᑐᖅ ᑖᕙᓂ 
ᐅᐱᕐᖔᒧᑦ ᔫᓐᒧᑦ ᐸᕐᓇᑲᑦᑎᒍ 
ᐱᔭᕇᕐᓂᐅᒐᔭᕆᐊᒃᓴᖓᓂᒃ. 
ᑐᓴᐅᒪᑎᑦᑏᓐᓇᕐᓂᐊᕆᕗᖓ ᐃᓕᔅᓯᓐᓂᒃ ᑕᒪᑐᒪ 
ᒥᒃᓵᓄᑦ ᖃᓄᐃᑉᐸᓪᓕᐊᔪᓂᒃ.  
 
ᑭᓯᐊᓂ ᑕᐃᓐᓇ ᑕᒪᓐᓇ ᓄᑖᖑᔪᖅ 
ᐅᖃᐅᓯᕆᓯᒪᔭᕗᑦ ᒐᕙᒪᒃᑯᑦ ᐊᐅᓚᓂᕆᔭᖓᑕ 
ᐊᑲᐅᓯᒋᐊᕆᐊᖃᕐᓂᖓ. ᑕᒪᓐᓇ 
ᐱᒋᐊᓪᓚᕆᒃᓯᒪᓐᖏᒻᒪᑦ ᓱᓕ ᒫᓐᓇ 
ᐱᕙᓪᓕᐊᓕᑕᐃᓐᓇᕋᑦᑎᒍ. ᐊᒻᒪᓗᑦᑕᐅᖅ 
ᖁᕕᐊᓱᓐᓂᐊᕆᕗᒍᑦ ᒐᕙᒪᐅᔪᑎᒍᑦ ᐃᓕᔅᓯᓐᓂ 
ᑕᒪᔅᓯ ᑕᒪᑐᒥᖓ ᑐᓴᐅᒪᑎᑦᑏᓐᓇᕆᐊᒃᓴᖅ 
ᖃᓄᐃᑉᐸᓪᓕᐊᓂᑦᑎᓐᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ.  
 
ᐊᐱᖅᑯᑦ 018 - 3(3): ᐅᑉᐱᕆᔭᐅᒋᐊᖃᕐᓂᕐᒧᑦ 

ᒪᓕᒐᐃᑦ ᐃᓄᓐᓄᑦ ᐱᔨᑦᑎᖃᑦᑕᓂᕐᒧᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᓯᕗᓕᖅᑎᒧᑦ.  
 
ᐅᖃᖅᑏ, ᑖᒃᑯᐊ ᐅᑉᐱᕆᔭᐅᒋᐊᖃᕐᓂᕐᒧᑦ ᒪᓕᒐᐃᑦ 
ᒪᓕᒐᓕᐅᖅᑏᑦ ᒪᓕᒐᖅᑎᒍᑦ ᓴᖅᑭᑎᑦᑎᔭᕆᐊᖃᕐᒪᑕ 
ᐅᓂᒃᑳᓂᑦ ᐱᔾᔪᑎᖃᖅᑐᓂᑦ ᐱᓕᕆᕕᖏᓐᓂᑦ ᐊᒻᒪ 
ᑲᑎᒪᖃᑦᑕᕐᓗᑎᑦ ᐊᕐᕌᒍᑕᒫᑦ  

ᐅᑉᐱᕆᔭᐅᔭᕆᐊᖃᓂᕐᒧᑦ ᑲᒥᓯᓇᒧᑦ, ᐃᒻᒥᑰᖅᑐᓂᒃ. 
ᖃᐅᔨᒪᒐᔅᓯ, ᐅᖃᖅᑏ, ᓴᖅᑭᖅᑎᑕᐅᔪᑦ ᐅᓂᒃᑳᑦ 
ᒪᓕᒐᓕᐅᖅᑎᓂᑦ ᑖᒃᑯᐊ ᐊᑐᐃᓐᓇᖅᑕᖃᕐᒪᑦ 
ᑭᒃᑯᑐᐃᓐᓇᕐᓄᑦ ᕿᒥᕐᕈᔭᐅᔪᓐᓇᖅᑐᓂᑦ.  
 
ᓯᕗᓕᖅᑎ ᑎᓕᓯᖃᑦᑕᕐᖓᑦ ᒥᓂᔅᑕᐃᑦ 
ᑐᖏᓕᖏᓐᓂᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ ᑎᒥᐅᔪᑦ 
ᐊᒻᒪᓗ ᑯᐊᐳᕇᓴᓐ ᐃᓗᓕᖏᓐᓂᒃ. 
ᓇᓗᓇᐃᖅᒍᓐᓇᖅᐹ ᒪᓕᒐᓕᐅᕐᕕᒻᒧᑦ ᐅᓪᓗᒥ 
ᐊᐳᕈᑎᖃᓂᕐᒧᑦ ᖃᓄᐃᑦᑐᓂᑦ 
ᐊᑐᐊᒐᖅᕐᑕᖃᓕᕐᒪᖔᖅ ᐊᖏᔪᖅᑲᐅᑎᓄᑦ 
ᐃᖅᑲᓇᐃᔭᖅᑎᓄᑦ ᐊᒻᒪ ᐊᖏᔪᖅᑳᕆᔭᐅᔪᑦ 
ᑯᐊᐳᕇᓴᓂᑦ ᐊᒻᒪ ᑎᒥᖁᑎᖏᓐᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏ.  
 
ᓯᕗᓕᖅᑏ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ ᐊᐱᖅᑯᑎᒋᔭᖓ 
ᑎᑎᕋᖅᓯᒪᓗᒍ ᐱᑕᖃᖅᐸᑦ ᑕᕝᕗᖓ 
ᖁᕕᐊᓱᓐᓂᐊᖅᐳᖓ ᑐᓂᔭᕆᐊᒃᓴᖅ. ᖁᔭᓐᓇᒦᒃ. 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᖃᐅᔨᒋᐊᓚᐅᕐᓗᒍ 
ᑭᐅᓂᐊᖅᐸᕋ ᑎᑎᕋᖅᓯᒪᔪᑎᒍᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᕋᖅᓯᒪᔪᖅ 
ᖃᐅᔨᒋᐊᓚᐅᕐᓗᓂᐅᒃ ᑭᐅᔪᒫᖅᑯᑦ. ᐅᓪᓗᓂ 7-ᓂᒃ 
ᐅᑕᖅᑭᔪᓐᓇᕋᑦᑕ. (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᐊᐱᖅᓱᕈᒪᓕᕐᒥᔪᖅ ᑭᒡᒐᑐᖅᑐᖅ 
ᐊᑯᓪᓕᕐᒧᑦ.  
 
ᐊᐱᖅᑯᑦ 019 - 3(3): ᓄᓇᕗᒻᒥ ᐳᕙᓪᓗᑦᑐᓂᑦ 

ᓄᖅᑲᑎᑦᑎᔫᒥᓇᓱᐊᕐᓂᖅ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᑦᑎᐊᖅ 
ᑕᐃᒃᑯᐊ ᐳᕙᓪᓗᖃᑦᑕᖅᑐᑦ ᒥᒃᓵᓄᑦ 
ᐅᖃᓪᓚᖅᑲᐅᒐᒪ, ᑕᐃᑉᓱᒪᓂᒥᓐᖓᓂᑦ 
ᐳᕙᓪᓗᖃᑦᑕᓚᐅᖅᓯᒪᔪᑦ  

1950-ᒥ, 60-ᒥ ᐊᒥᓲᓗᐊᓐᖏᓂᖅᓴᐅᑎᓪᓗᒋᑦ 
ᐃᓄᐃᑦ ᑕᒪᓐᓇ ᐳᕙᒡᓗᓐᓂᒻᒪᕆᐅᓚᐅᖅᓯᒪᒻᒪᑦ… 
ᒪᒥᐊᓇᖅ ᐅᖃᖅᑎᑦᑎᔩ. ᒫᓐᓇ 
ᐊᒥᓲᕐᓂᖅᓴᒻᒪᕆᐊᓘᓕᕋᑦᑕ ᑕᒫᓂ ᓄᓇᕗᒻᒥ.  
 
ᖃᓄᕐᓕᑭᐊᖅ ᑖᓐᓇ ᒥᓂᔅᑑᑉ ᐃᖅᑲᓇᐃᔭᖅᑎᖏᑦ 
ᑕᒪᒃᑯᐊ ᓄᓇᓕᓐᓂ ᐃᓱᐊᖅᓴᐃᔩᑦ ᐊᒻᒪᓗ 
ᓇᔭᓐᖑᐊᑦ, ᑕᐃᒪᖃᐃ ᒫᓐᓇ 
ᖃᐅᔨᓴᖅᐸᓪᓕᐊᒐᓗᐊᖅᑯᑦ ᓄᓇᓖᑦ, ᐱᓗᐊᖅᑐᒥᒃ 
ᑰᒑᕐᔪᒃ ᓇᐅᔮᑦ ᒥᑭᔪᑦ ᒪᑯᐊ? 
ᖃᐅᔨᓴᖅᑕᐅᖃᑦᑕᓛᓕᕆᕗᖅᑲᐃ ᐳᕙᒡᓗᓐᓂᖅ 
ᑕᒪᓐᓇ ᐳᕙᓪᓗᖕᓂᖅ 
ᐊᖏᓪᓕᕙᓪᓕᐊᖏᒃᑲᓗᐊᕐᒪᖔᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎ ᑐᕌᖓᔪᖅ 
ᒥᓂᔅᑑᔪᒧᑦ ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒪ ᑕᐃᒃᑯᐊ ᑭᓇᑐᐃᓐᓇᖅ ᑕᒪᒃᑯᓄᖓ 
ᐋᓐᓂᕕᖕᓄᑦ ᐊᔾᔨᓕᐅᕈᑎᖃᖅᑐᐃᓐᓇᐅᖃᑦᑕᓕᕐᒪᑕ. 
ᑕᒪᒃᑯᓄᖓᓗ ᓄᕙᖕᓂᐅᓪᓗ ᒥᒃᓵᓄᑦ 
ᐱᓗᐊᖅᑑᒑᖓᑕ 
ᐊᔾᔨᓕᐅᖅᑕᐅᖏᓐᓇᓲᖑᓪᓗᑎᐅᒻᒪᑕ. ᑕᐃᒫᒡᓗ 
ᐊᐱᕆᔭᐅᓲᖑᓪᓗᑎᒃ, ᖃᓄᖅ ᐱᔾᔪᑎᖃᖅᖢᑎᒃ 
ᑕᑯᔭᖅᑐᖅᑕᐅᒻᒪᖔᑕ. ᐸᓴᓇᖅᑑᔮᕆᐊᑐᐊᕌᖓᑕ 
ᓄᕙᓗᐊᕐᓂᐅᑉ ᒥᒃᓵᓄᓪᓗ ᑕᐃᒪ 
ᐊᔾᔨᓕᐅᖅᑕᐅᓗᑎᒃ ᑭᓯᐊᓂᐅᖃᑦᑕᖅᑐᑦ. ᐊᒻᒪᓗ 
ᑕᐃᒃᑯᐊ ᕿᒥᕐᕈᔭᐅᖃᑦᑕᖅᖢᑎᒃ 
ᐊᔾᔨᓕᐅᖅᑕᐅᒑᖓᑕ ᑕᒪᒃᑯᓄᖓ ᑲᒪᔨᐅᔪᓄᑦ 
ᐃᓱᐊᖅᓴᐃᔨᓄᒡᓗ. ᑖᒃᑯᐊ ᑕᒡᕙ 
ᖃᐅᔨᒋᐊᕈᑕᐅᖃᑦᑕᖅᑐᑦ, ᐊᒻᒪ 
ᖃᐅᔨᓴᖅᑕᐅᑲᓐᓂᕆᐊᖃᕌᖓᑕ ᐊᓯᐊᒍᑦᑕᐅᖅ 
ᖃᐅᔨᓴᖅᑕᐅᒍᓐᓇᖅᖢᑎᒃ.  
 
ᑕᐃᑦᓱᒪᓂᐅᓚᐅᖅᑐᒥᓕ 
ᐳᕙᒡᓗᕐᔪᐊᖅᐸᓚᐅᖅᑎᓪᓗᒋᑦ 
ᓱᓇᒡᒍᑎᖃᓐᖏᒻᒪᕆᓚᐅᖅᓯᒪᒐᑦᑕ ᓄᓇᓕᓐᓂ. 
ᒫᓐᓇᐅᓕᖅᑎᓪᓗᒍ ᑕᒪᒃᑯᐊ ᐋᓐᓂᐊᕕᖑᔪᑦ 
ᐋᓐᓂᐊᕐᕖᑦ ᓄᓇᓕᖕᓂ ᐃᑲᔪᕐᓂᖄᕐᔪᑦᑐᑦ ᑕᒪᓐᓇ 
ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᑯᐊ 
ᓄᓇᓕᖕᓄᑦ ᑐᓴᒐᒃᓴᐅᑎᑕᐅᖃᑦᑕᖅᑐᑦ 
ᐋᓐᓂᐊᖅᑕᐃᓕᓂᕐᒧᑦ ᒥᒃᓵᓄᑦ ᐊᔾᔨᓐᖑᐊᑦ 
ᐱᑐᖃᐃᑦ, ᑕᐃᒪᓐᓇᐃᑦᑐᒥᑦ 
ᑕᑯᒃᓴᐅᔪᖃᖅᑰᖃᑦᑕᖏᒻᒪᑦ ᐅᓪᓗᒥᐅᓕᖅᑎᓪᓗᒍ 
ᐊᒻᒪᓗ ᓄᓇᓖᑦ ᐋᓐᓂᐊᕐᕖᑦ ᑕᐃᒃᑯᓇᓂ 
ᐋᓐᓂᐊᓯᐅᖅᑎᓄᑦ ᐃᑲᔪᖅᑎᓂᒃ ᓴᓇᔨᖃᖅᖢᑎᑦ. 
ᑕᒪᒃᑯᐊᖃᐃ ᒫᓐᓇ ᐊᑐᖅᑕᐅᓕᖅᐳᑦ 
ᑐᑭᓯᑎᑦᑎᓇᓱᒃᖢᑎᑦ? ᑕᒪᑐᒧᖓ ᑕᒪᓐᓇ 
ᐊᓪᓕᕙᓪᓕᐊᖁᓇᒍ 
ᓄᖑᓐᓂᕋᖅᑕᐅᓇᓱᒋᓚᐅᖅᓯᒪᓚᐅᕋᒃᑯ 
ᓄᖑᓐᓂᖏᑦᑐᕕᓂᐅᖕᒪᖅᑲᐃ. ᑕᒪᒃᑯᐊ ᖃᓄᖅ 
ᑕᑯᒃᓴᐅᓕᖅᐸᓪᓕᐊᓂᐊᖅᐹᑦ 
ᑐᓴᐅᒪᐅᑎᐅᓇᓱᐊᖅᑐᑦ ᐊᑭᓐᓇᕐᒥᐅᑕᐃᑦ 
ᑕᐃᒪᐃᑦᑐᕈᔪᐃᑦ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒪ ᑕᒪᒃᑯᐊ ᐅᓂᒃᑳᖅᑕᐅᓯᒪᔪᑦ ᐋᓐᓂᐊᕕᒃᑯᑦ, 
ᐋᓐᓂᐊᕕᒃ ᑕᐃᓐᓇ ᐃᓛᒃᑰᖔᕐᔪᖃᑦᑕᕐᒪᑦ ᐊᓯᖏᑦ 
ᑐᐊᕕᕐᓇᖅᑐᕐᔪᐊᖑᓐᖏᑦᑐᑦ. ᑕᐃᒪ 
ᖃᐅᔨᓴᖅᑕᐅᔾᔪᑎᖏᓐᓂ 
ᑐᓴᒐᒃᓴᖅᑕᖃᐃᓐᓇᖅᑐᐊᓗᒃ ᑕᒪᒃᑯᐊ ᒥᒃᓵᓄᑦ.  
 
ᐊᒻᒪ ᑕᐃᒪ ᒥᓂᔅᑕ ᑮᓇᐅᔭᓄᑦ ᐅᓂᒃᑳᓕᐅᖅᑎᓪᓗᒍ 
ᑕᒪᒃᑯᐊ ᐋᓐᓂᐊᖅᑕᐃᓕᒪᓂᐅᑉ ᖃᓂᒪᑦᑕᐃᓕᓂᐅᑉ 
ᒥᒃᓵᓄᑦ ᐃᑲᔫᑎᒃᑲᓐᓂᕐᓂᒡᒎᖅ ᑮᓇᐅᔭᓂᑦ 
ᑐᓂᔭᐅᒋᐊᕐᓂᐊᖅᑐᒍᑦ ᖃᓂᒪᓂᖅ ᐋᓐᓂᐊᕐᓂᐊᓗᒃ 
ᑕᒪᓐᓇ ᓄᖑᑉᐹᓪᓕᕈᓐᓇᖅᐸᑦ ᑮᓇᐅᔭᑦ 
ᐊᑐᓗᐊᓐᖏᓐᓂᖅᓴᐅᓪᓚᕆᒐᔭᕋᑦᑕ. ᑕᕝᕙ ᑕᒪᒃᑯᐊ 
ᑲᔪᖏᕈᑎᒋᖅᑲᐅᔭᕗᑦ ᑕᐃᒃᑯᐊ ᑕᒪᑐᒧᖓ 
ᐱᒋᐊᒃᑲᓐᓂᕐᓂᐊᕋᑦᑎᒍ.  
 
ᐅᕙᖓ ᐊᖏᖃᑎᒋᑦᑎᐊᖅᑕᒋᑦ ᑕᒪᓐᓇ 
ᐳᕙᒡᓗᖕᓂᖅ ᐱᑕᖃᓐᖏᑑᓪᓗᐊᕐᒪᑦ ᓄᓇᓕᖕᓂ 
ᑐᑭᓯᐅᒪᒃᐸᑕ ᖃᓄᖅ ᑕᒪᑐᒧᖓ 
ᑎᑭᐅᑎᑦᑕᐃᓕᒪᒋᐊᕐᓗᑎᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ, ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ.  

ᐊᐱᖅᑯᑦ 020 - 3(3): ᐅᖃᓕᒫᒐᖃᕐᕕᑖᖅᑲᐅ 
ᓴᓂᑭᓗᐊᕐᒥ ᐃᓕᓐᓂᐊᕕᒻᒥ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑏ, ᑕᐃᒪ ᐊᐱᖅᑯᑎᖃᕈᒪᔪᖓ 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ.  
 
ᓴᓂᑭᓗᐊᕐᒥᐅᑦ ᑕᐃᒪᓐᓇ ᐅᑕᖅᑭᖕᒪᑕ ᑖᓐᓇ ᓄᑖᖅ 
ᐃᓕᓐᓂᐊᕐᕕᖕᓂ ᐊᐱᕆᓚᐅᕋᒃᑯ ᒐᕙᒪᒃᑯᓐᓂ 
ᓄᓇᓕᕆᓂᕐᒧᑦ ᒥᓂᔅᑕᐅᔪᖅ ᖃᐅᔨᓴᖅᑕᐅᒋᐊᖃᕐᒪᑕ 
ᑖᓐᓇ ᐃᓕᓴᕐᕕᒃ ᑖᒃᑯᐊ ᓄᒃᑎᓚᐅᓐᖏᓐᓂᖏᓐᓂ 
ᐃᓕᓴᐃᔩᑦ ᐃᓕᓐᓂᐊᖅᑐᓪᓗ.  
 
ᐅᓪᓗᒥ ᐊᐱᕆᔪᒪᔭᕋ ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕ ᑐᑭᓯᑎᑦᑎᒋᐊᕈᓐᓇᖅᐸ ᒪᓕᒐᓕᐅᕐᕕᒻᒥᑦ 
ᑖᓐᓇ ᓄᑖᖅ ᓲᕐᓗ ᐅᖃᓕᒫᒐᖃᕐᕕᖓ 
ᐃᓕᓐᓂᐊᕐᕕᐅᑉ ᖃᖓ ᐅᖃᓕᒫᒐᒃᓴᖃᓕᕐᓂᐊᕐᒪᖔᑦ 
ᐃᓕᓐᓂᐊᖅᑏᑦ ᐱᔭᕆᐊᖃᖅᑕᖏᓐᓂᑦ 
ᐃᓕᓐᓂᐊᕈᑎᔅᓴᓄᑦ ᐊᒻᒪ ᑐᑭᓯᒋᐊᕈᑎᔅᓴᓄᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ ᓄᓇᓕᖕᓂ 
ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᒃᑯᓪᓗ ᐅᖃᓚᐅᕐᒪᑦ 
ᒥᓂᔅᑕᖓᑦ ᒫᑦᓯ ᓄᓐᖑᐊᓂ ᑕᒪᓐᓇ 
ᐅᑯᐃᕐᓂᐊᕐᓂᕋᖅᑕᐅᔫᒐᓗᐊᑦ.  
 
ᑖᒃᑯᐊ ᐅᖃᓕᒫᒐᒃᓴᐃᑦ ᐊᓯᖏᓪᓗ 
ᑕᐃᑯᓐᖓᖅᑕᐅᓂᐊᕐᒪᖔᑕ ᐃᒻᒪᖃ ᐅᒥᐊᕐᔪᐊᒃᑯᑦ 
ᑎᑭᑎᑕᐅᓂᐊᖅᑐᑦ ᑎᑭᓴᖅᑕᐅᓯᒪᓕᖅᐸᑕ. ᑭᓯᐊᓂ 
ᑕᒪᒃᑯᐊ ᖃᑦᓯᐅᒋᐊᖃᕐᒪᖔᑕ ᖃᐅᔨᒪᓐᖏᓐᓇᒃᑭᑦ 
ᐅᖃᓕᒫᒐᐅᑉ ᐃᓗᓕᕆᓂᐊᖅᑕᖏᑦ. ᑖᒃᑯᐊ 
ᐃᖅᑲᓇᐃᔭᖅᑎᒃᑲ ᓲᕐᓗ ᖃᐅᔨᒋᐊᕐᕕᒋᓚᐅᕐᓗᒋᑦ 
ᑭᐅᒍᓐᓇᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
 
 
 
 
 
 
 
 
 

 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐊᐱᖅᑯᑦ 021 - 3(3): ᑐᓴᒐᒃᓴ ᖃᐅᓱᐃᑦᑐᒥᑦ 

ᓄᓇᓕᒻᒧᑦ ᐃᒥᓕᕆᔾᔪᑎᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᔪᔭᕋ ᑐᕌᖅᑐᖅ ᓄᓇᓕᖕᓂ 
ᒐᕙᒪᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ.  
 
ᖃᐅᓱᐃᑦᑐᒥ ᐱᓕᕆᔪᒻᒪᕆᐅᓯᒪᖕᒪᑕ ᓱᓪᓗᓕᖏᓐᓂ 
ᐃᒡᓗᐃᑦ ᑕᐃᑲᓂ ᑕᐃᑯᓐᖓᕌᖓᒪ ᓲᕐᓗ 
ᖃᐅᔨᒪᑎᒋᔭᐅᔪᓂᑦ ᑕᐃᑲᓂ ᑕᑯᖃᑦᑕᕋᒪ 
ᕿᒥᕐᕈᓯᒪᖕᒪᑕᓗ ᑕᒪᒃᑯᓂᖓ ᓱᓪᓗᓕᖕᓂ. 
ᒥᓂᔅᑕᖃᐃ ᐅᖃᕈᓐᓇᖅᐸ ᐅᕙᑦᑎᓐᓄᑦ 
ᖃᓄᐃᓕᐅᖅᐸᓪᓕᐊᓕᕐᒪᖔᑕ ᑖᒃᑯᐊ? ᖁᔭᓐᓇᒦᒃ.  
 
ᐅᖃᖅᑎ: ᒥᓂᔅᑑᔪᖅ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᖅᑭᒐᓚᐅᓯᒪᓕᕐᒪᑕ 
ᑐᑭᓯᒋᐊᕈᑎᔅᓴᓂ ᑐᓂᓯᓪᓗᑎᑦ. ᑕᐃᒪᓐᓇ ᖁᔭᓐᓇᒦᒃ 
ᐊᐱᕆᒐᕕᑦ. ᐅᖃᖅᑏ, ᑐᓴᖅᑎᑕᐅᓯᒪᔪᒍᑦ 
ᑕᐃᒃᑯᓇᓐᖓᑦ ᖃᐅᔨᒪᑎᒋᔭᐅᔪᓂᑦ ᐱᓕᕆᔪᓂᑦ 
ᑕᐃᑲᓂ ᖃᐅᓱᐃᑦᑐᒥ. ᐅᓂᒃᑳᓕᐊᕆᔭᖏᑦ 
ᐱᐊᓂᒃᑕᐅᓂᐊᕋᓗᐊᖅᑐᖅ ᑕᕝᕙᓂ ᒫᑦᓯᒥᑦ, 
ᐅᖃᖅᑎ. ᑕᐃᒪᓐᓇ ᐃᓱᓕᕝᕕᔅᓴᖓ 
ᑎᑭᑉᐸᓪᓕᐊᓕᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐃᓚᒋᐊᕈᑎ 
ᐊᐱᖅᑯᑎᒧᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒡᓗ ᒥᓂᔅᑕ ᑭᐅᖕᒪᑦ. 
ᖃᐅᔨᒍᒪᑐᐃᓇᖅᑐᖓᓕ, ᐃᓱᒪᓕᐅᖅᓯᒪᓕᖅᐹ 
ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ ᑲᑎᑕᐅᓯᒪᑎᓪᓗᒋᑦ 
ᖃᓄᐃᓕᐅᕈᑎᒋᔭᐅᓂᐊᖅᑐᑦ 
ᐊᑭᑭᓐᓂᖅᓴᐅᓂᐊᕐᒪᖔᑦ ᓲᕐᓗ  

ᐋᖅᑭᒃᓱᖅᑕᐅᓗᓂ ᐅᕝᕙᓘᓐᓃᑦ 
ᐃᒻᒥᖅᑕᖅᑕᐅᖃᑦᑕᕐᓗᓂ ᓄᓇᓯᐅᑎᒃᑯᑦ? ᖁᔭᓐᓇᒦᒃ.  
 
ᐅᖃᖅᑎ: ᒥᓂᔅᑑᔪᖅ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐅᓂᒃᑳᖅᑕᐅᓯᒪᔪᑦ 
ᑕᐃᒪ ᐱᐊᓂᒃᐸᑕ ᖃᐅᔨᓴᖅᑕᐅᓂᐊᖅᑐᖅ ᑖᒃᑯᓄᖓ 
ᖃᐅᔨᒪᑎᒋᔭᐅᔪᓄᑦ ᕿᒥᕐᕈᔭᐅᑦᑎᐊᕐᓗᑎᒡᓗ 
ᐃᖢᐃᓪᓕᐅᕈᑕᐅᔪᑦ ᐊᑲᐅᓂᖅᓴᐅᒐᔭᖅᑐᓪᓗ 
ᑕᐃᒪᓐᓇ ᓇᓗᓇᐃᔭᑦᑎᐊᕆᐊᖃᕐᓂᐊᕋᑦᑎᒍ. ᑕᐃᒪ 
ᓈᒻᒪᒐᔭᓐᖏᑦᑐᖅ ᓇᓚᐅᑦᑖᑐᐃᓐᓇᕐᓗᖓ ᑭᐅᒍᒪ 
ᕿᒥᕐᕈᑦᑎᐊᕆᐊᖃᕋᑦᑎᒍ ᐅᓂᒃᑳᖅᑕᐅᓯᒪᔪᑦ. 
ᐅᖃᖅᑏ, ᐊᐃᑦᑖᖑᒐᓗᐊᖅ ᒫᓐᓇ 
ᖃᐅᔨᒪᓐᖏᓐᓇᑦᑕ ᓇᓪᓕᐊᒃᑯᑦ ᑕᒪᓐᓇ 
ᐱᓕᕆᐊᕆᑦᑎᐊᕈᓐᓇᕋᔭᕐᒪᖔᑦᑎᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐃᓚᒋᐊᕈᑎ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᐅᖃᖅᑲᐅᖕᒪᑦ ᑖᒃᑯᐊ ᐅᓂᒃᑳᓕᐅᖅᑕᐅᓯᒪᔪᑦ 
ᒫᑦᓯᒥ ᐱᐊᓂᖕᓂᐊᕐᒪᑕ ᑕᐃᒪ ᑲᑎᒪᓐᖏᒃᑯᑦᑕ 
ᒫᑦᓯᒥ ᑲᑎᒪᔾᔮᑐᒃᓴᐅᖏᓐᓇᑦᑕ ᑖᒃᑯᐊ 
ᓴᖅᑭᑎᒍᓐᓇᕐᓂᐊᖅᐸᖐᑦ ᑎᑎᖅᑲᐃᑦ ᐅᕝᕙᓘᓐᓃᑦ 
ᓇᒃᓯᐅᑎᓗᒋᑦ ᐅᕙᓐᓄᑦ ᓄᓇᓕᖕᓂᒥᐅᓄᓪᓗ 
ᕿᒥᕐᕈᔭᐅᓂᐊᕐᒪᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᑕᒪᒃᑯᐊ 
ᖃᐅᔨᓴᖅᑕᐅᒋᐊᖃᕐᒪᑕ ᒫᑦᓯᒥ 
ᐱᐊᓂᖕᓂᐊᕋᓗᐊᖅᖢᑎᒃ ᖃᐅᔨᒪᓪᓚᑦᑖᖏᓐᓇᒪ 
ᖃᖓᓪᓚᑦᑖᖑᓂᐊᕐᒪᖔᑦ. ᐄ, ᑕᐃᒪ 
ᐱᓕᕆᖃᑎᒋᔭᖅᐳᑦ ᑖᒃᑯᐊ ᓄᓇᓕᖕᓂᒥᐅᑕᐅᔪᑦ 
ᐃᖅᑲᓇᐃᔭᖅᑎᒋᔭᖅᐳᑦ  
 
 
 
 
 
 
 
 

ᐊᒻᒪᓗ ᐃᒡᓗᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ 
ᐊᓯᖏᓪᓗ ᑕᒪᓐᓇ ᐊᑲᐅᓛᒃᑯᑦ ᐱᓕᕆᒍᔾᔨᒍᒪᓪᓗᑕ 
ᓄᓇᓕᖕᓂᒥᐅᑕᐅᔪᓂᒃ ᑕᐃᒪᓐᓇ ᑐᑭᓯᒋᐊᕈᑎᒃᓴᐃᑦ 
ᑲᑐᔾᔨᐅᑎᒋᓂᐊᖅᑕᕗᑦ ᓄᓇᓖᓪᓗ ᐊᒻᒪᓗ 
ᑭᒃᑯᑐᐃᓐᓇᐃᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗᑦᑕᐅᖅ ᑐᑭᓯᐅᒪᖅᑲᐅᒐᒪ ᑕᒪᓐᓇ 
ᐅᖃᐅᓯᕆᓕᖅᖢᑎᒍ ᓯᕗᓪᓕᖅᐹᒥ 
ᑲᑎᒪᔨᕋᓛᖅᑕᖃᓚᐅᖅᑰᕋᓗᐊᕐᒪᑦ ᑕᒪᒃᑯᐊ 
ᑐᑭᓯᒋᐊᕈᑎᒃᓴᓂᒃ ᓴᖅᑭᔮᖃᑦᑕᖅᑎᑦᑎᑕᐅᒐᔭᖅᑐᓂᒃ. 
ᑖᒃᑯᐊ ᑲᑎᒪᔨᐅᔪᑦ Hᐊᒪᓚᑦᑯᓐᓂᑦ ᐊᒻᒪᓗᑦᑕᐅᖅ 
ᐃᖅᑲᓇᐃᔭᕐᕕᖕᓂᑦ ᑕᐃᒪᖃᐃ ᖃᐅᔨᑎᒍᓐᓇᖅᐱᙶ 
ᖃᑦᑏᖅᑕᖅᖢᑎᒃ ᑲᑎᒪᖃᑦᑕᖅᓯᒪᖕᒪᖔᑕ ᐊᒻᒪᓗ 
ᖃᓄᐃᓕᐅᕈᑎᖃᓚᐅᖅᐸᑦ ᑲᑎᒪᑎᓪᓗᒋᑦ 
ᕿᒥᕐᕈᑎᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ 
ᑲᑎᒪᖃᑎᒌᓚᐅᖅᑐᑦ ᐱᓕᕆᖃᑎᖃᖅᖢᑎᒃ 
ᐱᓕᕆᐊᖃᖅᖢᑎᒡᓗ ᑖᒃᑯᓂᖓ 
ᐃᖅᑲᓇᐃᔭᕐᕕᑦᑎᓐᓂ ᐊᓯᖏᓐᓂᒡᓗ 
ᐃᖅᑲᓇᐃᔭᕐᕕᖕᓂᑦ ᐊᒻᒪᓗ ᓄᓇᓕᖕᓂᒥᐅᑕᐅᔪᑦ 
ᑕᐃᒪ. ᐅᑎᕐᕕᒋᒋᐊᖃᕐᓂᐊᖅᐸᒋᑦ ᖃᑦᑏᖅᑕᕐᓗᑎᒃ 
ᑲᑎᒪᓚᐅᖅᓯᒪᖕᒪᖔᑖ ᑖᒃᑯᐊ ᖃᐅᔨᒪᓐᖏᓐᓇᒃᑭᑦ 
ᐱᓯᒪᓐᖏᓐᓇᒃᑭᓪᓗ ᐊᒻᒪᓗᑦᑕᐅᖅ 
ᑲᑎᒪᐃᓐᓇᕐᓂᐊᕐᒪ ᑲᑎᒪᖃᑦᑕᐃᓐᓇᕐᓂᐊᕐᒪᑕ 
ᐋᖅᑭᒃᓱᐃᕙᓪᓕᐊᓗᑎᒡᓗ ᑕᒪᒃᑯᓂᖓ 
ᖃᐅᔨᑎᓐᓂᐊᖅᐸᕋ ᐅᕙᑦᑎᐊᕈᒃᑲᓐᓂᖅ ᑖᓐᓇ 
ᑲᑎᒪᔨᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᕿᑭᖅᑖᓘᑉ 
ᓂᒋᐊᓄᑦ.  
 
ᐊᐱᖅᑯᑦ 022 - 3(3): ᐃᓕᓐᓂᐊᕕᑦᑖᖅᑲᐅᒥ 

ᓯᓚᑎᖓᓂ ᓇᓗᓇᐃᒃᑯᑕᖅ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᔭᕋ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ. 
ᖃᐅᔨᒪᒋᐊᖃᕐᒪᑦ ᑭᓇᐅᖕᒪᖔᕐᒥ ᑖᓐᓇ ᓄᑖᖅ 
ᑭᓐᖓᕐᓂ ᐃᓕᓐᓂᐊᕐᕕᒃ ᐱᔾᔪᑎᒋᓪᓗᒍ ᑕᐃᑲᓂ 
ᐃᖃᐃᓕᓴᕐᕕᓕᐅᖅᑕᐅᓚᐅᕐᒪᑕ ᐃᓕᓐᓂᐊᕐᕕᐅᑉ 
ᐃᓗᐊᖓ. ᐊᒻᒪᓗᑦᑕᐅᖅ ᕿᒧᒃᓯᓐᖑᐊᖅᑐᓂᒃ 
ᖃᒧᑎᓐᖑᐊᖃᖅᑐᓂᒡᓗ ᐊᒻᒪᓗᑦᑕᐅᖅ ᑖᒃᑯᐊ 
ᐊᓯᔾᔨᖅᑕᐅᖁᔭᐅᓚᐅᕐᒪᑕ ᖃᒧᑎᓐᖑᐊᑦ 
ᐃᓕᔭᐅᕌᓂᒃᓯᒪᓕᖅᑎᓪᓗᒋᑦ ᑭᓇ ᐊᓯᔾᔩᖁᔨᓚᐅᖅᐸ 
ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᑦᑎᐊᖅᐳᖓ ᑕᐃᒪᓐᓇ 
ᑕᒡᕙᓃᒍᓐᓇᕋᒪ ᖁᕕᐊᓱᒃᖢᖓᓗ ᑖᓐᓇ ᕿᑭᖅᑖᓘᑉ 
ᓂᒋᐊᓂᕐᒥᐅᑕᐅᔪᖅ ᐳᐃᒍᓐᖏᒻᒪᑦ ᐅᕙᓐᓂᒃ.  
 
ᐅᖃᖅᑏ, ᑕᐃᒪ ᑐᑭᓯᒋᐊᖅᑎᑕᐅᓯᒪᒐᒪ ᑕᒪᓐᓇ 
ᐊᓯᔾᔨᖅᑕᐅᒐᔭᕐᓂᖓ ᓇᓗᓇᐃᒃᑯᑕᖅ ᓲᕐᓗ 
ᑎᑎᖅᑐᒐᖅᑕᐅᓯᒪᔪᖅ ᓴᓇᔭᐅᓯᒪᔪᖅ ᐲᑕ 
ᐱᑦᓯᐅᓛᓐᖑᐊᖅ ᑕᐃᒪ ᑐᒃᓯᕋᓚᐅᕐᒪᑕ 
ᐊᓯᔾᔨᖅᑕᐅᖁᔭᐅᓪᓗᓂ. ᑖᓐᓇ ᐲᑕ 
ᐱᑦᓯᐅᓛᓐᖑᐊᖅ ᕿᒧᒃᓯᓐᖑᐊᖅᑎᓪᓗᒍ 
ᑕᐃᒃᑯᓇᓐᖓᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ ᑭᓐᖓᕐᓂᑦ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᒃᑯᖏᓐᓃᙶᖅᑐᑦ 
ᑭᓐᖓᕐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᓱᕐᓂᖅ ᐃᓚᒋᐊᕈᒪᕖᑦ, 
ᐃᓚᒋᐊᕈᑎ ᐊᐱᖅᑯᒻᒧᑦ ᑭᒡᒐᑐᖅᑐᖅ, ᕿᑭᖅᑖᓘᑉ 
ᓂᒋᐊᓄᑦ.  
 
 
 
 
 
 
 
 
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᖃᑦᓯᑐᕐᒪᖔᑦ ᑖᓐᓇ ᖃᐅᔨᒪᕚ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑐᑭᓯᐅᒪᔪᖓ ᑖᒃᑯᐊ 
ᑐᑭᓯᒋᐊᕈᑎᒃᓴᐃᑦ ᑐᓂᔭᐅᓯᒪᑎᓪᓗᒋᑦ 
ᐃᖅᑲᓇᐃᔭᖅᑎᒐᓂᒃ ᓄᓇᓕᖕᓂᑦ 
ᒐᕙᒪᓕᕆᔨᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᓪᓗ 
ᐊᓯᔾᔨᖅᑕᐅᓂᖓ ᓴᓇᓯᒪᓂᖓ, ᐱᖃᓯᐅᑎᓪᓗᑎᑦ 
ᐊᐅᓪᓚᖅᑎᑕᐅᓂᖓᓄᑦ ᑕᐃᑯᖓ ᐊᒻᒪᓗ 
ᐃᓇᖏᖅᑕᐅᓂᖓᓄᑦ ᖃᓂᒋᔮᓃᓚᐅᖅᑐᖅ 
$50,000. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᒻᒧᑦ, 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ.  
 
ᓯᐊᓪ (ᑐᓵᑎᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᑐᑭᓯᐅᒪᒐᒪ ᐋᖅᑭᒃᓱᖅᑕᐅᒃᑲᓐᓂᓛᕐᒪᑦ ᑖᓐᓇ 
ᖃᒧᑎᓐᖑᐊᑦ. ᑭᓇ ᐋᖅᑭᒃᓱᐃᒃᑲᓐᓂᓛᖅᐸ ᐊᒻᒪᓗ 
ᖃᑦᑎᓂᑦ ᐊᑭᓕᖅᑕᐅᓚᐅᖅᐸ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᖃᐅᔨᒪᓂᕋ ᒪᓕᒡᓗᒍ 
ᑐᒃᓯᕋᓕᖅᑎᓪᓗᒋᑦ ᐊᓯᔾᔨᖅᑕᐅᖁᔭᐅᓪᓗᓂ 
ᐃᖅᑲᓇᐃᔭᕐᕕᑦᑎᓐᓄᑦ ᑕᒪᓐᓇ 
ᐅᖃᐅᓯᕆᔭᐅᓚᐅᖅᑐᖅ ᐊᖏᖃᑎᒋᓚᐅᖅᑕᕗᑦ 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
ᑭᓐᖓᕐᓂ ᐊᓯᔾᔩᖁᔨᖕᒪᑕ. ᐊᒻᒪᓗᑦᑕᐅᖅ 
ᐱᓕᕆᓂᕐᒧᑦ ᐱᔾᔪᑎᖃᖅᑐᓂᑦ ᑖᒃᑯᓄᖓ ᓄᓇᓕᖕᓂ 
ᒐᕙᒪᓕᕆᔨᒃᑯᓐᓃᖔᖅᑐᒥᒃ ᐱᓕᕆᐊᕆᔭᐅᓇᕆᔭᖓ 
ᐅᖃᐅᓯᕆᔭᐅᓚᐅᖅᑐᖅ ᑖᒃᑯᓄᖓ ᓲᕐᓗ 
ᑎᑎᕋᐅᔭᖅᑎᐅᓚᐅᖅᑐᓄᑦ ᐃᓕᓐᓂᐊᕐᕕᒃ 
ᖃᓄᐃᑦᑑᓂᐊᕐᒪᖔᖅ. ᖃᓄᖅ ᑕᒪᓐᓇ ᓄᑖᖅ 
ᐋᖅᑭᒃᑕᐅᓚᐅᕐᒪᖔᖅ ᖃᓄᑎᒋᓗ 
ᐊᑭᓕᖅᑕᐅᓚᐅᕐᒪᖔᖅ ᖃᐅᔨᒪᓐᖏᑕᕋ.  

ᑕᐃᒃᑯᓄᖓ ᑎᑎᕋᐅᔭᖅᑎᓄᑦ 
ᖃᐅᔨᒪᔭᐅᓂᖅᓴᐅᖕᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᖁᑦᑎᒃᑐᒧᑦ. 
 
ᐊᐱᖅᑯᑦ 023 - 3(3): ᑐᓴᒐᒃᓴᖅ 

ᐱᖅᑯᓯᓕᕆᕝᕕᒻᒧᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑖᓐᓇ 
ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᓕᖅᑯᓯᓕᕆᓂᕐᒧᑦ.  
 
ᑮᓇᐅᔭᓂᑦ ᐅᖃᐅᓯᖃᖅᑎᓪᓗᒋᑦ ᒥᓂᔅᑕ ᐲᑕᓴᓐ 
ᐱᖅᑯᓯᓕᕆᕝᕕᒻᒥᒃ ᐅᖃᐅᓯᖃᖅᑲᐅᖕᒪᑕ ᒥᓂᔅᑕ 
ᑐᑭᓯᑎᑦᑎᒋᐊᕈᓐᓇᖅᐹ ᖃᓄᐃᓘᖅᐸᓪᓕᐊᔭᐅᓕᖅᐸ 
ᑕᒪᓐᓇ ᐱᖅᑯᓯᓕᕈᕝᕕᒃ? ᑕᐃᒪᓐᓇ 
ᒪᑐᐃᖅᑕᐅᓂᐊᖅᐹ ᒪᑐᐃᕐᕕᒃᓴᖓ ᐃᓱᓕᑉᐸᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ, ᐊᒻᒪᓗᑦᑕᐅᖅ ᖁᔭᓐᓇᒦᒃ ᑕᐃᓐᓇ 
ᐊᐱᖅᓱᖅᑐᖅ. ᑕᐃᓐᓇ ᐱᖅᑯᓯᓕᕆᕕᒃ 
ᐱᔭᕇᖅᓯᒪᓕᖅᑐᖅ ᐃᒡᓘᓂᖓ ᑮᖏᑦ 
ᑐᓂᔭᐅᓯᒪᓕᖅᑐᑦ ᐱᔭᕇᕐᕕᒃᓴᖓᑕ ᓯᕗᓂᐊᒍᑦ 
ᐱᔭᕇᖅᑕᐅᓂᑰᖕᒪᑦ ᒪᑐᐃᕐᕕᒃᓴᓕᒃ ᑕᒫᓂ 
ᐅᐱᕐᖓᒃᓵᒥ. ᑐᓴᖅᑎᑦᑎᔾᔪᑎᒃᓴᐅᒐᓗᐊᖅ ᒫᓐᓇ 
ᑐᓴᐅᒪᔪᒪᓪᓚᕆᒃᑯᕕᑦ ᐅᖃᐅᓯᕆᓕᕐᓚᒍ. ᒪᐃ 4-ᒥ 
ᒪᑐᐃᕐᕕᒃᓴᖓᓂᒃ ᐅᓪᓗᖃᖅᑎᑕᕗᑦ ᑕᐃᓐᓇ 
ᐱᖅᑯᓯᓕᕆᕝᕕᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐃᓚᒋᐊᕈᑦ 
ᐊᐱᖅᑯᑎᒧᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒡᓗ ᑐᓴᖅᑎᑕᐅᒐᒪ. ᑕᐃᒪᓐᓇ 
ᐃᓕᓐᓂᐊᖅᑎᑦᑎᔨᐅᓪᓗᖓ  
 
 
 
 
 
 
 
 
 

ᑕᒪᒃᑯᓂᖓ ᐃᓕᓐᓂᐊᕈᑎᓂᑦ 
ᐃᓕᓴᖅᑕᐅᓂᐊᖅᑐᓂᓪᓗ ᐃᓕᓐᓂᐊᕐᕕᖕᒥ 
ᑐᓴᕈᒪᒐᒪ ᑕᒪᒃᑯᐊᓗᒃᑖᖅ ᑕᐃᒪᓐᓇ 
ᐃᓕᓐᓂᐊᕈᑎᒃᓴᐃᑦ ᐊᓯᖏᓪᓗ ᑕᐃᒪᓐᓇ 
ᐱᒍᓐᓇᖅᐱᑎᒎ ᓇᑭᒃᑭᐊᖅ? ᐃᓕᖅᑯᓯᓕᕆᔨᒃᑯᑦ 
ᖃᕋᓴᐅᔭᒃᑯᖏᓐᓂᒡᓘᓐᓃᑦ ᑐᑭᓯᒋᐊᕈᓐᓇᖅᐱᑖ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑑᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ, ᑕᒪᒃᑯᐊ ᒫᓐᓇ ᓱᓕ ᐱᓕᕆᐊᖑᔪᑦ 
ᐱᔭᕇᖅᑕᐅᖏᒻᒪᑕ ᓱᓕ ᐃᓕᓐᓂᐊᕐᓂᕐᒧᑦ 
ᖃᓄᐃᓕᖓᓪᓚᕆᒃᑲᔭᕐᒪᖔᑕ ᑖᒃᑯᐊ ᐃᒡᓗᓕᒡᓗ 
ᖃᒪᓂᑦᑐᐊᕐᓗ ᑕᕝᕙᓂ ᐱᖃᓯᐅᑎᓯᒪᖕᒪᑕ.. 
ᑕᒪᐅᖓ ᓄᓇᒧᑦ ᐊᐅᓪᓚᕈᔾᔨᕙᒃᑐᑎᒡᓗ 
ᐃᓕᓐᓂᐊᕈᑎᒃᓴᓂᑦ ᓴᓇᕙᓪᓕᐊᓯᓐᓈᑦ ᓄᓇᓕᖕᓂᓗ 
ᓴᓇᕙᓪᓕᐊᓪᓗᑎᒃ.  
 
ᒫᓐᓇ ᓱᓕ ᐱᔭᕇᖅᐸᓪᓕᐊᖕᒪᑦ 
ᐃᓕᓐᓂᐊᕈᑎᒃᓴᔭᓕᕆᓂᖅ. ᑕᒫᓂ ᐄᐳᕈᒥ 
ᐱᕙᓪᓕᐊᔪᒪᓂᐊᕋᓗᐊᖅᑐᒍᑦ ᐃᓕᓐᓂᐊᖅᑐᒃᓴᓂᑦ 
ᐱᕙᓪᓕᐊᓯᓂᐊᕋᓗᐊᖅᑐᒍᑦ ᑭᓯᐊᓂ ᐅᑭᐅᒃᓵᖅ 
ᓯᑦᑎᒻᐸᒥ ᐃᓕᓐᓂᐊᕐᓂᖅ ᐱᒋᐊᕐᕕᒃᓴᖃᕋᓱᖕᒪᑦ 
ᑕᐃᔅᓱᒪᓂᐅᓕᖅᐸᑦ ᐱᔭᕇᖅᓯᒪᓛᕆᐊᖏᑕ 
ᓂᕆᐅᒋᔭᕗᑦ ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᐃᓚᒋᐊᕈᑎᒃ ᐊᐱᖅᑯᑎᒧᑦ. 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑐᓴᖅᑎᑦᑎᓐᖑᐊᑕᖅᓯᓐᓇᕐᒪᑦ 
ᒪᑐᐃᓛᕆᐊᖓ ᐋᒐᓯᐅᓕᖅᑲᑦ 
ᐃᓕᓐᓂᐊᕈᓐᓇᖅᓯᓛᖅᑐᓪᓗ ᐱᖅᑯᓯᓕᕆᕝᕕᒻᒥ 
ᐃᓕᓐᓂᐊᖅᑏᑦ ᐅᑭᐊᒃᓵᖅ. ᑕᐃᒃᑯᐊ 
ᐃᓕᓴᐃᔨᒃᓴᓕᒫᖏᑦ ᓂᕈᐊᖅᑕᐅᓯᒪᓕᕇᖅᐹᑦ? 
ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ 
ᐊᑲᐃᓪᓕᐅᕈᑎᖃᖃᑦᑕᕐᓂᑰᒐᑦᑕ 
ᐃᖅᑲᓇᐃᔭᖅᑎᑖᕋᓱᓕᕋᐃᒐᑦᑕ ᐊᑯᓂᐊᓗᐊᒧᑦ.  

ᑖᒃᑯᐊ ᐅᐸᓗᖓᐃᖅᓯᒪᓂᐊᖅᑳᑦ ᐃᓕᓯᒪᓂᐊᖅᑲᑦ? 
ᖁᔭᓐᓇᒦᒃ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᓂᔅᑑᔪᖅ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᐊ ᒫᓐᓇ 
ᐊᐅᓚᑦᑎᔨᓪᓚᕆᑐᐊᖏᑦ ᐃᒡᓗᓂᒡᓗ ᐱᓕᕆᔨᒃᓴᑦ 
ᐱᓯᒪᔭᕗᑦ. ᑕᒪᒃᑯᐊ ᐃᓕᓐᓂᐊᖅᑎᑦᑎᔨᒃᓴᐃᑦ ᓱᓕ 
ᒫᓐᓇ ᐱᔪᐃᓐᓇᐅᓯᒪᓐᖏᑦᑐᑦ. ᑭᖑᕙᖅᓯᒪᓐᖏᑦᑐᒍᑦ 
ᑕᒪᑐᒧᖓ ᐃᓕᓐᓂᐊᕐᓂᖅ ᐱᒋᐊᓕᖅᐸᑦ ᑕᒪᒃᑯᐊ 
ᐊᑐᐃᓐᓇᐅᑎᔭᕆᐊᖏᑕ ᓇᓗᒋᑦᑎᐊᖅᑕᕗᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᖑᓪᓕᖅᐹᖅ ᐃᓚᒋᐊᕈᑎ, ᑭᒡᒐᑐᖅᑐᖅ ᕿᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒥᓂᔅᑕ ᐅᖃᖅᑲᐅᒥᒻᒪᑦ, ᑖᒃᑯᐊ ᓄᓇᓖᑦ 
ᒥᑭᓂᖅᓴᓂᑦ ᐃᒡᓗᓕᒻᒥ ᖃᒪᓂᑦᑐᐊᕐᒥᓗ 
ᐱᖅᑯᓯᓕᕆᕝᕕᖃᕐᓂᐊᒥᒻᒪᑕ. ᑕᐃᒪ ᑕᐃᒃᑯᐊ ᒪᕐᕉᒃ 
ᓄᓇᓖᒃ ᐱᒋᐊᕐᕕᐅᓂᐊᖅᑰᔨᓚᐅᕋᓗᐊᕐᒪᑕ. ᐊᓯᖏᑦ 
ᓄᓇᓖᑦ ᓯᐊᒻᒪᕝᕕᐅᕙᓪᓕᐊᓗᑎᑦ ᐊᐅᓱᐃᑦᑐᒥ ᓲᕐᓗ 
ᖃᐅᓱᐃᑦᑐᒥᓘᓐᓃᑦ ᐱᖅᑯᓯᓕᕆᕙᓪᓕᐊᓗᑎᑦ. 
ᑕᐃᒪᐃᓛᖅᑲᑦ ᓱᓖ ᑲᔪᓯᕙᓪᓕᐊᓂᐊᖅᑲ ᑕᒪᓐᓇ? 
ᖁᔭᓐᓇᒦᒃ.  
 
ᐅᖃᖅᑎ: ᒥᓂᔅᑐ ᐃᓕᖅᑯᓯᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᑐᒧᖓ ᑕᐃᒃᑯᓄᖓ 
ᐃᖅᑲᓇᐃᔭᖅᑎᓄᑦ ᖃᓄᖅ 
ᖃᐅᔨᒃᑲᖅᑕᐅᓯᒪᓐᖏᑦᑐᖓ 
ᑐᓴᖅᑎᑕᐅᓯᒪᓐᖏᑦᑐᖓ ᑕᐃᒫᒃ ᐱᔪᖃᓛᕐᒪᖔᑦ 
ᓄᓇᓕᓐᓂᑦ ᑖᒃᑯᐊ ᐅᖃᐅᓯᖅᑲᐅᔫᑦ 
ᐊᓯᐊᓃᓐᖔᖅᑐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ  
 
 
 
 
 
 
 
 
 
 
 
 

ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᐊᒥᑦᑐᒧᑦ.  
 
ᐊᐱᖅᑯᑦ 024 - 3(3): ᐱᕋᔭᑦᑕᐃᓕᒪᑎᑦᑎᓂᕐᒧᑦ 

ᑮᓇᐅᔭᖃᖅᑎᑕᐅᓂᖓ (ᑕᐹᕐᔪᒃ) 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᓯᕗᓪᓕᕐᒥ ᖁᔭᓐᓇᒦᕌᓪᓚᓚᐅᕐᓚᒍ ᑮᓇᐅᔭᒥᑦ 
ᐊᑑᑎᒋᓂᐊᖅᑕᑎᓐᓂᒃ ᖁᔭᓴᐅᒻᒥᖃᐃ 
ᑐᓴᖅᑎᑕᐅᖅᑲᐅᒐᑦᑕ. ᑖᓐᓇ ᒥᓂᔅᑕᒋᔭᐅᔪᖅ 
ᑮᓇᐅᔭᖅ… ᐅᑯᐊ ᐱᕋᔭᑦᑕᐃᓕᑎᑦᑎᔨᒃᑯᓄᓪᓗ 
ᑕᕝᕙᓂ ᐅᖃᐅᓯᕆᖅᑲᐅᔭᖓᑕ ᐃᓗᐊᓂ, 
ᑕᒪᕐᒥᖏᓛᒃ ᑖᒃᑯᐊ ᐅᖃᐅᓯᔅᓴᖃᕐᕕᒋᔪᒥᓇᕐᔪᐊᖅᑐᑦ 
ᐊᒻᒪᓗ ᐱᕕᖃᕐᓂᐊᖅᑐᒍᑦ ᓇᓗᓇᓐᖏᑦᑐᖅ ᑖᒃᑯᐊ 
ᐅᓪᓗᓂᑦ ᖃᐃᔪᓂᑦ ᑖᓐᓇ 
ᐅᖃᐅᓯᔅᓴᖃᕐᕕᒋᔪᒪᓪᓗᒍ.  
 
ᐅᓇ ᐊᐱᖅᑯᑎᒋᔭᕋ ᑖᔅᓱᒧᖓ ᒥᓂᔅᑕᒋᔭᐅᔪᒧᑦ 
ᐱᕋᔭᑦᑕᐃᓕᒪᑎᑦᑎᓂᕐᒧᓪᓘᑭᐊᖅ 
ᐃᖅᑲᖅᑐᐃᓂᓕᕆᔨᒃᑯᓄᓪᓗᑭᐊᖅ, 
ᑭᓱᓕᕆᔨᓚᑦᑖᓄᑭᐊᖅ, ᑖᒃᑯᐊ ᐸᓖᓯᓕᕆᔨᒃᑯᓐᓂ 
ᐃᓛᒃ ᐱᕋᔭᑦᑕᐃᓕᓂᖅ ᐃᖅᑲᖅᑐᐃᔨᓕᕆᔨᒃᑯᖅᑲᐃ. 
ᑕᕝᕙᓂ ᐅᖃᖅᑲᐅᒻᒪᑦ, ᑖᓐᓇ 
ᑭᖑᓕᖅᐹᕆᓂᐊᓕᖅᖢᓂᐅᒃ ᐅᖃᐅᓯᕆᔪᒪᔭᓂ 
ᑮᓇᐅᔭᖅᑑᑎᒋᔭᐅᓂᐊᖅᑐᑦ. ᑖᒃᑯᐊᒎᖅ 
ᐃᖅᑲᖅᑐᐃᓂᓕᕆᔨᒃᑯᑦ, ᓲᕐᓗ ᐊᒃᓱᕉᑎᖃᕐᓂᐊᕐᒪᑕ 
ᐱᕋᔭᖃᑦᑕᕐᓂᖅ ᐅᓄᖅᓯᕙᓪᓕᐊᓂᖓ ᐱᔾᔪᑎᒋᓪᓗᒍ 
ᑮᓇᐅᔭᒃᑲᓂᕐᓂᒃ ᐊᑐᒃᑲᓐᓂᕈᒪᓪᓗᑎᑦ $1.2 
ᒥᓕᐊᓐᓂᒃ ᐸᓖᓯᒃᑯᓐᓄᑦ, ᐊᒻᒪᓗ $2.5 ᒥᓕᐊᓐ 
ᑖᒃᑯᓄᖓ, ᓲᕐᓗ ᐃᖅᑲᖅᑐᐃᔨᒃᑯᓐᓄᑦ, ᓲᕐᓗ 
ᐃᑲᔪᖅᑎᔅᓴᐅᓇᔭᖅᑐᓂᒃ. ᐅᓇ ᐊᐱᖅᑯᑎᒋᔪᒪᔭᕋ, 
ᐅᖃᖅᑎᑦᑎᔩ, ᑮᓇᐅᔭᓂᑦ ᑕᕝᕙᓂ 
ᓇᓗᓇᐃᖅᓯᒪᔪᖅᑕᖃᕆᕗᖅ 
ᐱᕋᔭᑦᑕᐃᓕᒪᑎᑦᑎᓂᕐᒧᑦ ᐃᓄᓐᖑᖅᓴᐃᓂᕐᒧᑦ 
ᑕᒪᒃᑯᐊ ᓲᕐᓗ ᐃᑲᔫᑎᔅᓴᐅᓂᐊᖅᑐᓂᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑐᕌᖓᔪᖅ ᒥᓂᔅᑑᔪᒧᑦ 
ᒪᓕᒐᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᑕᐹᕐᔫᒃ ᐊᐱᕆᒐᕕᑦ. 
ᐅᖃᖅᑏ, ᒥᔅᓴᐅᓯᔭᐅᓯᒪᔪᑦ ᐊᑐᕈᒫᕐᓂᐊᖅᑐᓂᑦ 
ᕿᒥᕐᕈᔭᐅᑎᓪᓗᒋᑦ ᑮᓇᐅᔭᐃᑦ 
ᐊᑐᐃᓐᓇᕈᖅᑕᐅᓂᐊᖅᑐᑦ ᐸᓖᓯᒃᑯᓐᓄᑦ, ᒪᕐᕉᓐᓂᒃ 
ᐸᓖᓰᓐᓂᒃ ᐱᓂᕐᓗᒃᑕᐃᓕᒪᑎᑦᑎᔨᐅᓂᐊᖅᑑᓐᓂᒃ. 
ᑖᒃᑯᐊ ᐸᓖᓰᑦ ᓄᓇᓕᓐᓂ 
ᐱᓕᕆᖃᑎᖃᖃᑦᑕᓚᖓᒻᒪᑕ. ᐸᓖᓯᒃᑯᑦ  

ᐊᑐᓕᖁᔭᖏᑦ ᐊᒻᒪᑦᑕᐅᖅ ᒪᓕᒐᓕᕆᔨᒃᑯᑦ 
ᐱᓕᕆᕝᕕᖓᓄᑦ ᐱᒋᐊᖅᑎᑕᐅᓚᐅᖅᑐᑦ 
ᑲᔪᓯᑎᑕᐅᖁᓪᓗᒋᑦ ᐊᕐᕌᓂᐅᓚᐅᖅᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐊᒥᑦᑐᒧᑦ.  
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᓇᓗᓇᓐᖏᑎᐊᖅᑐᖅ ᑖᒃᑯᐊ ᓵᑦᑎᓐᓃᓕᖅᐸᑕ 
ᑮᓇᐅᔭᖅᑑᑎᒋᔪᒪᓂᐊᖅᑕᖏᑦ ᑕᒪᑐᒪᓂ 
ᒪᓕᒐᓕᐅᖅᕕᒃᑯᑦ ᐃᒃᓯᕚᓂᖓᓂ 
ᐊᐱᖅᑯᑎᔅᓴᐅᓂᐊᖅᑐᑦ 
ᐊᐱᖅᑯᑎᒋᔭᐅᑦᑎᐊᓂᐊᖅᑐᑦ.  
 
ᑕᒪᒃᑯᐊᓕᑭᐊᖅ, ᐅᓇ ᐊᐱᖅᑯᑎᒋᔪᒪᓗᐊᖅᑕᕋ, 
ᑖᒃᑯᐊ ᓲᕐᓗ ᐸᓖᓯᒃᑯᓄᓪᓗ ᑮᓇᐅᔭᓂᒃ 
ᑮᓇᐅᔭᖅᑐᑲᓐᓂᕐᓂᐊᖅᓱᑕ ᐊᒻᒪᓗ ᑕᒪᒃᑯᓄᖓ, 
ᓲᕐᓗ ᐃᖅᑲᖅᑐᐃᕕᒃᑯᓐᓄᑦ ᐃᑲᔪᖅᑕᐅᔭᕆᐊᓖᑦ 
ᒪᓕᒐᓕᕆᔨᖃᕆᐊᖃᖅᑐᓪᓗ, ᑕᒪᒃᑯᐊ 
ᐅᓄᖅᑎᕙᓪᓕᐊᑐᐃᓐᓇᓂᐊᕋᓱᒋᓪᓗᒋᑦ ᐊᕐᕌᒍᑕᒫᑦ 
ᑖᓐᓇ ᐊᒃᓱᕉᑕᐅᑯᓐᖏᑐᐊᖅᐸᑦ, ᑕᒪᓐᓇ ᖃᓄᖅ 
ᓇᐅᒃᑯᑦ ᓄᖅᑲᖅᑎᑕᐅᔾᔫᒥᔪᓐᓇᕋᔭᕐᒪᖔᑦ, ᑖᓐᓇ 
ᐊᐱᕆᒃᑲᓐᓂᕈᒪᔭᕋᐃᓛᒃ.  
 
ᑕᒪᒃᑯᐊᓕ ᐃᓄᐃᑦ ᐃᓚᐅᒃᑲᓐᓂᕈᓐᓇᐅᑎᔅᓴᖏᓐᓂ 
ᑕᒪᒃᑯᓄᖓ ᐸᓖᓯᓕᕆᓂᒃᑯᓄᓪᓘᓐᓃᑦ ᐅᕝᕙᓘᓐᓃᑦ 
ᑕᒪᒃᑯᓄᖓ ᐱᔨᑦᑎᖅᑕᐅᔭᕆᐊᓕᓐᓄᑦ, ᓲᕐᓗ 
ᐊᓪᓚᔪᐊᓐᖏᓂᖅᓴᐅᓗᑎᑦ 
ᐃᓚᒋᔭᐅᑦᑎᐊᑲᓐᓂᕐᓗᑎᓪᓗ, ᓲᕐᓗ ᐃᓄᑦᑐᓪᓗ 
ᐅᖃᕈᓐᓇᑎᐊᖅᑐᒥᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ. 
ᑕᒪᒃᑯᐊᖃᐃ ᐃᓱᒪᒋᓂᐊᖅᐸᐃᑦ ᑕᒪᑐᒪᓂ 
ᐋᖅᑭᓲᑎᒋᓯᒪᔭᖏᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᒪᓕᒐᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᑕᐹᕐᔫᒃ ᐊᐱᕆᒐᕕᑦ.  

ᐅᖃᖅᑏ, ᐊᕐᕌᒍᒃ ᒪᕐᕉᒃ ᐃᓗᐊᓂ 
ᐱᓕᕆᖃᑎᖃᕋᓱᑦᓯᒪᔪᒍᑦ ᐸᓖᓯᒃᑯᓐᓂᒃ ᑕᐃᒫᒃ 
ᑕᐃᒪᐃᓕᐅᕋᓱᐊᕈᒪᓪᓗᑖ ᑕᐹᕐᔫᒃ 
ᐅᖃᐅᓯᒋᕋᑖᖅᑕᖏᓐᓂᒃ, ᐃᓄᓐᓂᒃ 
ᐸᓖᓯᑖᖅᐸᓪᓕᐊᔪᒪᓪᓗᑕ ᐱᓕᒻᒪᔅᓴᐃᓂᒃᑯᑦ. ᒫᓐᓇ 
35-ᖑᓕᖅᑑᒐᓗᐊᑦ ᑐᑦᓯᕋᖅᓯᒪᔪᑦ 
ᐱᓇᓱᐊᖃᑕᐅᔪᒪᔪᑦ ᐸᓖᓯᓐᖑᕈᒪᔪᑦ. ᑎᓴᒪᑦ 
ᑕᓪᓕᒪᓪᓘᓐᓃᑦ ᐊᒥᐊᒃᑰᓚᐅᖅᑐᑦ ᐱᔾᔪᑎᖃᖅᓱᑎᒃ 
ᐊᓯᖏᑦ ᐱᖃᑕᐅᔪᓐᓇᓚᐅᓐᖏᒻᒪᑕ. ᑕᐃᓐᓇ 
ᐊᐃᐳᕈᒥ ᐊᑕᐅᓯ ᕆᔭᐃᓇᒥ ᐸᓖᓯᓐᖑᕋᓱᑦᑐᖅ 
ᐱᔭᕇᕐᓂᐊᓕᖅᑐᖅ.  
 
ᐊᒻᒪᓗ ᐃᓚᖏᑦ ᐊᐅᔭᖅ ᐱᓕᒻᒪᓴᖅᑕᐅᓗᑎᒃ 
ᑲᔪᖏᖅᓴᑲᓐᓂᕈᑎᔅᓴᓂᒃ ᕿᒥᕐᕈᓇᑦᑎᑕᐅᓚᖓᒻᒪᑕ 
ᐸᓖᓯᓐᖑᕈᒪᒻᒪᖔᕐᒥᒃ. ᐊᐅᔭᖅ 
ᑕᐅᓄᓐᖓᖅᑎᑕᐅᓛᖅᑐᑦ. ᐊᒻᒪ 
ᐃᓕᖅᑯᓯᖃᑎᒌᓐᖏᓂᕐᒥᒃ 
ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ ᐸᓖᓯᓐᖑᕈᒪᔪᑦ. 
ᑕᒪᓐᓇ ᐊᔪᐃᓐᓈᕆᒐᓗᐊᕋᑦᑎᒍᑦ. ᑕᐃᒫᒃ 
ᐊᖏᖃᑎᒌᖃᑎᖃᕐᒥᒐᑦᑕ ᐸᓖᓯᒃᑯᓐᓂᒃ ᓄᓇᓕᓐᓂ 
ᐱᓕᕆᖃᑎᖃᑦᑎᐊᖁᓪᓗᒋᑦ ᐸᓖᓯᒃᑯᑦ 
ᐃᓄᖁᑎᑦᑎᓐᓂᒃ. ᑭᒡᒐᖃᕐᒥᔫᒐᓗᐊᑦ ᐃᓄᐃᑦ 
ᐸᓖᓯᒃᑯᑦ ᑲᑎᒪᔨᖏᓐᓂᒃ.  
 
ᐊᒻᒪᑦᑕᐅᖅ ᑕᐃᑲᓂ ᔫᑳᓐ ᓄᓇᑦᓯᐊᕐᒥᓗ 
ᒪᓕᒐᓕᕆᔨᒃᑯᑦ ᐅᕙᒍᓪᓗ ᐊᔪᐃᓐᓇᕋᓗᐊᕋᑦᑕ 
ᒐᕙᒪᑐᖃᒃᑯᓐᓄᑦ ᑮᓇᐅᔭᖅᑖᑲᓐᓂᕈᒪᓪᓗᑕ 
ᓄᓇᖃᖅᑳᖅᓯᒪᔪᑦ ᐸᓖᓯᔅᓴᖏᓐᓂᒃ 
ᐱᓕᒻᒪᑦᓴᐅᑎᑦᓴᓂᒃ. ᑕᐃᓐᓇ ᒥᓂᔅᑕᐅᖃᑎᒐ 
ᐅᖃᐅᓯᒋᖅᑲᐅᒻᒪᒍ, ᑕᐃᒫᒃ ᐊᔪᐃᓐᓇᕋᓗᐊᖅᑐᒍᑦ 
ᐋᑐᕚᒥᐅᓂᒃ ᒐᕙᒪᑐᖃᒃᑯᓐᓂ ᐸᓖᓯᖁᑎᒋᔭᕗᑦ 
ᐃᓄᖁᑎᕗᑦ ᐊᒥᓱᕈᖅᐸᓪᓕᐊᕈᑎᔅᓴᖏᓐᓂᒃ 
ᑮᓇᐅᔭᖅᑖᕈᒪᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑎ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᐊᒥᑦᑐᒧᑦ.  

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ ᑕᐃᓐᓇᐃᓛᒃ ᑐᓴᕈᒪᔭᐅᔪᕐᖑᓇ 
ᓇᓗᓇᓐᖏᑦᑎᐊᒻᒪᕆᑦᑐᖅ.  
 
ᑖᓐᓇ ᑕᐃᒪ ᑐᓴᐅᒪᑎᑕᐅᔪᒪᓂᐊᕐᒥᒐᑦᑕᓖᓛᒃ 
ᑖᒃᑯᐊ ᐸᓖᓯᒃᑯᑦ ᒫᓐᓇ ᐸᓖᓯᒋᔭᕗᑦ 
RCMPᖑᓂᕋᖅᑕᐅᔪᑦ ᓄᓇᕗᒻᒥᐅᓄᑦ 
ᓴᓐᖏᓗᐊᖅᑰᔨᒋᕙᒃᑲᒃᑭᑦ. ᑕᒪᒃᑯᐊ ᓲᕐᓗ 
ᓄᓇᖃᖅᑳᖅᓯᒪᔪᑦ ᐊᒥᓱᒻᒪᕇᑦ ᑕᒫᓂ 
ᐱᔨᑦᑎᕋᖅᑕᐅᓇᓱᐊᖅᑎᓪᓗᑎᒃ 
ᐃᓅᓯᖃᖃᑎᒋᓐᖏᑖᓗᒻᒥᖕᓄᑦ. ᑕᒪᓐᓇ 
ᑎᒍᔭᐅᖅᑲᓇᖅᑐᑦ ᐃᓛᓐᓂᒃᑯᑦ ᐃᓱᒪᓐᓇᓲᖑᒻᒪᑦ. 
ᑖᓐᓇ ᒥᓂᔅᑕ ᑕᐃᒪ ᑐᓴᐅᒪᕕᒋᔪᒪᓂᐊᖅᐸᕋ.  
 
ᑕᒪᓐᓇᓗ ᐃᑲᔪᖅᓯᒻᒪᕆᖕᓂᐊᖅᐸᕋ, 
ᓄᓇᖃᖅᑳᖅᓯᒪᔪᑦ ᓇᖕᒥᓂᖅ 
ᐸᓖᓯᑦᑖᕆᐊᖃᕋᓗᐊᕐᒥᒻᒪᑕ ᐃᓄᖁᑎᒥᓄᑦ 
ᐋᓪᓚᔪᐊᓐᖏᑦᑎᐊᕐᓗᑎᒃ 
ᐃᓄᑦᑎᐊᕙᐅᓐᖑᐊᖅᑎᑦᑎᓇᓱᐊᕐᓗᑎᒡᓗ. ᑖᓐᓇ 
ᐱᔾᔪᑎᒋᓪᓗᒍ, ᐅᖃᖅᑎᑦᑎᔩ, ᑖᓐᓇ 
ᓂᕆᐅᒋᓂᐊᖅᑖᓗᒋᔭᕋ ᑖᓐᓇ ᒥᓂᔅᑑᑎᓪᓗᒍ 
ᑕᒪᓐᓇ ᐋᖅᑭᐹᓪᓕᕈᓐᓇᕐᒪᖔᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᑭᒡᒐᑐᖅᑎ. ᒪᒥᐊᕝᕕᒋᕙᒋᓈᓯ 
ᐋᓯ ᓯᕗᕙᐃᕋᑖᕋᒪ ᑭᖑᓪᓕᖅᐹᖑᓐᖏᑦᑐᖅ. ᑖᓐᓇ 
ᐊᐱᖅᑯᑏᑦ ᓱᓕ ᐱᕕᖃᖅᑎᑲᓐᓂᕐᓂᐊᕆᒃᑭᑦ. 
ᒥᓂᔅᑑᔪᖅ ᒪᓕᒐᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᐹᕐᔫᒃ ᐊᐱᕆᒐᕕᑦ. 
ᐄ, ᑐᑭᓯᓯᒪᔪᒍᑦ ᐸᓖᓯᒃᑯᑦ ᐱᔨᑦᓯᑦᑎᐊᖃᑦᑕᕐᒪᑕ 
ᓄᓇᕗᒻᒥᐅᓂᒃ ᐅᓗᕆᐊᓇᖅᑐᒦᖁᓇᑕ ᓄᓇᖃᖅᑐᑕ 
ᑕᒫᓂ. ᐊᒃᓱᕈᕐᓇᖅᑐᓂᒃ ᐃᓛᓐᓂᒃᑯᑦ 
ᓵᓐᖓᑦᑎᒋᐊᖃᖃᑦᑕᕐᒪᑕ. ᐊᓪᓛᑦ 
ᐅᓗᕆᐊᓇᖅᑐᒦᑉᐸᑦᑐᑎᒃ ᐃᓄᐊᖅᑕᐅᓕᒑᓪᓗᑎᒃ.  
 

ᐊᒻᒪᓗ ᑕᕝᕙᓴᐃᓐᓇᖅ ᐸᓖᓯᒃᑯᑦ ᑐᑭᓯᓯᒪᔪᑦ 
ᐃᓄᓐᓂᒃ ᐸᓖᓯᑕᖃᕐᓂᖅᓴᐅᓕᕆᐊᖓ. 
ᑲᔪᖏᖅᓴᐃᕙᑦᑑᒐᓗᐊᑦ ᒪᒃᑯᑦᑐᓂᒃ 
ᐱᖃᑕᐅᔪᒪᒐᔭᓐᖑᐊᖅᑐᓂᒃ ᐸᓖᓯᒃᑯᓐᓄᑦ. ᐊᒻᒪ 
ᐃᓄᓐᓂᒃ ᐸᓖᓯᑕᖃᐅᖅᑑᒐᓗᐊᖅ, ᐸᓖᓯᒃᑯᓐᓄᑦ 
ᐱᓕᕆᑦᓯᐊᖅᑐᒻᒪᕆᐊᓗᐃᑦ ᓄᓇᕗᑦ ᐃᓗᐊᓂ. ᐄ, 
ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᖃᐅᔨᒪᑏᓐᓇᕐᓂᐊᖅᑲᒃᑲ ᑲᔪᓯᕙᓪᓕᐊᓂᑦᑎᓐᓂᒃ 
ᐃᓄᓐᓂᒃ ᐸᓖᓯᑖᕋᓱᐊᖅᑎᓪᓗᑕ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᒪᕖᑦ, 
ᑭᒡᒐᑐᖅᑐᖅ ᐊᒥᑦᑐᒧᑦ.  
 
ᑕᐹᕐᔪᒃ: ᖁᔭᓐᓇᒦᒃ. ᑕᒪᓐᓇᐃᓛᒃ ᑖᓐᓇ 
ᒐᕙᒪᒋᓂᑦᑎᓐᓂ ᑕᕝᕙᓂ 
ᐃᒃᓯᕙᐅᖃᑕᐅᓂᑦᑎᓐᓃᓛᒃ ᓄᓇᕗᒻᒧᑦ, 
ᓄᓇᕗᒻᒥᐅᓄᑦ ᐸᕐᓇᑉᐸᓪᓕᐊᓪᓗᑕ, ᓲᕐᓗ 
ᐊᑖᑕᖃᖅᑰᔨᓂᖅ ᐃᒪᓐᓇ ᑲᑉᐱᐊᓱᐊᓕᑐᐊᕈᑦᑕ 
ᐋᖅᑭᒍᓐᓇᖅᑑᒐᓗᐊᓂᒃ ᐸᓖᓯᒃᑯᓐᓄᑦ 
ᐅᓐᓂᕐᓗᒃᓴᖅᐸᒡᓗᑕ. ᐅᕝᕙᓘᓐᓃᑦ ᐃᓄᓕᕆᔨᒃᑯᓐᓂ 
ᐊᓈᓇᖃᖅᑰᔨᓂᖅ ᐋᖅᑭᒍᓐᓇᕋᓗᐊᖅᑕᑦᑎᓐᓄᑦ 
ᑕᐃᒃᑯᓄᖓᓗ ᐃᑲᔪᖅᑕᐅᔪᒪᓴᐃᓐᓇᐸᒡᓗᑕ.  
 
ᓇᖕᒥᓂᖅ ᐋᖅᑭᔅᓯᒪᔾᔪᑎᒃᓴᑦᑎᓐᓂᒃ 
ᐃᓄᑦᑎᐊᕙᓐᖑᖅᓴᐃᔾᔪᑏᑦ ᐊᒻᒪᓗ ᐅᐱᒋᔭᕆᐊᓖᑦ 
ᐃᓅᑦᑎᓐᓄᑦ ᑕᒪᓐᓇ ᑕᓱᕆᐊᖃᕋᑦᑎᒎᒐᓗᐊᖅ. 
ᑕᐃᓐᓇ ᐃᑲᔪᖅᓰᓐᓇᕐᓂᐊᖅᐸᕋ ᐊᒻᒪᓗ ᑖᒃᑯᐊᓗ 
ᐊᒃᓱᕈᖁᐃᓐᓇᕐᓂᐊᖅᐸᒃᑲ ᑕᒪᒃᑯᐃ ᐃᓅᓯᓕᕆᓂᕐᒥᒃ 
ᐅᕝᕙᓘᓐᓃᑦ ᐃᓄᑦᑎᐊᕙᐅᑎᑦᑎᓇᓱᐊᖅᑎᐅᔾᔪᑎᒧᑦ 
ᐅᑎᕐᔫᒥᔭᕆᐊᖃᕐᓂᐊᕐᒪᑕ ᓯᕗᓂᑦᑎᓐᓂ ᐃᓄᐃᑦ 
ᐱᐅᓯᖏᑦᑕ ᐃᓕᖅᑯᓯᑎᐊᕙᖏᓐᓂᒃ. ᑖᓐᓇ 
ᐅᖃᐅᓯᑐᐃᓐᓇᖅ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᐸᓐᓂᖅᑑᒧᑦ.  



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 025 - 3(3): ᓯᐊᒻᒪᑎᖅᑎᓂᕐᒧᑦ 

ᕿᒥᕐᕈᔭᐅᓂᖓ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᔪᒪᔭᕋᓕ ᑖᓐᓇ ᒐᕙᒪᒃᑯᑦ ᓯᕗᓕᖅᑎᖓᑦ, 
(ᑐᓵᔨᑎᒍᑦ) ᐊᖓᔪᖅᑳᖅ ᐄᕙ ᐋᕆᐊᒃ. 
 
(ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᓛᒃ ᑖᓐᓇ ᑕᒪᓐᓇ 
ᓄᓇᓕᓐᓄᑦ ᒐᕙᒪᒃᑯᑦ ᐊᐅᓚᓂᖏᑕ ᐃᓚᖏᓐᓂ 
ᓯᐊᒻᒪᑎᑦᑎᓯᒪᓂᖅ ᕿᒥᕐᕈᔭᐅᕙᓪᓕᐊᒻᒪᑦ, 
ᑐᓴᐅᒪᔭᕗᑦ ᑕᒪᓐᓇ. ᐊᒻᒪᓗ ᐅᖃᖅᑲᐅᓪᓗᓂ ᑕᒫᓂ 
ᔫᓂᒥᑦ ᐱᔭᕇᖅᓯᒪᓕᕐᓂᐊᖅᑐᒋᓪᓗᓂᐅᒃ. ᑕᒪᓐᓇ 
ᓄᓇᑦᑎᓐᓄᑦ ᐱᕙᓪᓕᐅᑎᓯᒪᑦᑎᐊᕐᖓᑦ.  
 
ᑕᕝᕙᓕ ᐊᐱᕆᔪᒪᓪᓗᒍ ᑖᒃᑯᐊᖏᓐᓇᐃᑦ 
ᒐᕙᒪᒃᑯᓃᑦᑐᑐᐃᓐᓇᐅᖏᑦᑑᒐᓗᐊᑦ 
ᐊᐱᖅᓱᑕᐅᒻᒪᖔᑕ ᑕᒪᑐᒪ ᒥᔅᓵᓄᑦ. ᑖᒃᑯᐊ 
ᓄᓇᓕᓐᓂᑦ ᐃᖅᑲᓇᐃᔭᖅᑎᐅᔪᑦ ᓂᕈᐊᖅᓯᒪᔭᕗᓪᓗ 
Hᐊᒪᓚᒃᑯᑦ, ᑕᒪᒃᑯᐊᑦᑕᐅᖅ 
ᓂᓪᓕᐊᕕᐅᕙᓪᓕᐊᒐᓗᐊᕐᒪᖔᑕ 
ᐊᐱᖅᓱᖅᑕᐅᕙᓪᓕᐊᒐᓗᐊᕐᒪᖔᑕ. ᑕᒪᑐᒪ ᒥᔅᓵᓄᑦ 
ᐊᐱᕆᔪᒪᖅᑳᖅᑐᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᑖᔅᓱᒥᖓ 
ᐊᐱᖅᑯᑎᒋᔭᖓᓂᒃ ᐸᓐᓂᖅᑑᒥ ᑭᒡᒐᑐᖅᑐᖅ. 
ᑕᒪᓐᓇ ᐱᒋᐊᓕᓵᕐᒪᑦ. ᑖᒃᑯᐊ ᐊᒃᑐᖅᑕᐅᓯᒪᔪᐃᑦ 
ᑕᒪᑐᒧᖓ ᑕᒪᒃᑮᒃ ᐊᐱᖅᓱᖅᑕᐅᖃᑦᑕᕐᓂᐊᖅᑐᑦ 
ᑐᓴᕐᕕᐅᓇᓱᓪᓗᑎᒃ. ᓇᓗᓇᐃᖅᓯᒪᑦᑎᐊᖅᑐᓂᒃ 
ᓴᖅᑭᑦᑎᓛᕋᓗᐊᖅᑐᒍᑦ ᑭᒃᑯᓐᓄᑦ, ᑭᒃᑯᓂᓛᒃ 
ᐊᐱᖅᓱᖅᑕᐅᖃᑦᑕᕋᔭᕐᒪᖔᑕ ᒪᑯᐊ 
ᖃᓄᐃᓕᐅᕐᓗᑎᒃ ᑕᒪᑐᒥᖓ. 
ᑕᑯᓇᓪᓚᑦᑖᕐᓂᐊᕐᒪᖔᑕ ᓇᓗᓇᐃᕆᓯᒪᔪᒥᒃ ᒫᓐᓇ 
ᓴᓇᕙᓪᓕᐊᒻᒪᑕ ᓱᓕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐸᓐᓂᖅᑑᒧᑦ.  
 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ ᓯᕗᓕᖅᑏ ᑖᔅᓱᒥᖓ ᑭᐅᔪᓐᓇᑦᑎᐊᕋᕕᑦ. 
ᐃᓛᒃ ᑕᒪᒃᑯᐊ ᓯᐊᒻᒪᕐᕕᐅᓯᒪᔪᓂᓛᒃ ᖃᐅᔨᒪᒐᑦᑕ 
ᐱᕙᓪᓕᐅᑎᓯᒪᑦᑎᐊᖅᑐᓂ ᓄᓇᑦᑎᓐᓄᑦ 
ᐃᓚᖓᒍᓪᓗ ᑖᒃᑯᐊ ᐃᖅᑲᓇᐃᔭᖅᑎᑖᕈᓐᓇᓂᕐᒥᒃ 
ᐃᓚᖏᓐᓂ ᓄᓇᓕᐅᔪᑦ ᓄᓇᓕᓐᓂ ᒥᑭᔫᑎᓂᒃ 
ᒐᕙᒪᒃᑯᑦ ᐱᒡᒐᓇᓐᖏᓂᖅᓴᒻᒪᕆᐅᕙᓪᓚᐃᔪᒥᒃ 
ᐃᓚᖏᓐᓂᒃ ᖃᐅᔨᕙᑦᑐᑦ. ᑕᐃᒪᓖᓛᒃ ᑕᒪᓐᓇ 
ᕿᒥᕐᕈᓂᖅ ᐱᔭᕇᖅᑕᐅᓯᒪᓕᖅᑲᑦ.  
 
ᐊᒻᒪᓗ ᖃᓄᐃᓕᒋᐊᖁᔭᐅᑉᐸᑕ ᑕᒪᒃᑯᐊ 
ᐊᐅᓚᔾᔭᒋᐊᖁᔭᐅᑉᐸᑕᐃᓛᒃ ᐱᖁᔨᕗᖔᕈᑏᑦ, 
ᑕᐃᒪᐃᑦᑐᒥᒃ ᓴᖅᑮᔪᖃᖅᑲᑦ, ᑖᒃᑯᐊ ᓄᓇᓕᐅᔪᑦ 
ᓯᐊᒻᒪᕐᕕᐅᓯᒪᔪᑦ ᑲᔪᓯᑎᑕᐅᒋᐊᓚᐅᓐᖏᓐᓂᖓᓂ 
ᐅᖃᖃᑎᒋᔭᐅᑦᑎᐊᕋᔭᕋᓗᐊᕐᒪᖔᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑕᒪᒃᑯᐊ ᐃᓛᒃ ᑕᒪᓐᓇ 
ᑐᓴᐅᒪᑎᑦᑎᑦᑎᐊᕋᓱᖕᓂᖅ ᒐᕙᒪᐅᓪᓗᑕ 
ᐱᒻᒪᕆᐅᑎᓐᓇᑦᑎᒍ, ᑕᐃᒃᑯᐊ ᐊᒃᑐᖅᑕᐅᓯᒪᔪᑦ 
ᖃᓄᑐᐃᓐᓇᖅ ᑐᓴᐅᒪᑎᑦᑎᑦᑎᐊᕋᓱᓛᕐᒥᔭᕗᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐸᓐᓂᖅᑑᒧᑦ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ ᓯᕗᓕᖅᑏ. ᐃᓛᒃ, ᑕᒪᓐᓇ 
ᓯᐊᒻᒪᕐᕕᐅᓯᒪᔪᓂᒃ ᓄᓇᓕᓐᓄᑦ 
ᐊᓐᓂᕆᓪᓚᕆᒃᑲᑦᑎᒍ ᑕᐃᒫᒃ ᐱᓯᒪᔭᕗᑦ.  
 
ᑐᓴᖅᓯᒪᑎᑕᐅᒐᑦᑕ ᐃᓛᓐᓂᒃᑯᑦ ᐃᓚᖓᒍᑦ 
ᐃᖅᑲᓇᐃᔭᖅᑎ ᐊᑕᐅᓯᖅ ᓄᓇᑦᑎᓐᓂᒥᐅᑕᖅ  

ᑕᕝᕙᓂ ᐊᐅᓪᓚᖃᑦᑕᓗᐊᓐᖏᓐᓇᒥ ᑮᓇᐅᔭᐃᑦ 
ᐊᑐᓲᕆᒻᒪᒋᑦ. ᑕᒫᓂ ᐊᑕᐅᓯᐅᒍᓗᐊᖅ 
ᐃᖅᑲᓇᐃᔭᖅᑎ $100,000 ᑕᒫᓂ 
ᐱᕙᓪᓕᐅᑎᓯᒪᓂᕋᖅᑕᐅᒻᒪᑦ ᓄᓇᑦᑎᓐᓄᑦ. ᑕᒪᓐᓇ 
ᐱᒻᒪᕆᐅᑎᓪᓚᕆᒃᑲᑦᑎᒍ ᑕᐃᒫᒃ ᓄᓇᓕᐅᔪᒍᑦ 
ᓯᐊᒻᒪᕐᕕᐅᓯᒪᔪᒍᑦ. ᐱᖃᑕᐅᔪᒪᓂᐊᕐᒥᔪᒍᑦᑕᐅᖅ 
ᑕᒪᓐᓇ ᐱᒻᒪᕆᐅᑎᒃᑲᑦᑎᒍ ᖃᓄᖅ 
ᐊᓯᔾᔨᖅᑕᐅᒋᐊᕐᓂᐊᖅᑲᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᐊᖏᓛᒃ ᖃᐅᔨᓴᖅᑕᐅᓂᐊᕐᒪᑕ 
ᓇᓪᓕᐊᑦ ᐊᑲᐅᓂᖅᐹᖑᕙ, ᐊᑲᐅᓯᒋᐊᕆᐊᖃᖅᐸᑦ, 
ᐊᒻᒪᓗᑦᑕᐅᖅ ᑕᒪᓐᓇ ᓇᓪᓕᐊᑦ ᐊᑲᐅᓐᖏᓕᐅ 
ᐃᓛᒃ ᐊᑐᓗᐊᓐᖏᓚᑦ; ᓱᒻᒪᑦ ᐊᑐᓗᐊᓐᖏᓚᖅ? - 
ᒪᑯᐊᒐᓚᐃᑦ ᐊᔾᔨᒌᓐᖏᑦᑐᓂᒃ ᑕᐅᑐᓪᓗᑎᒍ 
ᖃᐅᔨᓴᖅᑕᐅᓪᓚᕆᓐᓂᐊᕐᒪᑕ ᐊᑲᐅᓂᖅᐹᒥᒃ 
ᐊᐅᓚᖁᓪᓗᒍ ᒐᕙᒪᒋᔭᕗᑦ. ᐊᒻᒪᓗ ᑮᓇᐅᔭᓂᒃ 
ᐊᑐᑦᑎᐊᕋᓗᐊᕐᒪᖔᑦᑕ ᑕᒪᑐᒥᖓ ᖃᐅᔨᓴᕐᓗᑕ 
ᐱᓂᕆᐊᕋᑦᑕ.  
 
ᑕᒪᓐᓇ ᐱᓪᓗᒍ ᓯᐊᒻᒪᖅᑎᑕᐅᓯᒪᓂᖅ 
ᐃᖅᑲᓇᐃᔮᔅᓴᓄᑦ ᓄᓇᓕᖕᓄᑦ. ᐃᓚᖏᑦ 
ᑐᓂᓯᕕᐅᓯᒪᔪᑦ ᓄᓇᐃᑦ ᐃᒪᓐᓇᓂᒃ 
ᑐᓂᓯᕕᐅᓯᒪᕙᒌᕐᒪᑕ ᓇᓗᓇᐃᖅᓯᒪᓚᐅᖅᓯᒪᔪᓂᒃ 
ᓯᕗᓪᓕᖅᐹᒥ ᓯᐊᒻᒪᑎᖅᓯᒪᓂᕐᒧᑦ 
ᓇᓗᓇᐃᖅᑕᐅᑎᓪᓗᒋᑦ ᐅᓄᕐᓂᖏᑦ 
ᐃᖅᑲᓇᐃᔭᖅᑎᔅᓴᐃᑦ ᐃᓂᒋᔭᐅᔪᔅᓴᐃᑦ. ᐃᓚᖏᑦ 
ᓄᓇᓖᑦ ᐅᖓᑖᓅᖅᓯᒪᓕᕐᒪᑕᑦᑕᐅᖅ ᖁᕕᐊᓇᕆᕗᖅ 
ᑕᐃᒃᑯᐊ ᑐᓂᔭᐅᔭᕆᐊᖃᖅᓯᒪᔪᑦ 
ᓯᐊᒻᒪᖅᑎᑕᐅᓂᕐᒧᑦ ᐅᖓᑖᓅᖓᓪᓗᑎᑦ ᐅᓄᕐᓂᖏᑦ. 
 
ᑕᒪᒃᑯᐊ ᐊᔾᔨᒌᓐᖏᑦᑐᑦ 
ᖃᐅᔨᓴᖅᑕᐅᔭᕆᐊᖃᕐᓂᐊᕐᒪᑕ 
ᑐᓴᐅᒪᑎᑦᑏᓇᕐᓂᐊᖅᐳᒍᑦ ᑕᒪᒃᑯᓂᖓ 
ᖃᓄᐃᑉᐸᓪᓕᐊᔪᓂᒃ. ᐊᒻᒪᓗ ᑭᖑᓪᓕᖅᐹᒥ 
ᓴᖅᑭᓛᕐᒥᒐᑦᑎᒍ ᑕᕝᕗᖓ ᐃᓪᓗᒧᑦ ᑕᐃᒃᑯᐊ 
ᖃᐅᔨᔭᐅᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ, 
ᑭᒡᒐᑐᖅᑐᖅ ᐸᓐᓂᖅᑑᒧᑦ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᖅᐸᕋ ᓯᕗᓕᖅᑎ. ᑖᓐᓇᐃᓛᒃ 
ᐊᐱᖅᑯᑎᒋᕋᑖᖅᑕᕋ, ᑖᒃᑯᐊ ᑭᓱᑐᐃᓐᓇᐃᑦ 
ᐊᑐᓕᖁᔭᐅᔪᑦ ᐊᓯᔾᔨᓂᐊᖅᑲᑕᐃᓛᒃ ᓄᓇᓕᓐᓄᑦ 
ᑐᔅᓯᒪᔪᓂᑦ. ᑲᔪᓯᑎᑕᐅᒋᐊᓚᐅᓐᖏᓂᖏᓐᓂ 
ᐅᖃᖃᑎᖃᑦᑎᐊᕐᓂᐊᕋᓗᐊᖅᑲᖅᑲᐃ ᓄᓇᓕᐅᔪᓄᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, 
ᐅᖃᖃᑎᖃᑦᑎᐊᕋᓱᖃᑦᑕᓂᐊᖅᑐᒍᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᓱᕐᓂᖅ. ᑭᒡᒐᑐᖅᑐᖅ 
ᐊᑯᓪᓕᕐᒧᑦ.  
 
ᐊᐱᖅᑯᑦ 026 - 3(3): ᑮᓇᐅᔭᖃᖅᑎᑕᐅᓂᖏᑦ 

ᓄᓇᓕᓐᓂᑦ ᖁᐊᒃᑯᕖᑦ (ᓂᓐᖓᖅ) 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᖃᐅᓯᕐᖓᐅᑎᖏᓐᓂ 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᐅᖃᐅᓯᖃᖅᑲᐅᒻᒪᑦ 
ᓂᕿᓂᑦ, ᐃᓄᐃᑦ ᓂᕿᖏᑦ, ᐃᓂᔅᓴᖃᑦᑎᐊᖁᓪᓗᒋᑦ 
ᐊᒻᒪᓗ ᖃᓄᖅ ᓄᓇᓕᓐᓄᑦ 
ᓯᐊᒻᒪᑎᖅᑕᔪᓐᓇᕐᒪᖔᑕ. $1,100,000 
ᐊᑐᖅᑕᐅᓂᐊᖅᓱᑎᑦ ᓄᓇᓕᓐᓂ ᖁᐊᒃᑯᕕᓐᓄᑦ 
ᐊᓯᔾᔨᕆᐊᖅᑕᐅᒋᐊᖃᖅᐸᑕ ᐅᕝᕙᓗ 
ᓴᓇᔭᐅᒋᐊᖃᖅᐸᑕ.  
 
ᐅᖃᖅᑎᑦᑎᔩ, ᑐᔅᓯᕋᐅᒻᒥᒃ ᐱᓯᒪᓪᓚᑐᒻᒥᒐᒪ ᑰᒎᕐᔪᒻᒥ 
ᕕᕗᐊᕆ 25, 2011 ᐅᓪᓗᖃᖅᑐᓂ. ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓪᓗ 
ᒥᓂᔅᑕᖓᑦ ᐊᐱᕆᔪᒪᒐᒃᑯ ᐊᕐᕌᒎᓛᖅᑐᒧᑦ 
ᑐᕌᖓᒐᓗᐊᖅᑐᓂᑦ ᑕᐃᒫᒃ ᐅᖃᖅᓯᒪᔪᖃᕐᖓᑦ 
ᓯᕗᓪᓕᐅᑐᐊᕈᑦᑕᒎᖅ ᓯᕗᓪᓕᐅᔾᔭᐅᖃᑦᑕᓚᖓᒐᑦᑕ 
ᑐᒃᓯᕋᕐᓗᑕ.  
 
>>ᐃᓪᓚᖅᑐᑦ 

ᐅᖃᖅᑏ, ᖃᓄᕐᓕ ᓄᓇᓖᑦ ᑖᒃᑯᓂᖓ ᑮᓇᐅᔭᓂᒃ 
ᑐᒃᓯᕋᕈᓐᓇᖅᑲᑦ? ᖃᓄᖅ ᐱᐅᓯᖃᖅᑭᓯ 
ᒪᓕᒐᖃᖅᑭᓯ ᑮᓇᐅᔭᖅᑖᕋᓱᐊᕈᒪᒍᑦᑕ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 
ᐊᐱᕆᒐᕕᑦ. ᑕᐃᒪ ᖃᐅᔨᒪᒐᕕᖏᓛᒃ, ᓄᓇᓕᖓᓂ 
ᓇᐅᔮᑦ ᐃᒡᓗᓕᒑᕐᔪᓪᓗ ᖁᐊᒃᑯᕕᖏᑦ 
ᓴᓇᐅᔭᓚᐅᖅᓯᒪᒻᒪᑕ ᐊᕐᕌᒍ ᒪᕐᕉᒃ 
ᐊᓂᒍᖅᓯᒪᓕᖅᑐᑦ.  
 
ᑕᐃᒫᓪᓕ ᑮᓇᐅᔭᖅᑖᕋᓱᓐᓂᐊᕐᓗᓂ ᓄᓇᖓᑦ 
ᐱᕙᓪᓕᐊᔪᓕᕆᔨᒥᓐᓂᒃ ᐊᖅᑯᑎᖃᕐᓗᑎᑦ 
ᑐᒃᓯᕋᐅᑎᓕᐅᕈᓐᓇᕐᒪᑕ ᐅᕙᒍᑦ ᐱᓕᕆᕝᕕᖓᓄᑦ. 
ᐃᓛᒃᑰᖓᔪᓂᒃ ᑮᓇᐅᔭᖅᑖᕐᕕᑦᑕᖃᕐᒥᒻᒪᑦ 
ᑐᒃᓯᕋᕈᒪᓐᓂᕈᔅᓯ ᐃᑲᔪᕈᓐᓇᕐᒪᑕ.  
 
ᐊᖅᑯᑎᒋᓗᒍ ᐊᔪᖅᓴᕈᓐᓃᐸᓪᓕᐊᑲᓐᓂᕈᑎᔅᓴᓂᒃ 
ᑐᕌᖓᔪᑦ ᐱᕙᓪᓕᐊᔪᓕᕆᔩᑦ 
ᐱᓕᕆᖃᑎᒋᔭᐅᑦᑎᐊᕋᓱᓐᓂᐊᕐᒪᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑕᖅ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓚᒋᐊᕈᑎᒐ ᐊᐱᖅᑯᑎᒐ ᐊᐱᖅᑯᑎᒋᖅᑲᐅᔭᓐᓄᑦ 
ᑰᒑᕐᔪᒻᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓂᑦ 
ᑐᒃᓯᕌᖑᒻᒪᑦ ᕼᐊᒻᒪᓚᒃᑯᑦ ᑲᑎᒪᔨᖏᓐᓂᑦ ᑰᒑᕐᔪᒻᒥ 
ᑐᒃᓯᕋᐅᑎᐅᓯᒪᔪᖅ. ᑐᑭᓯᓯᒪᔭᒃᑯᑦ 
ᑮᓇᐅᔭᓕᕆᔨᒃᑯᓐᓂᑦ ᐅᖃᖅᑲᐅᒻᒪᑦ ᓄᓇᓖᑦ 
ᑐᒃᓯᕋᕈᓐᓇᕐᒪᑕ. ᑖᓐᓇ ᑎᑎᖅᑲᖅ ᒥᓂᔅᑕᒧᑦ 
ᑐᕌᖓᔪᖅ ᐊᔾᔨᖓᓂᑦ ᐱᓯᒪᓂᐊᕋᒪ.  

ᑐᓂᓯᓂᐊᕆᒃᑭᑦᑕᐅᖅ ᑖᒃᑯᐊ ᕼᐊᒻᒪᓚᒃᑯᑦ ᑰᒑᕐᔪᒻᒥ 
ᑐᓴᐅᒪᑎᓐᓂᐊᕋᓗᐊᖅᐱᒋᑦ ᑖᒃᑯᓂᖓ ᑮᓇᐅᔭᓂᑦ 
ᑐᒃᓯᕌᔅᓴᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ. 
ᑕᐃᒪᓐᓇ ᑐᓴᖅᑎᑕᐅᑦᑎᐊᖅᓯᒪᒻᒪᑦ, 
ᑐᓴᖅᑎᑕᐅᑦᑎᐊᖅᓯᒪᒻᒪᖔ. ᑰᒑᕐᔪᒻᒥᐅᑦ ᑕᐃᒪᒃ 
ᐃᓛᒃ ᑖᒃᑯᐊ ᐱᓕᕆᖃᑎᒋᓂᐊᖅᑕᕗᑦ 
ᐊᔪᖅᓴᖅᑕᐃᓕᒪᑎᑦᓯᒍᓐᓇᐅᑎᒧᑦ ᐊᑐᖃᑕᐅᓗᒍ. 
 
ᓄᓇᓕᓐᓂᒥᐅᑕᐅᔪᑦ ᑕᐃᒪᓐᓇ 
ᑲᑎᒪᑎᑕᐅᖃᑦᑕᕐᓂᐊᕐᒪᑕ ᑕᕝᕙᓂ ᑕᖅᑭᒥ 
ᐊᑐᖅᑐᒥ. ᑕᐃᒪ ᐅᖃᕈᓐᓇᔾᔮᖏᒃᑲᓗᐊᖅᑕᖓ 
ᓇᓗᓇᐃᔭᖅᓯᒪᔪᓂᑦ ᑭᓯᐊᓂ ᒫᓐᓇ ᓄᓇᓖᑦ 
ᐅᖃᐅᓯᕆᒍᓐᓇᕋᓗᐊᖅᖢᒋᑦ, ᓱᓇᓂ 
ᐅᖃᐅᓯᖃᕐᓂᐊᕐᒪᖔᑕ ᑲᑎᒪᓕᖅᐸᑕ ᐃᖃᓗᓐᓂ, 
ᒥᑦᑎᒪᑕᓕᒃ, ᑲᖏᖅᖠᓂᖅ, ᐊᒻᒪ ᐃᖃᓗᑦᑑᑦᑎᐊᖅ.  
 
ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ 
ᐅᖃᖃᑎᒋᔪᓐᓇᓂᐊᖅᑕᕗᑦ ᐊᓯᖏᑦ ᑖᒃᑯᐊ ᓄᓇᓖᑦ 
ᐊᔪᖅᓴᖅᑕᐃᓕᒪᑎᑦᓯᒐᓱᐊᕈᑎᒋᔭᐅᓂᐊᖅᑐᑦ 
ᐱᓕᕆᐊᕆᓕᕈᑦᑎᒍ ᐊᒻᒪᓗᑦᑕᐅ ᑖᒃᑯᐊ ᓄᓇᕗᑦ 
ᑐᓐᖓᕕᒃᑯᑦ ᐊᓯᖏᓪᓗ ᑎᒥᐅᔪᑦ ᐃᓚᐅᒍᒪᔪᑦ 
ᐃᑲᔪᕈᒪᑉᐸᑕ ᑕᐃᒪᓐᓇ ᐊᔪᖅᓴᖅᑕᐃᓕᒪᑎᑦᓯᓂᕐᒧᑦ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᖅᑐᖅᑐᖅ ᕿᑭᖅᑖᓗᑉ ᓂᒋᐊᓄᑦ. 
 
ᐊᐱᖅᑯᑦ 027 - 3(3): ᐊᑭᖓ ᓴᓇᔭᐅᓯᒪᔪᖅ 

ᑭᓐᖓᕐᓄᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑖᓐᓇ ᒥᓂᔅᑕᒧᑦ  

ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ,  
ᑖᓐᓇ ᐃᓕᓐᓂᐊᑐᓕᕆᔨᒃᑯᑦ ᐊᐱᕆᓚᐅᕋᒃᑯ 
ᒥᓂᔅᑕᖓ.  
 
ᒥᓂᔅᑕ ᐅᖃᕈᓐᓇᖅᐸ ᖃᑦᓯᕌᓛᕐᒪᖔᑦ ᑖᓐᓇ 
ᐋᖅᑭᒃᓱᖅᑕᐅᓂᐊᖅᑎᓪᓗᒍ ᑭᓐᖓᕐᓂ 
ᐃᖃᐃᓕᓴᕐᕕᖓᓂ ᐃᓕᓐᓂᐊᕐᕕᐅᑉ, ᖃᒧᑎᓐᖑᐊᖅ 
ᐃᓇᖏᖅᑕᐅᑎᓪᓗᒍ ᐊᒻᒪᓗ ᓇᒃᐸᖅᑕᐅᓂᐊᕐᓂᖓᓗ 
ᐊᒻᒪᓗ ᓴᓇᔭᐅᒃᑲᓂᕐᓂᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓂ 
ᒐᕙᒪᓕᕆᔨᒃᑯᓐᓄᑦ ᒥᓂᔅᑕ ᖃᕋᓴᐅᔭᕋᓛᒥᑦ 
ᐱᓯᒪᑦᑎᒻᒪᑦ ᑕᕝᕙᖃᐃ ᑖᑉᓱᒥᖓ ᑭᐅᔪᓐᓇᖅᐳᖅ. 
 
>>ᐃᓪᓚᖅᑐᑦ 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᒪᒃᑯᐊᖏᓛ ᓴᓇᔭᐅᔭᕆᐊᖃᓕᕌᖓᑕ 
ᐃᒡᓗᕐᔪᐊᑦ ᓇᒃᐸᖅᑕᐅᔪᑦ ᑕᕝᕙᓄᓕ ᐅᖃᐅᓯᐅᔪᖅ 
ᐃᓕᓐᓂᐊᕐᕕᒡ, ᑕᐅᒃᑐᕆᓂᐊᖅᑕᖏᓪᓗ ᐊᒻᒪ 
ᐊᑎᖓᑕ ᖃᓄᖅ ᐋᖅᑭᐅᒪᓂᕆᓂᐊᖅᑕᖏᓐᓂᒃ, 
ᒥᓐᖓᐅᖑᐊᖅᓯᒪᓂᐊᖅᑕᖏᓐᓂᓗ ᑕᒪᒃᑯᐊ 
ᐸᕐᓇᒃᑕᐅᓲᔭᓲᖑᒻᒪᑕ. ᐱᓕᕆᐊᖑᓪᓗᑎᒡᓗ 
ᑖᒃᑯᓅᓇ ᑎᑎᖅᑐᒐᖅᑎᒃᑯᑦ, ᑎᑎᕋᐅᔭᖅᑎᒃᑯᓪᓗ 
ᐱᓕᕆᖃᑎᒋᔭᐅᓪᓗᑎᒡᓗ ᑖᑉᑯᐊ ᕼᐋᒻᓚᖑᔪᑦ ᑖᓐᓇ 
ᑕᐅᒃᑐᕆᓂᐊᖅᑕᖓ, ᐊᑎᐊᑕ ᓈᖕᒪᒃᑲᓗᐊᕐᒪᖔᖅ. 
ᑕᒪᓐᓇ ᐱᓕᕆᐊᖑᓚᐅᖅᑐᕐᖏᓛ ᑎᑎᖅᑐᕋᖅᑏᑦ 
ᐊᑐᖅᑕᐅᓪᓗᑎ ᑖᒃᓱᒧᖓ ᐃᓕᓐᓂᐊᕐᕕᐅᑉ 
ᑕᐅᒃᑐᕆᓂᐊᖅᑕᖓᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑭᒡᒐᑐᖅᑐᖅ 
ᕿᑭᖅᑖᓘᑉ ᓂᒋᐊᓄᑦ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒍᒪᔪᖓ ᐃᓛ ᑐᑭᓯᐅᒪᒐᒪ ᑖᒃᑯᐊ  
ᓄᓇᓕᓐᓂᒥᐅᓄᑦ ᓴᓇᔭᐅᓚᐅᕐᒪᑦ ᑖᓐᓇ. ᑭᓇᒧᑦ 
ᑖᓐᓇ ᑎᑎᕋᐅᔭᖅᑕᐅᓛᖅᐸ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐ: ᐄ, ᐅᖃᖅᑎᑦᓯᔩ, 
ᖁᔭᓐᓇᒦᒃ. ᑕᐃᒃᑯᐊ ᑕᒪᑐᒥᖓ ᑎᑎᖅᑐᒐᕐᓂᒥᒃ 
ᐱᓕᕆᐊᖃᓲᖑᔪᑦ ᑎᒃᑯᐊᖅᓯᓲᖑᒻᒪᑕ ᑭᓇ ᑖᔅᓱᒥᖓ 
ᑎᑎᖅᑐᒐᕐᓂᒥ, ᐃᓛ ᑎᑎᖅᑐᒐᕐᓂᐊᕐᒪ, 
ᒥᖑᐊᕐᖑᐊᕐᓂᐊᕐᒪᖔᓪᓗ ᐊᒻᒪᓗ ᑖᓐᓇ ᖃᓄᖅ 
ᐊᑭᖃᕐᓂᐊᕐᒪᖔᑦ ᐱᓕᕆᐊᖑᓕᕋᔭᖅᐸᑦ. ᑕᐃᒃᑯᐊ 
ᖃᐅᔨᒋᐊᕐᕕᒋᓂᐊᖅᐸᒃᑲ ᑭᑐ ᑖᒃᓱᒥᖓ ᐃᓛ 
ᑭᓇᓘᓐᓃᑦ ᑎᑎᕋᐅᔭᓚᐅᕐᓂᕐᒪᖔ ᑖᒃᓱᒥᖓ, 
ᐅᖃᖅᑎᑦᓯᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓄᑦ ᐃᓚᒋᐊᕈᑎ 
ᐊᐱᖅᑯᒻᒧ, ᑭᒡᒐᑐᖅᑐ ᕿᑭᖅᑖᓘᑉ ᓂᒋᐊᓄ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓚᒋᐊᕈᑎᒃᓴᖕᓄᑦ ᓇᓗᓇᕈᔪᑦᑐᖅ: ᑭᒃᑯᓐᓄᑦ ᑖᓐᓇ 
ᐊᑭᓕᖅᑕᐅᓚᐅᕐᒪᖔᑦ. ᓄᓇᓕᖕᓂ 
ᒐᕙᒪᓕᕆᔨᒃᑯᓐᓄᑦ ᐊᐱᕆᒍᒪᔪᖓ, ᒐᕙᒪᒃᑯᓐᓄᑦ 
ᐊᑭᓕᖅᑕᐅᓚᐅᖅᐹ ᐅᕝᕙᓘᓐᓃᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᓯᔩ. ᑕᒪᓐᓇᐃᓛᒃ 
ᐱᑐᐃᓐᓇᐅᖏᑦᑐᐊᓘᓲᖑᒻᒪᑦ ᑕᐃᒪᓐᓇᐃᒃᑐᓂᒃ 
ᐱᓕᕆᐊᖃᖅᖢᓂ, ᑕᒪᒃᑯᐊ ᒐᕙᒪᒃᑯᑦ ᐃᓛᓐᓂ 
ᑎᒃᑯᐊᖅᓯᓲᖑᒻᒪᑕ ᑎᑎᖅᑐᒐᖅᑎᑦᓯᔨᐅᓂᐊᖅᑐᒥᒃ. 
ᑖᓐᓇᓗ ᑎᑎᖅᑐᒐᖅᑎᐅᔪᖅ ᐱᓕᕆᐊᖃᓲᖑᒻᒪᑕ 
ᐊᔾᔨᒌᓐᖏᑦᑐᓂᒃ ᐃᒡᓗᒡᔪᐊ ᑖᒃᑯᐊ 
ᓇᒃᐸᖅᑕᐅᓂᐊᖅᑐᑦ ᒪᓕᒃᖢᒋᑦ.  
 
ᑖᒃᓱᒪ ᐃᓗᐊᓂ ᐃᓚᖏᑦ ᐊᖏᖅᓯᒪᓲᖑᒻᒪᑕ 
ᑎᑎᖅᑐᒐᕐᓂᐊᑕ ᐊᑭᐊ ᐃᓚᐅᖃᓯᐅᑎᓂᐊᖅᑐᖅ 
ᑖᒃᓱᒥᖓ ᐊᑎᓕᐅᕆᓂᕐᒥᒃ ᒥᖑᐊᕐᓂᖏᓐᓂᓗ 
ᑕᐅᑦᑐᖏᓐᓂᒡᓗ.  

ᐊᔾᔨᒌᓐᖏᑦᑑᓲᖑᒻᒪᑕ ᑎᑎᖅᑐᒐᖅᑏᑦ 
ᐊᖏᖃᑎᒌᒍᑎᒋᓯᒪᔭᖏᑦ. ᐊᑭᖏᓪᓗ ᑭᐊ 
ᐊᑭᓕᕐᓂᐊᕐᒪᖔᒋᑦ ᑖᒃᑯᐊ ᒪᓕᒃᖢᒋᑦ, ᑭᐊ 
ᐊᑭᓕᕐᓂᐊᕐᓂᕆᔭᖏᓐᓂᒃ ᐊᑐᓲᖑᒻᒪᑕ. ᑕᒪᓐᓇ 
ᐅᑯᐊ ᐊᑭᓕᓚᐅᖅᐹ, ᐅᓇ ᐃᒃᑯᐊ 
ᐊᑭᓕᓚᐅᖅᐹᕐᓂᖅ.  
 
ᒫᓐᓇ ᖃᐅᔨᒪᓐᖏᑦᑐᖓ. ᑭᓯᐊᓂ ᖃᐅᔨᒪᔪᖓ 
ᐅᑎᕐᕕᒋᔪᓐᓇᑦᓯᐊᕐᓂᐊᖅᑐᖓ ᑕᒪᓐᓇ 
ᓇᓗᓇᐃᖅᐸᑦ. ᖁᔭᓐᓇᒦ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ , 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ. 
 
ᓯᐅᓪ (ᑐᓵᔨᒃᑦᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᑎᑎᕋᐅᔭᖅᑕᐅᔪᖃᕌᖓᑦ ᑎᑎᖅᑐᒐᖅᑕᐅᓯᒪᔪᒥᒃ, 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᒃᑯᖏᑦ 
ᐊᖏᖅᑕᐅᒋᐊᖃᓚᐅᕐᒪᑦ ᑖᓐᓇ ᓴᓇᔭᐅᓚᐅᖅᑐᖅ 
ᓯᕗᓪᓕᖅᐹᖅ ᓇᒃᐸᖅᑕᐅᓚᐅᖅᑐᖅ, ᑖᓐᓇ 
ᐊᖏᖅᑕᐅᓚᐅᖅᐹᑦ ᐃᓕᓐᓂᐊᖅᑐᓕᕆᔨᒃᑯᓐᓄ 
ᑭᓐᖓᕐᓂ ᐊᓯᔾᔨᖅᑕᐅᔪᒪᐃᖅᖢᓂᓗ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖃᐅᔨᒪᑦᓯᐊᖅᑑᔭᖅᑐᖅ 
ᑕᒪᑐᒪ ᒥᒃᓵᓄᑦ. ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᑕ ᑭᐅᒃᐸᕗᑦ ᐃᖢᐊᕋᔭᖅᑰᖅᑑᒐᓗᐊᖅ 
ᐅᖃᖅᑎᑦᑎᔩ, ᑭᓯᐊᓂ ᑕᒪᒃᑯᐊ 
ᒪᓕᒃᑕᐅᓇᔭᕐᓂᖅᐸᑕ ᒪᓕᒃᑕᐅᓲᑦ  ᑎᑎᖅᑐᒐᕐᓂᐅᑉ  
ᒥᒃᓵᓄᑦ ᑖᒃᑯᐊ ᐊᖏᖅᑎᐅᖃᑦᑕᖅᑐᑦ ᐊᑐᕐᓂᐊᖅᑐᑦ 
ᑖᑉᓱᒥᖓ ᐃᒡᓗᕐᔪᐊᒥ.  
 

ᑖᓐᓇ ᐅᖃᐅᓯᕆᒐᑦᑎᒍ ᐃᓕᓐᓂᐊᖅᑐᓕᕆᓂᖅ 
ᒪᓕᒐᔭᖅᐸᑕ ᑭᑐᑦ ᐊᖏᕋᔭᕐᒪᖔᑕ ᑕᒪᑐᒥᖓ 
ᑎᑎᖅᑐᒐᕐᓂᕐᒥᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑎᒥᖓ ᑖᑉᓱᒥᖓ ᕿᒥᕐᕈᖃᑕᐅᓇᔭᓚᐅᖅᑐᖅ. 
ᑕᐃᒪᓐᓇᐃᓚᐅᕐᒪᖔᖅ ᖃᐅᔨᒪᓐᖏᓚᖓ ᑭᓯᐊᓂ 
ᒪᓕᒍᑎᑦ ᐅᖃᐅᓯᕆᔭᖓ ᑕᐃᒪᓐᓇᐃᑦᑑᕗᖅ ᒥᔅᑕ 
ᓯᐊᓪ ᐅᖃᐅᓯᕆᔭᖓ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐅᖃᐅᓯᒃᑯᑦ 
ᐊᐱᖅᓱᕐᓂᖅ ᓄᖑᒻᒥᒻᒪᑦ ᑕᕝᕗᖓ 
ᓵᒋᐊᕈᓐᓇᓯᒻᒥᔪᒍᑦ ᑲᑎᒪᔾᔪᑎᑦᑎᓐᓄᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 8. (ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᒃᑯᑦ 
ᐊᐱᖅᓱᕐᓂᖅ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 9. 
(ᑐᓵᔨᑎᒎᕈᓐᓃᖅᑐᖅ) ᑭᐅᓂᖅ ᑎᑎᖅᑲᒃᑯᑦ 
ᐊᐱᖅᑯᑎᒥᓂᕐᓂᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 10. 
(ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑎᑦ ᑖᒃᑯᓄᖓ 
ᒪᑐᐃᕈᑎᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 11. 
(ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑎᑦ ᑖᒃᑯᓄᖓ 
ᑮᓇᐅᔭᓄᑦ ᐊᑐᖅᑕᐅᔪᒪᔪᓄᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 12. (ᑐᓵᔨᑎᒎᕈᓐᓃᖅᑐᖅ) 
ᐊᑎᓕᐅᖅᓯᒪᔪᓄᑦ ᐊᓚᒃᑲᐃᓂᖅ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 13. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 
ᐊᑎᓕᐅᖅᓯᒪᔭᒥᓂᕐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 
14. (ᑐᓵᔨᑎᒎᕈᓐᓃᖅᑐᖅ) ᐅᓂᒃᑳᒐᐃᑦ 
ᑲᑎᒪᔨᕋᓛᓄᑦ ᒪᓕᒐᔅᓴᓄᑦ ᕿᒥᕐᕈᔪᓄᑦ ᐃᓛᓪᓘᓃᑦ 
ᐊᓯᖏᓐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 15. 
(ᑐᓵᔨᑎᒎᕈᓐᓃᖅᑐᖅ) ᐊᓚᒃᑲᐃᓂᖅ ᑎᑎᖅᑲᓂᒃ. 
ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᑲᑎᒪᔾᔪᑎᒃᓴᖅ 15: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 007 - 3(3): ᐊᑭᖏᑦ 

ᓂᖀᑦ ᓂᐅᕕᕐᕕᖕᓂ ᓇᐅᔮᓂᑦ (ᓂᓐᖓᖅ) 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒪ ᓴᖅᑭᑎᑦᑎᒍᒪᔪᖓ ᑎᑎᖅᑲᓂᑦ ᐅᓪᓗᒥ 
ᑖᒃᑯᓂᖓ ᐊᑭᖏᓐᓂ ᓂᖀᑦ ᓂᐅᕕᕐᕕᖕᓂ 
ᓇᐅᔮᓂᑦ. ᑖᒃᑯᐊ ᑲᑎᒪᔨᐅᖃᑎᒃᑲ 
ᑕᐃᒪᐃᑦᑐᓂᒃᑕᐅᖅ ᑲᑎᖅᓱᐃᖁᔭᒃᑲ  
ᓄᓇᒥᖕᓂᒃ ᑕᒪᓐᓇ ᐃᑲᔪᕈᑎᒋᔭᐅᔪᓐᓇᕐᓂᐊᕐᒪᑦ 
ᐅᕙᑦᑎᓐᓄᑦ ᑕᒪᓐᓇ  

ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᑲᓇᑕᒥ 
ᐱᓕᕆᐊᕆᔭᐅᔪᖅ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 008 - 3(3): 

ᐃᑉᐱᐊᕐᔪᒻᓂ ᓂᖀᑦ ᐊᑭᖏᑦ 
ᓂᕿᑦᑎᐊᕙᓕᕆᓂᕐᒧᑦ ᐅᑭᐅᑕᖅᑐᒥᑦ 
ᐱᓕᕆᐊᒧᑦ ᕿᒥᕐᕈᔭᐅᓂᖏᓐᓄᑦ 
ᖃᕋᓴᐅᔭᒃᑰᕈᑎᒧᑦ (ᐃᐊᓕᐊᑦ) 

 
ᓴᖅᑭᑕᐅᔪᖅ ᑎᑎᖅᑲᒃ 009 - 3(3): ᓂᖀᑦ 

ᐊᑭᖏᑦ ᓂᕿᑦᑎᐊᕙᓕᕆᓂᕐᒧᑦ 
ᐅᑭᐅᑕᖅᑐᒥᑦ ᐱᓕᕆᐊᒧᑦ 
ᕿᒥᕐᕈᔭᐅᓂᖏᓐᓄᑦ ᖃᕋᓴᐅᔭᒃᑰᕈᑎᒧᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑕᐃᒪᓐᓇᑦᑕᐅᖅ ᑲᑎᒪᔨᐅᓂᓐᓄᑦ 
ᐅᖃᐅᓯᕆᓚᐅᖅᑕᕋ ᐱᔾᔪᑎᒋᓪᓗᒍ 
ᓂᕿᑖᕆᔭᐅᖃᑦᑕᕐᓂᐊᖅᑐᑦ ᐱᔾᔪᑎᒋᓪᓗᒋᑦ 
ᓴᖅᑭᑎᑦᑎᒍᒪᔪᖓ ᑖᒃᑯᐊ ᑲᑎᒪᔨᐅᔪᓄᑦ 
ᕿᒥᕐᕈᔭᐅᑦᑎᐊᖁᔭᐅᓂᐊᖅᑕᒃᑲ.  
 
ᑲᔪᓯᒃᑲᓐᓂᖁᕕᓐᖔ? ᒪᕐᕉᒻᒪᑎᒃ ᓱᓕ. 
 
ᐊᒻᒪᓗᑦᑕᐅᖅ ᑕᒡᕙᓂᒃᑲᓐᓂᖅ ᒥᔅᑕ ᓂᓐᖓᖅ 
ᐅᖃᖅᑲᐅᖕᒪᑦ, ᐅᖃᖅᑏ, ᐊᒻᒪᓗᑦᑕᐅᖅ 
ᑲᑎᒪᔨᐅᓂᓐᓄᑦ ᐅᖃᐅᓯᕆᖅᑲᐅᔭᒃᑲ ᐱᔾᔪᑎᒋᓪᓗᒋᑦ 
ᓴᖅᑭᑎᑦᑎᒍᒪᔪᖓ ᐊᑭᖏᓐᓂ ᓂᖀᑦ ᑖᒃᑯᐊ 
ᓂᕿᑦᓯᐊᕙᐃᑦ ᐃᒃᐱᐊᕐᔪᖕᒥ.  
 
ᐅᖃᖅᑏ, ᑕᒪᒃᑯᐊ ᐃᓚᖏᑦ ᑐᑭᓯᒋᐊᕈᑏᑦ 
ᐱᑕᖃᓐᖏᒻᒪᑦ ᐃᓚᖏᑦ ᓲᕐᓗ ᓂᐅᕕᐊᒃᓴᐃᑦ 
ᓄᖑᓯᒪᓕᕐᒪᑕ. ᐃᓱᒫᓘᑕᐅᓯᒪᒻᒪᑦ ᓂᕈᐊᕐᑎᒋᔭᕐᓄᑦ: 
ᐃᓱᒪᒋᔭᐅᓂᖓ ᐊᔾᔨᒌᖏᑦᑐᑦ, ᓂᕈᐊᕋᔅᓴᐃᑦ ᐊᒻᒪ 
ᓇᓖᕌᕋᔅᓴᐃᑦ. 
 
ᑖᒃᑯᐊ ᓄᓇᕗᒻᒥᐅᑕᐅᔪᑦ ᖁᔭᓐᓇᒦᖅᐸᒃᑲ ᑕᒪᓐᓇ 
ᐱᓕᕆᐊᖃᕈᓐᓇᕐᖓᑕ ᖃᓄᐃᓕᒋᐊᖅᓯᓯᒪᒻᒪᑕ  
ᐊᔾᔨᒌᖏᑎᑦᑎᔪᓐᓇᖅᑐᑎᑦ.ᑎᑎᕋᖅᓯᒪᖕᒪᑕ 
ᐊᑭᖏᓐᓂᑦ ᓂᐅᕕᐊᒃᓴᐃᑦ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᐊᓚᒃᑲᐃᓂᖅ ᑎᑎᖅᑲᓂᑦ. ᖁᑦᑎᑦᑐᒧᑦ 
ᑭᒡᒐᑐᖅᑎ.  
 
ᓴᖅᑭᑕᐅᔪᖅ ᑎᑎᖅᑲᒃ 010 - 3(3): 

ᐅᓂᒃᑳᓕᐅᖅᑕᐅᓯᒪᔪᑦ ᑲᓇᑕᒥ 
ᒪᓕᒐᓕᐅᕐᕕᒡᔪᐊᖓᓂ ᑲᑎᒪᔨᕋᓛᒃᑯᖏᓐᓄᑦ 
ᓄᓇᖃᖅᑳᖅᑐᓕᕆᓂᕐᒧᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᓴᖅᑭᑎᑦᑎᒍᒪᔪᖓ ᐊᔾᔨᖓᓂ 
ᐅᓂᒃᑳᓕᐅᖅᑕᐅᓯᒪᔪᓂᑦ ᑲᓇᑕᒥ 
ᒪᓕᒐᓕᐅᕐᕕᒡᔪᐊᖓᓂ ᑲᑎᒪᔨᕋᓛᒃᑯᖏᓐᓄᑦ 
ᓄᓇᖃᖅᑳᖅᑐᓕᕆᓂᕐᒧᑦ. ᐊᑎᖃᖅᑐᖅ 
ᐅᑭᐅᖅᑕᖅᑐᒥ ᑕᒪᒃᑯᐊ ᓲᕐᓗ ᑲᓇᑕᒥ 
ᑎᑭᓴᖅᑕᐅᖃᑦᑕᓚᐅᖅᑐᑦ  
 
ᐅᖃᖅᑏ, ᑖᒃᑯᓄᖓ ᑐᓐᓂᐅᑕᐅᓚᐅᖅᑐᑦ ᑕᐃᑲᓂ 
ᑲᑎᒪᕝᕕᐅᔪᒥ ᐋᑐᕚᒥ. ᑖᒃᑯᐊ ᐅᓂᒃᑳᖃᖅᓯᒪᔪᑦ 
ᑕᒪᒃᑯᓂᖓ ᐱᖁᔭᐅᔪᓂᑦ ᑕᒪᒃᑯᐊ ᐅᓯᔭᐅᓂᖏᓐᓄᑦ 
ᓂᕿᓪᓚᕇᑦ ᐃᓄᐃᑦ ᓂᕿᖏᑦ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒪ 
ᓂᕆᒍᒪᕗᖓ. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᐃᓵᔅᓯᒪᔪᖃᕈᓐᓃᕐᖓᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 
16. (ᑐᓵᔨᑎᒎᕈᓐᓃᖅᑐᖅ) ᓇᓗᓇᐃᖅᓯᓂᖅ 
ᐱᖁᔨᕗᖔᕈᑎᔅᓴᓂᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 
17. (ᑐᓵᔨᑎᒎᕈᓐᓃᖅᑐᖅ) ᓅᑦᑎᒋᐊᕈᑎᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᑎᑦᑎᒍᒪᓪᓗᑐᓂ, 
ᓇᓗᓇᐃᖅᓯᓂᖅ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 18. 
(ᑐᓵᔨᑎᒎᕈᓐᓃᖅᑐᖅ) ᓅᑦᑎᒋᐊᕐᓂᖅ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 19. (ᑐᓵᔨᑎᒎᕈᓐᓃᖅᑐᖅ) 
ᓯᕗᓪᓕᖅᐹᒥ ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑑᔪᖅ.  
 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᐊᖏᖅᑕᐅᒍᒪᒐᓗᐊᖅᑐᖓ 
ᒪᓕᒐᓕᐅᖅᑎᓄᑦ ᒪᕐᕉᒃ ᐅᓪᓘᒃ ᑖᒃᑯᐊ 
ᐃᓱᒪᒋᓐᖏᓚᐅᐱᓪᓚᒡᓗᒋᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᐊᖅᑎᓪᓗᒍ  

ᒪᓕᒐᒃᓴᖅ 1 ᑮᓇᐅᔭᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ) ᒪᓕᒐᖅ, 2011-2012. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐊᖏᖅᑕᐅᔪᒪᒻᒪᑦ ᑖᓐᓇ 
ᐊᑐᒐᕗᑦ ᒪᕐᕉᓐᓂᒃ ᐅᓪᓘᓐᓂᒃ 
ᖃᐅᔨᒪᑎᑦᑎᒐᓱᒋᐊᖃᕐᓂᖅ ᒪᓕᒐᔅᓴᓄᑦ 
ᐊᓚᒃᑲᐃᔪᒪᓗᓂ ᑖᓐᓇ ᐊᑐᓐᖏᑲᐃᓐᓇᖁᓪᓗᒍ 
ᑭᒡᒐᑐᖅᑎ ᐊᖏᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᕐᖓᑕ. ᒥᓂᔅᑕ ᑲᔪᓯᒍᓐᓇᖅᓯᕗᑎᑦ. 
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᑎᔨᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᓐᓇ ᑲᑎᒪᔨᐅᖃᑎᒃᑲᓗ ᐅᖃᖅᑏ, 
ᐱᒋᐊᖅᑎᑦᑎᕗᖓ ᑐᒡᓕᖅᑕᐅᓪᓗᖓ ᑲᖏᖅᖠᓂᕐᒥ 
ᓂᒋᐊᓄᑦ ᑎᑭᕋᕐᔪᐊᒥᓗ ᒪᓕᒐᒃᓴᖅ 1 ᑮᓇᐅᔭᑦ 
ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ) 
ᒪᓕᒐᖅ, 2011-2012, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᓅᑦᑎᒋᐊᕈᑦ ᓈᒻᒪᒻᒪᑦ. 
ᓂᕈᐊᕈᒪᓕᖅᑐᑎᒃ. ᑖᔅᓱᒥᖓ ᐊᑲᐅᔅᓴᖅᑐᑦ. 
ᐋᒡᒑᖅᑐᑦ. ᓂᕈᐊᓐᖏᑦᑐᑦ. ᑖᓐᓇ ᑲᔪᓯᕗᖅ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. 
ᐃᓵᔅᓯᒪᔪᖃᓐᖏᒻᒪᑦ ᐊᐃᑉᐹᓄᑦ. ᑲᑎᒪᔾᔪᑎᒃᓴᖅ 20. 
ᐊᐃᑉᐹᓂ ᒪᓕᒐᔅᓴᓂᑦ ᐅᖃᓕᒫᖅᑕᐅᑎᑦᑎᓂᖅ. 
ᒥᓂᔅᑑᔪᖅ ᑮᓇᐅᔭᓕᕆᔨᒃᑯᓐᓄᑦ.  
 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᑎᔨᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᑐᒡᓕᖅᑕᐅᓪᓗᖓ  

ᑲᑎᒪᔨᐅᔪᒧᑦ ᑲᖏᖅᖠᓂᕐᒧ ᑎᑭᕋᕐᔪᐊᒧᓪᓗ 
ᒪᓕᒐᒃᓴᖅ 1 ᑮᓇᐅᔭᓂᑦ ᐃᓚᒋᐊᕈᑦ 
(ᐊᐅᓚᔾᔪᑎᓄᑦ) ᒪᓕᒐᖅ 2011-2012 ᑐᒡᓕᐊᓂ 
ᐅᖃᓕᒫᖅᑕᐅᖁᓪᓗᒋᑦ.  
 
ᐅᖃᖅᑏ, ᑖᓐᓇ ᐱᔾᔪᑎᖃᖅᑐᖅ ᓄᓇᕗᑦ 
ᒐᕙᒪᒃᑯᖏᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 
ᐊᑐᕈᓐᓇᖁᓪᓗᒋᑦ ᑮᓇᐅᔭᖅᑐᕈᑕᐅᓂᐊᖅᑐᓂᒃ 
ᐃᓱᐊᓄᑦ ᑎᑭᓪᓗᒍ ᒫᑦᓯ 31, 2012. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑖᓐᓇ ᓅᑦᑎᒋᐊᕈᑦ 
ᓈᒻᒪᒻᒪᑦ. ᐃᓗᓕᖏᓐᓄᑦ ᓂᓪᓕᖅᑐᖃᕈᒪᕚ? 
ᓂᕈᐊᕈᒪᓕᕐᖓᑕ. ᐊᑲᐅᔅᓴᖅᑐᑦ. ᐊᑲᐅᔅᓴᖏᑦᑐᑦ. 
ᓂᕈᐊᓐᖏᑦᑐᑦ. ᑲᔪᓯᕗᖅ. ᑖᓐᓇ ᑕᕝᕙ ᓅᑦᑎᒋᐊᕈᑦ 
ᒪᓕᒐᔅᓴᒧᑦ 1 ᑖᓐᓇ ᑲᑎᒪᕕᑦᑎᓐᓄᑦ 
ᐃᓗᐊᓅᖅᑕᐅᒍᓐᓇᖅᓯᓂᐊᓕᖅᑐᓂ.  
 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 20. 
(ᑐᓵᔨᑎᒎᕈᓐᓃᖅᑐᖅ) ᐊᐃᑉᐹᓂ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 21. (ᑐᓵᔨᑎᒎᕈᓐᓃᖅᑐᖅ) 
ᑲᑎᒪᑐᐃᓐᓇᕐᓂᖅ. ᕿᒥᕐᕈᕙᓪᓕᐊᓗᓯ ᒪᓕᒐᔅᓴᓂᑦ 
ᐊᒻᒪᓗ ᐊᓯᖏᓐᓂᒃ ᑖᓐᓇ ᒪᓕᒐᔅᓴᖅ 1 
ᕿᒥᕐᕈᓂᐊᖅᑕᓯ. ᐃᔅᓯᕙᐅᑕᕆᓂᐊᖅᑐᓯᐅᒃ ᒥᔅᑕ 
ᑕᐹᕐᔪᒃ.  
 
ᐊᒻᒪᓗ ᐱᒋᐊᓚᐅᓐᖏᓂᔅᓯᓐᓂ ᐊᕙᑎᓂᑦ ᑎᑦᑖᓂᑦ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ. ᐃᖅᓱᖅᑏ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:22-ᒥ 
ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:58-ᒥ 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᒃ 
ᖃᐃᔪᓐᓇᖅᑐᐊᓐᓅᒐᔅᓯ ᑕᒡᕗᖓ ᑲᑎᒪᓂᐊᖅᑎᓪᓗᑕ. 
ᑖᒃᑯᐊ ᒫᓐᓇ ᑲᑎᒪᔨᕋᓛᖑᑎᓪᓗᑕᐃᓛᒃ 
ᑲᑎᒪᓚᐅᐱᓪᓚᖕᓂᐊᕋᑦᑕ. ᐅᑯᓇᓂ ᑲᑎᒪᑎᓪᓗᑕ 
ᒪᓕᒐᒃᓴᖅ 1 ᑖᓐᓇ ᐱᓕᕆᐊᕆᔭᒃᓴᐅᑎᒋᒐᒃᑯ.  
ᖃᓄᐃᓕᐅᕈᒪᕕᓪᓕᑭᐊᖅ ᑖᒃᑯᐊ ᑲᑎᒪᔨᕋᓛᑦ? ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. 
ᒪᓕᒐᒃᓴᖅ 1 ᐱᒋᐊᕈᑎᒋᒍᒪᒐᑦᑎᒍ, ᐱᒋᐊᕈᑎᒋᓗᒋᑦ 



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 
 

74

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᓐᓇ 
ᒪᓕᒐᒃᓴᖅ 1 ᑲᒪᒋᔪᒪᓪᓗᒍ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ 

 

ᐃᒃᓯᕙᐅᑕᖅ:ᖁᔭᓐᓇᒦᒃ. ᑕᒡᕙᓂ ᑲᑎᒪᑎᓪᓗᑕ 
ᑖᓐᓇ ᒥᓂᔅᑕᒋᔭᐅᔪᖅ 
ᐋᓐᓂᐊᖃᖅᑕᐃᓕᓕᕆᑎᑦᑎᔨᒃᑯᓐᓄᑦ 
ᐅᖃᐅᓯᒃᓴᖃᕈᕕᑦ ᒪᑐᐃᕈᑎᒋᓂᐊᖅᑕᕐᓂᒃ 
ᑐᓴᕈᒪᒃᖤᕋᓗᐊᕆᕗᒍᑦ.  
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑐᐃᓐᓇᐅᓕᖅᑐᖓ. ᐱᒋᐊᕐᓂᐊᓕᖅᐳᖓ 
ᖃᓄᐃᒃᓴᖏᒃᑯᕕᑦ. ᐊᒻᒪ ᓯᕗᓪᓕᖅᐹᒥᒃ ᐅᐱᒋᕙᒋᑦ 
ᑕᒡᕙᓂ ᐃᖏᑦᑐᐊᓘᒐᕕᑦ ᐃᒃᓯᕙᐅᑕᒧᑦ 
ᑐᖏᓕᐅᓪᓗᑎᑦ. ᐊᓕᐊᓇᐃᑦ. 
 

ᐃᒃᓯᕙᐅᑖᖅ, ᓴᖅᑭᕝᕕᒋᔭᒃᑲ ᐅᑉᓗᒥ ᐱᔾᔪᑎᒋᓪᓗᒋᑦ 
2011-12 ᐃᖏᕐᕋᔾᔪᑎᒃᓴᕗᑦ ᐊᒻᒪᓗ 
ᐸᕐᓇᐅᑎᒋᓯᒪᔭᕗᑦ ᖃᓂᒪᑦᑕᐃᓕᓕᕆᓂᕐᒧᑦ ᐊᒻᒪ 
ᐃᓄᓕᕆᔨᒃᑯᓄᓪᓗ.  
 

ᐃᒃᓯᕙᐅᑖᖅ, 2011-12-ᖑᑎᓪᓗᒍ ᐃᖏᕐᕋᔾᔪᑎᕗᑦ 
ᐊᒻᒪᓗ ᐊᐅᓚᔾᔪᑎᖏᑦ ᑮᓇᐅᔭᑦ ᖃᓂᒪᑦᑕᐃᓕᓂᕐᒧᑦ 
ᐃᓄᓕᕆᔨᒃᑯᓐᓄᓪᓗ ᐊᒃᓱᕈᕐᓇᖅᑑᓚᐅᖅᑐᑦ 
ᐋᖅᑭᒐᓱᒃᖢᒋᑦ. ᑖᓐᓇ ᐱᓕᕆᕝᕕᒋᔭᕗᑦ, ᓲᕐᓗ 
ᑮᓇᐅᔭᑦ ᐃᓱᒪᒋᔭᕆᐊᖃᓚᐅᕋᑦᑎᒍ ᐱᓪᓚᕆᐅᓂᖏᑦ 
ᖃᓂᒪᑦᑕᐃᓕᓂᕐᒧᑦ, ᐊᒻᒪ ᐃᓄᓕᕆᔾᔪᑎᑦ 
ᐊᑐᖅᑕᐅᔭᕆᐊᓖᑦ ᓄᓇᕗᒻᒥ ᐱᔾᔪᑎᒋᓪᓗᒍ. 
ᐅᐱᒋᓗᒃᑖᕆᐊᖅᖢᒍ. ᑭᓯᐊᓂ ᑲᑎᒪᔨᐅᔪᑦ 
ᖃᐅᔨᒪᖁᕙᕗᑦ ᐃᑲᔪᖅᑑᑎᒋᔭᕗᑦ ᐊᒻᒪᓗ 
ᑲᔪᓯᔾᔪᑎᒋᔪᒪᔭᕗᑦ ᐱᓪᓚᕆᐅᔭᕆᐊᖃᕐᒪᑕ. 
ᐊᐅᓚᑦᑎᐊᕆᐊᖃᖅᖢᑎᒃ ᑮᓇᐅᔭᑦ ᐃᖏᕐᕋᔾᔪᑏᑦ 
ᐃᑲᔫᑎᓪᓚᕆᐊᓗᐃᑦ ᖃᓂᒪᑦᑕᐃᓕᓂᕐᒧᑦ 
ᐋᓐᓂᐊᖅᑐᓄᓪᓗ ᐃᓄᓕᕆᔾᔪᑎᓄᓪᓗ 
ᒥᑭᒡᓕᕚᓪᓕᓗᐊᕐᓂᖅ ᐃᓚᓐᖓᕐᔪᐊᕐᓂᖅ 
ᐊᔪᕐᓇᕐᒪᕆᖕᒪᑦ ᑲᔪᓯᑦᑎᐊᕐᓂᐊᖅᐸᑕ 
ᐃᑲᔫᑎᒋᖃᑦᑕᖅᑕᕗᑦ ᑕᒪᒃᑯᓄᖓ 
ᐃᑲᔪᖅᑕᐅᔭᕆᐊᓕᖕᓄᑦ. 
 

ᑖᒃᑯᐊ ᐱᒋᐊᕈᑎᒋᔪᒪᔭᕗᑦ 2011-12 ᐃᖏᕐᕋᔾᔪᑏᑦ 
ᐊᒻᒪ ᐊᐅᓚᑦᑎᔾᔪᑎᒋᔪᒪᔭᕗᑦ ᑮᓇᐅᔭᐃᑦ 
ᑲᑎᓗᒃᑖᖅᖢᒋᑦ ᐅᑭᐅᑦ ᖃᐃᔪᓂᒃ ᓯᕗᓂᑦᑎᓐᓂ 
$296,988,000-ᖑᓂᐊᕐᒪᑕ. ᐊᑭᑦᑐᕆᐊᖅᑎᒋᔪᖅ 
ᐊᕐᕌᓂ ᑮᓇᐅᔭᑦ ᐊᑐᓚᐅᖅᑕᑎᓐᓂ $32,571,000 
2010-11-ᒧᑦ. ᐊᒻᒪ ᑖᒃᑯᐊ ᑮᓇᐅᔭᑦ ᐃᒪᓐᓇ 
ᐊᖏᑎᒋᔪᑦ $264,417-ᖑᓚᐅᖅᓯᒪᖕᒪᑕ 
ᐊᕐᕌᓂᐅᓚᐅᖅᑐᖅ: ᑖᒃᑯᐊ 
ᐊᑭᑦᑐᕆᐊᕈᑕᐅᓗᐊᖅᑐᓪᓕ ᒫᓐᓇ: 
 

 ᓄᓇᕗᑦ ᓯᓚᑖᓂ ᐋᓐᓂᐊᕐᕕᓕᐊᖃᑦᑕᖅᑐᑦ 
ᓯᕗᓂᑦᑎᓐᓂ ᐊᑐᕈᒪᔭᑦᑎᓐᓂ ᐊᐃᐳᕈ 1 ᐱᒋᐊᕐᓗᒍ 
ᐅᑯᐊᖑᔾᔪᑕᐅᓚᐅᖅᑐᑦ: ᓄᓇᕗᑦ ᓯᓚᑖᓂ 
ᐋᓐᓂᐊᕐᕕᓕᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ 
ᐱᓕᕆᕝᕕᒋᔭᕗᑦ ᑐᒃᓯᕋᖅᑐᒍᑦ $10,677,000-
ᑲᓐᓂᕐᓂᒃ. ᐊᖏᒡᓕᒋᐊᖅᖢᑎᒃ. ᐱᓗᐊᖅᑐᖅ 
ᓄᓇᕗᑦ ᓯᓚᑖᓄᑦ ᐃᑲᔪᖅᑕᐅᒋᐊᖃᖃᑦᑕᖅᑐᑦ 
ᐋᓐᓂᐊᖅᑐᑦ. ᐊᒻᒪ ᑲᓇᑕᒥ ᐋᓐᓂᐊᓂᓕᕆᓂᕐᒧᑦ 
ᐊᐅᓚᔾᔪᑎᒥᒃ ᑕᐃᔭᐅᔪᖅ ᑲᓇᑕ ᐃᑲᔫᑎᖓ 
ᖃᓂᒪᔪᓕᒫᓄᑦ ᑮᓇᐅᔭᑦ ᐊᑐᖅᑕᐅᕙᒃᑐᑦ 
ᐃᒪᐃᓕᖓᒻᒪᑕ ᑲᓇᐃᑎᐊᓐᖑᑐᐊᕈᕕᑦ 
ᐃᓅᓐᖏᒃᑲᓗᐊᕈᕕᑦ ᑭᓇᑐᐃᓐᓇᐅᒍᕕᑦ 
ᐃᑲᔪᖅᑕᐅᔭᕆᐊᖃᖅᐳᑎᑦ ᐋᓐᓂᐊᕐᕕᖕᒧᑦ 
ᐊᐅᓪᓚᕆᐊᖃᕈᕕᓪᓘᓐᓃᑦ. ᐊᒻᒪ ᓯᕗᓂᐊᒍᑦ 
ᓇᒻᒥᓂᖅ ᐅᕙᒍᑦ ᒐᕙᒪᒃᑰᔪᑎᒍᑦ 
ᐊᑭᓕᕆᐊᖃᖅᖢᑎᒍ. ᑲᓇᑕᓕᒫᑦᑎᐊᒥ 
ᑕᐃᒪᐃᖃᑦᑕᖅᑐᑦ. ᓇᓗᓇᐃᒃᑯᑕᖃᓗᒃᑖᖅᑐᑦ 
ᓇᓂᑐᐃᓐᓈᕋᓗᐊᕈᑎᒃ ᐋᓐᓂᐊᕐᕕᓕᐊᕈᑎᒃ 
ᐊᑭᓕᖅᑕᐅᑲᐅᑎᒋᓪᓗᑎᒃ. ᐊᑭᓕᐅᑎᕕᓂᑦ ᑕᐃᑯᖓ 
ᐅᑎᕈᓐᓇᖃᑦᑕᖅᑐᑦ ᓇᓂ 
ᐋᓐᓂᐊᕐᕕᒻᒦᔾᔪᑎᕕᓂᕆᒻᒪᖔᒋᑦ ᐊᖏᕈᑎᖃᕐᒪᑕ 
ᓇᓗᓇᐃᒃᑯᑕᕐᒥᒃ. ᐱᓕᕆᕝᕕᒋᔭᕗᑦ 
ᐊᒃᓱᕈᕐᓇᖅᑐᒃᑰᖅᓯᒪᔪᖅ, ᑮᓇᐅᔭᑦ 
ᐊᑭᑦᑐᕆᐊᕐᓂᖏᑦ ᐊᒥᓲᖕᒪᑕ. ᓲᖃᐃᒻᒪᓗ 
ᐱᓕᕆᕝᕕᑦᑕ ᑮᓇᐅᔭᒋᔭᖏᑦ ᓇᓗᓇᐃᖅᓯᒪᔪᑦ 
ᑐᖏᐅᑦᑎᓗᐊᓕᒑᖏᓐᓇᖅᖢᑎᐅᖃᑦᑕᕐᒪᑕ 
ᑮᓇᐅᔭᓂᒡᓗ ᑐᒃᓯᕋᒃᑲᓐᓂᕆᐊᖃᓕᖅᖢᑕ.  
ᐋᓐᓂᐊᕐᕕᖕᒧᑦ ᐃᓱᐊᕐᖤᖅᑕᐅᖃᑦᑕᕐᓃᑦ 
ᐱᔾᔪᑎᒋᓪᓗᒋᑦ ᐊᑭᑦᑐᕆᐊᕐᓂᐊᕐᒥᔪᑦ, ᓲᕐᓗ 
ᐊᐅᓪᓚᖅᑑᒐᓗᐊᑦ ᐋᓐᓂᐊᕐᕕᒻᒦᒋᐊᖃᓲᖑᓐᖏᒻᒪᑕ. 
ᐅᖃᐅᓯᕆᖅᑲᐅᔭᒃᑲ. 
 

 ᐋᓐᓂᐊᕕᓕᐊᖅᓯᒪᔪᑦ ᑲᒪᒋᔭᐅᓂᖏᑦ 
 
ᒫᓐᓇᓕ ᐃᓚᖏᑦ ᐊᒥᓱᑦ 
ᐋᓐᓂᐊᕐᕕᒻᒦᒋᐊᖃᓲᖑᒻᒪᑕ ᑕᐅᓇᓂ ᓄᓇᕗᑦ 
ᓯᓚᑖᓂ, ᐊᑭᑦᑐᕆᐊᖅᐹᓪᓕᖅᑲᐅᔭᕗᑦ 
$6,840,000-ᑲᓐᓂᕐᒥᒃ. ᐊᒻᒪᓗ ᐃᑲᔪᖅᑐᖅᖢᑎᒍ, 
ᑲᒪᒋᔭᐅᔾᔪᑎᖏᑦ ᐃᓱᒪᒃᑯᓪᓘᓐᓃᑦ 

ᐋᓐᓂᐊᕐᓂᖃᖅᑐᑦ ᐊᑭᑐᔪᒻᒪᕆᖕᓂᒃ ᐊᒻᒪᓗ 
ᐃᓱᐊᖅᓴᐃᔨᖃᕆᐊᖃᖃᑦᑕᕐᒪᑕ ᐃᓕᓯᒪᓪᓚᕆᑦᑐᒻᒪᕆᓐᓂᑦ 
ᐃᖢᐊᖅᓴᐃᔨᓂᒃ ᐊᒻᒪ ᐋᓐᓂᐊᕐᕕᒻᒦᔾᔪᑎᖏᑦ 
ᐋᓐᓂᐊᕕᑐᐃᓐᓇᒦᒍᓐᓃᖃᑦᑕᕐᒪᑕ. ᐃᓚᖏᓪᓗ ᑕᒪᒃᑯᐊ, ᓲᕐᓗ 
ᓄᑭᖏᑦ ᓴᓐᖐᓕᓯᒪᓗᐊᖅᑐᑦ 
ᑲᒪᒋᔭᐅᕝᕕᖃᑦᑎᐊᖅᑑᓃᒋᐊᖃᖃᑦᑕᖅᑐᑎᑦ, ᐊᒻᒪ ᑕᐃᒃᑯᐊ 
ᐅᑎᑲᐅᑎᒋᓂᑦ ᐊᔪᖅᑐᑦ, ᓲᕐᓗ ᐊᔪᕈᓐᓃᓴᖑᑲᓚᐅᖅᓱᑎᐅᓲᖑᒻᒪᑕ 
ᐱᔾᔪᑎᒋᓪᓗᓐᖏᑦ ᐊᖏᕐᕋᕈᑎᒃ ᐊᑦᑕᓇᓐᖏᑦᑐᒦᓐᓂᐊᕐᒪᑕ ᐃᓚᖏᑦ. 
ᑖᓐᓇ ᐱᓕᕆᕝᕕᒋᔭᕗᑦ ᑖᓐᓇ ᐱᔾᔪᑎᒋᓪᓗᒍ ᐊᖏᓪᓕᕚᓪᓕᖅᑲᐅᔪᖅ 
ᑮᓇᐅᔭᑦ ᑕᒪᑐᒧᖓ ᑐᕌᖅᑐᖅ ᐋᓐᓂᐊᕕᓐᓄᑦ ᑕᐅᓄᖓ 
ᐊᐅᓪᓚᖃᑦᑕᖅᑐᓄᑦ.  
 
 ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕈᑎᖏᑦ 
ᐃᖏᕐᕋᔾᔪᑏᓪᓕ ᒥᔅᓵᓄᑦ ᐱᓕᕆᕝᕕᕗᑦ ᑐᒃᓯᕌᕆᒃᑲᓐᓂᕈᒪᔪᖅ 
ᐊᑭᑦᑐᕆᐊᖅᖢᓂ ᑐᒃᓯᕋᐅᑎᕗᑦ $5,474,000 ᐊᑭᑦᑐᖅᐹᓪᓕᕐᓂᖏᑦ 
ᑕᒪᒃᑯᐊ ᐋᓐᓂᐊᖅᑐᑦ ᖃᖓᑕᔾᔪᑎᒃᑯᑦ ᐊᐅᓪᓚᕆᐊᖃᖃᑦᑕᖅᑐᑦ. 
ᐃᓚᖏᑦ ᑐᐊᕕᕐᓇᑐᒃᑯᑦᑐᑦ ᐅᓯᑲᖅᑕᖅᑕᐅᔭᕆᐊᖃᖅᑐᑦ, 
ᖃᖓᑕᓲᒃᑰᕆᐊᖃᖃᑦᑕᖅᑐᑦ. ᐅᑭᐅᑦ ᐊᒥᓲᓕᖅᑐᑦ ᑭᖑᓂᑦᑎᓐᓂᑦ 
ᑕᒪᒃᑯᐊ ᑮᓇᐅᔭᑦ ᓲᕐᓗ ᐸᓚᖅᓯᕚᓪᓕᖅᓯᒪᑐᐃᓐᓇᖅᑲᐅᔭᕋᓗᐊᕗᑦ 
ᑕᐃᒃᑯᐊ ᖃᖓᑕᔫᓕᕆᔩᑦ ᐅᖃᖃᑎᒋᖃᑦᑕᖅᖢᑎᒍ ᑳᓐᑐᕌ 
ᐊᑎᓕᐅᖅᑕᐅᖏᓐᓂᖏᓐᓄᑦ. ᐊᒻᒪᓗ ᑕᒪᒃᑯᐊ 
ᐊᖏᓪᓕᕚᓪᓕᖅᖢᑎᑦᑕᐅᖅ ᐋᓐᓂᐊᕐᕖᑦ ᓱᓇᒐᓚᐃᑦ ᐊᒻᒪ 
ᐃᖢᐊᖅᓴᐃᔩᓪᓗ ᐊᒥᓱᓐᖑᖅᐹᓪᓕᖅᓱᑎᐅᒻᒥᒻᒪᑕ. ᑕᒪᒃᑯᐊ 
ᑲᑎᓪᓗᑦᑖᖅᖢᒋᑦ ᐊᒻᒪ ᒪᑯᐊ ᐊᑭᑦᑐᖅᐹᓪᓕᕆᓪᓗᑎᒃ ᖃᕋᓴᐅᔭᒃᑯᑦ 
ᐋᓐᓂᐊᔪᑦ ᑕᑯᔭᐅᓂᒃᑯᑦ, ᓲᕐᓗ ᑕᑯᔅᓴᐅᒃᑲᐅᑎᔪᒃᑯᑦ ᓄᓇᓕᓐᓄᑦ 
ᐃᖢᐊᖅᓴᐃᔩᑦ ᑕᒫᓂ ᓄᓇᕗᒻᒦᖏᒃᑳᖓᑕ ᑕᒪᒃᑯᑎᒎᓈᖅᖢᑎᑦ 
ᐃᑲᔪᕆᐊᖃᖃᑦᑕᒥᒻᒪᑕ ᐅᕙᑦᑎᓐᓂᒃ. ᐊᒻᒪᓗ ᑕᒪᒃᑯᐊ ᑲᒪᔨᐅᔪᑦ, ᓲᕐᓗ 
ᐃᖅᑲᓇᐃᔭᖅᑎᕗᑦ ᐊᒻᒪᓗ ᐃᓚᖏᑦ ᑕᒪᒃᑯᐊ ᐋᓐᓂᐊᖅᑐᑦ, ᓲᕐᓗ 
ᐊᑕᐅᑦᑎᒃᑯᑦ ᐊᒥᓲᓗᑎᑦ ᐊᐅᓪᓚᕆᐊᖃᓕᓲᖑᓪᓗᑎᒃ. ᑲᑎᓗᑦᑖᖅᖢᒋᑦ 
ᑕᒪᒃᑯᐊ ᐊᑭᑦᑐᖅᐹᓪᓕᐅᑕᐅᕈᓘᔭᖅᑐᑦ ᐊᒥᓱᒻᒪᑕ. 
ᐃᑲᔪᕋᓱᒃᑲᓗᐊᖅᖢᑕ, ᓲᕐᓗ ᖃᓄᖅ ᐊᑭᓕᔅᓯᕚᓪᓕᕋᔭᕐᒪᖔ ᑮᓇᐅᔭᐃᑦ 
ᐃᓱᒪᒌᓐᓇᖅᖢᑎᒍ ᑖᓐᓇ ᑎᒻᒥᓲᒃᑯᑦ ᐃᖏᕐᕋᔾᔪ ᖃᖓᓗᑦᑖᖅ, ᓲᕐᓗ 
ᐊᑭᑦᑐᕆᐊᖅᐸᓪᓕᐊᖏᓐᓇᐅᔭᑦᑎᐊᕐᒪᑦ. ᐊᒻᒪᓗ ᓄᓇᕗᒻᒥ 
ᐃᓅᕙᓪᓕᐊᔪᑦ ᐊᒥᓱᓐᖑᖅᐸᓪᓕᐊᖏᓐᓇᖅᖢᑎᑦ. ᐃᓚᖏᑦ 
ᐊᐅᓪᓚᕆᐊᖃᖅᖢᑎᐅᖃᑕᐃᓐᓇᖅᖢᑎᑦ. ᓄᓇᓖᑦ ᑕᐅᑐᒐᔭᕈᑦᑎᒍ 
ᑕᒪᕐᒥᒃ, ᐃᓚᖏᑦ ᐱᐊᓚᓂᖅᓴᐅᓪᓗᑎᑦ ᐊᒥᓱᓐᖑᖅᐸᓪᓕᐊᔪᑦ. 
ᐊᒻᒪᓗᑦᑕᐅᖅ ᑕᒪᒃᑯᐊ ᑳᓐᑐᕌᖑᔪᑦ ᖃᖓᓗᒃᑖᑦᑎᐊᖅ ᐋᓐᓂᐊᕐᕕᓐᓄᑦ 
ᓱᓇᑐᐃᓐᓇᕐᓄᑦ ᐃᑲᔪᖅᑐᑦ ᐊᒻᒪᓗ ᑕᒪᕐᒥᑦᑎᐊᖅ 
ᐊᑭᑦᑐᕆᐊᖅᐸᓪᓕᐊᔪᐃᓐᓇᐅᖃᑦᑕᖅᖢᑎᒃ. ᐃᓚᖓᓂᓪᓗ 
ᖃᓂᒪᓐᓇᖅᑐᖃᓕᓲᖑᓪᓗᓂ ᑐᐊᕕᕐᓇᖅᑐᓂᒃ 
ᐋᓐᓂᐊᔪᒐᓚᐅᑎᓪᓗᓐᖏᑦ, ᓲᕐᓗ ᐳᕙᓗᑦᑐᑦ 
ᐊᒥᓱᓐᖑᖅᐹᓪᓕᖅᑐᓪᓚᕆᐋᓘᖅᑲᐅᒻᒪᑕ ᑕᒫᓂ ᕿᑭᖅᑖᓗᑉ ᐃᓚᖓᓂ. 
ᓄᓇᕗᑦ ᓯᓚᑖᓂ ᐃᖢᐊᖅᓴᐃᔨᓂᑦ ᐃᑲᔫᑕᐅᖃᑦᑕᖅᑐᑦ. ᑕᒫᓂ 
ᓄᓇᕗᒻᒦ ᐋᓐᓂᐊᕐᕖᑦ, ᓲᕐᓗ ᐃᓚᖏᑦ, ᓲᕐᓗ ᐊᐅᓚᑕᐅᒻᒪᑕ ᖃᑦᑎᓂᑦ 
ᐋᓐᓂᐊᖅᑐᓄᑦ ᑎᑭᑕᐅᖃᑦᑕᓂᕐᒥᓐᓄᑦ. ᐱᓕᕆᕝᕕᒋᔭᕗᑦ ᑕᒪᒃᑯᓂᖓ 
ᐋᓐᓂᐊᕐᕕᓃᒋᐊᖃᖃᑦᑕᖅᑐᓂᒃ ᐊᑐᕆᐊᖃᓪᓚᕆᖃᑦᑕᕋᑦᑕ ᑖᒃᑯᐊ 
ᐃᖢᐊᖅᓴᐃᔨᑦ ᐊᑭᓕᖅᑕᐅᒋᐊᖃᖅᖢᑎᓪᓗ ᑎᑭᓯᒪᔪᑦ ᑕᕝᕙᐃᓐᓇᖅ. 
ᑕᒪᒃᑯᐊ ᑮᓇᐅᔭᑦ ᐊᑐᖃᑦᑕᖅᑕᖏᑦ ᒪᓕᒃᖢᒋᑦ ᑮᓇᐅᔭᓪᓗ 

ᐊᑭᑦᑐᖅᐹᓪᓕᕈᑎᖏᑦ ᐊᕐᕌᒍᑕᒫᑦ, ᓲᕐᓗ ᐃᖢᐊᖅᓴᐃᔨᓄᑦ ᑐᕌᖅᑐᑦ 
4%-ᖑᖃᑦᑕᖅᑐᑦ ᐅᑭᐅᓗᒃᑖᖅ. ᐊᒻᒪᓗ ᑖᒃᑯᐊ 
ᐋᖅᑭᒋᐊᖅᑕᐅᓚᐅᖅᓯᒪᓐᖏᑦᑐᕕᓂᐅᖏᓐᓇᓕᖅᑲᐅᒪᑕ 
ᑭᖑᓂᑦᑎᓐᓂᐅᓚᐅᖅᑐᖅ ᐅᑭᐅᓂᑦ ᓯᑕᒪᓂᑦ. ᑖᓐᓇ ᐱᔾᔪᑎᒋᓪᓗᒍ 
ᐋᖅᑭᒋᐊᖅᑕᐅᒻᒪᑦ ᐃᒪᓐᓇ ᐊᖏᑎᒋᔪᒥᒃ ᐊᑐᒃᑲᓂᕐᓂᐊᓕᖅᑐᒍᑦ 
ᐃᖢᐊᖅᓴᐃᔨᓄᑦ $3,332,000.  
 
 ᓄᓇᕗᑦ ᓯᓚᑖᓂ ᐃᖢᐊᖅᓴᐃᔨᓂᑦ ᐃᑲᔫᑕᐅᖃᑦᑕᖅᑐᑦ 
ᑖᒃᑯᓂᖓ ᐃᑲᔫᑕᐅᔪᓂᑦ ᓈᒻᒪᓈᕆᐊᕐᓗᒋᑦ ᐃᖢᐊᖅᓴᐃᔨᑦ ᑕᒪᓐᓇ 
ᐱᔭᕆᐊᖃᕋᑦᑎᒍ. ᑕᒪᒃᑯᐊ ᐃᖢᐊᖅᓴᐃᔨᓄᑦ ᑎᑭᑕᐅᖃᑦᑕᕆᐊᖃᖅᑐᑦ 
ᓈᒻᒪᓈᕐᓂᐊᖅᐸᑕ ᓄᓇᕗᒻᒥᐅᓪᓗ, ᓲᕐᓗ ᑕᑯᔭᐅᔭᕆᐊᓖᑦ 
ᑕᑯᔭᐅᔭᕆᐊᖃᓪᓚᕆᑦᑕᕐᒪᑕ ᓈᒻᒪᓈᕆᐊᕐᓗᒋᑦ. ᓄᓇᕗᑦ ᑕᒪᓐᓇ 
ᐋᓐᓂᐊᖅᑕᐃᓕᓂᕐᒧᑦ ᐃᑲᔫᑎᖏᑦᑕᐅᖅ ᑖᒃᑯᐊ ᐋᓐᓂᐊᕐᕕᑯᓗᒃᐳᑦ 
ᓄᓇᓕᓐᓂ ᐊᐅᓚᑕᐅᒻᒪᑕ ᑕᒪᒃᑯᓄᖓ ᓇᔭᓐᖑᐊᓄᑦ. ᑖᒃᑯᐊᓗᑦᑕᐅᖅ 
ᐃᑲᔪᖅᑕᐅᒋᐊᖃᓕᖃᑦᑕᕆᓪᓗᑎᒃ ᐃᓱᐊᖅᓴᐃᔨᓄᑦ, ᐱᓗᐊᖅᑐᒥᒃ 
ᑕᒪᒃᑯᓄᖓ ᐃᓚᒌᓄᑦ ᐋᓐᓂᐊᕈᑕᐅᖃᑦᑕᖅᑐᓄᑦ ᓄᓇᕗᑦ 
ᓯᓚᑖᓅᕆᐊᖃᓐᖏᔾᔪᑎᒥᓐᓂ. ᐊᒻᒪᓗ ᐊᐅᓚᑦᑎᒋᐊᖃᖅᑐᑎᑦ 
ᐋᓐᓂᐊᕐᕕᒻᒥ ᓇᔭᓐᖑᐊᑦ. ᐊᒻᒪᓗ ᐊᐅᓚᑦᑎᔭᕆᐊᖃᕆᓪᓗᑎᒃ ᑕᒪᒃᑯᐊ 
ᐃᓱᐊᖅᓴᐃᔩᑦ ᐱᖁᑎᖏᓐᓂᑦ ᓱᓇᑐᐃᓐᓇᕐᓂᑦ ᐃᑲᔫᑎᓂᑦ ᓄᓇᕗᑦᒥᐅᑦ 
ᐱᔾᔪᑎᒋᓪᓗᒋᑦ. ᑕᒪᒃᑯᐊ ᓇᔭᓐᖑᐊᓄᑦ ᑐᕌᖅᑐᑦ ᐃᑲᔫᑎᒐᓚᐃᑦ 
ᑮᓇᐅᔭᐃᑦ ᐱᔪᒪᔭᕗᑦ ᐊᑭᑦᑐᕆᐊᖅᐹᓪᓕᕐᒥᒻᒪᑕ. ᑖᓐᓇ ᐃᒪᓐᓇ 
ᐊᖏᑎᒋᓂᐊᖅᑐᖅ $2,146,000. 
 
 ᓱᕈᓯᕐᓄᑦ ᐃᓚᒌᓄᓪᓗ ᒪᓕᒐᖅ ᕿᒥᕐᕈᔭᐅᓂᖓ 
ᑖᒃᑯᐊᓕ ᖃᐅᔨᓴᖅᑕᐅᑎᓪᓗᒋᑦ ᓱᕈᓯᕐᓄᑦ ᐃᓚᒌᓄᓪᓗ ᒪᓕᒐᖅ ᑖᓐᓇ 
ᐋᖅᑭᑉᐸᓪᓕᐊᓂᖓᑕ ᒥᒃᓵᓄᑦ, ᑖᓐᓇ ᐱᓕᕆᕕᒋᔭᕗᑦ 
ᑐᒃᓯᕋᒃᑲᓐᓂᖅᑐᒍᑦ $900,000-ᓂᑦ ᑕᕝᕙᓂ ᐅᑭᐅᒥᒃ ᖃᐃᔪᒥ 2011-
12. ᑖᒃᑯᐊ ᐋᖅᑭᑉᐸᓪᓕᐊᔪᒪᓪᓗᑎᒍ ᖃᐅᔨᓴᖅᑕᐅᓂᖅ ᑖᓐᓇ ᓱᕈᓯᕐᓄᑦ 
ᐃᓚᒌᓄᓪᓗ ᒪᓕᒐᖅ, ᓲᕐᓗ ᑕᕝᕙᓂ ᐅᖃᖅᓯᒪᓂᖓ ᑕᒪᑉᑕᒥ ᒪᓕᒃᖢᒍ 
ᑖᓐᓇ ᓄᑖᒥᒃ ᒪᓕᒐᖃᓕᕐᓗᓂ ᑕᕝᕙᓂ ᐃᓱᓕᓚᐅᓐᖏᓂᖓᓂ 
ᒐᕙᒪᒃᑯᑦ ᐃᖏᕐᕋᓂᖓ. ᑖᒃᑯᐊ ᓄᑖᖑᕈᑕᐅᔪᑦ ᓄᓇᕗᑦᒥᐅᑦ ᓱᕈᓯᖏᑦ 
ᒪᒃᑯᒃᑐᓪᓗ ᐅᐱᒋᔭᐅᓂᖅᓴᐅᓕᕐᓗᑎᒃ ᐃᒫᒃ ᓈᒻᒪᓈᖅᓯᒪᓂᖅᓴᒧᑦ 
ᒪᓕᒐᕐᒧᑦ ᑭᐅᓴᕋᐃᓐᓂᖅᓴᒧᓪᓗ ᐃᑲᔪᖅᑕᐅᖃᑦᑕᖁᓪᓗᒋᑦ. 
 
 ᐃᑲᔫᑎᒃᑲᓐᓃᑦ ᐋᓐᓂᐊᖅᑐᓕᕆᓂᕐᒧᑦ 
ᐊᒻᒪᓗᑦᑕᐅᖅ ᑖᒃᑯᐊ ᐃᑲᔫᑎᒃᑲᓐᓃᑦᑕᐅᖅ ᖃᓂᒪᖃᑦᑕᖅᑐᓄᑦ 
ᓄᓇᕗᑦᒥ ᐃᒪᓐᓇᐃᑦᑑᒻᒥᔪᑦ, ᑕᐃᒃᑯᐊ ᐃᓚᖏᑦ 
ᓄᓇᕗᑦᒥᐅᑕᐅᓐᖏᑦᑐᑐᖃᐃᑦ ᑕᒪᐅᓐᖓ ᓄᓇᕗᑦᒨᖅᓯᒪᔪᑦ 
ᐃᓐᓇᐅᓗᐊᖅᑐᓪᓘᓐᓃᑦ, ᐅᕝᕙᓘᓐᓃᑦ ᐃᓅᓐᖏᑦᑐᐃᑦ 
ᐃᑲᔪᖅᑕᐅᒋᐊᖃᖃᑦᑕᕐᒥᒻᒪᑕ. ᐃᓚᖏᑦ ᑕᒪᒃᑯᐊ 
ᐃᑲᔪᖅᑐᖅᑕᐅᒐᓗᐊᖅᖢᑎᒃ ᐋᓐᓂᐊᕐᕕᒻᒥ ᐃᑲᔫᑕᐅᕙᒃᑐᑦ ᒥᒃᓵᓄᑦ 
ᑖᒃᑯᐊ ᐊᒥᒐᖃᑦᑕᕐᒥᒻᒪᑕ. ᑕᒪᓐᓇᑦᑕᐅᖅ ᑖᒃᓱᒪᑉ ᒐᕙᒪᑦᑕ 
ᑐᐊᕕᕐᓇᖅᑑᑎᒋᒻᒥᒻᒪᒍ ᐱᓪᓚᕆᐅᑎᒃᑲᑦᑎᒍᑦ. ᑖᓐᓇ ᓂᕆᐅᑦᑐᒍᑦ 
ᑖᓐᓇ ᓄᑖ ᖃᕋᓴᐅᔭᒃᑯᑦ ᐅᓂᒃᑳᖅᓯᒪᔪᖅ ᖃᓂᒪᑦᑕᐃᓕᓕᕆᓂᐅᑉ 
ᒥᒃᓵᓄᑦ ᑐᕌᖓᔪᖅ ᑕᒪᑐᒪᐅᑉ ᒥᒃᓵᓄᑦ ᐅᓂᒃᑳᖅᓯᒪᓂᐊᖅᑐᖅ. 
ᐃᖏᕐᕋᓯᓂᐊᖅᖢᓂᓗ ᑕᕝᕙᓂ ᒫᑦᓯ, 2011. ᑖᓐᓇ ᓴᖅᑭᓯᒪᓕᖅᐸᑦ 
ᑐᓴᖃᑦᑕᕐᕕᒃᓴᐅᓂᐊᖅᑐᖅ ᐃᓱᒪᔪᒍᑦ ᐊᑐᖅᑕᐅᓂᖅᓴᐅᓕᕐᓂᐊᖅᖢᓂ. 
ᑖᓐᓇ ᐱᓕᕆᕕᒃ ᓂᕆᐅᒃᑐᖅ ᑮᓇᐅᔭᓂᑦ ᑐᒃᓯᕋᒃᑲᓐᓂᕋᑦᑕ $811,000-



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᒃ ᐱᔾᔪᑎᒋᓪᓗᒋᑦ ᑖᒃᑯᐊ ᑮᓇᐅᔭᑦ ᑕᐃᒃᑯᓄᖓ 
ᐃᑲᔫᕈᓐᓇᑦᑎᐊᖅᐸᓚᐅᓐᖏᑕᑦᑎᑦᑕ ᒥᒃᓵᓄᑦ. 
 

 ᖃᐅᔨᓴᕈᑏᑦ ᖃᓂᒪᔾᔪᑕᐅᕙᒃᑐᑦ ᓴᓇᑐᐃᓐᓇᐃᑦ  
ᐊᒻᒪ, ᒪᑯᐊ ᐆᑦᑐᕋᐅᑎᓕᕈᕕᓐᓂ ᖃᐅᔨᓴᕈᑏᑦ ᖃᓄᐃᑦᑑᒻᒪᖔᑕ 
ᖃᓂᒪᔾᔪᑕᐅᕙᒃᑐᑦ ᓴᓇᑐᐃᓐᓇᐃᑦ ᐋᓐᓂᐊᕐᕕᐅᑉ ᐃᓗᐊᓂ 
ᐊᐅᓚᒃᓯᔾᔪᑎᓄᑦ ᑖᓐᓇ ᑐᕌᖅᖢᓂ. ᑕᐃᒃᑯᐊ ᐃᓚᖏᑦ 
ᖃᐅᔨᓴᖅᑕᐅᖃᑦᑕᕆᐊᖃᕐᒪᑕ, ᓲᕐᓗ ᐊᐅᖏᔭᖅᑕᐅᒍᑦᑕ ᑕᐃᑲᓂ 
ᖃᐅᔨᓴᖅᑕᐅᔪᓐᓇᕐᒪᑕ ᖃᐅᔨᓴᕐᕕᓐᓂ. ᑖᒃᑯᐊ ᑲᑎᒃᖢᒋᑦ ᐊᒥᓱᓂᒃ 
ᐋᓐᓂᐊᕈᑎᓂᒃ ᖃᐅᔨᓴᖃᑦᑕᕐᒪᑕ. ᐊᒻᒪ 
ᐊᒥᓱᓐᖑᖅᐹᓪᓕᖅᐸᓪᓕᐊᖏᓐᓇᖅᖢᑎᒃ ᖃᐅᔨᓴᖅᑕᐅᕙᒃᑐᑦ, ᓲᕐᓗ 
ᐳᕙᒡᓗᓐᓂᐅᑉ ᒥᒃᓵᓄᑦ. 
 

 ᐃᓕᓐᓂᐊᕐᕕᓐᓄᑦ ᐃᑲᔫᑕᐅᖃᑦᑕᖅᑐᖅ ᐅᑉᓛᕈᒥᑕᕐᓂᐅᑉ 
ᒥᒃᓵᓄᑦ   

ᐊᒻᒪ ᑖᓐᓇ ᐃᓕᓐᓂᐊᕐᕕᓐᓄᑦ ᐃᑲᔫᑕᐅᖃᑦᑕᖅᑐᖅ ᐅᑉᓛᕈᒥᑕᕐᓂᐅᑉ 
ᒥᒃᓵᓄᑦ ᑮᓇᐅᔭᓂᑦ ᑐᓂᕙᒻᒥᒐᑦᑎᒍᑦ. ᑖᓐᓇ ᐱᓕᕆᕕᒋᔭᕗᑦ 
ᖃᓂᕐᕋᖅᑎᐅᒐᑦᑕ ᑕᒪᑐᒪᐅᑉ ᒥᒃᓵᓄᑦ ᓄᓇᓕᓕᒫᓂ. ᑖᓐᓇ 
ᐃᑲᔫᑎᒋᖃᑦᑕᖅᑕᕗᑦ ᐱᕚᓪᓕᐅᑕᐅᓂᐊᖅᑐᖅ ᑖᒃᑯᐊ ᒐᕙᒪᒃᑯᑦ 
ᐊᒡᖢᓂᐅᒻᒥᒃ ᓄᖑᑎᑦᑎᕚᓪᓕᕋᓱᒃᑎᓪᓗᒋᑦ ᑲᑎᒪᔨᕋᓛᖃᕐᒪᑕ 
ᒐᕙᒪᒃᑯᑦ. ᑖᓐᓇ ᓄᑖᖅ ᑮᓇᐅᔭᓄᑦ ᐊᑐᕈᒪᔭᕗᑦ ᐅᑉᓛᕈᒻᒥᑕᓐᓂᕐᒧᑦ 
ᓱᕈᓯᑯᓗᓐᓄᑦ ᑐᕌᖅᑐᖅ $665,000-ᖑᓂᐊᖅᑐᖅ. ᑖᓐᓇ 
ᐱᕚᓪᓕᐅᑕᐅᓂᐊᖅᑐᖅ ᑕᐃᒃᑯᓄᖓ ᑳᖃᑦᑕᖅᑐᓄᑦ ᐅᑉᓛᒃᑯᑦ ᐊᒻᒪᓗ 
ᒪᒃᑯᒃᑐᑦ ᑕᒪᒃᑯᐊ ᑐᐊᕕᕐᓇᖅᑑᑎᒻᒪᒋᑦ ᒐᕙᒪᑦᑕ ᑕᕝᕙᓂ 
ᐅᓂᒃᑳᖅᓯᒪᔪᓂ ᑕᒪᑉᑕᒥ.  
 

 ᓂᕿᐅᑉ ᒥᒃᓵᓄᑦ ᐊᒃᖢᓂᐅᑉ ᒥᒃᓵᓄᑦ ᑐᕌᖓᔪᖅ   
ᓂᕿᐅᑉ ᒥᒃᓵᓄᑦ ᐊᒃᖢᓂᐅᑉ ᒥᒃᓵᓄᑦ ᑐᕌᖓᔪᖅ. ᑕᒪᓐᓇ ᓄᓇᕗᑦᒥ 
ᓂᕿ ᐊᒥᒐᓲᖑᒻᒪᑦ ᐃᓚᖏᓪᓗ ᓂᕿᓂᒃ ᐊᒃᓱᕉᑎᖃᓲᖑᓪᓗᑎᒃ. 
ᐊᒻᒪᓗ ᑕᒪᒃᑯᐊ ᐃᓚᖏᑦ ᐅᕙᒍᐃᓐᓇᖅ ᖃᓂᒪᑦᑕᐃᓕᓂᕐᒧᑦ 
ᐃᓄᓕᕆᔨᒃᑯᓪᓗ ᐅᕙᒍᑑᓐᖏᑦᑎᐊᖅᑐᖅ ᑕᒪᓐᓇ ᑲᒪᒋᔭᕗᑦ. ᐊᒻᒪᓗ 
ᐱᔾᔪᑏᑦ ᐊᒥᓲᓪᓗᑎᒃ ᓂᕿᐅᑉ ᒥᒃᓵᓄᑦ ᐊᒥᒐᖅᓴᕐᓂᖅ ᑖᓐᓇ 
ᓴᖅᑭᓲᖑᒻᒪᑦ. ᑭᓯᐊᓂ ᐃᑲᔪᖅᑎᒌᑦᑎᐊᕐᓗᑕ ᐸᕐᓇᖃᑎᒌᑦᑎᐊᕐᓗᑕᓗ 
ᑖᓐᓇ ᐱᔭᕆᐊᖃᕋᑦᑎᒍ ᒐᕙᒪᒃᑰᓪᓗᑕ. ᑖᒃᑯᐊ ᐃᓅᓯᑦᑎᐊᕆᖕᓂᕐᒧᑦ 
ᑲᑎᒪᔨᐅᔪᑦ ᐊᒻᒪ ᐊᒃᖢᓂᕐᒥᒃ ᓄᖑᑎᑦᑎᕚᓪᓕᕋᓱᒃᑐᓂᒃ ᑕᐃᒪ 
ᐃᑲᔪᖅᑎᑕᖃᓕᕐᒪᑦ ᐊᒃᖢᔪᓂᒃ ᒥᒃᖠᒋᐊᖅᑎᑦᑎᔩᑦ ᐊᖏᖅᓯᒪᓕᖅᑐᑦ 
ᑕᒪᓐᓇ ᓂᕿ ᐊᒥᒐᖃᑦᑕᕐᓂᖓ ᐱᓪᓚᕆᐊᓘᒻᒪᑦ ᐊᒻᒪᓗ 
ᑐᐊᕕᕐᓇᖅᑑᓪᓗᓂ ᐃᑲᔪᖅᑕᐅᒃᑲᓐᓂᕆᐊᖃᕐᓂᖓ. ᑕᐃᒪ 
ᑐᓂᔭᐅᒃᑲᓐᓂᕐᓂᐊᖅᑐᒍᑦ, ᕿᓄᔪᒍᓂᓛᒃ, $494,000 ᑕᒪᓐᓇ 
ᑲᔪᓯᖁᕝᓗᒍ ᓂᕿᐅᑉ ᒥᒃᓵᓄᑦ ᐊᒃᓱᕉᑕᐅᓗᐊᖃᑦᑕᖅᑐᖅ. 
 

 ᐃᕐᓂᓱᒃᓰᕙᒃᑐᓄᑦ ᐊᒻᒪᓗ ᓱᕈᓰᑦ ᐃᓅᕋᑖᖅᑐᑯᓗᐃᑦ 
ᑲᒪᒋᔭᐅᑦᑎᐊᕆᐊᖃᕐᓂᖓᑕ   

ᐃᕐᓂᓱᓐᓂᐅᑉ ᐊᒻᒪ ᑕᐃᒃᑯᐊ ᓄᑕᕋᓛᑯᓗᐃᑦ ᑲᒪᒋᔭᐅᓂᖓᑦᑕ 
ᒥᒃᓵᓄᑦ, ᑕᒪᒃᑯᐊ ᑕᐃᒃᑯᐊ ᐃᕐᓂᓱᑦᑐᓕᕆᔨᑦ ᒪᓕᒐᐅᑉ ᒥᒃᓵ ᑖᓐᓇ 
ᐋᖅᑭᒃᑕᐅᓚᐅᖅᓯᒪᔪᖅ ᒐᕙᒪᐅᓚᐅᖅᑎᓪᓗᒍ ᑭᖑᓪᓕᕐᒥ, ᒪᓕᒐᖃᕐᒪᑕ 
ᐋᖅᑭᒃᓯᒪᓕᖅᑐᓂᒃ. ᔫᓂ 2009-ᖑᑎᓪᓗᒍ ᑖᓐᓇ 
ᖃᓂᒪᑦᑕᐃᓕᓕᕆᓂᖅ ᐱᓕᕆᕝᕕᕗᑦ ᓴᖅᑭᑎᑦᑎᓚᐅᖅᓯᒪᖕᒪᑦ 
ᑕᐃᒃᑯᓂᖓ ᐃᕐᓂᓱᒃᓰᕙᒃᑐᓄᑦ ᐊᒻᒪᓗ ᓱᕈᓰᑦ ᐃᓅᕋᑖᖅᑐᑯᓗᐃᑦ 
ᑲᒪᒋᔭᐅᑦᑎᐊᕆᐊᖃᕐᓂᖓᑕ ᒥᒃᓵᓄᑦ. ᑖᒃᑯᐊᓗ 

ᐋᖅᑭᒃᓱᕆᐊᖃᖅᑕᖏᑦ ᐃᑲᔫᑎᒋᔪᒪᔭᖏᑦ ᑕᒡᕗᖓ ᐋᖅᑭᒃᑕᐅᓪᓗᑎᒃ 
ᒪᓕᒐᕐᒧᑦ ᑖᒃᑯᓂᖓ ᐃᕐᓂᓱᒃᓰᕙᒃᑐᓄᑦ ᓚᐃᓴᓐᔅᖃᖅᑐᓄᓂᓛᒃ. ᑕᒡᕙᓂ, 
ᓲᕐᓗ ᖃᓂᒪᑦᑕᐃᓕᓕᕆᓂᕐᒧᑦ ᐃᓚᓕᐅᑎᔭᐅᑦᑎᐊᖅᖢᑎᒃ ᐊᒻᒪ 
ᑕᐃᒃᑯᐊ ᓱᕈᓯᑯᓗᐃᑦ ᐃᓅᕋᑖᖅᑐᑦ ᖃᓄᖅ ᑲᒪᒋᔭᐅᑦᑎᐊᕆᐊᖃᕐᒪᖔᑕ 
ᐊᓈᓇᒃᑯᖏᓐᓄᑦ. ᐱᓕᕆᕝᕕᒋᔭᕗᑦ ᑐᒃᓯᕋᒃᑲᓐᓂᖅᑐᒍᑦ $560,000-ᓂᒃ 
ᑕᒪᓐᓇ ᑲᔪᓯᑎᑦᑐᒪᓪᓗᑎᒍ ᐃᕐᓂᓱᒃᓰᓂᖅ ᐊᒻᒪ ᓱᕈᓯᕋᓛᑦ ᓄᑕᕋᓛᑦ 
ᑲᒪᒋᔭᐅᑦᑎᐊᕆᐊᖃᕐᓂᓐᖏᓐᓄᑦ.  
 

ᐃᒃᓯᕙᐅᑖᖅ, ᑖᒃᑯᐊ ᐊᖏᖅᑕᐅᒐᔭᖅᐸᑕ ᑐᒃᓯᕋᒃᑲᓂᖅᑕᕗᑦ 
ᑕᐃᖅᑲᐅᔭᒃᑲ $32,571,000 ᑕᒡᕗᖓ ᐃᓕᔭᐅᓇᔭᖅᐸᑦᑕ ᑮᓇᐅᔭᓂᒃ 
ᑐᒃᓯᕋᐅᑎᒋᓗᒃᑖᖅᑕᑦᑎᓐᓂᒃ, ᑖᓐᓇ ᐃᑲᔫᑎᖃᒻᒪᕆᖕᓂᐊᖅᑐᖅ ᑮᓇᐅᔭᑦ 
ᑐᒃᓯᕋᖃᑦᑕᖅᑕᕗᑦ ᑭᖑᓂᑦᑎᓐᓂᐅᖅᑲᐅᔪᖅ ᐊᒥᒐᓗᐊᖏᓐᓇᖃᑦᑕᕐᓂᖓ 
ᑖᓐᓇ ᑕᒡᕗᖓ ᐃᓱᓕᔾᔫᒥᓂᐊᖅᑐᖅ. ᐊᒻᒪᓗ 
ᓇᓗᓇᐃᖅᓯᕚᓪᓕᕐᓂᐊᖅᖢᓂ ᑖᒃᑯᐊ ᐃᑲᔫᑎᒋᔪᒪᔭᕗᑦ ᐱᓪᓚᕆᐊᓗᐃᑦ 
ᐅᖃᐅᓯᕆᔭᒃᑲ ᐃᑲᔫᑎᒋᒋᐊᖃᓪᓚᑦᑖᖅᖢᑎᒍ. 
ᑭᓯᐊᓂᐅᓪᓚᕆᖃᑦᑕᖅᖢᓂ ᓄᓇᕗᑦᓕᒫᑦ ᖃᓂᒪᓂᕐᒧᑦ 
ᑎᑭᖃᑦᑕᖅᑐᓕᒫᓄᑦ. 
 

ᐅᑭᐅᑦ ᐊᒥᓱᑦ ᑕᒪᒃᑯᐊ ᖃᐃᔪᑦ ᓯᕗᓂᑦᑎᓐᓂᐅᓂᐊᖅᑐᖅ ᐃᒪᓐᓇ, 
ᓲᕐᓗ ᐱᕚᓪᓕᕆᐊᖃᕋᓗᐊᕋᑦᑕ ᑕᒪᓐᓇ ᖃᓂᒪᖃᑦᑕᕐᓂᖅ, ᐃᓛᒃ 
ᑎᒥᑦᑎᐊᕆᖕᓂᖅ ᓄᓇᕗᑦᒥ ᐋᖅᑭᒡᔫᒥᒋᐊᖃᕋᓱᒃᑲᑦᑎᒍᑦ -ᒍᒪᒐᑦᑎᒍᓗ 
ᐃᓄᖕᓄᑦ ᐃᓛᒃᑰᖅᑐᓄᑦ ᐃᓚᒌᓄᓪᓗ ᐊᒻᒪᓗ ᓄᓇᓕᓐᓄᑦ 
ᑕᒪᒃᑭᓗᒃᑖᖅᖢᒍ. ᑕᒪᒃᑯᐊ ᐊᒥᓱᑦ ᓴᖅᑭᖃᑦᑕᖅᑑᒐᓗᐊᑦ 
ᐃᑲᔪᖅᑕᖁᐅᒡᔪᑎᒋᔭᐅᔭᕆᐊᓖᑦ ᖃᓂᒪᓂᕈᔪᐃᑦ ᑎᒥᑦᑎᐊᕆᖕᓂᐅᓪᓗ 
ᒥᒃᓵᓄᑦ, ᑖᓐᓇ ᐱᓕᕆᕝᕕᒋᔭᕗᑦ, ᓲᕐᓗ ᓇᓗᓇᐃᖅᓯᒋᐊᖃᖃᑦᑕᕐᒪᑦ 
ᐃᓛᓐᓂᑦ ᑮᓇᐅᔭᑦ ᐊᒥᒐᕐᓂᖓ ᐃᓱᒪᑕᐅᓕᓲᖑᒻᒪᑦ ᐃᓚᖏᓐᓂᒃ 
ᑐᐊᕕᕐᓇᖅᑐᖃᕋᓗᐊᖅᑎᓪᓗᒍ. ᑖᓐᓇ ᓂᕆᐅᑉᐳᖓ ᑲᑎᒪᔨᕋᓛᑦ 
ᐃᑲᔪᖅᑐᐃᓂᐊᕐᒪᑦ ᑖᒃᑯᓂᖓ ᐊᒃᓱᕈᕐᓇᖅᑐᓂᒃ ᐱᔪᒪᔭᑦᑎᓐᓂᒃ 
ᑲᔪᓯᖁᓪᓗᒋᑦ ᑕᒪᒃᑯᐊ ᐱᕚᓪᓕᐅᑕᐅᓇᔭᖅᑐᑦ ᑎᒥᑦᑎᐊᕆᖕᓂᕐᒧᑦ 
ᖃᓂᒪᑦᑕᐃᓕᓂᕐᒧᑦ ᓄᓇᕗᑦᒥ. 
 

ᑭᐅᓇᓱᒍᓐᓇᕐᓂᐊᕐᒥᔪᒍᑦ ᐊᑐᐃᓐᓇᐅᓕᕈᑦᓯ. ᐃᑦᓯᕙᐅᑖᖅ. 
ᑕᐃᒪᑲᓚᐅᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑰᓕ. ᑕᑲᓄᖓ 
ᓵᑦᑎᓐᓄᐊᖁᔨᓚᐅᓐᖏᓂᑦᑎᓐᓂᒃ, ᐅᓇ ᐊᐱᕆᓚᐅᐱᓪᓚᒍᒪᓪᓗᖓ 
ᑕᒡᕙᓂ ᒪᑉᐱᖅᑐᒐᖓᓂ 2 ᖁᓛᓂ ᖃᓪᓗᓈᑎᑑᖓᔪᖓᓐᓂ 
ᐅᖃᐅᓯᕆᖅᑲᐅᒐᕕᐅᒃ $264,417,000-ᒥᒃ. ᑖᓐᓇ ᑕᐃᒪᐃᑦᑑᒻᒪᖔᑦ 
ᐅᕝᕙᓘᓐᓃᑦ ᐊᓯᔾᔨᕈᒪᒍᕕᐅᒃ ᑖᒃᑯᓇᓂ ᑲᑎᒪᔾᔪᑎᑦᑎᓐᓂ 
ᓇᓗᓇᐃᖅᑕᐅᑦᑎᐊᕐᓂᐊᕐᒪᑦ. ᒥᓂᔅᑕ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᐅᑎᑦᑎᐊᕋᕕᓐᖓ, 
ᐅᔾᔨᖏᖦᖢᖓ ᑖᓐᓇ $2-ᑐᐃᓐᓇᓐᖑᑲᓴᖕᓂᕋᒃᑯ. ᑖᓐᓇ 
ᐃᒪᓐᓇᐃᓕᖓᒋᐊᖃᖅᑲᐅᔪᖅ ᐃᑲᔫᑎᒋᔪᒪᔭᕗᑦ ᒪᒃᐱᒐᖅ 2-ᒥ 
$264,417,000-ᖑᒋᐊᖃᖅᑐᕕᓂᐅᒐᓗᐊᖅ. ᐋᓯᑦ, ᖁᔭᓐᓇᒦᒃ 
ᐅᖃᐅᑎᑦᑎᐊᕋᕕᓐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑰᓕ. ᑕᑲᓄᖓ ᓵᑦᑎᓐᓄᑦ 
ᑕᑲᓄᖓᖁᓂᐊᓕᕐᒥᒐᑦᑎᒋᑦ. ᑕᑲᓇᓂ ᐱᓕᕆᖃᑎᖃᕈᒪᕖᑦ 
ᐃᖅᑲᓇᐃᔭᖅᑐᓂᑦ ᑕᑲᓇᓂ ᓵᑦᑎᓐᓃᑦᑎᓪᓗᓯ? ᒥᓂᔅᑐ ᑰᓕ. 



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᒑᖅ ᑰᓕ: ᐃᒃᑯᐊ 
ᑕᒪᐅᓐᖓᕋᔭᖅᐸᑕ ᐃᑲᔪᖅᑎᒃᑲ, ᑕᐃᑲᓃᓕᕈᒪ 
ᐅᖃᐅᑎᓂᐊᖅᐸᒋᑦ ᑭᓇᒃᑰᖕᒪᖔᑕ. 
 

ᐃᒃᓯᕙᐅᑕᖅ: ᑲᑎᒪᔨᐅᖃᑎᒃᑳ ᐊᖏᖃᑎᒌᒃᐱᑖ 
ᑕᑲᓄᓐᖓᖅᑕᐅᖁᓪᓗᒋᑦ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 
ᐃᑲᔪᓚᐅᒃᑭᑦ ᑕᑲᓄᖓ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᑰᓕ, ᑖᒃᑯᐊ 
ᑲᑎᒪᔾᔪᑎᑦᑎᓐᓂ ᓇᓗᓇᐃᖅᓯᒪᑦᑎᐊᕐᓂᐊᕐᒪᑕ 
ᑖᒃᑯᐊ ᐃᑲᔪᖅᑎᒋᓂᐊᖅᑖᒃᑭᒃ ᓇᓗᓇᐃᕌᓪᓚᓚᐅᒃᑭᑦ 
ᑭᒃᑰᖕᒪᖔᖏᑕ. 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑕᓕᖅᐱᖓᓃᑦᑐᖅ ᖁᕕᐊᓱᒃᐳᖓ 
ᐅᖃᐅᑎᔪᓐᓇᕋᒃᑭᑦ ᑐᖏᓕᕆᔭᕗᑦ ᐋᓕᒃᔅ ᑳᒻᐳᓪ 
ᐃᒻᒪᖄᓗ ᐅᖃᐅᑎᒐᔭᕈᑦᑎ ᑖᓐᓇ 
ᑭᖑᓪᓕᖅᐹᕆᓂᐊᓕᖅᑕᖓ ᓴᖅᑭᓪᓗᓂ ᑲᑎᒪᕝᕕᐅᑉ 
ᐃᓗᐊᓂ ᑮᓇᐅᔭᓕᕆᑎᓪᓗᑕ. ᑕᒫᓂ ᒫᑦᓯᖑᔪᒥ 
ᕿᑎᐊᓂ ᓅᑉᐸᓪᓕᐊᔪᒫᓕᕐᒪᑦ ᐊᒃᓱᕈᖅᖢᓂ 
ᐱᓕᕆᖃᑦᑕᖅᓯᒪᖕᒪᑦ. ᐅᒡᒍᐊᕆᔭᕋᓗᐊᕋ 
ᐊᐅᓪᓚᕐᓂᐊᓕᕐᒪᑦ ᑕᕝᕙᓂ ᓴᖅᑭᑦᑐᓐᓇᕐᒪᑦ, 
ᖁᔭᓐᓇᒦᒃ. ᐊᒻᒪ ᑖᓐᓇ ᓴᐅᒥᒐᓂ ᑮᓇᐅᔭᓕᕆᔨ 
ᑎᒥᐅᔪᒧᑦ ᐊᖓᔪᖅᑳᖅ ᑎᐳᕋ ᕚᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᑦᑎ ᑐᖏᓕᖓ 
ᐋᓚᒃᔅ ᑳᒻᐳᓪ. 
ᐊᐱᖅᓱᖅᑕᐅᕕᔾᔪᐊᕐᓂᐊᖃᑕᐅᓂᐊᖅᑐᒃᓴᐅᒐᕕᑦ 
ᑭᖑᓪᓕᖅᐹᕆᓗᓂᐅᒃ ᐱᔾᔪᑎᒋᓪᓗᒍ. ᐊᒻᒪᓗ 
ᑐᓐᖓᓱᒋᑦ ᑎᐳᐊ ᐅᕌᔅ ᑕᕝᕗᖓ 
ᑲᑎᒪᔨᕋᓛᖑᓂᑦᑎᓐᓂ ᑖᓐᓇ ᐃᑲᔪᕐᓂᐊᕐᒥᒐᔅᓯᐅᑦ 
ᒥᓂᔅᑐᒋᔭᓯ. ᐱᒋᐊᓚᐅᓐᖏᓂᑦᑎᓐᓂᖃᐃ 
ᐃᒃᓯᕙᐅᑕᕆᔭᐅᔪᖅ ᑖᒃᑯᓄᖓ ᑲᑎᒪᔨᕋᓛᓄᑦ 
ᐅᖃᐅᓯᒃᓴᖃᖅᐳᖅ? ᒥᔅᑐ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᑎᒪᔨᕋᓛᖑᖃᑕᐅᔪᑦ ᐃᓅᓯᕐᒥ 
ᖃᓄᐃᖏᑦᑎᐊᕋᓱᐊᕐᓂᕐᒧᑦ ᕿᒥᕐᕈᓇᓚᐅᕐᒪᑕ 
2011-12 ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᓂᒃ ᐊᒻᒪ 
ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐱᓕᕆᕝᕕᖓᑦᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ 
ᐊᒻᒪ ᖁᕕᐊᓱᒃᑐᖓ ᒪᑐᐃᖅᓯᔾᔪᑎᒃᓴᓐᓂᒃ 
ᐅᖃᐅᓯᖃᕆᐊᒃᓴᖅ. 
 

ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦ 2011-12 
ᐊᐅᓚᔾᔪᑎᒃᓴᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᒃᓴᓄᑦ 
ᐊᑐᕈᒫᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᑦ ᐊᑭᖃᖅᑐᑦ $296,988,000. 
ᑖᑦᓱᒪ ᐅᓄᕐᓂᖓ $32.5 ᒥᓕᐊᓐᓂᒃ 
ᐅᓄᕐᓂᖅᓴᐅᔪᖅ 2010-11 -ᒥ ᐊᐅᓚᔾᔪᑎᒃᓴᓄᑦ 
ᐊᑐᕈᒫᖅᑐᓂᑦ ᐊᖏᖅᑕᐅᓚᐅᖅᓯᒪᔪᓂᑦ 
ᒪᓕᒐᓕᐅᕐᕕᖕᒥ ᐊᕐᕌᓂ, ᑖᒃᑯᐊ ᑐᒃᓯᕋᐅᑎᒋᔭᖏᑦ 
ᐊᑐᕈᒫᖅᑐᑦ ᐅᖓᑖᓂᕌᕐᔪᒃᑐᑦ $4 ᒥᓕᐊᓐᓂᒃ. 
ᐅᓄᕐᓂᖅᓴᐅᓪᓗᑎᒃ ᐱᓕᕆᕝᕕᐅᑉ 
ᐋᖅᑭᒋᐊᖅᓯᒪᔪᖁᑎᖏᓐᓂᑦ ᐊᕐᕌᒍᐊᓂ 2010-11 
ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ ᐊᑐᕈᒫᖅᑐᑦ 
ᐱᖃᓯᐅᔾᔨᓯᒪᕗᑦ ᐅᓄᕐᓂᖏᓐᓂᒃ 
ᑐᓂᔭᐅᓚᐅᖅᓯᒪᔪᓂᒃ ᐃᓚᒋᐊᕈᑎᑎᒍᑦ 
ᑮᓇᐅᔭᖅᑐᕈᑎᒃᓴᑎᒍᑦ. ᑲᑎᒪᔨᐅᖃᑕᐅᔪᑦ 
ᐅᔾᔨᕈᓱᒃᐳᑦ ᐃᓚᒋᐊᕈᑎᑦ ᑮᓇᐅᔭᖅᑐᕈᑎᒃᓴᓄᑦ 
ᐊᑐᒐᒃᓴᑦ ᐱᓕᕆᕝᕕᖓᓐᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 
ᑐᓂᔭᐅᕙᓪᓕᐊᖏᓐᓇᖅᐳᑦ ᒐᕙᒪᒃᑯᓐᓂᑦ 
ᐱᖃᓯᐅᑎᓪᓗᒍ ᑖᓐᓇ ᒫᓐᓇᕐᓂᓴᐅᓂᖅᐹᖑᔪᖅ, 
ᐱᓇᓱᐊᕈᓯᕆᓚᐅᖅᑕᑦᑎᓐᓂ ᐊᖏᖅᑕᐅᓚᐅᖅᑐᖅ, 
ᐅᖓᑕᐅᔾᔨᓯᒪᓪᓗᑎᒃ $12 ᒥᓕᐊᓐᓂᒃ. 
 

ᐃᒃᓯᕙᐅᑖᖅ, ᐱᓕᕆᕝᕕᒃ ᑕᐃᒪᓐᖓᑦ ᐊᑐᕈᒫᖅᑐᓂᒃ 
ᑮᓇᐅᔭᓂᒃ ᐅᖓᑕᐅᔾᔩᓐᓇᕐᒪᑕ, ᑲᑎᒪᔨᕋᓛᑦ 
ᑕᑯᓐᓇᖅᐳᑦ ᐱᓕᕆᕝᕕᐅᑉ ᐊᑐᕈᒫᖅᑕᖏᑦ 
ᐊᕐᕌᒍᐊᓄᑦ 2011-12-ᒧᑦ 
ᒥᒃᓴᐅᓴᒃᓯᒪᑐᐃᓐᓇᕐᓂᖓᓂᒃ. ᑲᑎᒪᔨᕋᓛᑦ 
ᐃᓕᓴᖅᓯᕗᑦ ᐱᓕᕆᕝᕕᖓᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 
ᓵᓐᖓᒃᓯᕐᒪᑕ ᐅᓄᑲᓪᓚᒃᑐᓂᒃ ᐊᒃᓱᕈᑎᐅᔪᓂᒃ 
ᐱᔨᑦᓯᕈᑎᖃᖅᑎᓪᓗᒋᑦ ᐊᔾᔨᒌᒥᒃ ᐊᒻᒪᓗ ᐱᐅᔪᒥᒃ 
ᐃᓅᓕᓴᖅᑕᐅᔾᔪᑎᓂᒃ ᓄᓇᕗᑦ ᐃᓗᐊᓂ. 
ᐅᓄᖅᑐᓂᒃ ᐱᔾᔪᑎᖃᖅᖢᑎᒃ ᐊᑭᑦᑐᕆᐊᖅᐸᓪᓕᐊᔪᑦ 
ᐱᓕᕆᕝᕕᐅᑉ ᐊᐅᓚᒍᓐᓇᓐᖏᑕᖏᓐᓂᒃ, ᓲᕐᓗ 
ᐊᑭᓕᕆᐊᖃᖅᑐᑦ ᖄᖓᒍᑦ, ᐃᓅᓕᓴᖅᑕᐅᓂᕐᒧᑦ 
ᐊᒻᒪ ᐱᔨᑦᓯᖅᑕᐅᓂᕐᒧᑦ, ᐅᓄᕐᓂᖅᓴᐅᔪᑦ 
ᐃᓅᓕᓴᐃᔾᔪᑎᐅᔪᑦ ᓄᓇᕗᑦ ᓯᓚᑖᓃᒻᒪᑕ, ᑕᐃᒪᓐᓇ 
ᓂᕆᐅᓇᖏᑦᑐᓂᒃ ᐊᑭᓕᖅᓯᔭᕆᐊᖃᓕᖃᑦᑕᖅᑐᑦ 
ᐊᒻᒪ ᐃᖅᑲᓇᐃᔭᖅᑎᒃᓴᑦ ᐃᓂᖏᑦ 
ᐃᓐᓄᒃᑕᐅᔭᕆᐊᖃᖅᐸᒃᖢᑎᒃ. 
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᖕᒥᔪᑦ 
ᐊᑐᖅᑕᐅᖃᑦᑕᖅᑐᑦ ᑮᓇᐅᔭᖃᖅᑎᑦᓯᔾᔪᑕᐅᓪᓗᑎᒃ 
ᒪᓕᒐᖏᑦ ᐋᖅᑭᒡᓱᕈᑕᐅᖃᑦᑕᕐᒪᑕ 
ᑮᓇᐅᔭᖃᖅᑎᑦᓯᓂᕐᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 
ᑭᓐᖒᒪᔭᖏᓐᓂᒃ ᐅᑭᐅᖅᑕᖅᑐᕐᒥ ᑐᓂᔭᐅᕙᒃᑐᑦ 
ᐊᒥᒐᓗᐊᕐᒪᑕ. ᐊᔾᔨᐅᖏᓐᓂᑦᑎᓐᓄᑦ ᐊᒻᒪ 
ᐃᓄᐃᓪᓗ ᐅᓄᕐᓂᖏᓐᓄᑦ, ᓄᓇᐅᓪᓗ 
ᐊᖏᓂᖓᓄᑦ ᐊᒻᒪ ᐅᖃᐅᓯᖃᑎᒋᔭᐅᓇᑎᒃ ᐊᒻᒪ 
ᐃᓅᓯᕐᒧᑦ ᐊᒃᓱᕈᕈᑎᐅᔪᑦ ᐱᖃᓯᐅᔾᔭᐅᖃᑦᑕᖏᒻᒪᑕ 



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑐᕈᑎᒃᓴᖏᓐᓂᒃ ᓴᓇᓕᖅᑎᓪᓗᒋᑦ 
ᑐᓐᖓᕕᖃᖃᑦᑕᕐᒪᑕ ᓈᓴᐅᑎᓂᒃ 
ᑭᒡᓕᓯᓂᐊᖅᑕᐅᓂᑯᓂᒃ ᐊᒻᒪ 
ᐊᑭᑦᑐᕋᐅᑎᖃᖅᐸᒃᖢᑎᒃ ᑮᓇᐅᔭᖅᑖᕋᓱᐊᓂᕐᒧᑦ 
ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂᒃ. ᐊᔾᔨᐅᖏᑦᑐᒥᒃ 
ᐱᓂᐊᕐᓂᖃᕐᓂᖅᐳᑦ ᐃᓕᓴᕆᔭᐅᓯᒪᖃᑦᑕᖅᑑᒐᓗᐊᖅ 
ᐃᓚᖏᑎᒍᑦ ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑕᐅᓪᓗᑎᒃ 
ᓄᓇᕗᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᓄᖑᑦᓯᕙᓪᓕᐊᖏᓪᓗᑎᒃ ᑮᓇᐅᔭᖃᖅᑎᑦᓯᔾᔪᑎᐅᔪᖅ 
ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑕᐅᓂᖅ 
ᑲᔪᓰᓐᓇᕐᓂᐊᕐᒪᖔᑦ ᓇᓗᓇᖅᐳᖅ. ᑲᑎᒪᔨᕋᓛᑦ 
ᐃᑲᔪᖅᑐᐃᓂᐊᖅᑐᑦ ᒥᓂᔅᑕᒥᒃ 
ᐱᓕᕆᐊᖃᕋᓱᒃᑎᓪᓗᒍ ᑮᓇᐅᔭᓂᒃ 
ᐱᒐᓱᐊᒃᑲᓐᓂᖅᑎᓪᓗᒍ ᐊᒻᒪ ᓄᖑᑉᐸᓪᓕᐊᖏᑦᑐᓂᒃ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᓂᒃ 
ᐱᒐᓱᐊᖅᑎᓪᓗᒍ ᐊᑐᖅᑕᐅᓂᐊᖅᑐᓂᒃ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ 
ᐱᔨᑦᓯᕈᑕᐅᓗᑎᒃ ᓄᓇᕗᑦ ᐃᓗᐊᓂ. 
 

ᑲᑎᒪᔨᕋᓛᑦ, ᑕᑯᓐᓇᖅᐳᑦ ᐅᓄᑲᓪᓚᒃᑐᑦ ᐃᓗᐊᓂ 
ᒐᕙᒪᒃᑯᓐᓄᑦ ᐱᓕᕆᔭᐅᒃᑲᓐᓂᕈᓐᓇᕐᓂᖏᓐᓂᒃ 
ᐸᕐᓇᒃᑕᐅᑦᑎᐊᒃᑲᓐᓂᕐᓗᑎᒃ ᐊᑭᒋᓂᐊᖅᑕᖏᓐᓄᑦ 
ᐊᒻᒪ ᐊᐅᓚᑕᐅᑦᑎᐊᕐᓂᖅᓴᐅᓗᑎᒃ 
ᐊᑭᓕᖅᑐᐃᔾᔪᑎᑦ. ᐆᒃᑐᑎᒋᓗᒍ, 30%-ᖓᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᖅᑲᓇᐃᔮᑦ ᐃᓂᖁᑎᒋᔭᖏᑦ ᐃᓐᓄᒃᓯᒪᓐᖏᑦᑐᑦ. 
ᐊᑭᑐᔪᐊᓗᒃᑯᑦ ᑳᓐᑐᕌᒃᑕᐅᓯᒪᓪᓗᑎᒃ 
ᑎᑭᑎᑕᐅᑲᐃᓐᓇᖃᑦᑕᖅᑐᓄᑦ ᐱᔨᑦᓯᕈᑕᐅᖃᑦᑕᕐᒪᑦ 
ᐊᒻᒪ ᐊᒥᒐᖅᓯᓪᓗᑎᒃ ᑮᓇᐅᔭᓕᕆᔨᐅᔪᓂᒃ 
ᓄᒃᑎᕆᔪᓐᓇᖅᑐᓂᒃ ᐅᓄᕐᓂᖏᓐᓂᒃ 
ᑮᓇᐅᔭᖅᑐᕈᑎᒃᓴᕆᓐᖓᓚᐅᖅᑕᖏᑦ 
ᐊᑭᓕᖅᑐᐃᓂᕐᒧᑦ ᐃᖅᑲᓇᐃᔮᓄᑦ ᐊᒻᒪ 
ᐃᑲᔪᖅᑐᐃᔾᔪᑎᖏᓐᓄᑦ ᐊᑐᖅᑕᐅᓪᓗᑎᒃ 
ᑳᓐᑐᕌᒃᑕᐅᓯᒪᔪᑦ ᐱᔨᑦᓯᖅᓯᓂᖏᓐᓄᑦ. ᑲᑎᒪᔨᕋᓛᑦ 
ᑕᒪᑐᒥᖓ ᓇᐅᑦᑎᖅᓱᐊᖃᕐᓂᐊᖅᑐᑦ 
ᓯᕗᒧᐊᑦᑎᐊᓕᕋᓗᐊᕐᒪᖔᑕ ᓲᕐᓗ ᐊᑐᖅᑕᐅᓗᑎᒃ 
ᐋᖅᑭᒋᐊᖅᑕᐅᓯᒪᔪᑦ ᐄᔭᒐᖅᑖᕐᓂᕐᒧᑦ 
ᐱᓕᕆᔾᔪᑎᐅᔪᑦ ᐊᒻᒪ ᓴᓇᔭᐅᓗᑎᒃ ᖃᕆᑕᐅᔭᒃᑯᑦ 
ᑎᑎᕋᖅᓯᒪᓕᕐᓗᑎᒃ ᐃᓅᓕᓴᐃᔾᔪᑎᓄᑦ 
ᑎᑎᖅᑲᖁᑎᒋᔭᐅᔪᑦ ᐊᒻᒪ ᒥᐊᓂᕆᔭᐅᓂᖓ ᐃᓄᐃᑦ 
ᓇᓪᓕᐅᒃᑯᒫᖃᖏᑦᑐᑦ ᐃᓅᓕᓴᖅᑕᐅᓂᖏᓐᓄᑦ 
ᑳᓐᑐᕌᖑᔪᑦ ᑕᒪᐅᓇ ᐊᑭᑭᓐᓂᖅᓴᐅᔪᓐᓇᕐᒪᑦ 
ᐊᑯᓂᐅᔪᖅ ᐊᓂᒍᖅᐸᑦ. 
 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐱᓕᕆᕝᕕᐅᔪᖅ 
ᕿᒥᕐᕈᒃᑲᓐᓂᕐᓗᓂ ᐱᓕᕆᐊᕆᔭᖏᓐᓂᒃ 
ᐃᓐᓄᒃᓯᓇᓱᐊᖅᑎᓪᓗᒋᑦ ᐃᖅᑲᓇᐃᔮᒃᓴᓂᒃ 
ᐊᑯᓂᐅᖏᑦᑐᖅ ᐃᓐᓄᒃᓯᖃᑦᑕᖁᓪᓗᒋᑦ ᐊᒻᒪ 
ᐃᖅᑲᓇᐃᔭᖃᑎᖃᐃᓐᓇᕐᓗᑎᒃ 

ᐱᓕᕆᖃᑎᒋᔭᖏᓐᓂᒃ. ᓲᕐᓗ ᓯᓚᑦᑐᓴᕐᕕᖕᒥᐅᓂᒃ 
ᐊᒻᒪᓗ ᐊᓯᖏᓐᓂᒃ ᐱᓕᕆᕝᕕᐅᔪᓂᒃ, 
ᐃᑲᔪᖅᓯᓂᐊᕐᒪᑕ ᐃᓕᓐᓂᐊᖅᑎᑕᐅᑎᓪᓗᒋᑦ ᐊᒻᒪ 
ᐊᔪᕈᓐᓃᕐᓂᐊᕐᒪᑕ ᓄᓇᕗᒥᐅᑕᐅᔪᑦ 
ᐃᖅᑲᓇᐃᔭᕈᓐᓇᖅᓯᓗᑎᒃ 
ᐋᓐᓂᐊᖃᕐᓇᓐᖏᓐᓂᓕᕆᓂᕐᒧᑦ ᐊᒻᒪᓗ 
ᐃᓄᓕᕆᓂᕐᒧᑦ ᑐᕌᖓᔪᓂᒃ. ᑲᑎᒪᔨᕋᓛᑦ ᓱᓕ 
ᐅᑕᖅᑭᕗᑦ ᓇᓗᓇᐃᖅᑎᖅᓯᒪᔪᓂᒃ ᑐᓴᒐᒃᓴᓂᒃ 
ᖃᑦᓯᑦ ᐃᓕᓐᓂᐊᕐᓂᕐᒥᖕᓂᒃ ᐱᔭᕇᖅᓯᓯᒪᓕᕐᒪᖔᑕ 
ᓄᓇᕗᑦ ᓯᓚᑦᑐᓴᕐᕕᖕᒥ ᐃᓅᓕᓴᐃᔨᐅᓗᑎᒃ 
ᐱᓕᕆᐊᖃᕈᓐᓇᖅᓯᔪᑦ ᐃᖅᑲᓇᐃᔭᖅᑎᒋᔭᐅᓕᖅᑐᑦ 
ᐱᓕᕆᕝᕕᖕᒧᑦ ᐊᕐᕌᒍᓂ ᐅᓄᓗᐊᖏᑦᑐᓂ 
ᐊᓂᒍᖅᑐᓂᑦ. 
 

ᑲᑎᒪᔨᕋᓛᑦ ᐃᑲᔪᖅᑐᐃᑦᓯᐊᖅᐳᑦ 
ᐊᐅᓚᔾᔭᒋᐊᖅᑕᐅᓚᐅᖅᓯᒪᔪᓂᒃ 
ᐋᓐᓂᐊᓯᐅᑎᕈᕆᐅᖅᓴᓂᕐᒧᑦ ᐃᓕᓴᕈᑎᓂᒃ, 
ᐱᖃᓯᐅᑎᔭᐅᓪᓗᓂ ᓄᑖᖅ ᑕᐃᓐᓇ 
ᓴᖅᑭᑕᐅᒐᓱᐊᖅᑐᖅ ᓚᐃᓴᓐᓯᖃᕐᓗᑎᒃ 
ᐋᓐᓂᐊᓯᐅᑎᓐᖑᕋᓱᐊᓂᕐᒧᑦ ᐃᓕᓴᕈᑎᒃᓴᖅ. ᐊᒻᒪᓗ 
ᐃᕐᓂᓱᒃᓰᓂᕐᒧᑦ ᐱᓕᕆᔾᔪᑎᐅᔪᖅ ᑕᐃᒪᓐᓇ 
ᐱᑦᔨᓯᕐᓂᖅᓴᐅᓕᕈᓐᓇᕐᒪᑕ ᐃᕐᓂᓱᒃᓰᓂᕐᒥᒃ 
ᖃᓂᒃᓴᕐᓂᖅᓴᐅᓗᑎᒃ ᓄᓇᒋᔭᐅᔪᓂᒃ ᐊᒻᒪ 
ᐃᓚᒋᔭᐅᔪᓂᒃ. ᑲᑎᒪᔨᕋᓛᖑᖃᑕᐅᔪᑦ 
ᖁᕕᐊᓱᓚᐅᖅᑐᑦ ᑐᓴᕆᐊᒃᓴᖅ ᒫᓐᓇᕋᑖᖑᓚᐅᖅᑐᖅ 
ᐊᖏᖃᑎᒌᒍᑎᖃᓕᓚᐅᕐᒪᑕ ᓘᒃᑖᑦ ᐃᓚᒌᓄᑦ 
ᐃᓅᓕᓴᐃᔨᐅᔪᑦ Memorial 
ᓯᓚᑦᑐᓴᕐᕕᒡᔪᐊᖓᓐᓂᓐᖔᖅᑐᑦ 
ᐃᓕᓐᓂᐊᖅᑎᑦᓯᖁᓪᓗᒋᑦ ᐊᒻᒪ ᐱᓕᒻᒪᒃᓴᖁᓪᓗᒋᑦ 
ᕿᑭᖅᑕᓂ ᐋᓐᓂᐊᕕᖓᓐᓂ. ᑕᒪᓐᓇ 
ᓯᕗᒧᐊᑦᑎᐊᕐᓂᐊᕈᓇᖅᑐᖅ ᓘᒃᑖᑦ ᑳᓐᑐᕋᑉ ᐃᓗᐊᒍᑦ 
ᐱᓕᒻᒪᒃᓴᕈᓐᓇᖁᓪᓗᒋᑦ ᓄᓇᕗᒧᑦ ᐊᑐᕐᓗᑎᒃ 
ᐱᔨᑦᓯᕐᓂᕐᒧᑦ ᐊᖏᖃᑎᒌᒍᑎᐅᔪᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕝᕕᒃ 
ᕿᒥᕐᕈᓇᓕᕐᒪᑕ ᐱᔨᑦᓯᕐᓂᕐᒧᑦ ᐊᑐᖅᑕᐅᔪᒃᓴᓄᑦ 
ᐆᒃᑐᕋᐅᑎᓂᒃ ᐊᒻᒪ ᑲᑎᒪᔨᐅᖃᑕᐅᔪᑦ 
ᓂᕆᐅᑦᑎᐊᖅᑐᑦ ᓯᕗᓂᒃᓴᒥ 
ᕿᒥᕐᕈᓇᒃᑕᐅᓂᐊᕐᓂᖏᓐᓂᒃ 
ᐊᓯᔾᔨᕈᑕᐅᔪᒃᓴᐅᑎᐅᔪᑦ ᐱᓕᕆᔾᔪᑎᓄᑦ 
ᐱᐅᓯᕆᔭᐅᔪᓄᑦ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 
ᑭᓐᖒᒪᒃᓯᕐᓂᖏᓐᓂᒃ 
ᐱᖃᓯᐅᔾᔭᐅᔭᕆᐊᖃᕐᓂᓐᖏᓐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪ ᐃᓄᐃᑦ ᐃᓕᖅᑯᓯᖏᓐᓄᑦ 
ᐊᓐᓂᕆᔭᖏᑦ ᐃᓗᐊᓄᑦ ᐱᓕᕆᐊᑦ ᐊᒻᒪ 
ᐱᔨᑦᓯᕈᑕᐅᔪᑦ. 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑭᖑᓂᑦᑎᓐᓂ 
ᐅᔾᔨᕈᓱᓚᐅᖅᑐᑦ ᐅᓄᑲᓪᓚᒃᑐᑦ ᓄᓇᕗᑦ 
ᒐᕙᒪᒃᑯᖏᑕ ᐱᓕᕆᕝᕕᖏᑦ 
ᐸᔾᔭᕐᓗᒃᑎᑕᐅᓯᒪᓪᓗᑎᒃ ᑲᒪᒋᔭᖃᖃᑦᑕᕐᓂᖏᓐᓂᒃ. 
ᐆᒃᑐᑎᒋᓗᒍ, ᑕᒪᒃᑮᒃ ᐱᓕᕆᕝᕕᖓᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᐊᒻᒪ ᒪᓕᒐᓕᕆᔨᒃᑯᑦ ᐱᓕᕆᐊᖃᖃᑦᑕᖅᓯᒪᖕᒪᑕ 
ᑭᐅᓇᓱᐊᖅᖢᑎᒃ ᓂᖓᖃᑦᑕᐅᑎᖃᑦᑕᕐᓂᕐᒥᒃ ᐊᒻᒪ 
ᐊᔪᓕᕈᑕᐅᕙᒃᑐᓂᒃ. ᐃᓚᖏᓐᓂ ᓄᓇᓕᖕᓂ, 
ᐃᓄᓕᕆᔨᑦ ᐊᑯᓐᓂᖓᓂ ᐊᔪᓕᐅᖅᑲᖃᑦᑕᓕᕐᒪᑕ 
ᐱᖁᔭᖅᑎᒍᑦ ᑲᒪᒋᔭᒃᓴᖏᑦ ᓱᕈᓯᓕᕆᔨᐅᓂᕐᒧᑦ ᐊᒻᒪ 
ᐱᓕᕆᐊᒃᓴᖏᑦ ᐱᕋᔭᒃᑕᐃᓕᒪᑎᑦᓯᔨᐅᓪᓗᑎᒃ 
ᑕᐃᒪᓐᓇ ᐊᒃᓱᕈᓗᐊᓕᖃᑦᑕᕐᒪᑕ 
ᐱᔭᒃᓴᖃᓗᐊᖅᖢᑎᒃ ᐃᓄᓕᕆᔨᐅᔪᑦ. 
ᑲᑎᒪᔨᕋᓛᖑᖃᑕᐅᔪᑦ ᐅᔾᔨᕈᓱᒃᓯᒪᒋᕗᑦ ᐱᔾᔪᑎᐅᔪᑦ 
ᐊᒃᑐᐊᓂᖃᖅᑐᑦ ᐃᓐᓇᕐᓂᒃ ᐱᑦᓯᐊᖃᑦᑕᖏᓐᓂᕐᓂ 
ᔭᒐᐅᖅᑲᔭᐅᔫᔮᕐᒪᑦ ᐱᓕᕆᕕᐅᑉ 
ᑎᓕᔭᐅᓯᒪᔾᔪᑎᖏᓐᓂ ᐊᒻᒪ ᐊᑐᓕᖁᔭᓕᐅᖅᑐᑦ 
ᒥᓂᔅᑕ ᐃᖅᑲᓇᐃᔭᖃᑎᖃᖁᓪᓗᒍ ᐱᓕᕆᕝᕕᐅᔪᓂᒃ 
ᐊᓯᖏᓐᓂᒃ ᓵᓐᖓᒃᑎᒋᐊᖁᓪᓗᒍ ᐃᑲᔪᖅᑐᐃᓂᐅᔪᑦ 
ᐊᒻᒪ ᓴᐳᒻᒥᒃᓯᕈᑕᐅᔪᑦ ᓄᓇᕗᑦ ᐃᓐᓇᖁᑎᖏᓐᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᕗᑦ ᐃᓚᖓᑦ 
ᐱᓕᕆᕝᕕᐅᑉ ᐱᓕᕆᒐᓱᐊᕐᓂᐊᖅᑕᖓᑦ 2011-12-
ᒧᑦ ᓱᓕ ᑲᔪᓯᔪᖅ ᐃᓗᐃᒃᑲᐅᓗᒍ 
ᕿᒥᕐᕈᓇᖕᓂᐅᓂᐊᖅᑐᖅ ᓱᕈᓯᓄᑦ ᐃᓚᒌᓄᓪᓗ 
ᐱᔨᑦᓯᕐᓂᕐᒧᑦ ᐱᖁᔭᕐᔪᐊᖅ ᓴᖅᑭᑦᑎᓗᑎᒃ ᓄᑖᒥᒃ 
ᐱᖁᔭᒃᓴᒥᒃ ᓯᕗᓂᒃᓴᑦᑎᓐᓂ. ᐸᖅᑭᔭᐅᓂᖏᑦ 
ᑲᒪᒋᔭᐅᓂᖏᓪᓗ ᓄᓇᕗᒥ ᓱᕈᓯᖏᑕ 
ᐃᔨᒋᔭᐅᓂᖅᓴᐅᕗᑦ ᐱᖁᔭᒃᓴᓕᐅᕐᓂᕐᒥ, 
ᑲᑎᒪᔨᐅᖃᑕᐅᔪᑦ ᐅᖃᖅᓯᒪᔪᑦ ᐱᔾᔪᑎᐅᔪᑦ 
ᐊᒃᑐᐊᓂᖃᖅᑐᑦ ᐃᓐᓇᕐᓄᑦ ᐊᒻᒪᓗ ᐃᓄᐃᑦ 
ᐃᓕᖅᑯᓯᖏᓐᓄᑦ ᐊᓐᓂᕆᔭᐅᔪᑦ 
ᑲᑎᑕᐅᖁᔭᐅᓪᓗᑎᒃ ᕿᒥᕐᕈᓇᕐᓂᐅᑉ ᐃᓗᐊᓄᑦ. 
 
ᑲᑎᒪᔨᕋᓛᑦ ᐱᓕᕆᐊᖃᕐᒥᔪᑦ 
ᐅᖃᐅᓯᖃᖅᐸᓪᓕᐊᓪᓗᑎᒃ ᐃᓱᒫᓘᑕᐅᔪᓂᒃ ᐱᓪᓗᒍ 
ᐊᑦᑕᕐᓇᖅᑐᒦᑦᑐᑦ ᐃᓄᐃᑦ ᓄᓇᕗᒥᐅᑦ. ᑖᒃᑯᐊ 
ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 
ᐱᓕᕆᖃᑎᖃᑦᓯᐊᖁᓪᓗᒍ ᐱᓕᕆᖃᑎᒥᓂᒃ, 
ᐱᓗᐊᖅᑐᒥᒃ ᒥᓂᔅᑕᖓᓐᓂᒃ ᐊᐅᓚᑦᑎᔩᑦ, 
ᒐᕙᒪᐅᖃᑎᒌᓕᕆᔩᓪᓗ, ᑕᒪᓐᓇ ᐋᔩᖃᑎᒌᖕᓂᖅ 
ᐱᕙᓪᓕᐊᑎᓪᓗᒍ.   
 
ᐆᒃᑑᑎᒋᓗᒍ, ᓇᓗᓇᐃᖅᓯᒪᓐᖏᒻᒪᑦ ᓱᓕ 
ᓇᓗᓇᐃᖅᓯᒪᑦᓯᐊᖏᒻᒪᑦ ᑲᑎᒪᔨᕋᓛᓄᑦ ᑕᒪᒃᑯᐊ 
ᐱᓕᕆᐊᕆᓂᐊᖅᑕᖏᑦ ᓱᕈᓯᕐᓂᒃ 
ᐃᑲᔪᕋᓱᐊᖅᑎᐅᔪᑦ ᐋᖅᑭᒃᑕᐅᓂᐊᕐᒪᖔᑕ 

ᑖᒃᑯᑎᒎᓇᖅ ᓄᑖᑎᒍᑦ ᓱᕈᓯᓕᕆᔾᔪᑎᓂᒃ ᐊᒻᒪ 
ᐃᓚᒌᓄᑦ ᒪᓕᒐᕐᓂᒃ ᐅᕝᕙᓘᓐᓃᑦ 
ᐱᓕᕆᐊᒃᓴᖏᑎᒍᑦ ᑖᒃᑯᐊ ᐃᓅᓯᓕᕆᓂᕐᒧᑦ 
ᐊᔭᐅᖅᑐᐃᔩᑦ ᐊᓪᓚᒡᕕᖓᑦ.   
 
ᐃᒃᓯᕙᐅᑖᖅ, ᓄᖑᑎᖅᑕᐅᓚᐅᖅᑎᓪᓗᒋᑦ 
ᐊᕕᒃᑐᖅᓯᒪᔪᓂ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ, 
ᓄᓇᓕᖕᓂ ᐋᓐᓂᐊᖅᑐᓕᕆᔩᑦ ᑲᑎᒪᔨᕋᓛᖏᑦ 
ᑕᐃᔭᐅᓪᓗᑎᒃ ᑲᑎᒪᔨᕋᓛᖏᑦ ᑲᑎᒪᔩᑦ, 
ᐋᖅᑭᒃᑕᐅᓚᐅᖅᑐᑦ ᐊᑖᒍᑦ ᓄᓇᓖᑦ 
ᐱᔪᓐᓇᐅᑎᖏᑦᑕ ᐊᒻᒪ ᑮᓇᐅᔭᖃᖅᑎᑕᐅᓪᓗᑎᒃ 
ᓄᓇᕗᑦ ᒐᕙᒪᖏᓐᓄᑦ. ᑖᒃᑯᐊ 
ᑲᑎᒪᔨᕋᓛᖑᐃᓐᓇᖅᑐᑦ ᑎᓕᐅᕆᕗᑦ ᒥᓂᔅᑕᒥᒃ 
ᓴᓐᖏᒃᑎᑉᐸᓪᐊᑎᑦᓯᒐᓱᐊᖅᑎᓪᓗᒍ ᑕᒪᒃᑯᓂᖓ 
ᑲᑎᒪᔨᕋᓛᓂᒃ ᐊᒻᒪ ᐃᓱᒪᒃᓴᖅᓯᐅᕈᑎᖃᖅᑎᓪᓗᒍ 
ᖃᓄᖅ ᐃᑲᔪᖅᓱᖅᑕᐅᑦᓯᐊᕈᓐᓇᕐᓂᖏᓐᓂᒃ 
ᐊᑑᑎᖃᑦᓯᐊᖅᑐᒥᒃ ᓴᖅᑭᐅᒪᑎᑦᓯᖁᓪᓗᒋᑦ 
ᐋᓐᓂᐊᖃᖅᑕᐃᓕᓂᕐᒧᑦ ᐱᔨᑦᓯᕋᐅᑎᓂᒃ ᓄᓇᓕᖕᓂ. 
 
ᐃᒃᓯᕙᐅᑖᖅ, ᓇᓗᓇᓐᖏᑦᓯᐊᖅᑐᖅ ᐊᑭᖏᑦ 
ᐋᓐᓂᐊᕐᕕᓕᐊᖅᑐᑦ ᐃᖏᕐᕋᔾᔪᑎᖏᑦ 
ᐊᑭᑐᓂᖅᐹᖑᖕᒪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ, 
ᐃᓄᓕᕆᔨᒃᑯᓐᓂᓪᓗ. ᑲᑎᒪᔨᕋᓛᑦ ᑲᑎᒪᔨᖏᑦ 
ᐃᓕᔾᔪᑎᖃᕈᒪᓚᐅᕐᒪᑕ ᖃᑦᓯᑦ ᐳᓴᓐᑎᒥᒃ 
ᐋᓐᓂᐊᕐᕕᓕᐊᖅᑐᑦ ᐃᖏᕐᕋᔾᔪᑎᖃᖃᑦᑕᕐᒪᖔᑕ, 
ᑕᒫᓂᑲᓴᒃ 40%, ᐊᑐᖅᑕᐅᕙᒃᑐᑦ ᐃᖏᕐᕋᓂᕐᒧᑦ, 
ᓯᓂᒃᑕᕈᑎᖏᓐᓄᓪᓗ, ᐸᖅᑭᔨᖃᕐᓂᓐᖏᓐᓄᓪᓗ 
ᐋᓐᓂᐊᕐᕕᓕᕆᐊᖅᑐᑦ. ᑲᑎᒪᔨᕋᓛᑦ ᐃᓱᒪᖕᒪᑕ 
ᓈᒻᒪᒃᑐᓂ 
ᐃᑲᔪᖅᓱᖅᑕᐅᔾᔪᑎᒃᓴᖃᕆᐊᖃᕐᓂᓐᖏᓐᓂᒃ 
ᐊᑐᓃᖅᑐᑦ ᐊᐅᓪᓚᕆᐊᖃᖅᐸᒃᑐᑦ ᐊᖏᕐᕋᒥᓂᒃ 
ᐊᒻᒪ ᐃᓕᖅᑯᓯᕐᒥᓂᒃ, ᐋᓐᓂᐊᖅᑐᓕᕆᔭᐅᓂᐊᕐᓗᓂ,  
ᑲᑎᒪᔩᑦ ᐃᓕᑕᖅᓯᓯᒪᒋᕗᑦ ᒫᓐᓇ 
ᑮᓇᐅᔭᐃᔭᕈᑕᐅᕙᒃᑐᑦ ᐅᓄᕐᓂᖏᑦ 
ᐋᖅᑭᐅᒪᒍᓐᓇᔾᔮᖏᒻᒪᑕ. ᑲᑎᒪᔨᕋᓛᑦ ᐊᑐᓕᖁᔨᕗᑦ 
ᑖᒃᑯᐊ ᐋᓐᓂᐊᕐᓗᓂ ᐊᖏᕐᕋᓂᕐᒧᑦ ᐊᑐᐊᒐᑦ 
ᕿᒥᕐᕈᔭᐅᑦᓯᐊᕆᐊᖃᕐᓂᓐᖏᑦ.  ᑲᑎᒪᔨᕋᓛᑦ  
ᐅᔾᔨᕈᓱᒃᑭᕗᑦ ᓂᕆᐅᖕᓂᖏᓐᓂᒃ ᑕᒪᒃᑮᒃ 
ᐋᓐᓂᐊᕐᕕᓕᕆᐊᖅᑐᑦ ᐊᒻᒪ ᖃᑕᓐᖑᑎᖏᑦ ᓄᓇᕗᒥ 
ᐃᑲᔪᖅᑕᐅᔪᑦ ᐊᖏᓪᓕᕙᓪᓕᐊᑐᐃᓐᓇᕐᒪᑕ.  

ᐅᔾᔨᕆᔭᐅᒐᓗᐊᖅᑎᓪᓗᒍ ᑖᒃᑯᐊ ᐱᓕᕆᕕᐊᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ 
ᐊᒃᓱᕈᖅᓯᒪᓂᖏᓐᓂᒃ ᒪᓕᒐᓱᐊᖅᑐᑎᒃ 
ᐱᔭᐅᔪᒪᔪᓂᒃ, ᑲᑎᒪᔨᕋᓛᑦ ᐃᓱᒪᒋᕗᑦ ᑖᒃᑯᐊ 
ᓄᑖᓂᒃ ᐅᖃᓕᒪᓂᖅᑕᖃᕆᐊᖃᕐᓂᖓᓂᒃ 
ᓇᓗᓇᐃᔭᕐᓗᒋᑦ ᖃᓄᖅᒋ ᐊᖏᑎᒋᔪᓂᒃ 
ᐱᔨᑦᓯᕋᐅᑎᖃᕆᐊᖃᕐᒪᖔᑕ ᐊᒻᒪ ᑭᓱᐃᑦ 
ᓈᒻᒪᒐᔭᕐᒪᖓᑕ. 
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᖁᕕᐊᓱᒃᑐᑦ 
ᐅᔾᔨᕈᓱᒋᐊᒃᓴᖅ ᐱᓕᕆᕕᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ 
ᖃᓄᐃᓕᐅᕈᑎᖃᕆᐊᖅᓯᒪᖕᒪᑕ ᑕᒪᒃᑯᐊ ᓄᓇᕗᒥᐅᑦ 
ᓇᓪᓕᐅᒃᑯᒫᖃᖁᓪᓗᒋᑦ 
ᐋᓐᓂᐊᖅᑐᓕᕆᔭᐅᓂᖏᓐᓄᑦ ᐊᑐᕈᓐᓇᖁᓪᓗᒋᑦ 
ᐃᑲᔫᑕᐅᔪᓂᒃ ᐋᓐᓂᐊᖅᑐᓄᑦ.  ᑲᑎᒪᔨᐅᔪᑦ 
ᑎᓕᐅᕆᕗᑦ ᒥᓂᔅᑕᒥᒃ, ᐊᖓᔪᖅᑲᐅᑎᖏᓐᓂᓪᓗ 
ᐱᑕᖃᖅᑎᑦᓯᖁᓪᓗᒋᑦ ᓈᒻᒪᒃᑐᓂᒃ 
ᑐᑭᓯᒋᐊᕈᑎᒃᓴᓂᒃ ᐱᔭᐅᔪᓐᓇᖅᑐᓂᒃ ᐃᓄᖕᓄᑦ 
ᐊᔪᕐᓇᕈᓐᓃᑐᐊᖅᐸᑦ. ᑲᑎᒪᔨᐅᖃᑕᐅᔪᑦ 
ᕿᓚᓈᕈᑎᖃᖅᐳᑦ ᓴᖅᑭᑎᑕᐅᓛᕐᓂᖓᓂᒃ 
ᐱᓕᕆᕕᐅᑉ ᓄᑖᖅ ᖃᕆᐅᓴᔭᒃᑯᑦ ᑐᑭᓯᑎᑦᓯᕕᖓᑦ. 
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ 
ᐱᓕᕆᕕᐅᔪᖅ ᑮᓇᐅᔭᐃᕈᑎᖃᕆᐊᖃᕐᓂᓐᖏᑦ 
ᖃᕋᓴᐅᔭᒃᑰᖅᑐᓂᒃ ᐋᓐᓂᐊᖅᑐᓕᕆᓂᕐᒧᑦ 
ᑐᑭᓯᒋᐊᕈᑎᒃᓴᓂᒃ ᑲᑎᖅᓱᖅᑕᐅᓂᐊᕐᓗᑎᒃ, 
ᐊᐅᓚᑦᓯᔾᔪᑎᒃᓴᓂᒃ ᐊᒻᒪ ᕿᒥᕐᕈᔾᔪᑎᒃᓴᓂᒃ. 
ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᐱᓕᕆᕕᐅᔪᖅ 
ᐊᑐᖃᑦᑕᖁᓪᓗᒋᑦ ᑕᒪᒃᑯᓂᖓ ᖃᐅᔨᒐᓱᐊᕐᓗᑎᒃ 
ᓴᖑᓂᐅᕙᓪᓕᐊᔪᓂᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᖃᓄᐃᓕᖓᓕᕐᒪᖔᑕ, ᐸᕐᓇᐅᑕᐅᑦᓯᐊᖁᓪᓗᒋᑦ 
ᐃᑲᔫᑕᐅᔪᓐᓇᖅᑐᑦ ᐊᒻᒪ ᓴᖅᑭᐅᒪᑎᑕᐅᓂᒃᓴᖏᑦ 
ᐃᑲᔫᑕᐅᔪᑦ ᐱᓕᕆᐊᑦ. ᐆᒃᑑᑎᒋᓗᒍ, 
ᐊᖏᕈᑕᐅᑎᓪᓗᒍ ᒐᕙᒪᒃᑯᑦ ᑐᐹᑭᓄᑦ ᓱᒃᑯᑦᑐᑦ ᐊᒻᒪ 
ᐋᓐᓂᐊᖅᑐᓕᕆᔭᐅᓂᖏᓐᓄᑦ ᐱᖁᔭᑦ, 
ᑕᒻᒪᖅᑕᖅᓯᒪᓐᖏᑦᑐᓂᒃ ᓈᓴᖅᑕᐅᓯᒪᔪᑐᖃᕐᓂᒃ 
ᓲᕐᓗ ᐳᕙᒥᒍᑦ ᑳᓐᓱᑖᖅᑐᑦ, ᐆᒻᒪᑎᕐᓗᒃᑐᑦ ᐊᒻᒪ 
ᐳᕝᕕᕆᔪᑦ ᐃᑲᔪᖅᓱᖅᑕᐅᑦᓯᐊᕈᓐᓇᖁᓪᓗᒋᑦ 
ᒪᓕᒐᑎᒍᑦ ᐊᑭᖏᑦ ᐅᑎᖅᑎᑕᐅᔪᓐᓇᖁᓪᓗᒋᑦ. 
ᑕᒪᑐᒪ ᖄᖓᒍᑦ, ᑲᑎᒪᔨᐅᔪᑦ ᑎᓕᐅᕆᒋᕗᑦ 
ᐱᓕᕆᕕᐅᔪᖅ ᕿᒥᕐᕈᖁᓪᓗᒍ ᑐᑭᓯᒋᐊᕈᑎᒃᓴᓂᒃ 
ᐋᓐᓂᐊᕐᕕᓕᐊᖅᑐᓄᑦ ᐃᖏᕐᕋᔾᔪᑏᑦ ᐊᑭᖏᓐᓂᒃ, 
ᓇᓚᐅᑦᓵᕈᓐᓇᕐᓂᖅᓴᐅᓂᐊᕐᒪᑕ ᐊᒻᒪ 
ᐸᕐᓇᑦᓯᐊᓂᖅᓴᐅᓗᑎᒃ ᑕᒪᑐᒧᖓ ᓴᖑᕙᓪᓕᐊᔪᒧᑦ. 
 

ᐃᒃᓯᕙᐅᑖᖅ, ᐱᑎᑕᐅᔪᓐᓇᕐᓂᖅ ᓂᕿᑦᓯᐊᕙᖕᓂᑦ 
ᐱᒻᒪᕆᐅᕗᖅ ᐋᓐᓂᐊᖃᓐᖏᓪᓗᓂ 
ᐃᓅᑦᓯᐊᕆᐊᖃᕐᓂᖅ.  ᑲᑎᒪᔨᐅᖃᑕᐅᔪᑦ 
ᖁᕕᐊᓱᓚᐅᖅᐳᑦ ᐅᔾᔨᕈᓱᒋᐊᒃᓴᖅ ᑖᒃᑯᐊ 
ᐱᓕᕆᕕᐅᔪᖅ ᑲᔪᓯᓯᒪᖁᓪᓗᒍ ᑕᐅᑐᒐᖃᕐᓗᑎᒃ 
ᐅᖃᐅᓯᐅᒋᐊᖃᕐᓂᖓᓂᒃ ᓂᑭᒃᓴᖃᕆᐊᓐᖏᓐᓂᖅ. 
ᑲᑎᒪᔨᖃᑕᐅᔪᑦ ᑲᑎᒪᔨᕋᓛᓄᑦ ᕿᓚᓈᕈᑎᖃᖅᐳᑦ 
ᕿᒥᕐᕈᒃᑲᓐᓂᕐᓂᐊᕐᓂᕐᒥᓂᒃ ᓄᑖᓂᒃ ᒐᕙᒪᑐᖃᒃᑯᑦ 
ᓂᕿᑦᓯᐊᕙᓕᕆᔾᔪᑎᖏᓐᓂᒃ ᐅᑭᐅᖅᑕᖅᑐᒧᑦ, 
ᐊᒃᑐᐃᓂᖃᒻᒪᕆᖕᓂᐊᖅᑐᓂᒃ ᓄᓇᕗᒥᐅᑦ 
ᓂᐅᕕᕈᓐᓇᕐᓂᐊᕐᒪᖔᑕ ᓂᕿᓂᒃ, 
ᓂᕿᑦᓯᐊᕙᖕᓂᓪᓗ. 
 
ᐃᒃᓯᕙᐅᑖᖅ, ᐅᖃᖅᑲᐅᒐᒪ ᐅᖃᕆᐊᖓᖅᑐᖓ, 
ᑖᒃᑯᐊ ᑲᑎᒪᔨᕋᓛᑦ ᐃᓱᒫᓘᑎᖃᕐᒪᑕ 
ᑐᒃᓯᕋᐅᑕᐅᔪᓂᒃ ᑮᓇᐅᔭᖅᑑᑎᒃᓴᖏᓐᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ 
ᐊᕐᕌᒍᐊᓄᑦ 2011-2012, ᓈᒻᒪᓐᖏᓗᐊᕐᒪᑦ. ᑖᒃᑯᐊ 
ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᒥᓂᔅᑕᒥᒃ 
ᐱᐅᓯᕚᓪᓕᖅᑎᑦᓯᒐᓱᐊᖅᑎᓪᓗᒍ ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ ᐱᓕᕆᕕᖓᓂ ᐊᒻᒪ 
ᑎᓕᐅᖅᐸᕗᑦ  ᖃᓄᐃᓕᐅᕆᐊᖃᖅᑐᓂᒃ 
ᖃᓄᐃᓕᐅᖁᓪᓗᒍ ᐊᐅᓚᑕᐅᓂᖏᓐᓄᑦ 
ᑮᓇᐅᔭᐃᔭᕈᑕᐅᔪᑦ. 
 
ᑖᒃᑯᐊ ᑕᒡᕙ ᐃᓱᓕᔾᔪᑎᒃᑲ ᒪᑐᐃᖅᓯᔾᔪᑎᒃᑲᓄᑦ. 
ᓂᕆᐅᒃᐳᒍᑦ ᑲᑎᒪᔨᐅᖃᑕᐅᔪᑦ 
ᐊᐱᖅᓲᑎᖃᕈᒪᑐᐃᓐᓇᕆᐊᖃᕐᓂᓐᖏᓐᓂᒃ ᐊᒻᒪ 
ᐅᖃᐅᓯᒃᓴᖃᕐᓂᓐᖏᓐᓂᒃ ᑲᔪᓯᕙᓪᓕᐊᑎᓪᓗᑕ. 
ᖁᔭᓐᓇᒦᒃ ᒥᔅᑕ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑕᐃᒪ 
ᑖᒃᑯᓂᖓ ᐱᒋᐊᓚᐅᓐᖏᓐᓂᑦᑎᓐᓂ 
ᐃᖅᑲᐃᑎᒍᒪᕙᒃᑲ ᑖᒃᑯᐊ ᑲᑎᒪᔨᕋᓛᖑᖃᑎᒃᑲ, 
ᑖᒃᑯᐊ ᐊᑐᐊᒐᖃᕋᑦᑕ 77(1) ᑎᑦᑕᕐᓂᑦ ᖁᓪᓕᓂᑦ 
ᐅᖃᓪᓚᒍᓐᓇᖅᐳᓯ ᐊᒻᒪᓗ ᑖᔅᓱᒧᖓ ᒪᓕᒐᖅᐳᑦ 
77(2). ᑖᓐᓇ ᐃᒃᓯᕙᐅᑕᕆᔭᐅᑎᓪᓗᖓ 
ᐃᓱᒪᖅᓲᑎᒋᔪᓐᓇᕐᓂᐊᕋᔅᓯ ᐅᖃᐅᓯᕆᔪᒪᔭᔅᓯᓐᓂ 
ᐅᖃᓪᓚᒍᓐᓇᕐᓗᓯ ᑭᖑᓂᐊᒍᑦ ᐅᖃᓪᓚᒃᑲᓐᓂᕈᒪᒍᔅᓯ 
ᑭᓯᐊᓂ ᐅᖃᓪᓚᒍᓐᓇᕐᓂᐊᖅᐳᓯ ᐊᓯᓯ 
ᐅᖃᐅᓯᒃᓴᖃᖅᑐᑦ ᐅᖃᓪᓚᓚᐅᓱᖓᖅᑎᓪᓗᒋᑦ. 
ᑖᓐᓇ ᑐᑭᓯᐅᒪᔭᐅᑦᑎᐊᖁᓪᓗᒋᓂᓛᒃ. ᑕᐃᒪᓕ 
ᑭᓇᑐᐃᓐᓇᖅ ᐊᐱᖅᑯᑎᒃᓴᖃᕈᓂ ᑕᒪᒃᑯᓂᖓ 
ᐱᓪᓚᕆᖕᓄᑦ ᑖᒃᑯᐊ ᒪᒃᐱᖅᑐᒐᐃᑦ ᐊᑐᓕᕈᑦᑎᒍ 
ᐆᒧᖓᓪᓚᕆᒃ ᐊᐱᖅᑯᑎᒃᓴᖃᕐᓂᐊᕈᕕᑦ ᑖᒃᑯᐊ 
ᓂᓪᓕᕌᖓᑕ ᐊᐱᕆᑦᑎᐊᖃᑦᑕᕐᓂᐊᕋᔅᓯ.  
 



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐱᒋᐊᖅᐸᓪᓕᐊᓕᖅᑎᓪᓗᑕ 
ᑲᑎᒪᔨᕋᓛᖑᖃᑎᒃᑲ ᒫᓐᓇ ᖃᓄᑐᐃᓐᓇᖅ 
ᓂᓪᓕᓚᐅᐱᓪᓚᒍᒪᒍᔅᓯ ᑖᒃᑯᓂᖓ 
ᒪᒃᐱᖅᑐᒐᕐᓅᓚᐅᓐᖏᓐᓂᑦᑎᓐᓂ 
ᐱᕕᖃᖅᑎᓐᓂᐊᕋᔅᓯ. ᒥᔅᑕ ᕗᕆᐊᑦ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐱᕆᒍᒪᒐᒪ ᒥᓂᔅᑕᒧᑦ ᑖᓐᓇ ᐱᔾᔪᑎᖃᖅᑐᖅ 
ᐋᓐᓂᐊᕐᕕᓕᐊᕈᑕᐅᖃᑦᑕᖅᑐᑦ. ᒪᑐᐃᕈᑎᒥᓂᒃ 
ᐅᖃᖅᑲᐅᖕᒪᑦ 40% ᑖᒃᑯᐊ ᓲᕐᓗ 
ᐊᑐᖅᑕᐅᖃᑦᑕᕐᒪᑕ ᓲᕐᓗ ᐊᒡᔭᖅᑐᐃᖃᑕᐅᔪᓄᑦ 
ᐋᓐᓂᐊᕕᓕᐊᖅᑐᓄᑦ. ᑭᒻᒥᕈᒻᒥᓗ ᑭᓐᖓᕐᓂᓗ 
ᑐᓴᖃᑦᑕᕋᒪ ᑖᒃᑯᐊ ᐃᓚᖏᑦ ᐅᐸᖃᑕᐅᖃᑦᑕᕐᒪᑕ 
ᐅᐸᖃᑕᐅᒋᐊᖃᓐᖏᒃᑲᓗᐊᖅᓱᑎᑦ 
ᐋᓐᓂᐊᕐᕕᓕᐊᖅᑐᓄᑦ.  
 
ᑭᓐᖓᕐᓂ ᖃᐅᔨᓚᐅᕋᒪ ᐅᓇ ᐊᖑᑦ 55-ᓂᒃ 
ᐊᕐᕌᒍᓕᒃ ᐊᐅᓪᓛᕈᓐᓇᕋᓗᐊᖅᓱᓂ ᐃᒻᒥᓂᒃ 
ᐋᓐᓂᐊᖅᓯᐅᖅᑎᒧᑦ ᐅᖃᐅᑎᔾᔭᐅᓚᐅᕐᒪᑦ 55-ᓂᑦ 
ᐊᕐᕌᒍᖃᕐᓂᖓᓄᑦ ᐅᐸᖃᑎᖃᕆᐊᖃᕐᓂᖓᓄᑦ 
ᐱᖃᑎᖃᕆᐊᖃᕐᓂᖓᓄᑦ. 55 ᐅᖓᑖᓄᑦ ᓲᕐᓗ 
ᐅᑭᐅᖃᕈᕕᑦ ᑕᐃᒪᓐᓇᖃᐃ ᐃᑲᔪᖅᑕᐅᒐᔭᖅᐱᑦ 
ᑭᓇᑐᐃᓐᓇᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑰᓕ 
ᑖᓐᓇ ᑭᐅᔪᒪᒍᕕᐅᒃ?  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ ᐊᐱᖅᑯᑎᒋᔭᐃᑦ 
ᐱᔾᔪᑎᒋᓪᓗᒍ. ᑖᒃᑯᐊ ᑲᑎᒪᔨᐅᔪᑦ 
ᐅᖃᐅᓯᕆᖅᑲᐅᔭᖓ ᓯᕗᓂᐊᒍᑦ 
ᐅᖃᓪᓚᒋᐊᓕᓵᖅᑐᓂᑦ ᓱᓕᔪᖅ ᐊᔾᔨᒌᓐᖏᑑᖕᒪᑕ 
ᑕᐃᒪᓐᓇ ᐋᓐᓂᐊᕐᕕᓕᐊᖅᑐᑦ ᑲᒪᒋᔭᐅᖃᑦᑕᕐᒪᑕ 
ᐊᔾᔨᒌᓐᖏᑐᒃᑯᑦ. ᓲᕐᓗ ᑲᑎᒪᔨᐅᖃᑎᒐ 
ᒥᓂᔅᑕᐅᖃᑎᒐ ᓄᓇᓕᖕᓂ ᒐᕙᒪᓕᕆᔨᒃᑯᓐᓂ 
ᐃᓱᒪᓕᐅᕈᑎᒋᖃᑦᑕᖅᑕᖏᑦ. ᐊᐅᓚᑦᓯᔨᐅᑉ 
ᐅᓪᓗᑕᒫᖅ ᖃᐅᔨᒪᓗᐊᕌᓗᓐᖏᓐᓇᒃᑭᑦ 
ᐊᔾᔨᒌᓐᖏᑦᑐᑦ ᑕᒪᒃᑯᐊ ᓄᓇᓖᑦ  
ᐊᕕᒃᑐᖅᓯᒪᓂᕆᔭᖏᓐᓂ ᐱᓕᕆᖃᑦᑕᕐᒪᑕ 
ᐊᔾᔨᒌᓐᖏᑦᑐᓂᑦ ᐋᓐᓂᐊᕐᕕᓕᐊᕐᓂᕐᒧᑦ ᐊᒻᒪᓗ 
ᑲᒪᔨᖃᕆᐊᖃᕐᓂᓐᖏᓐᓄᑦ. ᑕᐃᒪ ᐃᒻᒪᖃ 
ᓄᓇᓕᖕᓂᑦ ᐋᓐᓂᐊᓯᐅᖅᑎᒧᑦ ᑕᒪᒃᑯᐊ 
ᐃᓱᒪᓕᐅᕈᑎᒋᔭᐅᖃᑦᑕᕐᒪᑕ ᐊᓯᖏᓐᓄᓪᓗ 
ᐋᓐᓂᐊᖅᑐᓕᕆᔨᐅᔪᓄᑦ.  
 
ᑖᒃᑯᐊ ᐊᑐᐊᒐᐃᑦ ᓇᓗᓇᐃᔭᑦᑎᐊᖅᓯᒪᖕᒪᑕ 
ᐃᓛᓐᓂᒃᑯᑦ ᐊᔾᔨᒌᓐᖏᑦᑐᒃᑯᑦ ᑲᒪᒋᔭᐅᖃᑦᑕᕐᒪᖔᑕ 
ᑖᓐᓇ ᑭᐅᑲᐅᑎᒋᔪᓐᓇᓐᖏᑕᕋ. 

ᓱᓕᑐᐃᓐᓇᕆᐊᖃᖅᑐᖅ ᐃᓚᖏᑦ ᐊᐅᓚᑦᓯᔨᐅᔪᑦ 
ᑕᐃᒪᓐᓇ ᐊᕐᕌᒍᖏᑦ ᒪᓕᒃᖢᒋᑦ ᑕᐃᒪᓐᓇ 
ᑲᒪᔨᖃᖅᑎᑦᑎᖃᑦᑕᕐᒪᑕ ᐋᓐᓂᐊᕕᓕᐊᖅᑐᓂᑦ ᓲᕐᓗ 
ᖃᓪᓗᓈᑎᑐᑦ ᐅᖃᕈᓐᓇᖅᐸᑦ 
ᐅᖃᕈᓐᓇᖏᒃᑲᓗᐊᖅᐸᓪᓘᓐᓃᑦ. ᑕᒪᓐᓇ 
ᐱᔾᔪᑎᒋᓪᓗᒍ ᐊᔾᔨᒌᓐᖏᑦᑑᖕᒪᑕ 
ᕿᒥᕐᕈᐊᖏᓐᓇᖅᐸᕗᑦ ᐃᖅᑲᓇᐃᔮᕆᔭᕗᑦ.  
 
ᐱᐊᓂᒃᑕᐅᓯᒪᓐᖏᑦᑑᒐᓗᐊᖅ 
ᐊᐅᓪᓛᖅᑕᐅᖃᑦᑕᖅᑑᒐᓗᐊᖅ. ᑕᐃᒪᓐᓇ 
ᐅᖃᐅᑎᔭᐅᓯᒪᖕᒪᑕ ᐃᖅᑲᓇᐃᔭᖅᑎᒃᑲ ᑕᒪᓐᓇ 
ᐱᓕᕆᐊᕆᑲᐅᑎᒋᒋᐊᖃᕋᑦᑎᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒡᓗ 
ᑭᐅᔾᔪᑎᒋᔭᕐᓂᒃ. ᑖᓐᓇ ᐱᔾᔪᑎᒋᔭᐅᓪᓗᐊᖅᑐᖅ 
ᑕᐃᒪᓐᓇ ᑲᒪᒋᔭᐅᒋᐊᖃᖅᐸᑦ ᐋᓐᓂᐊᕐᕕᓕᐊᖅᑐᖅ 
ᑖᒃᑯᐊ ᐋᓐᓂᐊᖅᑐᓕᕆᔩᑦ ᓲᕐᓗ ᐊᖏᔪᖅᑳᕆᔭᐅᔪᑦ 
ᐅᖃᐱᓗᒡᕕᐅᔪᓐᓇᖅᐹᑦ? ᓇᒧᓪᓗ 
ᐅᖃᐱᓗᖃᑦᑕᕈᓐᓇᖅᐸᑦ? ᖁᔭᓐᓇᒦᒃ ᐃᒃᓯᕙᐅᑖᕐᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᐋᓕᒃᔅ 
ᑳᒻᐳᓪ.  
 
ᑳᒻᐳᓪ: ᖁᔭᓐᓇᒦᒃ ᐃᒃᓯᕙᐅᑖᕐᒃ. (ᑐᓵᔨᑎᒍᑦ) 
ᖁᔭᓇᒦᒪᕆᒃ ᑖᓱᒥᖓ ᐊᐱᖁᑎᖃᕋᕕᑦ. 
ᐅᖃᒃᑲᓂᕈᒪᓪᓗᖓ ᒥᓂᔅᑕ ᐅᖃᖃᐅᒪᑦ 
ᐅᖃᐅᓯᕆᖃᐅᔭᖓᓂᑦ ᒫᓇ ᐊᑐᐊᒐᕆᔭᐅᔪᖅ  
ᑕᐃᒪᓇ ᐋᓂᐊᕐᕕᓕᐊᕐᓂᖃᖅᑐᓄᑦ, ᑖᒃᑯᐊ 
ᐃᓐᓇᐃᑦ ᖃᓪᓗᓇᐅᔭᕈᓐᓇᖏᑦᑐᑦ 60-ᓂᒃ 
ᐊᕐᕌᒍᖃᒃᑐᑦ ᑕᐃᒪᓐᓇ ᑲᒪᔨᖃᕈᓐᓇᖃᑦᑕᖅᑐᑦ. 
ᑭᓯᐊᓂ ᑖᓇ ᐃᓐᓇᑐᖃᐅᔪᖅ ᐃᒪᓐᓇ 
ᑲᒪᔨᖃᖏᑦᑐᖔᓚᒃᐸᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕᐅᑉ ᑐᒡᓕᐊ ᑳᒻᐳᓪ. 
ᒥᔅᑕ ᓯᐊᓪ. 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒪ ᑐᖏᓕᖓ 
ᐊᐱᕆᖃᐅᒐᒃᑯ, ᑕᐃᒪᓐᓇ ᑲᒪᔨᖃᕈᒪᖏᑉᐸᑕ 
ᑭᒃᑯᓐᓄᑦ ᐅᖃᐱᓗᒍᓐᓇᕐᒃᐸᑦ? ᖁᔭᓐᓇᒦᒃ 
ᐃᒃᓯᕙᐅᑖᕐᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᑉ ᑐᒡᓕᐊ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᓐᓇ ᐊᔪᐃᓐᓇᕐᕕᖃᖃᑦᑕᕈᓐᓇᕐᒃᑐᑦ ᑕᐃᑲᓂ 
ᐊᖏᔪᖄᕆᔭᐅᔪᖅ ᐸᓐᓂᑑᒥᑦ ᐊᖏᔪᖄᕆᔭᖓᑦ 
ᑕᐃᓇ ᐅᖃᕐᕕᐅᖃᑦᑕᕈᓐᓇᖅᑐᖅ. ᐃᓛᒃ 
ᐅᖃᐱᓗᒍᓐᓇᖅᑐᑦ ᑲᒪᔨᖃᖏᒃᑯᑎᒃ 
ᑲᒪᔨᖃᕈᒪᒐᓗᐊᖅᖢᑎᒃ. ᑕᐃᒪ ᐅᕙᓐᓄᑦ 
ᐅᖃᖃᑦᑕᖅᓯᒪᔫᒐᓗᐊᑦ ᑭᓯᐊᓂ ᐊᑭᓕᖅᑕᐅᔭᕐᓕᖓ 
ᑕᒪᓐᓇ ᐊᑐᐊᒐᖅ 
ᑎᑎᕋᖅᑕᐅᕌᓂᒃᓯᒪᓐᖏᑐᐃᓐᓇᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᑉ 
ᑐᒡᓕᐊ ᑳᒻᐳᓪ. (ᑐᓵᔨᑎᒎᕈᓐᓃᖅᑐᖅ) ᓱᓕ 
ᐅᖃᐅᓯᒃᓴᖃᖅᐲᑦ ᒥᔅᑕ ᓯᐅᓪ? 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᑕᕝᕙᓂ ᐊᑐᕈᒫᕐᓕᐊᑐᓂᒃ ᑮᓇᐅᔭᓂᑦ 
ᐅᖃᖅᓯᒪᔪᖃᕐᒪᑦ $32,000,000-ᑲᓐᓂᕐᓂᒃ 
ᑮᓇᐅᔭᓂᒃ. ᐊᐱᖅᑯᑎᒋᔭᕋ ᐊᕐᕌᒍᑕᒫᑦ ᑕᐃᒪᓐᓇ 
ᐃᓚᒋᐊᕈᑎᒃᓴᓂᒃ ᑮᓇᐅᔭᖅᑐᕈᑎᓂᐊᖅᑕᑦᑎᓐᓄᑦ 
ᐲᓇᖃᑦᑕᕋᑦᓯ: ᑖᒃᑯᐊ $32,000,000-ᓂᒃ  
ᓈᒻᒪᓐᓂᐊᕋᓗᐊᖅᐹᑦ ᐃᓚᒋᐊᕈᑎᒃᓴᐃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᐅᓇᓱᒃᓂᐊᖅᐸᕗᑦ ᑖᓇ 
ᐊᑕᐅᓯᑐᐊᖑᖏᒻᒪᑦ. ᑕᒪᕐᒥᓗᒃᑕᖅ ᑖᒃᑯᐊ  

ᑮᓇᐅᔭᖅᑐᕈᑎᒋᓂᐊᖅᑕᕗᑦ ᒐᕙᒪᒃᑯᓐᓄᑦ 
ᐃᓚᐅᑦᓯᐊᖃᑦᑕᕐᒪᑕ ᑖᒃᑯᐊ ᒐᕙᒪᒃᑯᓗᒃᑖᑦ 
ᐱᓕᕆᐊᕆᔭᐅᑎᓪᓗᒋᑦ. ᐊᕐᕋᒍᒥ ᑖᒃᑯᐊ 
ᓴᖅᑭᑎᑦᑎᐊᕌᓂᓚᐅᕋᑦᑕ ᐊᑐᕈᒪᔭᑦᑎᓐᓂᑦ 
ᐊᕐᕌᒍᓂᐊᖅᑐᒥ.  
 
ᐊᒻᒪᓗ ᖃᐅᔨᒪᓪᓗᖓᓗ ᑕᒪᒃᑯᓂᖓ 
ᐋᕿᒃᑕᐅᓯᒪᖃᑦᑕᖅᑐᓂᒃ ᑮᓇᐅᔭᓂᒃ ᐊᐅᓚᑦᑎᔩᑦ 
ᑲᑎᒪᔨᒃᑯᖏᓐᓄᑦ ᑮᓇᐅᔭᓕᕆᔨᒃᑯᖏᓐᓄᓪᓗ ᑕᒪᕐᒥᒃ 
ᑖᒃᑯᐊ ᐱᓕᕆᕕᒋᔭᐅᔪᑦ ᑮᓇᐅᔭᓂᒃ 
ᐱᓇᓱᐊᑲᓐᓂᖃᑦᑕᕐᒪᑕ ᐱᒃᑲᓂᕆᐊᖃᕌᖓᒥᒃ. 
ᐃᖃᓇᐃᔭᕐᕕᕗᑦ ᑖᓇ ᐊᖏᓛᖑᓪᓗᓂ ᑮᓇᐅᔭᓂᓗ 
ᐊᒥᓲᓛᓂᒃ ᐊᑐᖃᑦᑕᖅᖢᑕ ᐱᒻᒪᕆᐅᔪᓂᒃ 
ᐱᓕᕆᐊᖃᕐᓂᕗᑦ ᐱᔾᔪᑎᒋᓪᓗᒍ ᑕᐃᒪ 
ᑮᓇᐅᔭᖃᖏᓐᓂᖅᓴᐅᓕᖃᑦᑕᕋᑦᑕ ᑭᖑᓂᐊᒍᑦ 
ᐃᒪᓐᓇ ᑕᐃᒪᓐᓇ ᓂᕈᐊᖅᓯᒪᓐᖏᒃᑲᓗᐊᖅᖢᑕ.  
 
ᑮᓇᐅᔭᑦ ᑖᒃᑯᐊ ᑕᒻᒪᖅᓯᒪᓗᐊᖅᑐᔮᖏᑦᑑᒐᓗᐊᑦ. 
ᑮᓇᐅᔭᑦ $32,000,000 ᐅᖓᑖᓄᓪᓗᓃᑦ ᑖᒃᑯᐊ 
ᑮᓇᐅᔭᑦ ᓴᒡᕙᖅᑕᐅᓯᒪᖃᑦᑕᕐᒪᑕ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᔩᑦ ᑲᑎᒪᔨᒃᑯᖏᓐᓄᑦ ᑕᐃᒪᓐᓇ 
ᓇᐅᑦᓯᐅᒪᔪᓐᓇᕈᑕᐅᔪᓐᓇᕐᓂᐊᕐᓗᓂ ᑮᓇᐅᔭᕗᑦ 
ᑕᒪᒃᑯᐊ ᐊᑐᕐᓂᐊᖅᑕᕗᑦ ᐱᑕᖃᕈᓐᓇᖁᓪᓗᒋᑦ 
ᐊᑐᖅᑕᐅᔪᒃᓴᐅᓂᐊᖅᑐᓂᒃ. ᑮᓇᐅᔭᓕᕆᔨᒃᑯᑦ 
ᑕᐃᒪᓐᓇ ᑮᓇᐅᔭᓕᕆᑎᓪᓗᒋᑦ ᓴᒡᕙᐃᖃᑕᕐᒪᑕ 
ᑮᓇᐅᔭᓂᒃ ᐊᑐᖅᑐᒃᓴᐅᓂᐊᖅᑐᓂᒃ 
ᐋᓂᐊᑐᓕᕆᓂᕐᒧᑦ ᓇᐅᑦᓯᐅᒪᔾᔪᑕᐅᓂᐊᕐᓗᑎᒃ.  
 
ᑭᓯᐊᓂ ᖃᐅᔨᒪᔪᒍᑦ ᒪᓕᒋᐊᖃᕆᓪᓗᑕᑦᑕᐅᖅ 
ᐃᓚᒋᐊᕈᑎᒃᓴᓂᒃ ᑮᓇᐅᔭᓂᒃ. ᑕᒪᓐᓇ ᐱᔾᔪᑎᒋᓪᓗᒍ 
ᕿᒥᕐᕈᔭᐅᖃᑦᑕᕆᐊᖃᓕᖅᐳᒍᑦ ᐱᓕᕆᐊᕆᔭᖅᐳᑦ 
ᐃᓚᐅᒋᐊᖃᖅᖢᑎᒡᓗ ᑕᒪᒃᑯᐊ 
ᑮᓇᐅᔭᖅᑖᒃᑲᓐᓂᖃᑦᑕᖅᑐᑦ 
ᐊᑭᑦᑐᕆᐊᖅᑕᐅᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ 
ᑲᑐᔾᔨᖃᑎᒌᒃᑎᖃᖅᖢᑎᒃ. ᐅᑭᐊᒃᓵᒥ ᑕᐃᒪᓐᓇ 
ᐱᓕᕆᐊᖃᓚᐅᕐᒪᑕ ᐊᑭᑦᑐᕆᐊᕈᑎᒃᓴᒥᓐᓂᒃ  

ᐊᖏᖃᑎᒌᒍᑎᒋᓯᒪᔭᕗᑦ ᒪᓕᒡᓗᒋᑦ 
ᐊᖏᕆᐊᖃᕋᑦᑎᒍᑦ.  
 
ᑮᓇᐅᔭᑦ ᐱᔾᔪᑎᖏᓐᓄᑦ ᐊᐱᕆᔭᐅᔪᒪᒍᒪ 
ᑭᐅᔪᓐᓇᕐᓂᐊᖅᐳᖓ. ᑕᕝᕙᑲᓚᐅᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑰᓕ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑐᖏᓕᖓ: ᐊᐱᖅᑯᑎᒋᔭᕋ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᖃᓄᐃᓕᒋᐊᖅᓯᒪᓕᖅᐸᑦ ᑮᓇᐅᔭᓂᑦ  
ᐊᑐᓗᐊᖅᑕᐃᓕᒪᒐᓱᓐᓂᕐᒧᑦ ᑖᒃᑯᓂᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᔅᑕ ᒥᓂᔅᑕ 
ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᓇᐃᔭᕐᕕᒃᐳᑦ ᐃᒪᓐᓇᐃᓕᐅᕋᓱᐊᕋᑦᑕᕐᒪᑕ 
ᐊᑐᑦᑎᐊᕋᓱᐊᖃᑦᑕᖅᖢᑎᒃ ᑮᓇᐅᔭᓂᑦ ᑕᒪᒃᑯᐊ 
ᐋᓐᓂᐊᖅᓯᐅᖅᑎᓄᑦ ᑎᑭᓚᐅᐱᓪᓚᑐᐃᓐᓇᖃᑦᑕᖅᑐᑦ 
ᐃᖅᑲᓇᐃᔭᖅᑎᖏᖔᕐᓗᒋᑦ. 
 
ᑕᐃᒪᓐᓇ ᖃᕋᓴᐅᔭᒃᑯᓪᓗ 
ᑎᑎᖅᑲᖁᑎᖃᖅᑎᑕᐅᓪᓗᑎᒃ ᑕᒪᒃᑯᐊ 
ᐋᓐᓂᐊᕐᕕᓕᐊᖃᑦᑕᖅᑐᑦ. ᓱᓕ ᑕᒪᒃᑯᐊᓗᒃᑖᑦ 
ᖃᐅᔨᓴᖅᓯᒪᓐᖏᑕᕋᓗᐊᕗᑦ ᑭᓯᐊᓂ ᑕᐃᒪᓐᓇ 
ᒥᑭᓐᓂᖅᓴᓂᑦ ᑮᓇᐅᔭᓂᑦ 
ᐊᑐᓐᖏᓐᓂᖅᓴᐅᔾᔪᑎᒋᔪᓐᓇᖅᑕᕗᑦ. ᐊᒻᒪᓗ 
ᕿᓚᒻᒥᐅᓂᖅᓴᖅ ᖃᐅᔨᔭᐅᖃᑦᑕᖅᐸᑕ 
ᐋᓐᓂᐊᕐᕕᓕᐊᖅᓯᒪᔪᑦ ᖃᓪᓗᓈᑦ  
ᓄᓇᖓᓐᓅᖅᑕᐃᓕᒪᑎᖃᑦᑕᕐᓗᒋᓪᓗ ᐃᒪᓐᓇ 
ᖃᕋᓴᐅᔭᒃᑯᑦ. 
 
ᑕᐃᒪᓐᓇ ᑕᒡᕙ ᑕᐃᒪᓐᓇᐃᓕᐅᖅᐳᒍᑦ ᒫᓐᓇᐅᔪᖅ 
ᑮᓇᐅᔭᓂᒃ ᐊᑐᓐᖏᓐᓂᖅᓴᐅᖁᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᕚᑦ. ᒥᔅᑕ ᔮᓐ 
ᓂᓐᖓᖅ. 
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᕐᓕ 
ᑖᒃᑯᐊ ᐅᖃᐅᓯᕆᔭᖏᑦ ᑐᑭᓯᓐᓇᑦᓯᐊᖅᑐᑦ ᑭᓯᐊᓂ 
ᑖᔅᓱᒪ ᐃᓗᐊᓃᑦᑐᖃᖅᑑᔮᓐᖏᒻᒪᑦ 
ᐱᑕᖃᖅᑐᒃᓴᐅᔫᒐᓗᐊᖅ ᐃᒪᓐᓇ ᑎᑎᖅᑲᒧᓄᑯᐊ 
ᓂᕿᖃᑦᑎᐊᓐᖏᑦᑐᒨᖑᖦᖤᖅᐳᖅ ᐊᒻᒪᓗ ᑖᓐᓇ 
ᐃᓚᖓᑦ ᖃᐅᔨᓴᕐᕕᓕᕆᔾᔪᑎᑦ, 
ᐅᑉᓛᕈᕐᒥᑕᖅᑎᑦᑎᓂᖅ, ᐄ ᑕᒪᒃᑯᐊ ᖁᔭᒋᔭᒃᑲ 
ᑕᐃᒪᓐᓇᐃᑦᑐᒥᒃ ᐱᑕᖃᕈᓐᓇᕐᒪᑦ. ᑭᓯᐊᓂ ᒫᓂ 
ᓇᓗᓇᐃᔭᐅᑎᖃᖅᑐᓂᒃ ᐱᑕᖃᓐᖏᒻᒪᑦ 
ᐋᓐᓂᐊᓕᕐᓂᐊᓵᖅᑎᓪᓗᒋᑦ 
ᐋᓐᓂᐊᖅᑕᐃᓕᑎᑦᑎᓇᓱᖕᓂᕐᒥᒃ ᓯᕗᐊᒍᑦ 
ᐱᑕᖃᓐᖏᖦᖢᓂ.  
 
ᓄᓇᓕᖕᓄᑦ ᑎᑭᑦᑕᕌᖓᑉᑕ ᒪᓕᒐᓕᐅᖅᑎᑎᒍᓪᓗ 
ᐅᖃᐅᑎᔭᐅᒐᔪᖅᑰᕋᑦᑕ 
ᐋᓐᓂᕐᐊᕕᓕᐊᕋᓗᐊᖅᖢᓂᒎᖅ ᖃᓄᐃᒻᒪᒃᑭᐊᖅ 
ᐃᑲᔪᖅᑕᑦᑎᐊᓚᐅᓐᖏᓚᖅ 
ᑲᒪᒋᔭᐅᑦᑎᐊᓚᐅᓐᖏᓚᖅ. ᑕᐃᒪᓐᓇ 
ᐅᖃᐅᑎᔭᐅᓲᖑᒐᑦᑕ ᓲᖃᐃᒻᒪ ᑕᒪᑦᑕᑲᓴᐅᖅᑰᖅᑐᖅ. 
 
ᐃᒻᒪᖄ ᑖᒻᓇ ᐋᓐᓂᐊᖅᑕᐃᓕᓕᕆᔨᒃᑯᑦ 
ᐊᖏᓗᐊᖅᑐᖃᐃ? ᒪᑯᐊ ᓘᒃᑖᖃᕈᒪᔪᐃᑦ 
ᑎᑭᑕᐅᖃᑦᑕᕈᒪᔪᐃᑦ ᓇᔭᓐᖑᐊᖃᒃᑲᓐᓂᕈᒪᔪᐃᑦ 
ᑕᒪᒃᑯᐊᖑᒐᓗᐊᖅᑎᓪᓗᒋᑦ ᑕᑯᔭᐅᔪᒪᔪᐃᑦ 
ᐋᓐᓂᐊᓗᐊᓕᖅᑎᓪᓗᒍᒎᖅ ᑕᑯᔭᐅᖦᖤᕐᓂᖅᐳᖅ  
ᖃᐅᔨᔭᐅᖦᖤᕐᓂᖅᐳᖅ. ᑕᐃᒪᓐᓇᒃ ᐅᖃᓲᖑᖕᒪᑕ.  
 
ᑖᒃᑯᐊᖃᐃ ᒪᕐᕉᓪᓗᑎᒃ ᐋᓐᓂᐊᖅᑕᐃᓕᑎᑦᑎᓂᖅ 
ᐊᒻᒪ ᐃᓄᓕᕆᓂᖅ ᐊᖏᓗᐊᖅᑐᐊᓘᖕᒪᑎᖅᑲᐃ? 
ᐅᓇᖃᐃ ᐋᓐᓂᐊᖅᑕᐃᓕᓂᖅ ᑖᓐᓇᑐᐊᖑᓕᖅᐸᑦ 
ᑕᒪᒃᑯᐊ ᑲᒪᒋᔭᐅᑦᑎᐊᕆᐊᖃᖅᑐᐃᑦ  



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᔭᐅᑦᑎᐊᕐᓂᖅᓴᐅᖃᑦᑕᓕᕋᔭᖅᐳᑦ ᐊᑕᐅᓯᕐᒥᒃ 
ᒥᓂᔅᑐᖃᕐᓗᓂ ᑖᒻᓇ ᐃᓄᓕᕆᓂᖅ 
ᐊᓯᐊᖑᖔᕐᓗᓂ.  
 
ᑕᒪᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᑲᒪᓱᒐᓱᐊᕐᓂᖅ ᓲᖃᐃᒻᒪ ᑕᒪᒃᑯᐊ 
ᐋᓐᓂᐊᕐᕕᐊᖃᑦᑕᖅᑐᑦ ᐊᒥᓲᔪᒃᓴᐅᖕᒥᖕᒪᑕ 
ᒥᓂᔅᑐᐃᑦ ᐃᓕᑕᕆᓯᒪᖅᑰᕋᒥᐅᒃ 
ᐊᑲᐅᒃᓴᖏᑦᑐᓕᕆᕝᕕᖃᒻᒪᕆᓕᖅᖢᓂ ᑕᒪᑐᒪ 
ᐃᓗᐊᓂ ᓈᒻᒪᒍᓱᓐᖏᒃᑯᕕᑦ ᑕᐃᒪ 
ᐅᖃᓘᑎᖃᖅᖢᓂ ᐊᒻᒪᓗ 
ᓱᒃᑲᔪᒃᑰᕈᑎᖃᖅᑐᒃᓴᐅᓪᓗᓂᓘᓐᓃᑦ ᐃᓕᓴᕆᓯᒪᖕᒪᒍ 
ᓇᓗᓇᓐᖏᑦᑐᖅ. 
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᒃᑯᐊ 
ᐅᖃᐱᓗᒍᑕᐅᖃᑦᑕᖅᑐᑦ ᐅᕙᓐᓄᑦ ᑖᒃᑯᑎᒎᓇᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᒧᑦ ᐱᔾᔪᑎᖃᖅᑐᑦ 
ᐃᓄᓕᕆᔨᒃᑯᓐᓄᓪᓗ ᐱᔾᔪᑎᖃᓗᐊᕐᒪᑕ 
ᐋᓐᓂᐊᕐᓂᕐᒧᑦ ᐱᔾᔪᑎᖃᓗᐊᕐᓂᖅᓴᐅᖃᑦᑕᕐᒪᑕ 
ᐃᓄᓕᕆᓂᕐᒨᖏᑦᑐᖅ, ᑖᒃᑯᐊ ᒥᓂᔅᑕᐅᖅᑲᐃ 
ᐊᒡᓚᒡᕕᖓ ᑕᐃᒪᓐᓇ ᐃᓕᑕᖅᓯᕙᑦᑕᐅᖅ? 
ᐃᓕᑕᖅᓯᓯᒪᒋᐊᖃᖅᐳᑦᑕᐅᖅ ᑕᐃᒪᓐᓇ 
ᐅᖃᐱᓗᒡᕕᖃᖅᓱᓂᓗ ᐱᑕᖃᕐᒪᑦ 
ᐃᖅᑲᓇᐃᔭᕐᕕᖓᓂ ᑕᐃᒪ ᖃᐅᔨᒪᔪᒃᓴᐅᖕᒪᑦ. ᐄ 
ᑕᐃᒪᖃᐃ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑖᒃᑯᐊ ᐃᓄᓕᕆᔨᓄᑦ ᐊᕕᒃᑕᐅᓗᑎ, ᑖᒃᑯᐊ 
ᐋᓐᓂᐊᖅᑐᓕᕆᔨᒃᑯᑦ ᓄᓇᓕᖕᓂ 
ᐱᓕᕆᑦᓯᐊᕐᓂᖅᓴᐅᒐᔭᕐᓂᖅᑰᕐᒪᑕ 
ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔪᕈᑎᒃᓴᐅᒐᔭᖅᑐᓂᒃ.  
 
ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧ: ᐃᓱᒪᕖᑦ ᒐᕙᒪᒃᑯᑦ 
ᑲᒪᒋᔭᖃᕈᓐᓇᕆᐊᒃᓴᖏᓐᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ, 
ᐃᓄᓕᕆᔨᒃᑯᓐᓂᒡᓗ ᐊᑕᐅᓯᐅᓕᕐᓗᒍ? ᓱᖕᒪ ᒥᓂᔅᑖ 
ᐅᖃᐱᓗᒡᕕᒃᑕᖃᓕᖅᐸ ᐃᖅᑲᓇᐃᔭᕐᕕᖕᓂ? ᓱᖕᒪ  
ᑕᐃᒪᓐᓇ ᐅᖃᐱᓗᒡᕕᒃᓴᒥ ᓴᖅᑭᑎᑦᓯᓚᐅᖅᐱ 
ᐅᖃᐱᓗᒃᑐᖃᖅᐸᓐᖏᒃᑲᓗᐊᖅᑎᓪᓗᒍ? ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗᑦᑕᐅᖅ 
ᐃᓄᓕᕆᔨᒃᑯᑦ ᐊᖏᓗᐊᕋᓱᒋᕕᒌᑦ? 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐱᓕᕆᐊᕆᔭᐅᒋᐊᖃᖅᑐᑦ ᑖᒃᑯᐊᑐᐊᖅ 
ᐱᓕᕆᐊᕆᔭᐅᒋᐊᖃᕋᓗᐊᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ 
ᐅᖃᐅᓯᒃᓴᓪᓗᐊᑕᐅᖅᑰᔨᒐᓗᐊᖅᑎᓪᓗᒍ ᑭᓯᐊᓂ 
ᓂᓪᓕᕐᕕᒋᒍᒪᒍᕕᐅᒃ, ᒥᓂᔅᑕ ᑰᓕ 
ᐱᕕᖃᖅᑎᓐᓂᐊᖅᐸᒋᑦ. 
 
ᐊᖓᔪᖅᑲᖅ ᑕᒑᖅ ᑰᓕ: ᑕᐃᒃᑯᐊ ᓯᕗᓪᓕᖅᐹᒥ 
ᐅᖃᐅᑎᒋᑲᐃᓐᓇᖅᑕᖏᑦ, ᑕᐃᒃᑯᐊ 
ᐅᖃᐅᓯᕆᖅᑲᐅᔭᒃᑲ ᑮᓇᐅᔭᓄ ᓄᑖᓄᑦ 
ᑐᕌᓗᐊᖅᑐᖅ ᐅᖃᐅᓯᕆᖅᑲᐅᒐᒃᑭᑦ 
ᐱᕚᓪᓕᐅᑕᐅᒃᑲᓐᓂᕆᐊᕈᒪᔪᑦ, 
ᐃᑲᔫᑕᐅᒃᑲᓐᓂᕆᐊᖁᔨᕗᑦ ᐊᑭᑦᑐᕆᐊᕐᓂᐅᑉ 
ᒥᒃᓵᓄᓗᐊᖅ ᐅᓂᒃᑳᖅᑲᐅᒐᑦᑕ.  
 
ᑕᐃᒃᑯᐊᓕ ᑲᔪᓯᐅᔭᖅᑐᑦ ᐃᖏᕐᕋᔪᑦ, ᑕᒪᒃᑯᐊ 
ᖃᓂᒪᑦᑕᐃᓕᓂᕆᓂᐅᑉ ᐋᓐᓂᐊᕕᑦ ᒥᒃᓵᓄᓪᓕ 
ᑖᒃᑯᐊᓕ ᓱᕈᓯᓐᖏᑦᑐᑦ ᓲᕐᓗ, ᓄᓇᓕᖕᓂ 
ᖃᓄᐃᖏᑎᐊᓂᕐᒧᑦ ᑕᐃᒃᑯᐊ ᑐᒃᓯᕋᕈᓐᓇᕋᑦᑕᖅᖢᑎ 
ᑮᓇᐅᔭᓂ ᐃᖅᑲᓇᐃᔭᕐᕕᐅᔪᒥᒃ. ᑖᒃᓱᒪ ᒥᒃᓵᓄ ᓱᓕ 
ᑖᓐᓇ ᑲᔪᓯᑦᑐᒪᔭᐅᕗᑦ $600,000-ᑕᖃᕐᓂᐊᖅᖢᓂ 
ᑕᒪᒃᑯᐊ ᐊᖏᕐᕋᑦᑎᐊᕇᑦ ᐃᓚᒌᖕᓃᑦ, 
ᐃᖏᕐᕋᑦᓯᐊᕈᑎᑦᓴᒐᓚᐃᑦ ᓂᕿᖃᑦᓯᐊᕐᓂᐅᑉ 
ᒥᒃᓵᓄᑦ ᑐᕌᖓᔪᑦ ᓄᓇᓕᖕᓄᑦ 
ᖃᓄᐃᑦᑕᐃᓕᒪᓂᕐᒧᑦ.  
 
ᑕᐃᓐᓇ ᐃᑲᔪᖅᑐᖅᑕᐅᕙᓪᓕᐊᓪᓚᕆᒃᑐᕈᓘᖕᒪᑦ. 
ᓲᕐᓗ ᐃᒡᓗᓕᖕᒦᓚᐅᕋᑦᑕᓕ ᐅᑭᐊᒃᓴᔮᖅ ᐅᑭᐅᖅ 
ᑕᐃᒃᑯᐊ ᐱᓕᕆᔪᓪᓚᕆᐅᓚᐅᖅᖢᑎᒃ ᐊᒻᒪ 
ᐸ̀ᖕᓂᖅᑑᒥ ᖃᐅᔨᒪᓪᓗᒋᑦ ᑕᒪᒃᑯᓂᖓ  
ᐃᖏᕐᕋᔪᓕᕆᓪᓚᕆᒃᑐᑦ. ᑕᒪᒃᑯᐊ 
ᑲᔪᓰᓐᓇᕐᓂᐊᖅᑕᕗᑦ, ᑐᕌᖓᑎᑦᑎᒐᓱᒃᑐᑦ 
ᖃᓂᒪᓐᖏᑉᐹᓪᓕᕈᑎᒃᓴᒐᓚᖕᒥ ᑎᒥᑦᑎᐊᕆᖕᓂᐅᓪᓗ.  
 
ᑕᒪᑐᒪᓗ ᒥᒃᓵᓄᑦ ᒫᓐᓇ ᑖᓐᓇ ᑭᐅᓂᖅ ᐊᔪᖅᑕᕋ 
ᓲᕐᓗ ᖃᓄᐃᖃᑦᑕᕐᓂᖅ ᐅᖃᓪᓚᖅᑲᐅᖕᒪᑦ, ᑕᒪᒃᑯᐊ 
ᐅᔾᔨᕆᒋᐊᖃᕋᑦᑎᒍ ᓱᓇᓪᓚᕇᑦ  

ᐊᓯᒨᕆᐊᖃᕋᔭᕐᒪᖔᑕ, ᐃᓚᖏᑦ ᐃᓱᒪᖕᒪᑕ ᐊᕕᒃᐸᑦ 
ᐃᓱᒪᖃᖅᑐᖃᕐᒪᑦ ᐊᒥᓱᓂ, ᐃᓄᓕᕆᓂᖅ ᐊᕕᒃᐸᑎᒃ 
ᐱᐅᓯᕚᓪᓕᕐᓂᐊᑐᖅ. ᑭᓯᐊᓂ ᐅᖃᓐᖏᒻᒪᑕ 
ᖃᓄᐃᓐᓇᒥ ᐱᐅᓯᕚᓪᓕᕐᓂᐊᖅᐸᑦ.  
 
ᐃᒻᒪᖃ ᐊᑭᑦᑐᖅᐹᓪᓕᕐᓂᐊᖅᑐᖅ ᑮᓇᐅᔭᖅ 
ᐊᒥᒐᓕᖅᐹᓪᓕᕐᓂᐊᖅᑐᖅ ᒥᓂᔅᑕᒧᑦ ᑐᖏᓕᒥᓪᓗ  
ᑮᓇᐅᔭᖃᕆᐊᖃᕐᓂᐊᕐᒪᑕ ᒥᓕᐊᓐ-ᑲᓴᐅᓂᐊᕐᒥᔪᖅ. 
ᒥᓂᔅᑑᓪᓗ ᐊᒡᓚᒡᕕᖓ ᐊᑭᓕᔾᔮᕐᒥᒐᓂ.  
 
ᓄᓇᕗᒻᒥ ᐊᒥᓲᓐᖏᑦᑐᕈᓘᒐᑦᑕ, ᓄᓇᕗᖕᒥ 25-
ᖑᖕᒪᑕ ᓄᓇᓖᑦ, ᐃᖏᕐᕋᑦᓯᐊᖏᑦᑐᖃᖅᐸᑦ 
ᑕᐃᑯᖓ ᐃᖅᑲᓇᐃᔭᕐᕕᒃᑖᒃᑲᓐᓂᕆᐊᖃᖅᐱᑖ? 
ᑕᒪᒃᑯᐊ ᑕᐃᒪᓐᓇ ᐃᓱᒪᒋᒋᐊᖃᖅᑰᖅᑕᕗᑦ.  
 
ᐃᓚᖏᑦ ᐊᑐᖅᑕᐅᑦᑎᒃᑲᓐᓂᖔᕆᐊᖃᖅᐳᖅᑲᐃ 
ᑕᐃᒃᑯᐊ ᐃᖏᕐᕋᑦᑎᐊᓐᖏᔾᔪᑕᐅᔪᖅ, ᓲᕐᓗ  
ᐃᓄᓕᕆᔾᔪᑎᕗᑦ 
ᐃᖏᕐᕋᑦᑎᐊᓐᖏᑦᑐᑐᖄᓘᖅᑲᐅᒻᒪᑕ 
ᓱᕈᓯᓕᕆᓪᓗᑎᑦ. ᑖᓐᓇ ᐋᖅᑭᒋᐊᕆᐊᓕᒃ. ᐊᒻᒪ 
ᐃᓄᓕᕆᔾᔪᑎ ᐱᕋᔭᖃᑦᑕᖅᑐᓄᑦ, ᓲᕐᓗ 
ᐅᖃᓪᓚᑦᑐᖃᖅᑲᐅᒻᒪᑦ ᐱᕋᔭᓐᓂᖏᓐᓂ 
ᐋᖅᑭᒋᐊᖅᐹᓪᓕᕈᑏᑦ ᑕᒪᒃᑯᐊ 
ᐅᖃᓪᓚᐅᔾᔨᔨᖃᑦᓯᐊᓕᖅᐸᑦ ᐱᓕᕆᕝᕕᕗᑦ 
ᐱᔭᕇᓪᓚᕋᔭᓐᖏᒃᑲᓗᐊᖅᐱᑕᖃᐃ? 
 

ᑖᒃᑯᐊᓕ ᑕᒪᓐᓇ ᐃᓱᒪᒋᓪᓗᒍ ᐱᓕᕆᕝᕕᑎᓐᓂ 
ᐃᒪᐃᓐᓇᐃᓕᖓᔾᔪᑎᒋᔪᒪᒐᓗᐊᖅᑕᕗᑦ 
ᓯᕗᓂᑦᑎᓐᓂ. ᐊᖏᖃᑎᒌᒍᓐᓇᕋᔭᕈᑦᑕ 
ᑲᑐᔾᔨᖃᑎᒌᓪᓗ ᐱᓕᕆᐊᖏᑦ ᐃᓚᖏᑦ ᑕᐃᒃᑯᐊᓗ 
ᒪᒥᓴᖅᑐᓕᕆᔨᒃᑯᓘᖃᑦᑕᖅᑐᑦ. ᑕᐃᒃᑯᐊ ᐊᒥᓲᓕᕐᒪᑕ 
ᐊᔪᓐᖏᑦᑐᑦ ᐃᑲᔪᖅᑎᒋᒃᑲᓐᓂᕆᐊᖃᖅᑰᖅᑕᕗᑦ.  
 
ᐱᕋᔭᑦᑐᖃᐅᓂᖅᐸᐅᖏᑦᑐᖅ ᓯᕗᓂᐊᓂᑦ ᐊᑐᕐᓗᒋᑦ. 
ᑕᒪᒃᑯᓂᖓ ᐃᓱᒪᕙᓪᓕᐊᓕᕋᑦᑕ ᐃᒻᒪᖃ 
ᐱᕚᓪᓕᕋᔭᖅᑰᖅᑐᒍᑦ. ᑖᓐᓇ ᑕᕝᕙ ᓂᕆᐅᒋᔭᕋ.  
 
ᑕᐃᒃᑯᐊᓕ ᐱᓕᕆᕝᕖᑦ ᐊᕕᒐᔭᕐᓂᖓᑕ ᒥᔅᓵᓄᑦ 
ᓯᕗᓕᖅᑎᑦᑕ ᑕᐃᒃᑯᐊ ᑭᐅᖅᑲᐅᒻᒪᒋᑦ ᑕᕝᕗᖓ 
ᐃᓕᓯᒪᑲᓚᐅᕐᓂᐊᑕᒃᑲ. ᐊᒻᒪᓗ ᑮᓇᐅᔭᓕᕆᓂᕐᒧᑦ 
ᒥᓂᔅᑑᑉ ᐅᓪᓗᒥ ᐅᖃᐅᓯᕆᖅᑲᐅᓪᓗᓂᒋᑦ 
ᐸᕐᓇᒍᑎᔅᓴᑎᓐᓂ 
ᖃᓄᐃᓕᐅᒃᑲᓐᓂᕆᐊᖃᓐᖏᒃᑲᓗᐊᖅᐱᑕᖅᑲᐃᓚᖅᑲ
ᐅᒻᒪᑦ. ᖁᔭᓐᓇᒦᑲᓚᐅᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᔮᓐ 
ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 
ᐃᒪᓐᓇ ᐋᓐᓂᐊᕕᒻᒧᑦ ᐋᓐᓂᐊᕕᓕᐊᕐᓂᕐᒧᑦ 
ᐅᖃᓪᓚᑦᑐᑦ  

ᐅᖃᐅᓯᕐᖓᔅᓴᐃᓛᒃ ᖁᕕᐊᒋᖃᑦᑕᖏᓐᓇᒃᑭᑦ 
ᑕᒪᑦᑕᐅᖅᑰᖅᑐᖅ ᑲᒪᒋᔭᐅᑦᑎᐊᕆᐊᓖᑦ 
ᖁᓴᓂᖃᑦᑕᖅᑐᐋᓗᒐᒪᑦ. ᐃᒻᒪᖃ ᑕᐃᒃᑯᐊ 
ᓄᓇᓕᖕᓂ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ 
ᑲᑎᒪᔩᖅᑲᐃ ᑕᐃᒍᖅᑕᐅᔪᑦ 
ᐊᑐᖅᑕᐅᓂᖅᓴᐅᓕᖅᐸᓪᓕᐊᑉᐸᑕ 
ᓴᖅᑭᑎᑕᐅᕙᓪᓕᐊᓂᖅᓴᐅᓕᕐᓗᑎᓪᓗ.  
 
ᓇᔭᓐᖑᐊᑦ ᐊᒥᒐᖃᑦᑕᖅᑰᕐᒪᑕ ᓄᓇᓕᓐᓂ ᐊᒻᒪᓗ 
ᐅᐱᓐᓇᕋᓂ ᑕᖃᖃᑦᑕᑐᔅᓴᐅᓪᓗᑎᑦ, ᐃᓚᖏᑦ 
ᐅᓐᓄᐊᒃᑯᑦ ᐅᖃᓗᕝᕕᐅᖃᑦᑕᕐᒪᑕ 
ᐅᓐᓂᖅᑕᐅᓂᐊᖅᖢᑎᒃ.  
 
ᑖᓐᓇ ᐋᓐᓂᐊᑦᑕᐃᓕᒪᔪᓕᕆᔨᒃᑯᑦ ᑭᓱᓕᐅᓕᕈᓂ 
ᑕᒪᒃᑯᓂᖓ ᐅᖃᐅᓯᐅᕙᔪᑦᑐᓂᑦ 
ᒥᔅᓴᐅᖏᔾᔪᑎᖃᖃᑦᑕᖅᑐᓂᑦ ᓄᓇᓕᓐᓂ, 
ᓴᖅᑭᑎᑦᑎᕙᓪᓕᐊᓂᖅᓴᐅᓕᕋᔭᖅᑑᕋᓗᐊᕐᒪᑦ 
ᑖᒃᑯᐊᓕ ᐃᓄᓕᕆᔨᐅᔪᑦ ᐃᓄᓕᕆᓂᕐᒧᑦ 
ᓴᖅᑭᑎᑦᑎᕙᓪᓕᐊᓂᖅᓴᐅᓗᑎᑦ.  
 
ᐅᕙᓂᐅᑯᐊ ᐅᖃᐅᓯᕆᔭᑎᑦ ᑲᑎᓯᒪᒻᒪᑦ ᐅᐱᓐᓇᕋᓂ 
ᓲᖃᐃᒻᒪᑦ ᐋᓐᓂᐊᑦᑕᐃᓕᒪᔪᓕᕆᔨᒃᑯᑦ ᐊᒻᒪ 
ᐃᓄᓕᕆᔨᒃᑯᑦ ᐊᑕᐅᓯᕐᒦᒻᒪᑕ. ᐅᑯᐊ 
ᐋᓐᓂᐊᑦᑕᐃᓕᒪᔪᓕᕆᔨᒃᑯᑦ ᐊᑐᐃᓐᓇᐅᑎᑕᖏᑦ 
ᐃᓚᖏᓪᓗ ᓂᕿᖃᑦᑎᖃᖏᓐᓂᕐᒧᑦ ᐅᖃᓪᓚᒃᓯᒪᔪᑦ 
ᐊᔾᔨᒌᓐᖏᑦᑐ, ᐃᓕᓐᓂᐊᕐᕕᖕᒥ ᑎᑎᕋᖅᓯᒪᔪᓂᒃ 
ᐊᑐᐃᓐᓇᐅᑎᑕᐅᔪᑦ, ᐋᓐᓂᐊᕕᓕᐊᖅᑐᓄᑦ 
ᖃᖓᑦᑕᐅᑏᑦ. ᓇᓕᐊᑦᑕᑭᐊᖅ ᑖᓐᓇ ᑲᒪᒋᒻᒪᒍ 
ᐋᓐᓂᐊᖅᑕᐃᓕᕆᔨᓪᓗᑭᐊᖅ, ᐃᓄᓕᕆᔨᒃᑯᓪᓗᑭᐊᖅ. 
ᐃᓱᒪᔭᕆᐊᖃᖅᑰᓕᖅᑐᒍᑦ ᑖᒃᑯᐊ ᓄᓇᒥ ᑕᒫᓂ 
ᓄᓇᕗᑦ ᐃᓗᐊᓂ.  
 
ᑐᓴᐅᒪᓪᓗᑕ ᑕᒪᒃᑯᐊᒎᖅ ᐃᓄᓕᕆᓂᕐᒧᑦ ᐊᒥᓲᒻᒪᑕ 
ᐱᓕᕆᐊᕆᔭᕆᐊᖃᖅᑕᕗᑦ. ᓄᓇᓕᖕᓂ  

ᐊᑲᐅᓐᖏᓕᐅᕈᑕᐅᕙᒃᑐᑦ ᐊᒥᓱᒻᒪᑕᒎᖅ 
ᑐᓴᖃᑦᑕᕋᑦᑕ. ᐃᒻᒪᖃ ᐋᓐᓂᐊᖅᑕᐃᓕᓂᖅ 
ᐃᓄᓕᕆᓂᖅ ᐃᒪᓐᓇ ᐊᕕᓯᒪᑉᐸᑎᒃ ᑭᓯᐊᓂ 
ᐋᖅᑭᐸᓪᓕᐊᓕᑕᐃᓐᓇᕋᔭᖅᑑᔭᖅᓯᖅᑐᖅ.  
 
ᒪᒃᐱᖅᑐᓕᖅᐸᑕ ᕿᒥᕐᕈᐊᖅᑕᕗᑦ 
ᐅᖃᓪᓚᑲᓐᓂᓂᐊᕆᕗᖓ. ᐅᖃᓪᓚᑦᑎᑕᐅᒐᒪ 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᔮᓐ ᓂᓐᖓᖅ. ᑖᓐᓇ 
ᐅᖃᐅᓯᑐᐃᓐᓇᓗᐊᑕᐅᖅᑰᔨᒻᒪᑦ ᑭᓯᐊᓂ 
ᐱᕕᖃᖅᑎᓐᓂᐊᖅᐸᒋᑦ ᑖᔅᓱᒧᖓ 
ᓂᓪᓕᐅᑕᐅᓵᖅᑐᒧᑦ ᓂᓪᓕᕈᒪᓐᓂᕈᕕᑦ, ᒥᔅᑕ ᑰᓕ.  
 
ᐊᖓᔪᖅᑳᖅ ᑕᖔᖅ ᑰᓕ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᕆᔭᖏᑦ 
ᑐᑭᓯᓇᑦᑎᐊᓪᓚᕆᑦᑐᑦ. ᑖᒃᑯᐊ ᐃᓱᒪᒋᓂᐊᖅᑖᓗᑉᐳᑦ 
ᐊᒻᒪ ᒥᓂᔅᑕᒃᑯᑦ ᑲᑎᒪᔨᖏᓪᓗ.  
 
ᑖᒃᑯᐊ ᐅᖃᓪᓚᑎᓪᓗᒋᑦ ᐅᓪᓗᒥ ᓱᓇᓗᑦᑖᑦ 
ᐃᔨᒋᔭᕆᐊᖃᕐᓂᐊᕋᑦᑎᒎᓚᖅᑲᐅᒐᑦᑕ. ᐊᒻᒪ ᑖᒃᑯᐊ 
ᐱᓕᕆᕝᕕᑦᑎᓐᓂ ᓱᓇ ᐃᖏᕐᕋᑎᐊᕐᓂᖅᓴᐅᒐᔭᖅᐸᑦ? 
ᑖᒃᑯᐊ ᑕᒪᕐᒥᒃ ᐊᑐᐃᓐᓇᐅᑎᑕᕗᑦ 
ᓈᒻᒪᓈᑦᑎᐊᖅᓯᒪᒐᓗᐊᖅᐹᑦ? 
ᐋᖅᑭᒋᐊᑦᑎᐊᑲᓐᓂᕆᐊᓖᑦ ᑲᔪᖏᖅᓲᑕᐅᖅᑲᐅᒻᒪᑕ 
ᐅᓪᓗᒥ. ᑖᒃᑯᐊ ᑕᒪᕐᒥᒃ ᐅᔾᔨᕆᓂᐊᖅᑕᕗᑦ.  
 
ᐊᒻᒪᓗ ᓈᒻᒪᓈᓕᖅᐸᑦ ᑕᐃᑰᓇ ᒥᓂᔅᑕᐃᑦ 
ᑲᑎᒪᔨᖏᓐᓂ ᐅᖃᐅᓯᕆᔪᓐᓇᓛᖅᖢᑎᒍ ᑕᒪᓐᓇ 
ᐱᕕᔅᓴᖃᓕᕐᓂᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑰᓕ. ᓱᓕ 
ᐱᕕᖃᖅᑎᓐᓇᒃᑭᑦ ᑖᒃᑯᐊ ᐅᖃᐅᓯᔅᓴᖃᕈᒪᒍᑎᑦ 
ᖃᓄᑐᐃᓐᓇᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᒥᓂᔅᑕ. ᐅᓪᓗᒥ 
ᐅᖃᐅᓯᖃᕈᓘᔭᕋᑦᑕᐃᓛᒃ ᐱᓕᕆᕝᕖᑦ ᒐᕙᒪᒃᑯᓐᓂ  

ᕿᒥᕐᕈᔭᐅᒋᐊᓪᓚᓂᐊᖅᐸᓪᓚᐃᓕᕐᒪᑕ 
ᐋᖅᑭᓱᖅᓯᒪᓂᖏᑦ.  
 
ᐅᓪᓗᒥᖃᐃ ᐱᒻᒪᕆᐊᓘᓐᖏᓗᐊᖅᑑᒐᓗᐊᒥᑦ 
ᐅᖃᐅᓯᖃᕐᓂᐊᕋᒪ ᑖᒃᑯᐊ ᐋᓐᓂᐊᖅᑐᓕᕆᓂᕐᒥᑦ 
ᐃᖏᕐᕋᖃᑦᑕᖅᑐᑦ 32,000-ᐸᓘᒻᒪᑕ 
ᐊᐅᓪᓚᕆᐊᖃᖃᑦᑕᖅᑐᑦ ᓄᓇᒻᒥᓐᓂᒃ 
ᐋᓐᓂᐊᕕᓕᐊᖅᑐᑦ. ᒪᑯᐊᓪᓗ ᖃᖓᑦᑕᐅᑎᓕᕆᔩᑦ 
ᐋᖅᑭᑦᓱᐃᖃᑦᑕᖅᑐᑦ ᐊᖅᑯᑎᔅᓴᖏᓐᓂ ᖃᖓᑕᓲᒃᑯᑦ 
32,000-ᖑᑎᓪᓗᒋᑦ ᐃᓄᐃᑦ ᓇᒥᕈᓘᔭᖅ 
ᐊᔪᖅᓯᐅᖃᔪᔅᓴᐅᕙᒻᒥᒻᒪᑕ ᓯᓚᕈᔪᒻᒧᑦ 
ᑭᓱᑐᐃᓐᓇᕐᒧᑦ.  
 
ᒥᔅᑕ ᑳᒻᐳᓪ ᑭᖑᓪᓕᖅᐹᖓᓂ, ᐅᖃᕈᒪᔪᖓ 
ᖁᔭᓐᓇᒦᕐᓗᒍᓗ ᐊᒃᓱᕈᖅᑐᓂ 
ᐃᖅᑲᓇᐃᔮᕆᓯᒪᔭᖓᓄᑦ ᐊᕐᕌᒎᓕᖅᑐᓂᑦ. 
ᐊᒃᓱᕈᕐᓇᑐᕐᔪᐊᒻᒪᕆᐊᓗᒻᒥᑦ ᑎᒍᒥᐊᖅᑐᓂ 
ᐃᖅᑲᓇᐃᔮᖃᖃᑦᑕᕋᕕᑦ. ᐱᓕᕆᐊᖃᖃᑦᑕᕋᕕᑦ 
ᒪᑯᐊ ᕿᒃᓵᒃᑐᓪᓘᓐᓃᑦ ᐅᕝᕙᓘᓐᓃᑦ 
ᒪᒥᓴᖅᑕᐅᔭᖅᑐᖅᑐᑦ ᑕᒪᓐᓇ ᑲᑉᐱᐊᓇᕐᒪᑦ, ᐊᒥᓱᑦ 
ᖃᐅᔨᒪᓇᖏᑦᑐᑦ, ᑐᖁᔪᖃᕈᓐᓇᕐᑐᖅ, ᐊᒻᒪ 
ᓂᒫᓱᑦᑐᓂᑦ ᓂᓐᖓᐅᒪᓕᕈᓐᓇᖅᑐᑦ 
ᑲᑉᐱᐊᓇᖅᓯᓗᑎᓪᓘᓐᓃᑦ. ᒥᔅᑕ ᑳᒻᐳᓪ 
ᖁᔭᓐᓇᒦᕐᔪᐊᕌᓗᒃ ᑭᖑᓂᖃᕐᔪᐊᓐᖑᓱᑦᑐᑎᑦ 
ᐃᑲᔪᖅᓯᒪᕖᓐᖓᕋᓗᐊᖅᓱᑎᑦ ᑭᓯᐊᓂ ᐊᐱᕆᓗᑎᑦ 
ᑭᓯᐊᓂᐅᓚᖓᒻᒥᒐᒪ 
ᑕᐃᒪᐃᓕᖓᑐᐃᓐᓇᔾᔮᖏᒻᒥᒐᒃᑭᑦ.  
 
ᐅᖃᖅᑲᐅᒐᕕᑦ ᐊᐅᖏᖅᓯᕕᒻᒥ ᐱᔨᑦᓯᖅᑏᑦ ᒥᓂᔅᑕ 
ᐅᖃᐅᓯᕐᖓᐅᑎᖏᓐᓂ ᖃᐅᔨᓴᖃᑦᑕᕋᔅᓯ 
ᖃᓂᒪᓯᓂᑦ ᓯᐊᒻᒪᓲᓂᑦ ᐊᒻᒪᓗᑦᑕᐅᖅ 
ᐳᕙᓪᓗᓐᓇᐅᔪᓂᑦ. ᖃᐅᔨᒪᒐᒪ ᒪᓕᒐᓕᐅᑎᖅᔪᐊᕗᑦ 
ᐋᑐᕚᒧᑦᓇᓗᓇᐃᖅᓯᓚᐅᕐᒪᑦ $800,000-ᓂᑦ 
ᑐᕌᖓᔪᑦ ᑕᐃᒪ ᐳᕙᓪᓗᒍᓐᓃᓚᐅᖅᑖᓚᓯᒪᔪᖅ. 
ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᖅᑳᑦ ᐊᕐᕌᒍᑦᑎᓐᓂ 
ᐅᕝᕙᓘᓐᓃᑦ ᒫᓐᓇ ᓄᑖᓄᑦ ᑮᓇᐅᔭᖅᑐᕈᑎᔅᓴᓄᑦ 
ᐃᓚᓕᐅᑎᔭᐅᓚᖓᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
(ᑐᓵᔨᑎᒍᑦ) ᒥᓂᔅᑕᐅᑉ ᑐᓪᓕᐊ ᑳᒻᐳᓪ.  
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑮᓇᐅᔭᖅᑖᕆᓚᐅᖅᑕᕗᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑲᓇᑕᒥ 
ᑐᔅᓯᕋᕆᐊᖃᓚᐅᖅᓯᒪᒐᑦᑕ ᐊᐅᔭᖅ ᐅᑭᐊᔅᓵᕐᓗᑭᐊᖅ. 
ᑖᒃᑯᐊᓕ ᕿᒥᕐᕈᔭᐅᒃᑲᓐᓂᓚᖓᒻᒪᑕ ᑕᒫᓂ 
ᐃᖃᓗᓐᓂ ᖃᐅᔨᓴᕐᓗᑎᑦ ᓈᓴᖅᑕᐅᒻᒪᕆᓪᓗᑎᑦ 
ᓱᒻᒪᑦ ᐳᕙᓪᓗᓗᐊᖃᑦᑕᕐᒪᖔᑕ 
ᓯᐊᒻᒪᐸᓪᓕᐊᑐᐃᓐᓇᕐᒪᖔᑦ. ᐃᒻᒥᒃᑰᖓᒻᒪᕆᓪᓗᓂ 
ᑕᒪᓐᓇ ᖃᐅᔨᓴᖅᑕᐅᓚᖓᔪᖅ ᐳᕙᓪᓗᓐᓇᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐅᑉ 
ᑐᓪᓕᐊ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᑖᖅ. ᐊᒻᒪ 
ᐅᓪᓛᕈᕐᒥᑕᕐᒥ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑎᓄᑦ, 
ᑕᐃᒃᑯᐊ ᓄᓇᓖᑦ 
ᐅᓪᓛᕈᒻᒥᑕᖅᑎᑦᑎᕙᑦᑐᑦ…ᐱᖓᓱᑦ ᓄᓇᓕᐅᔪᑦ 
ᑭᒡᒐᑐᖅᑕᒃᑲ ᐊᒻᒪ ᑮᓇᐅᔭᖃᖅᑎᑕᐅᓪᓗᑎᑦ 
ᓯᕗᓂᔅᓴᖃᑦᑎᐊᓂᕐᒧᑦ ᑮᓇᐅᔭᖅᑖᕐᕕᒻᒥᑦ 
ᑮᓇᐅᔭᖅᑖᖃᑦᑕᕐᒪᑕ ᐅᓪᓛᕈᕐᒥᑕᕇᖃᑦᑕᕐᒪᑕ  
ᐃᓚᖏᑦ ᐅᓪᓗᕈᕐᒥᑕᕐᓂᕐᒧᑦ ᑐᒃᓯᕌᖑᔪᓐᓇᖅᐸᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
(ᑐᓵᔨᑎᒍᑦ) ᒥᓂᔅᑕᐅᑉ ᑐᓪᓕᐊ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᐃᓕᐅᕋᓱᒃᑲᑦᑕ ᑕᕝᕙᓂ ᐊᕐᕌᒍᑎᓐᓂ 
ᖃᐅᔨᓴᖅᐸᓪᓕᐊᓯᓐᓈᑦ ᐃᓕᓐᓂᐊᕐᕕᒻᒥ 
ᓂᕆᔭᑦᓴᖃᖅᑎᑦᑎᓂᐅᕙᑦᑐᑦ $165,000 
ᖃᐅᔨᓴᕈᑎᐅᓂᐊᖅᑐᑦ ᑖᒃᑯᐊ ᐃᓕᓐᓂᐊᕐᕕᐅᑉ 
ᐊᕙᑎᐊᓂ ᐊᕙᓗᐊᓂ ᖃᓄᖅ ᐊᑲᐅᓂᖅᐹᒃᑯᑦ 
ᐃᓕᓐᓂᐊᕐᕕᓐᓂ  

ᐊᑐᓕᖅᑎᑕᐅᕙᓪᓕᐊᔪᓐᓇᕐᒪᖔᑕ ᑕᒪᒃᑯᐊ 
ᐃᑲᔫᑎᐅᖃᑦᑕᖅᑐᑦ ᓂᕆᔭᔅᓴᓄᑦ. $500,000 ᒫᓐᓇ 
ᐃᓚᒋᐊᕈᑎᐅᓂᐊᖅᑐᑦ ᐱᕚᓪᓕᖁᓪᓗᒋᑦ 
ᐅᓪᓛᕈᕐᒥᑕᕐᓇᐅᖃᑦᑕᖅᑐᑦ ᐃᓕᓐᓂᐊᕐᕕᓐᓂᑦ 
ᐃᓚᒋᐊᖁᓪᓗᒍ. ᑕᐃᒫᓪᓕ ᐱᓕᕆᕝᕕᑎᓐᓂ 
ᐅᓪᓗᕈᕐᒥᑕᕈᑎᔅᓴᓂᑦ ᐃᓱᒪᓯᒪᓐᖏᑦᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐅᑉ 
ᑐᓪᓕᐊ ᑳᒻᐳᓪ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐅᓪᓛᕈᕐᒥᑕᖃᑦᑕᓕᕇᖅᑐᖅ 
ᐃᓕᓐᓂᐊᑦᕕᖁᑎᖏᑦ ᓇᒻᒥᓂᖅ ᐊᐅᓚᑦᑎᔪᑦ 
ᑐᒃᓯᕋᒃᑲᓐᓂᕈᓐᓇᖅᑳᑦ ᐊᑕᐅᑦᑎᒧᑦ ᐃᓚᓗᒍ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓕᐊᑦ. 
(ᑐᓵᔨᑎᒍᑦ) ᒥᓂᔅᑕᐅᑉ ᑐᓪᓕᐊ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᓄᓇᓕᓐᓂ ᐊᑕᐅᑦᑎᒧᑦ ᑲᑎᓐᓇᓱᐊᖃᑦᑕᕋᑦᑎᒍᑦ 
ᐊᑲᐅᓂᖅᐹᒃᑯᑦ ᓯᓚᑖᓂ ᒐᕙᒪᒃᑯᑦ 
ᑮᓇᐅᔭᖅᑖᖅᓯᒪᑉᐸᑕ ᑖᒃᑯᓄᖓ 
ᐃᓚᓕᐅᑎᒐᔭᖅᑐᓂᑦ.  
 
ᑕᐃᒃᑯᐊ $500,000 ᐅᖃᐅᓯᒋᖅᑲᐅᔭᓐᓂ 
ᐃᓚᒋᐊᕈᑎᒃᓴᐅᔪᒫᕐᓂᐊᖅᑐᑦ ᑕᐃᒃᑯᓇᓐᖓᑦ 
ᑐᒃᓯᕋᕈᓐᓇᖅᑐᑦ ᐃᓚᒋᐊᕈᑎᒃᓴᓄᑦ ᓲᕐᓗ 
ᖁᐊᖃᐅᑎᕋᓛᓂᑦ ᐅᕝᕙᓘᓐᓃᑦ ᐊᓪᓕᕋᕈᔪᓐᓂᑦ 
ᐅᐊᓴᕐᕕᒻᒧᑦ ᓂᐅᕕᕈᑎᒃᓴᓂᑦ ᑕᒪᒃᑯᓄᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᑉ 
ᑐᓪᓕᐊ ᑳᒻᐳᓪ. ᒥᔅᑕ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᓴᖃᒃᑲᓐᓂᕋᓗᐊᖅᑐᖓ ᓇᓪᓕᑭᑕᓕᕈᑦᑎᒍ 
ᑎᑎᕋᖅᓯᒪᓂᖏᑦ ᓇᓗᓇᐃᔭᖅᓯᒪᔾᔫᒥᓕᖅᐸᑕ 
ᐊᐱᖅᓱᖃᑦᑕᕐᓂᐊᕋᒃᑭᑦ. ᑭᓯᐊᓂ ᐊᐃᐳᕈ 1-
ᖑᓕᖅᐸᑦ ᓄᑖᖅ ᑕᐃᓐᓇ ᓂᕿᑦᑎᐊᕙᓕᕆᓂᕐᒧᑦ 
ᑲᓇᑕᒥ ᑐᕌᖓᔪᖅ ᑕᐃᑲᓂ ᑮᓇᐅᔭᑦ 
ᓂᕆᐅᒋᔪᒥᓇᐅᒐᓗᐊᑦ 
ᐅᒥᐊᕐᔪᐊᒃᑰᖅᑎᑦᑎᓚᐅᓐᖏᓂᑦᑎᓐᓂ ᖃᖓᑕᓲᒃᑯᑦ 
ᑎᑭᑎᑕᐅᒻᒥᑉᐸᑕ ᐊᑭᑐᓗᐊᓛᕐᒥᒻᒪᑕ. 
 
ᐊᒻᒪ ᐅᖃᐅᓯᒋᔭᐅᖃᑦᑕᖅᓯᒪᒻᒥᔪᖅ ᑕᒪᓐᓇ 
ᐱᓇᓱᐊᕈᓯᓂᑦ ᐊᓂᒍᖃᑖᖅᑐᓂᑦ ᓯᕗᓪᓕᖅᐹᑦᑎᐊᒥᒃ 
ᑐᓴᖅᓯᒪᒐᒪ ᑖᒃᑯᐊ ᐃᓅᓯᖃᑦᑎᐊᕐᓂᕐᒧᑦ 
ᐊᓐᓇᐅᒪᑦᑎᐊᓂᕐᒧᑦ ᐃᓅᓯᕐᒥᒃ ᑲᑎᒪᔨᕋᓛᑦ 
ᖃᓄᑭᐊᖅ ᑕᐃᔭᐅᔫᒐᓗᐊᑦ. ᑖᒃᑯᐊ 
ᒐᕙᒪᐅᖃᑎᒌᓕᒫᑦ ᐱᓕᕆᕝᕕᖏᓐᓂ 
ᑭᒡᒐᖅᑐᐃᔨᖃᖅᑑᑦ? ᖃᓄᐃᓕᖓᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐃᖅᑲᐅᒪᔪᒃᓴᐅᒐᕕᑦ 
ᒪᓕᒐᓕᐅᖅᑏᑦ ᑕᒪᑉᑕ ᐸᕐᓇᐅᑎᖏᓐᓂ 
ᑲᔪᓯᑎᑦᑎᒋᐊᕈᑏᑦ ᐅᖃᖅᓯᒪᒻᒪᑕ 
ᐱᒋᐊᖅᑎᑦᑎᒍᒪᔪᑦ ᓇᓗᓇᐃᖅᑕᐅᔪᔪᑦ ᒥᓂᔅᑕᐃᑦ 
ᑲᑎᒪᔨᖏᓐᓄᑦ ᐊᔪᖅᓴᕈᓐᓃᕐᔫᒥᑎᑦᑎᒐᓱᓐᓂᖅ 
ᐃᓅᖃᑎᒌᓂᒃ. ᐊᒻᒪᑦᑕᐅᖅ ᑖᒃᑯᐊ ᐃᓅᓯᕐᒥᒃ 
ᐊᒃᑲᕐᕆᔮᕆᐊᖃᕐᓂᕐᒧᑦ ᐊᓐᓇᐅᒪᔾᔪᑎᒃᓴᓂᑦ 
ᑲᑎᒪᔨᕋᓛᖃᒻᒪᑕ ᑕᐃᒃᑯᐊ ᑲᔪᓯᑎᑕᐅᒋᐊᓖᑦ ᑕᒪᑉᑕ 
ᐸᕐᓇᐅᑎᖏᓐᓂ ᒪᓕᑦᑐᒋᑦ ᖃᓄᒃᑲᓐᓃᓚᓯᒪᒻᒪᑕ 
ᖃᓄᒃᑲᓐᓃᓚᓯᒪᔪᓪᓗ ᒪᓕᓪᓗᒋᑦ 
ᖃᐅᔨᓴᖅᑕᐅᓚᐅᖅᑐᑦ. 
 
ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑲᑎᒪᔨᕋᓛᖓᑎᑐᑦ ᐊᐅᓚᖃᑦᑕᖅᑐᑦ ᐃᓚᖃᖅᓱᑎᒃ 
ᒐᕙᒪᒃᑯᑦ ᓯᕗᓕᖅᑎᒃᑯᖏᓐᓂᒃ ᒐᕙᒪᐅᖃᑎᒌᓂᓪᓗ 
ᐱᓕᕆᔨᒃᑯᓐᓂᑦ. ᐊᒻᒪᓗ ᒪᑯᐊ ᐃᓅᖃᑎᒌᓄᑦ 
ᑐᕌᖓᔪᑦ ᐃᒃᓯᓐᓇᖅᓰᑳᓪᓚᓐᓂᕈᑦᑕ  



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᕋᓱᖃᑦᑕᖅᑐᑦ ᐃᒃᓯᕙᐅᑕᖃᖅᓱᑎᓪᓗ 
ᒥᓂᔅᑕᐅᑉ ᑐᒡᓕᐊ ᐊᐅᓚᑦᑎᔨᐅᓪᓗᓂ 
ᐱᓕᕆᕕᑦᑎᓐᓃᓪᓚᑦᑖᓐᖏᑦᑐᐊᓗᒃ ᑭᓯᐊᓂ 
ᑲᑎᒪᔨᕋᓛᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ.ᒃ ᒥᓂᔅᑕ ᑰᓕ. ᒥᔅᑕ 
ᐃᐊᓕᐊᑦ, ᑕᐃᒫᖅᐲᑦ? ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᔭᕇᓐᖏᑦᑐᖓ. ᐃᑭᕋᑖᓐᖏᒻᒪᑦ 
ᓂᓪᓕᕈᓇᕋᑖᓐᖏᓚᖓ.  
 
ᑖᓐᓇ ᐃᒻᒪᖄ ᒥᓂᔅᑕᒧᑦ ᐊᐱᕆᒍᓐᓇᕈᒪ 
ᐊᓯᖏᓐᓄᓪᓗ ᑎᒥᐅᔪᓄᑦ ᐅᖃᐅᓯᒋᔪᓐᓇᕈᕕᐅᒃ 
ᐅᕙᖓᓕ ᓇᓗᓇᖅᓯᒐᓚᒃᑐᐹᓘᒻᒪᑦ 
ᑐᑭᓯᑦᑎᐊᑲᐅᑎᒋᔪᒪᒐᒃᑯ ᑖᒃᑯᐊ 
ᐊᔪᖅᓴᕈᓐᓃᑦᔫᒥᖁᓪᓗᒋᑦ ᐃᓄᐃᑦ ᑎᒥᑕᖃᑦᑕᖅᑯᖅ 
ᐊᒻᒪᓗ ᖃᓄᖅᑑᖅᑏᑦ ᐊᔪᖅᓴᕈᓐᓃᕈᑎᒃᓴᓂᑦ 
ᐸᕐᓇᐃᓂᕐᒧᑦ ᐊᒻᒪᑦᑕᐅᖅ ᑕᐃᒃᑯᐊ 
ᑎᑎᕋᕐᕕᖃᑦᑕᓕᕆᕗᑦ ᐊᔪᖅᓴᕈᓐᓃᕐᔪᒥᖁᓪᓗᒋᑦ 
ᐃᓄᐃᑦ ᐊᔪᖅᓴᖅᑐᓕᕆᔪᑦ. ᒪᓐᓇᑦᑕᐅᖅ ᒐᕙᒪᒃᑯᑦ 
ᒐᕙᒪᓕᕆᔨᒃᑯᓐᓂ ᓇᐅᑦᓯᑐᖅᑎᖃᑦᑕᕆᕗᑦ ᑲᓇᑕᐅᑉ 
ᐋᓐᓂᐊᖃᕐᓇᓐᖏᑦᑐᓕᕆᔨᖏᑕ 
ᐊᔪᖅᓴᖅᑐᓕᕆᔨᖏᓐᓂᑦ.  
 
ᑖᒃᑯᐊ ᑎᑎᕋᖅᓯᒪᔪᖃᓐᖏᒃᑲᓗᐊᖅᑳᑦ ᑎᒥᐅᔪᓂᑦ 
ᑲᑎᒪᔨᕋᓛᓂᓪᓗ ᐊᔾᔨᒌᓐᖏᑦᑐᓂᑦ ᖃᓄᐃᑦᑑᒻᒪᖔᑕ 
ᓇᒥᑐᐃᓐᓈᖅᑰᔨᒻᒪᑕ 
ᑖᑯᓂᖓᑦᑕᐃᓐᓇᐸᓘᒐᓗᐊᖅᑐᑎᑦ ᓇᒥᕈᓘᔭᖅ 
ᐱᓕᕆᐊᖃᖅᓱᑎᑦ ᒥᔅᑕ ᑰᓕ ᐃᑲᔪᕈᓐᓇᖅᐳᖃᐃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑰᓕ ᐃᓕᖕᓄᑦ ᑐᕌᖓᓪᓚᕆᒃᑲᓗᐊᕐᒪᖔᖅ 
ᑐᑭᓯᓐᖏᒃᑲᓗᐊᖅᑐᖓ ᑭᓯᐊᓂ 
ᓂᓪᓕᕐᕕᒋᔪᒪᒍᕕᐅᒃ, ᐱᕕᖃᖅᑎᓐᓂᐊᖅᐸᒋᒃ ᒥᓂᔅᑐ 
ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑎᓕᔭᐅᔾᔪᑎᒋᓯᒪᔭᖏᑦ 
ᑲᑎᒪᔨᕋᓛᑦ ᐊᑐᐃᓐᓇᕈᓐᓇᖅᑕᕗᑦ ᑖᒃᑯᐊᓗ 
ᒥᓂᔅᑕᐅᖃᑎᒃᑲ ᑕᕝᕙᑦᓯᐊᖑᒪᑕ ᑕᒫᓂ ᐃᓕᓐᓂᑦ 
ᑐᓴᖅᑎᑦᑎᔪᓐᓇᖅᑐᑦ ᐊᐱᕆᑐᐊᕈᕕᒋᑦ.  
 
ᐊᒻᒪ ᑖᒃᑯᐊ ᐃᓅᓯᖃᑦᓯᐊᕐᓂᕐᒧᑦ ᑲᑎᒪᔨᕋᓛᑦ 
ᐃᒪᐃᓕᖓᔪᑦ ᐃᓅᓯᖃᑦᓯᐊᕐᓂᕐᒧᑦ 
ᐊᓐᓇᐅᒪᔾᔪᑎᒃᓴᑦᑎᐊᕙᖕᓂᑦ ᕿᓂᖃᑦᑕᕆᐊᖃᕋᑦᑕ 
ᑖᒃᑯᐊ ᑮᓇᐅᔭᐃᑦ ᐊᑐᕈᒫᕐᓂᐊᑐᑦ 
ᐊᒡᒍᖅᑐᓕᕌᖓᑦᑎᒍ ᓇᓗᓇᐃᖅᓯᔭᕆᐊᖃᖃᑦᑕᕋᑦᑕ 
ᕿᓄᔾᔪᑎᒋᖃᑦᑕᖅᑕᕗᑦ ᑮᓇᐅᔭᕐᓂᑦ. 
ᑕᐃᒪᐃᓕᐅᖅᑲᐅᒐᒪ ᐅᖃᐅᓯᕐᖓᐅᑎᓐᓂᒃ 
ᒪᑐᐃᖅᓯᒋᐊᕈᑎᓐᓂᒃ ᖃᓄᐃᓕᐅᖁᔨᒻᒪᖔᕐᒪ 
ᐱᓕᕆᕝᕕᑎᓐᓂᑦ ᐊᒻᒪ ᑖᒃᑯᐊ ᓇᓗᓇᖏᑦᑐᑦ 
ᐊᓯᖏᑦ ᐱᓕᕆᕝᕕᑦ ᐃᑲᔪᕐᓂᐊᒥᔪᑦ ᑮᓇᐅᔭᑎᒍᑦ 
ᑕᐱᕇᒃᑐᑕ ᑲᑐᔾᔨᖃᑎᒌᒐᓱᒃᑲᑦᑕ.  
 
ᐊᒻᒪᓗ ᑐᓴᒐᒃᓴᓂᑦ ᐱᔪᒪᒍᕕᑦ ᓇᓗᓇᖏᑦᑐᖅ 
ᒥᓂᔅᑕ ᑲᒪᒋᔭᖃᖅᑐᖅ ᓇᓪᓕᐊᓂᑐᐃᓐᓇᖅ 
ᖃᓄᒃᑲᓐᓃᒃᑯᑦ ᐸᕐᓇᐅᑎᓂᒃ ᓴᖅᑮᔪᓐᓇᕐᓂᐊᕐᒥᔪᖅ 
ᐊᐱᕆᔭᐅᑐᐊᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᐊᒻᒪᓗ 
ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒫᓐᓇ 
ᓄᖅᑲᖓᓚᐅᒃᑲᖕᓂᐊᖅᑐᒍᑦ 7-ᒥᓂᑦᓯᒥᑦ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:11-ᒥ 
ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:24-ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᖔᓯᑦ ᑲᑎᒪᔨᕋᓛᖑᖃᑎᒃᑲ. 
ᒫᓐᓇ ᐊᒥᓲᓂᖅᐳᑦ ᓈᒻᒪᒃᓯᓕᕐᒥᖕᒪᑦ. ᒫᓐᓇ 
ᐱᒋᐊᕐᓂᐊᓕᕐᒥᒐᑦᑕ. ᑖᒃᑯᓇᓂ ᑲᑎᒪᔪᒍᑦ 
ᒪᓕᒐᓕᐅᖅᑏᑦ ᓂᕈᐊᖅᑕᐅᖃᑎᒋᓯᒪᔭᒃᑲ 
ᐅᖃᐅᓯᒃᓴᖃᕈᔅᓯ ᓱᓕ ᒫᓐᓇ ᐱᕕᖃᕋᑦᑕ. ᔮᓂ 
ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᒦᓐᓂᐊᕆᐊᖓ ᑖᓐᓇ ᐅᕙᓂ 
ᐅᑯᐃᖅᓯᔾᔪᑕᐅᖅᑲᐅᔪᓂᑦ ᐊᐱᖅᑯᑎᒋᓕᒑᔭᕋ 
ᑐᑭᓯᒋᐊᕈᑎᒋᒃᑲᓐᓂᕈᒪᔭᕋ. ᒪᒃᐱᒐᖅ 5-ᒥ ᐃᒻᒪᖃ 
ᑕᑉᐹᓂ ᖁᓛᓂ ᑖᓐᓇ ᓂᕿᓕᕆᓂᕐᒧᑦ 
ᐃᓕᖓᒻᒪᓂᓛᒃ.  
 
ᐅᑭᐊᒃᓵᖑᖅᑰᖅᑐᖏᓐᓇ ᐊᐱᖅᑯᑎᒋᓚᐅᖅᓯᒪᖕᒥᔭᕋ.  
ᑭᕙᓪᓕᕐᒦᓛᒃ ᖃᐅᔨᓴᖅᑕᐅᕕᒻᒥ 
ᐱᑕᖃᖃᑦᑕᖅᓯᒪᓂᑰᒐᓗᐊᕐᒪᑦ ᑲᖏᖅᖠᓂᕐᒥ 
ᐊᐃᕕᒥᓃᑦ ᓂᕆᔭᒃᓴᐅᑦᑎᐊᕋᓗᐊᕐᒪᖔᑕ.  
 
ᐊᒻᒪ ᒥᓂᔅᑕ ᐊᐅᓚᔨᔪᒃᓴᐅᖕᒪᑦ 
ᐊᐱᖅᑯᑎᒋᓚᐅᖅᓯᒪᒐᒃᑯ ᐆᒪᔪᓕᕆᔨᒋᔭᕗᑦ ᓴᓪᓕᕐᒥ 
ᑎᑎᕋᕐᕕᒃᑖᓕᒑᓕᖅᓯᒪᓂᑰᒻᒪᓂᓛᒃ ᓄᑖᕐᒥᒃ. 
ᐃᓚᒋᓕᐅᔾᔭᐅᔪᓐᓇᑳᓪᓚᒐᔭᕐᒪᖔᖅ ᑕᒪᓐᓇ 
ᐃᓱᒪᒃᓴᖅᓯᐅᕈᑕᐅᔪᓐᓇᕋᔭᕐᒪᖔᖅ ᐊᕙᑎᓕᕆᔩᑦ 
ᒥᓂᔅᑕᖓᓐᓄᓪᓗ ᐊᒻᒪᓗ ᐊᓐᓂᐊᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑕᒑᕐᒧᑦ. ᑕᒪᓐᓇ 
ᐱᑕᖃᐃᓐᓇᓕᒑᒐᓗᐊᕐᒪᖔᑦ ᐱᑕᖃᕐᓂᐊᖅᐸᓗ 
ᓇᒦᑎᑕᐅᒐᔭᒋᐊᒃᓴᖓᓂᑦ 
ᑐᑭᓯᑎᑕᐅᔫᓪᓗᐊᕈᓐᓇᕈᒪᓘᓐᓃᑦ ᑖᓐᓇ 
ᐊᐱᖅᑯᑎᒋᔪᒪᔭᕋ ᒥᓂᔅᑕ ᑰᓕᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᔅᑕ 
ᒥᓂᔅᑕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᒋᔭᐃᑦ ᐱᓪᓚᕆᒃ 
ᐊᒃᓱᕈᓐᓇᐃᓇᖅᖢᓂᓗ ᐃᓚᖏᑦ ᐃᓚᒋᓪᓗᒋᑦ 
ᑕᐃᒃᑯᐊ ᓂᕿᑦ ᐱᔭᐅᔪᑦ ᐊᐃᕖᑦ ᐱᓗᐊᖅᑐᒥ 
ᓂᕆᔭᐅᓕᖃᑦᑕᕐᒪᑕ ᖃᐅᔨᓴᖅᑕᐅᓚᐅᖅᑎᓐᓇᒋᑦ 
ᑖᓐᓇ ᑕᐃᒪᓐᓇᐃᓕᔾᔪᑎᒋᖃᑦᑕᖅᖢᒍ 
ᐃᖅᑲᓇᐃᔭᕐᕕᑦᑎᓐᓄᑦ.  
 

ᑖᓐᓇ ᐱᔾᔪᑎᒋᓪᓗᒍ ᑕᐃᒪ 
ᐊᔪᓕᐅᖅᑲᔾᔪᑎᖃᐃᓐᓇᓚᐅᕋᑦᑕ ᐅᑭᐅᒃ ᒪᕐᕈᑲᓵᖃᐃ 
ᑲᖏᖅᖠᓂᕐᒦᑦᑐᖅ ᑕᐃᓐᓇ 
ᓈᒻᒪᓈᖅᑕᐅᑦᑎᐊᓐᖏᓐᓂᖓᓄᑦ ᑕᐅᓄᖓ ᓄᓇᕗᑦ 
ᓯᓚᑖᓄᑦ ᐊᐅᓪᓚᖅᑎᓪᓗᒍ ᑭᓯᐊᓂ ᐊᐃᕖᑦ 
ᖃᐅᔨᓴᖅᑕᐅᖃᑦᑕᑲᐃᓐᓇᓚᐅᕐᓂᕐᒪᑕ. ᒫᓐᓇᓕ 
ᑕᐃᒪ ᑐᒡᓕᕐᒪ ᐃᓚᒋᐊᒃᑲᓐᓂᕈᓐᓇᖅᖢᓂᐅᒃ.  
 
ᑕᐃᒃᑯᐊ ᐋᖅᑭᒋᐊᕐᓂᐊᕋᑦᑎᒍ ᑕᐃᑰᓇ ᑭᓯᐊᓂ 
ᑲᓇᑕᒥ ᖃᐅᔨᓴᖅᑎᒃᑯᓐᓄᑦ ᐃᑲᔪᖅᑎᖃᕐᓗᑕ 
ᖃᐅᔨᓴᕈᑎᓂᑦ. 
ᓴᖅᑮᒍᓐᓇᖅᓯᒪᑲᐃᓐᓇᓚᐅᐱᓪᓚᓚᐅᕋᓗᐊᕋᑦᑕ  
ᑭᓯᐊᓂ ᐃᒪᓐᓇᐃᓕᖓᒋᐊᕐᓂᐊᖅᑐᒥᒃ 
ᐃᓱᒪᒃᓴᖅᓯᐅᖅᓯᒪᔪᒍᑦ ᑖᓐᓇ ᓯᓚᑦᑐᖅᓴᕐᕕᒃ 
ᐊᑐᕐᓗᑎᒍ ᐃᓕᓐᓂᐊᑎᑦᑎᕕᐅᓕᕋᔭᖅᐸᑦ 
ᑕᐃᒃᑯᓄᖓ ᑕᒪᒃᑯᓄᖓ ᓂᕐᔪᑎᑦ ᒥᒃᓵᓄᑦ 
ᑐᕌᖅᑐᒥᑦ. ᑖᓐᓇ ᐃᑲᔪᖅᑐᕐᓂᐊᖅᑰᖅᑕᕗᑦ 
ᑕᐃᒪᓐᓇᐃᓕᖓᓂᐊᖅᑰᖅᑐᖅ.  
 
ᐋᓕᒃᔅ ᑖᓐᓇ ᑎᓕᓚᐅᕋᒃᑯ ᑕᒪᓐᓇ ᐃᑲᔫᑎᒋᔭᕗᑦ 
ᐋᖅᑭᒋᐊᑦᑎᐊᑲᓐᓂᕋᔭᕐᒪᑖᖅᓯᒪᓚᐅᕋᒃᑯ ᐊᐅᔭᖅ 
ᑎᑎᕋᓚᐅᖅᓯᒪᑎᓪᓗᑎᓪᓗ ᐅᕙᑦᑎᓐᓄᑦ. ᑕᐃᒪ 
ᑖᓐᓇ ᑭᐅᒃᑲᓐᓂᖁᔭᕋᓗᐊᕋ, ᐃᒃᓯᕙᐅᑖᖅ,  
ᐃᓕᒃᑰᕐᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. (ᑐᓵᔨᑎᒍᑦ) 
ᒥᓂᔅᑕᐅᑉ ᑐᓪᓕᐊ ᑳᒻᐳᓪ.  
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᐊᐱᖅᑯᑎᒋᔭᖓᓂᑦ 
ᑲᑎᒪᔨᐅᔫᑉ. ᑖᓐᓇ ᑐᖏᓕᕆᔭᐅᔪᖅ ᒥᓂᔅᑕᒧᑦ 
ᐊᕙᑎᓕᕆᔨᒃᑯᓐᓄᑦ ᐅᖃᓪᓚᖃᑎᖃᖅᓯᒪᖕᒪᑦ  

ᑕᒪᓐᓇ ᐱᓕᕆᐊᒋᐊᖃᕐᓂᑦᑎᓐᓄᑦ ᖃᐅᔨᓴᕐᕕᒃ 
ᖁᐱᕐᕈᖃᖅᑐᓄᑦ ᐆᒪᔪᓄᑦ. ᑕᕝᕙ ᒫᓐᓇ 
ᑖᒃᑯᐊᑦᑕᐅᖅ ᑭᐅᒍᑎᒋᔪᓐᓇᑕᒃᑲ. ᑕᒪᓐᓇ 
ᐱᓕᕆᐊᕆᔭᐅᖃᑦᑕᕆᐊᖃᕐᒪᑦ ᑐᐊᕕᕐᓇᑐᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐅᑉ 
ᑐᓪᓕᐊ ᑳᒻᐳᓪ. ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ, 
ᒥᓂᔅᑕ ᐃᓚᕗᑦ ᑖᓐᓇ ᑮᓇᐅᔭᓕᕆᓂᕐᒧᑦ 
ᐅᒃᑯᐃᖅᓯᔾᔪᑖᓂ ᑐᓴᖅᑎᑕᐅᖅᑲᐅᖕᒥᒐᑦᑕ ᑕᒪᒃᑯᐊ 
ᓂᕿᓪᓚᕆᐅᓲᑦ ᖃᑉᓗᓈᑎᑐᑦ ᐃᓄᑦᑎᒍᑦ 
ᓂᕿᒃᓴᔭᕗᑦ ᑭᐳᑦᑎᖃᑦᑕᕐᓂᕐᓗ ᑕᒪᓐᓇ 
ᐃᖏᕐᕋᓯᕙᓪᓕᐊᓂᐊᖅᐸᑦ ᓲᖃᐃᒻᒪ 
ᓂᕿᑦᑎᐊᕙᓐᓂᑦ ᑭᐳᔅᓯᔾᔪᑎᖃᖃᑦᑕᕈᒪᓪᓗᑕ.  
 
ᐊᒻᒪ ᐊᐃᕕᖃᕐᓂᖅᓴᐅᓲᖑᔪᐃᑦ, ᑕᒪᒃᑯᐊ 
ᖃᐅᔨᓴᖅᑕᐅᕕᖃᖃᑦᑕᕋᔭᖅᐸᑕ ᒫᓂ ᖃᓂᔾᔫᒥᔪᒥ 
ᖃᓂᒋᔾᔫᒥᒐᔭᕐᓇᓂᓪᓗ ᑕᐃᒫᒃ 
ᐊᐃᕕᖁᑎᖃᖃᖅᑐᐃᑦ 
ᐱᐅᓗᐊᕆᐊᒃᑲᓐᓂᕋᔭᖅᑑᔮᖅᑐᒥᑦ 
ᑕᐅᑐᖅᑰᕈᑎᒋᖃᑦᑕᕋᒃᑯ ᐊᒻᒪ ᒐᕙᒪᑐᖃᒃᑯᓐᓄᓪᓗ  
 
ᓲᕐᓗ ᓇᓗᓇᐃᖅᑕᐅᓯᒫᓗᓐᖏᒃᑲᓗᐊᕐᓗᑎᑦ ᑕᒪᒃᑯᐊ 
ᓂᖀᑦ ᐊᔾᔨᒌᓐᖏᑦᑐᐃᑦ 
ᑭᐳᔅᓯᔾᔪᔾᔭᐅᖃᑕᐅᓇᔭᕐᓂᖅᓴᐅᓂᐊᕆᓐᓂᒃ 
ᓂᕆᐅᓇᖅᑐᓂᓗ ᑕᒫᓂ ᓄᓇᕗᒻᒥ. ᑕᒪᓐᓇ 
ᐱᔾᔪᑎᒋᓪᓗᒍ ᐱᒻᒪᕆᐅᔪᖁᑎᒋᒐᒃᑯ ᑕᐃᒫᒃ 
ᐊᐱᖅᑯᑎᒋᓗᐊᑲᐃᓐᓇᖅᐸᕋ. ᓄᓇᕗᑦᓯ 
ᐃᓪᓗᑖᖅᑎᑕᐅᓇᔭᕐᓂᖅᐸᑦ ᑕᒪᓐᓇ 
ᕿᑎᐊᓃᕈᓗᑦᑎᐊᒻᒪᕆᓚᐅᖅᓯᒪᒐᒃᑯ ᓴᓪᓕᖅ 
ᐊᐃᕕᖃᐅᖅᓱᓂᓗ. ᑕᕝᕙ ᐅᖃᐅᑎᒃᑲᓂᖅᑕᕋ, 
ᐊᐱᖅᑯᑕᐅᖏᑦᑑᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑖᓐᓇ 
ᐊᐱᖅᑯᑕᐅᖏᑦᑑᒐᓗᐊᖅ ᓂᓪᓕᕐᕕᒋᔪᒪᒍᕕᐅᒃ 
ᐃᓱᒪᓐᓂᑦ ᐱᕕᖃᖅᑎᓐᓂᐊᖅᐸᒋᑦ ᒥᓂᔅᑕ ᑰᓕ. 
 
ᐊᖓᔪᖅᑳᖅ ᒥᓂᔅᑕ ᑰᓕ: ᖁᔭᓐᓇᒦᒃ 
ᐃᔅᓯᕙᐅᑕᓖᒃ ᑐᑭᓯᑦᑎᐊᖅᑕᕋ ᑖᒃᑯᐊ 
ᒪᓕᒐᓕᐅᕐᕕᖕᒥ ᐅᖃᐅᓯᕆᑎᓪᓗᒋᑦ ᓄᓇ. ᑕᒪᒃᑯᐊ 
ᓂᕿᓕᐅᕐᕕᒃᓴᐃᑦ ᐃᓱᒪᒋᔭᕗᑦ 
ᐃᑲᔫᑎᖃᓪᓚᕆᖕᓂᐊᖅᑐᑦ. ᐃᓚᖏᑦ 
ᓱᕈᓐᖏᓂᖅᓴᐅᓗᑎᑦ 
ᑐᖅᑯᖅᐸᓪᓕᐊᓂᖅᓴᐅᓕᕈᓐᓇᕋᔭᕐᒪᑕ.  
 
ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᐱᕙᓪᓕᐊᔪᓕᕆᔨᒃᑯᓪᓗ ᐊᕙᑎᓕᕆᔨᒃᑯᓪᓗ 
ᑕᒪᑐᒥᖓ ᐸᕐᓇᒃᐸᓪᓕᐊᔪᑦ ᑕᐃᒃᑯᐊᓗ 
ᑮᓇᐅᔭᓕᕆᔨᒃᑯᑦ ᐅᖃᖅᑲᐅᑎᓪᓗᒋᑦ ᑕᒪᒃᑯᐊ 
ᒐᕙᒪᒃᑯᑦ. ᑕᐃᒃᑯᐊ ᐸᕐᓇᐅᑎᒋᔭᕗᑦ ᑕᒪᑉᑕᒥ ᐊᒻᒪ 
ᖃᓄᒃᑲᓐᓂᖅ ᐃᑲᔫᑎᒋᓚᖓᔭᕗᑦ ᑖᒃᑯᐊ 
ᑲᔪᓯᕋᐅᔭᐅᕙᓪᓕᐊᓂᕐᒪᑕ ᖁᐊᖅᓰᕖᓪᓘ ᑕᐃᒃᑯᐊ 
ᐊᑐᐃᓐᓇᕈᖅᐸᓪᓕᐊᑎᓪᓗᒋᑦ ᓂᕆᐅᑦᑐᒍᑦ ᓂᕿᑦ 
ᑐᔫᑕᐅᖃᑦᑕᕈᓐᓇᖅᐸᓪᓕᐊᓂᐊᕐᓂᖏᓐᓂᑦ ᑖᓐᓇ 
ᑕᒪᒃᑯᓂᖓ ᓯᓚᒥᐅᑕᕐᓂᑦᑕᐅᖅ ᑭᓯᐊᓂ 
ᓂᕆᖃᑦᑕᓕᕈᒪ ᑐᑭᓯᐊᒐᓚᒃᑐᒍ ᑖᓐᓇ ᐃᓱᒪᒋᔭᐃᑦ. 
ᑕᐃᒪᓐᓇ ᑖᒃᑯᐊ ᐊᔭᐅᒃᑲᓐᓂᕈᓐᓇᕐᓂᐊᖅᑕᒃᑲ, 
ᖃᓂᕐᕋᓂᐊᕐᒪᑕ ᑕᒪᑐᒥᖓ ᓄᓇᕗᑦ ᐃᑲᔫᑎᖏᓐᓂᑦ 
ᓂᕿᑦ ᐱᔾᔪᑎᒋᓪᓗᒋᑦ. 
 
ᑕᐃᒃᑯᐊᓕ ᑲᓇᑕᒥ ᒪᓕᒐᖏᑦ ᐱᓪᓗᒋᑦ ᑕᐃᒃᑯᐊ 
ᑐᑭᓯᐅᒪᖏᒻᒥᒐᒃᑭᑦ ᑕᐃᒪ ᓴᖅᑭᓐᓇᔭᖅᐸᑕ ᑕᒪᑐᒪ  
ᒥᒃᓵᓄᑦ ᖃᓄᐃᓕᖓᓂᐊᕐᒪᖔᑕᓕ ᑕᐃᑲᓂ 
ᐊᔭᐅᒃᑲᓐᓂᕋᔭᕈᑦᑎᒍᑦ ᑖᓐᓇ ᐱᐅᒋᓪᓚᕆᒐᔭᕐᒥᔭᕋ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᐊᒻᒪᓗ 
ᖁᔭᓐᓇᒦᒃ ᒫᓐᓇ ᐊᑎᕐᓂᑦ ᐱᓯᒪᒍᓐᓃᕋᒪ 
ᓂᓪᓕᓚᐅᐱᓪᓚᒍᒪᔪᓂᑦ ᑖᒃᑯᓇᓂ 
ᐱᒋᐊᓚᐅᖏᓂᑦᑎᓐᓂᑦ. ᑕᐃᒪ ᒫᓐᓇ 
ᐱᒋᐊᕈᓐᓇᓯᖅᑰᕋᑦᑕᐃᓛᒃ. ᒫᓐᓇ ᐊᑐᓃᕐᓗᒋᑦ 
ᒪᒃᐱᒐᐃᓪᓗᑕᐅᔪᓐᓇᖅᓯᔪᒍᖅᑲᐃ ᑕᕝᕙᓂ 
ᒪᒃᐱᖅᑐᒐᕐᒥᑦ H-4? ᐊᖏᖅᐱᑖ ᒪᒃᐱᖅᑐᒐᐃᑦ 
ᐃᓛᒃᑰᖅᑕᕐᓗᒋᑦ ᓇᓗᓇᐃᒃᑯᑕ H-4? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒥᔅᑕ ᕋᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᖕᓇᐅᑎᓪᓗᒍ ᖃᐅᔨᒪᔪᒃᓴᐅᕗᓯ 
ᐋᓐᓂᐊᖅᑐᖃᓚᐅᕐᒪᑦ ᓴᓂᑭᓗᐊᕐᒥᐅᑕᐅᔪᓂᑦ.  
 
ᑖᒃᑯᐊ ᐋᓐᓂᐊᖅᑐᓕᕆᔨᒃᐳᑦ ᐊᑯᓂᐊᓗᒃ 
ᐱᓕᕆᖃᑦᑕᓚᐅᕐᒪᑕ ᑕᖃᔪᒻᒪᕆᐊᓘᓚᐅᖅᖢᑎᒡᓗ 
ᑕᐃᒪᓐᓇ ᑐᒃᓯᕋᓚᐅᖅᓯᒪᕚᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ ᑎᑭᖁᔨᒃᑲᓂᖅᑐᑎᑦ 
ᐋᓐᓂᐊᓯᐅᖅᑎᑲᓐᓂᕐᓂᑦ ᐃᑲᔪᖅᑕᐅᓂᐊᕐᓗᑎᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. (ᑐᓵᔨᑎᒍᑦ) 
ᒥᓂᔅᑕᐅᑉ ᑐᓪᓕᐊ  ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 
ᑐᒃᓯᕋᕐᕕᐅᖃᑦᑕᓚᐅᖅᑐᒍᑦ ᑕᐃᒪᓐᓇ ᓴᓂᑭᓗᐊᕐᒥᑦ 
ᐃᑲᔪᖅᑕᐅᑲᓐᓂᕈᒪᓪᓗᑎᑦ ᑖᒃᑯᐊ ᐋᓐᓂᐊᓯᐅᖅᑏᑦ. 
ᐊᒻᒪᓗ ᑐᒃᓯᕋᕐᕕᒋᔭᐅᓚᐅᖅᖢᑕ ᓴᓂᑭᓗᐊᕐᒥᐅᑦ 
ᓄᕙᓐᓈᓘᓚᐅᕐᒪᑦ ᑕᐃᑲᓂ ᑕᒪᓐᓇ  
ᐱᓕᕆᐊᕆᒐᓱᐊᖅᑕᕗᑦ ᐃᒪᓐᓇ ᐃᓇᖏᖅᑎᒃᓴᓂᑦ 
ᐱᑕᖃᕈᓐᓇᖁᓪᓗᒍ ᐋᓐᓂᐊᓯᐅᖅᑎᓂᑦ ᑕᐃᑲᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐅᑉ 
ᑐᓪᓕᐊ ᑳᒻᐳᓪ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐊᒥᓱᓐᖑᖅᐸᓪᓕᐊᑐᐃᓐᓇᕐᒪᑕ ᐃᓄᒋᐊᖕᓂᖏᑦ 
ᓄᓇᓕᖕᓂ ᑖᒃᑯᐊ ᐃᖅᑲᓇᐃᔭᖅᑎᖏᑦ 
ᐋᓐᓂᐊᕐᕕᖕᒥ ᕿᒥᕐᕈᔭᐅᓂᐊᖅᐹᑦ ᐊᒻᒪᓗᑦᑕᐅᖅ  

ᐋᓐᓂᐊᓯᐅᖅᑏᑦ ᐃᖅᑲᓇᐃᔭᐃᓐᓇᖅᑐᑦ ᓄᓇᓕᓐᓂᑦ 
ᐊᒥᒐᖅᑕᐅᖁᖏᖦᖢᒋᑦ ᓄᓇᓕᒻᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. (ᑐᓵᔨᑎᒍᑦ) 
ᒥᓂᔅᑕᐅᑉ ᑐᓪᓕᐊ.  ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᒻᒪᕆᒃ ᑖᓐᓇ ᐊᐱᖅᑯᑎᖃᕐᒪᑦ. ᐄ, ᒫᓐᓇ 
ᐋᓐᓂᐊᖅᑐᓕᕆᔨᐅᓪᓗᑕ 
ᐊᒥᒐᖅᑕᐃᓕᑎᑦᑎᒐᓱᐊᖃᑦᑕᖅᑐᒍᑦ 
ᐃᖅᑲᓇᐃᔭᖅᑎᒋᔭᖏᓐᓂ ᐋᓐᓂᐊᓯᐅᖅᑎᓂᑦ 
ᓄᓇᓖᑦ. ᑖᒃᑯᓇᓂ ᐊᑭᑐᔫᑎᑎᒍᓪᓗ ᐊᒻᒪᓗᑦᑕᐅᖅ 
ᐃᖅᑲᓇᐃᔭᖅᑎᖏᑎᒍᓪᓗ. ᒥᓂᔅᑕ ᐅᖃᖅᑲᐅᖕᒪᑦ 
ᓴᖅᑭᑎᑦᑎᓂᐊᕋᑦᑕ ᐱᖁᔨᕗᖔᕈᑎᒋᔭᐅᔪᒥᑦ ᖃᓄᖅ 
ᓄᓇᕗᒻᒥᑦ ᑖᒃᑯᐊ 
ᐋᓐᓂᐊᖅᑐᓕᕆᔭᐅᑦᑎᐊᒃᑲᓐᓂᕈᓐᓇᕋᔭᕐᒪᖔᑕ 
ᑕᒪᓐᓇ ᑕᕝᕙ ᐱᓕᕆᐊᕆᓯᒪᔭᖅᐳᑦ ᐊᕐᕌᒎᖕᓂ 
ᒪᕐᕉᓯᒪᓕᖅᑑᓐᓄ.  
 
ᑖᒃᑯᐊ ᐱᔾᔪᑎᒋᓪᓗᒋᓪᓕ ᐃᒪᓐᓇ 
ᐃᖅᑲᓇᐃᔭᖅᑎᖃᑦᑎᐊᕐᓂᖅ ᐋᓐᓂᐊᓯᐅᖅᑎᓂᑦ 
ᓄᓇᓕᖕᓂ ᑕᒪᓐᓇ ᐊᒃᓱᕉᑎᒋᒃᑲᓐᓂᕐᓂᐊᖅᑕᕗᑦ 
ᒫᓐᓇᐅᔪᖅ ᐃᓐᓄᒃᑕᐅᓯᒪᔪᑦ ᐃᓐᓄᒃᑕᐅᒋᐊᖃᕐᒪᑕ 
ᑕᐃᒪ ᐅᖃᓪᓚᖏᑦᑐᓂᓪᓘᓐᓃᑦ ᒫᓐᓇᐅᔪᖅ  
24 ᐳᓴᓐᑎ ᑖᒃᑯᐊ ᐊᒥᒐᖃᑦᑕᕐᒪᑕ ᐋᓐᓂᐊᓯᐅᖅᑏᑦ 
ᓄᓇᓕᖕᓂ. ᐃᖅᑲᓇᐃᔭᖅᑎᑖᖃᑦᑕᕋᑦᑕ ᐊᒻᒪᓗ 
ᐃᖅᑲᓇᐃᔭᖅᑎᑖᓚᐅᖅᓱᑕ ᓄᖅᑲᖃᑦᑕᕐᒪᑕ 
ᑕᐃᒪᓐᓇ ᐃᖅᑲᓇᐃᔭᖅᑎᑖᓚᐅᕐᓗᑕ 
ᐃᓕᓐᓂᐊᖅᑎᓚᐅᕐᓗᒋᓪᓗ ᑕᐃᒪᓐᓇ 
ᓄᓇᓕᖕᓅᖅᑎᖃᑦᑕᕋᑦᑎᒍᑦ.  
 
ᓇᖕᒥᓂᖅ ᐱᕙᓪᓕᐊᒍᑦᑕ ᑕᒫᓂ ᓄᓇᕗᒥᐅᑕᐅᔪᓂᑦ 
ᐃᓱᐊᕐᓂᖅᓴᐅᓕᕋᔭᖅᑑᒐᓗᐊᖅ ᐋᓐᓂᐊᖅᑐᓕᕆᓂᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐅᑉ 
ᑐᓪᓕᐊ ᑳᒻᐳᓪ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐸᕐᓇᐅᑎᒋᓯᒪᔭᓯ ᐱᓕᕆᓂᐊᕐᓂᕐᒧᑦ ᐅᖃᐅᓯᖃᕐᒪᑕ 
ᑖᒃᑯᐊ ᐋᓐᓂᐊᖅᑐᓕᕆᔨᑖᕆᖃᑦᑕᖅᑕᓯ 
ᐱᔾᔪᑎᒋᓪᓗᒋᑦ. ᖃᑦᑎᐅᕙᑦ ᒫᓐᓇᐅᔪᖅ 
ᑎᑭᓚᐅᐱᓪᓚᑐᐃᓐᓇᖃᑦᑕᖅᑐᓂᑦ 
ᐋᓐᓂᐊᓯᐅᖅᑎᖃᖃᑦᑕᖅᐱᓰ ᐊᒻᒪᓗ ᖃᑦᑎᓂᒃ ᓱᓕ 
ᐃᓐᓄᒃᓯᒋᐊᖃᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. (ᑐᓵᔨᑎᒍᑦ) 
ᒥᓂᔅᑕᐅᑉ ᑐᓪᓕᐊ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᑖᒃᑯᐊ ᑎᑎᕋᖅᓯᒪᓗᒍ ᔮᓄᐊᕆ 31, 2011-
ᖑᓚᐅᖅᑐᒥ ᑎᑎᕋᖅᑕᐅᓚᐅᖅᑐᑦ. ᑲᑎᒃᖢᒋᑦ 16-
ᖑᓗᑎᒃ. ᑖᒃᑯᐊ ᐃᖅᑲᓇᐃᔭᕆᐊᑲᐃᓐᓇᖃᑦᑕᖅᑐᑦ 
ᔮᓄᐊᕆ 31-ᒥ, 2011, 242-ᖑᓚᐅᖅᑐᑦ 
ᐃᓂᔅᓴᐅᔪᑦ ᐊᖏᖅᑕᐅᓯᒪᔪᓂᑦ, 107 
ᐃᓐᓄᒃᑕᐅᓚᐅᖅᖢᑎᒃ, 63 ᐃᓐᓄᒃᑕᐅᓯᒪᓐᖏᑦᑐᑦ, 
ᐊᒻᒪ ᒪᕐᕉᒃ ᒫᓐᓇᐅᔪᖅ ᑕᐃᖃᑦᑕᖅᑕᕗᑦ 
ᖁᐊᖅᓯᒪᑎᑕᐅᔪᑦ ᐊᓯᖏᓐᓄᑦ 
ᐱᓕᕆᔾᔪᑎᒋᖔᕈᒪᓪᓗᑎᒍ ᐋᓐᓂᐊᓯᐅᖅᑎᓂᑦ 
ᑎᑭᑎᑦᑎᖃᑦᑕᑲᐃᓐᓇᓂᕐᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐅᑉ 
ᑐᓪᓕᐊ ᑳᒻᐳᓪ. ᐋᓚᓐ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᕙᓪᓕᐊᔪᑎᒍᑦ ᑐᓴᖅᑕᐅᕋᑖᓚᐅᕐᒪᑦ ᑕᐃᒪᓐᓇᒃ 
ᓘᒃᑖᖃᑦᑎᐊᖃᑦᑕᖏᒻᒪᑕᒎᖅ ᓘᑦᑖᑦ 
ᑕᓪᓕᒪᑐᐃᓐᓇᐅᓪᓗᑎᑦ 10,000-ᓄᑦ ᐃᓄᓐᓄᑦ 
ᐃᓄᒋᐊᓂ ᓇᓕᖅᑭᐅᑎᓗᒍ ᔫᑲᓐᒥ 38-ᓂᑦ 
ᓘᒃᑖᖃᖅᑐᑦ. ᑕᐃᒪᓐᓇ ᐃᖢᐊᖅᓴᐃᔩᑦ 
ᐱᑕᖃᓗᐊᕌᓗᓐᖏᓐᓂᖏᑦ ᖃᓄᐃᓘᕈᑎᒋᕕᓯᐅᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. (ᑐᓵᔨᑎᒍᑦ) 
ᒥᓂᔅᑕᐅᑉ ᑐᓪᓕᐊ ᑳᒻᐳᓪ. 
 

ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᖃᓄᐃᓕᐅᕈᑎᒋᓇᓱᐊᖅᑕᕗᑦ ᑕᒪᓐᓇ 
ᐱᓕᕆᕕᑦᑎᓐᓂᑦ. ᒫᓐᓇᓵᖑᓚᐅᖅᑐᖅ, 
ᑐᓴᖅᑎᑦᑎᓚᐅᕋᑦᑕ ᐊᖏᖃᑎᒌᒍᑎᖃᖅᓯᒪᓂᐊᕐᓗᑕ 
ᑕᐃᒃᑯᐊ ᓂᐅᕙᓐᓛᒥ ᒥᐊᒨᕆᔪ 
ᓯᓚᑦᑐᖅᓴᕐᕕᒃᔪᐊᕐᒥᑦ. ᑕᒪᒃᑯᐊ ᓘᒃᑖᑦ 
ᑎᑭᑎᑕᐅᔪᓐᓇᖁᓪᓗᒋᑦ ᑕᐃᑲᓂ 
ᐃᓕᓐᓂᐊᖃᑦᑕᖅᑐᑦ ᑕᒫᓂ ᓄᓇᕗᒥ 
ᐃᓕᓐᓂᐊᒃᑲᓐᓂᖃᑦᑕᖁᓪᓗᒋᑦ. ᐊᖏᖃᑎᒌᒍᑎᒥᒃ 
ᐊᑎᓕᐅᖃᑎᒌᒃᓯᒪᔪᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᑲᓇᑕᒥ. ᑕᐃᒪᓐᓇ 
ᐱᓕᕆᓯᒪᓕᖅᐳᒍᑦ. 
 
ᑕᒪᓐᓇ ᐱᓕᕆᐊᕆᓯᒪᔭᖅᐳᑦ ᐊᒻᒪᓗᑦᑕᐅᖅ 
ᐋᖅᑭᒃᓱᐃᕙᒌᖅᓯᒪᔪᒍᑦ 
ᐸᕐᓇᒍᑎᒋᓯᒪᓂᐊᖅᑕᑦᑎᓐᓂᒃ ᐋᓐᓂᐊᓯᐅᖅᑎᓂᑦ 
ᓘᒃᑖᓂᒃ ᐱᑖᖅᐸᓪᓕᐊᔪᓐᓇᖁᓪᓗᑕ ᑕᒪᐅᓐᖓ 
ᓄᓇᕗᒻᒧᑦ ᐊᒥᓱᕈᖅᐸᓪᓕᐊᒍᒪᔭᖅᐳᑦ ᑮᓇᐅᔭᑦ 
ᓘᒃᑖᓄᑦ ᐊᑐᖅᑐᒃᓴᐅᓂᐊᖅᑐᑦ ᐃᒪᓐᓇ 
ᓘᒃᑖᖃᑦᑎᐊᓐᖏᓐᓇᐅᔭᖃᑦᑕᖁᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐅᑉ 
ᑐᓪᓕᐊ ᑳᒻᐳᓪ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᐸᕐᓇᐅᑎᒋᔭᐅᔪᖅ ᓄᑖᖅ 
ᐅᖃᐅᓯᕆᖅᑲᐅᔭᓯ ᖃᖓ ᑖᓐᓇ ᐊᑐᓕᖅᑕᐅᓛᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᕋᒻᐴᑦ. (ᑐᓵᔨᑎᒍᑦ) 
ᒥᓂᔅᑕᐅᑉ ᑐᓪᓕᐊ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 
ᑕᐃᒪ ᐸᕐᓇᒍᑎᖃᖅᓯᒪᔪᒍᑦ ᒫᓐᓇᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᑭᓯᐊᓂ 
ᐊᖏᖅᑕᐅᓯᒪᓕᖅᐸᑦ ᐊᒻᒪᓗᑦᑕᐅᖅ 
ᑮᓇᐅᔭᖅᑐᕈᑎᒃᓴᖏᑦ ᐊᖏᖅᑕᐅᓯᒪᓕᖅᐸᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᓐᓇ  

ᐸᕐᓇᒍᑎᒋᔭᐅᔪᖅ ᐋᖅᑭᒋᐊᕐᓂᐊᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐅᑉ 
ᑐᒡᓕᐊ ᑳᒻᐳᓪ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
ᐊᑎᖃᕈᓐᓃᕋᒪ ᓱᓕ. ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓪᓕᕐᓂᑦ 
ᓇᔭᓐᖑᐊᕐᒥᒃ ᐅᖃᓚᖃᑎᖃᓚᐅᖄᖅᓱᖓ 
ᐅᒃᑐᖃᑕᓚᐅᕋᓗᐊᖅᓱᑎᒡᒎᖅ 
ᐊᐱᖅᓱᖃᖅᑕᓚᐅᖃᕋᓗᐊᖅᓱᑎᖏᓛᒃ 
ᓴᓇᔭᐅᔭᕆᐊᖃᑦᑐᐃᑦ ᐊᒻᒪ 
ᒥᖑᐊᖅᑕᐅᔭᕆᐊᑲᖅᑐᐃᑦ, 
ᓄᑕᐅᓯᑎᑦᑕᐅᔾᔫᒥᓗᓃᓚᒃ ᑕᐃᓇ ᐋᓂᐊᕕᒃ. 
ᐊᐱᖅᓱᑕᐅᖃᑦᑕᕐᓂᑰᒐᓗᐊᕐᓂᕐᒪᑦ 
ᓇᒧᖓᐹᓕᖅᓯᒪᔫᔭᕈᓱᓚᐅᖏᒻᒪᑕ.  
 
ᑕᒪᓐᓇ ᑐᑭᓯᒋᐊᕈᑎᒋᔪᒪᒥᔭᕋ ᖃᑯᒍ ᓴᓪᓕᕐᒥᑦ 
ᑕᐃᓐᓇ ᐋᓂᐊᕕᒃ ᒥᖑᐊᖅᑕᐅᓗᓂᓗ ᐊᒻᒪ 
ᓯᖁᒥᓯᒪᒐᓚᒃᑐᑦ ᐋᕿᒋᐊᖅᑕᐅᓗᑎᒃᓘᓂᑦ 
ᓂᕆᐅᑦᑑᓪᓗᐊᕈᓐᓇᕋᔭᕐᒪᖔᑕ. ᐅᓇ 
ᐊᐱᖁᑎᒋᓚᕿᓗᐊᖅᑕᕋ, ᒥᓂᔅᑕ ᑰᓕ 
ᐃᒻᒪᖄᓗᓐᓂᑦ ᐋᓕᒃᔅ ᑳᒻᐳᒧᑦ ᑭᐅᔭᐅᓂᐊᖅᐸᑦ. 
ᐃᒡᓗᕐᔪᐊᑦ ᐱᑐᖃᐅᓕᖅᐸᓪᓕᐊᔪᐃᑦ ᑕᐃᒫᒃ 
ᓄᑕᐅᓯᒋᐊᖅᑕᐅᑲᑦᑕᖏᑦᑕᕌᖓᒥᒃ 
ᐱᔭᕆᑦᑐᖅᐸᓪᓕᐊᓲᖑᒻᒪᑕ. ᑕᒪᓐᓇ 
ᐃᓱᒪᒋᓗᐊᖅᖢᒍ ᑐᑭᓯᑎᑕᐅᔪᒪᒐᓗᐊᖅᑐᖓ.  
 
ᓇᔭᓐᖑᐊ ᐊᖓᔪᖅᑳ ᑐᒃᓯᕋᐅᑎᒥᒃ ᑲᖏᕐᖠᓂᕐᒧᑦ 
ᑐᓂᕈᓯᖃᕆᐊᖃᓲᖑᓂᖏᓐᓂᒃ, 
ᑕᒪᓐᓇᐅᓚᐅᕋᓗᐊᖄᕐᓂᖅᑎᓪᓗᒍ 
ᓇᒧᖓᐅᕙᓪᓕᖅᓯᒪᓗᐊᖅᑐᔭᓚᐅᖏᒻᒪᑕ ᑕᒪᓐᓇ 
ᖃᓄᐃᓕᐅᕐᓗᑕ ᑕᒪᓐᓇ  

ᖃᔪᓯᑎᐊᐅᔪᓐᓇᑳᓚᕋᔭᕐᒪᖔᑦ ᓴᓪᓕᕐᒥᑦ 
ᐋᓂᐊᕐᕕᖁᑎᒋᔭᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᔅᑕ ᓂᖏᐅᖓᑦ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ, 
ᐄ ᑖᒃᑯᐊ ᑕᐃᒪ ᐊᐅᓚᔨᔪᐃᓐᓇᐅᖂᕋᑦᑕ ᑕᐃᓇ 
ᑲᖏᕐᖠᓂᕐᒥᑦ ᐊᑭᑐᔫᑎᓂᒃ 
ᑲᒪᒋᔭᖃᑦᑕᓚᐅᕋᓗᐊᕋᑦᑕ ᑕᐃᑲᓂ ᐃᓂᖃᖅᖢᓂ 
ᓄᓇᕗᓕᒫᒧᒐᓗᐊᖅ ᑲᒪᔪᖅ, ᑭᓯᐊᓂ ᐊᕐᕌᒍᑕᒫᑦ 
ᑕᐃᑯᐊ ᐋᕿᒃᑐᕆᐊᓕᓗᒃᑖᑦ 
ᖃᐅᔨᓴᖅᑕᐅᓚᐅᖅᖢᑎᒃ ᒐᕙᒪᒃᑯᑦ 
ᐱᔨᑦᑎᖅᑎᖏᓐᓂᒃ ᐱᓕᕆᖃᑎᖃᖅᖢᑎᒃ 
ᑕᐃᒪᐃᖃᑦᑕᓚᐅᕐᒪ. ᑕᐃᓇ ᐃᓂ ᑕᐃᑲᓃᑦᑐᖅ 
ᐃᓚᑰᖏᓐᓇᕐᒪᑦ ᓇᓂᓯᓇᓱᐃᓐᓇᕋᓗᐊᖅᑐᒍ 
ᐃᓇᖏᖅᑎᒃᓴᖓᓂᒃ ᑐᑭᒧᐊᒃᑎᑦᑎᔨᐅᓂᐊᖅᑐᒥᒃ 
ᐊᖏᔪᖄᕆᓂᐊᖅᑕᖓᓂᑦ ᑕᐃᑯᓄᖓ.  
 
ᑕᒪᒃᑯᐊ ᑐᐊᕕᕐᓇᖅᑐᖃᖅᐸᑦ ᑖᒃᑯᐊ ᒐᕙᒪᒃᑯᑦ 
ᐱᔨᑦᑎᖅᑎᖏᓐᓂᒃ ᐃᑲᔪᖅᑎᒋᓗᒋᑦ 
ᑲᔪᓯᒋᐊᖃᑦᑕᖅᑐᑦ. ᑭᓯᐊᓂ 
ᓄᑕᐅᓐᖏᓗᐊᖅᑐᒪᕆᐅᓕᕌᖓᑕ  
ᐱᓕᕆᓲᖑᓪᓗᑎᒡᓗ. ᐃᒻᒪᖃ ᐋᓕᒃᔅ 
ᑭᐅᑲᓐᓂᕈᓐᓇᖅᑯᖅ ᖃᓄᐃᓕᖓᒪᖔᑕ ᑕᒪᒃᑯᐊ 
ᑐᑭᓯᓇᖅᐸᓪᓕᕐᓂᐊᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ ᑰᓕ. (ᑐᓵᔨᑎᒍᑦ) 
ᒥᓂᔅᑕᐅᑉ ᑐᒡᓕᐊ ᑳᒻᐳᓪ.   
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑏ ᐊᐱᕆᒐᕕᑦ ᑖᓇᓗ 
ᒥᓂᔅᑕᐅᑉ ᐅᖃᐅᓯᕆᔭᖓ ᐃᓚᒋᐊᕌᔪᑐᐃᓐᓇᕐᓗᒍ 
ᒥᑭᑦᑐᑕᐅᓂᖅᓴᓄᑦ ᐊᑭᑐᔫᑎᓂᒃ 
ᑮᓇᐅᔭᖅᑕᖃᕐᒥᔪᖅ ᐃᑲᔫᑎᒋᖃᑦᑕᖅᑕᑎᓐᓂᒃ 
ᐅᖃᐅᓯᐅᓛᕐᒥᔪᖅ ᒪᓕᒐᓕᐅᕐᕕᒻᒧᑦ.  

ᑕᐃᒫᒡᓕ ᐊᕕᒃᑐᖅᓯᒪᐅᖅᑐᑦ ᐊᒡᒍᑐᖅᓯᒪᐅᖅᑐᑦ 
ᐊᒡᓚᕕᖏᓐᓄᑦ ᐊᐱᖅᓱᑲᑕᓚᖓᒐᑦᑕ 
ᒥᑭᖅᑑᑕᐅᓂᖅᓴᓄᑦ ᐊᑭᑐᔫᑎᓄᑦ ᑐᒃᓯᕋᕈᒪᒡᒪᖔᑕ 
ᐊᒻᒪ ᑲᑎᒪᔨᕋᓛᑕᖃᖅᑐ ᕿᒥᕐᕈᑲᑕᓐᓂᐊᖅᑐᓂᒃ 
ᑐᒃᓯᕋᐅᑎᓂᒃ ᓴᓪᓕᓂᑦ ᑐᒃᓯᕋᖅᓯᒪᔪᖃᖅᐸᑦ ᑖᒃᑯᐊ 
ᐊᐱᖁᑎᐅᒋᐊᖃᓗᐊᖑᐊᖁᔭᕗᑦ 
ᐱᖃᓯᐅᔭᐅᓯᒪᒐᓗᐊᕐᒪᖔᑕ 
ᕿᒥᕐᕈᓇᑦᓯᐊᕐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᑕᐅᑉ 
ᑐᓪᓕᐊ ᑳᒻᐳᓪ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒥᒃ. 
ᐊᑎᖃᕈᓐᓃᖅᖢᖓᓗ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖁᔨᕗᖔᕈᒪᓕᕐᒥᒐᒪ ᓄᖅᑲᕈᒪᓪᓗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᒋᐊᖅᑎᑦᑎᔪᖃᕐᒪᑦ 
ᓄᖅᑲᕈᒪᓕᖅᑐᓂᑦ ᐊᒻᒪᓗ ᐱᒋᐊᖅᑎᑕᖅ ᑖᓐᓇ 
ᐊᐃᕙᔾᔪᑕᐅᒍᓐᓇᖏᒃᖢᓂ. ᓈᒻᒪᓴᖅᑐᓕᒫᑦ 
ᐱᒋᐊᖅᑎᑦᑎᔪᑕᐅᔪᒧᑦ? ᐋᒃᑳᖅᑐᓪᓕ? 
ᐱᒋᐊᖅᑎᑕᐃᑦ ᑲᔪᓯᒻᒪᑦ. ᒫᓐᓇ ᓇᖏᖅᓯᓂᐊᓕᕋᒪ 
ᑖᒃᑯᐊ ᐅᓂᒃᑳᕈᓐᓇᖁᓪᓗᒋᑦ ᐃᒃᓯᕙᐅᑕᕐᓄ.  
 
ᐊᒻᒪᓗ ᖁᔭᓐᓇᒦᕈᒪᕙᒃᑲ ᑖᒃᑯᐊ ᒥᓂᔅᑕ ᑰᓕ 
ᐊᒻᒪᓗ ᒥᓂᔅᑕᐅᑉ ᑐᒡᓕᐊ ᐋᓕᒃᔅ ᑳᒻᐳᓪ ᐊᒻᒪ ᒥᔅ 
ᕚᑦ. ᑕᐃᒪ ᐃᖅᓱᒃᑏ ᐃᑲᔪᕈᓐᓇᕈᕕᒋᑦ. 
 
ᐅᖃᖅᑎ: ᖁᔭᓐᓇᒦᒃ, ᐃᖅᓱᒃᑏ. ᑖᒃᑯᐊ ᑕᕝᕙ 
ᑲᑎᒪᔾᔪᑎᑦᑎᓐᓄᑦ ᐅᑎᓕᕐᒥᒍᑦᑕ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 22. (ᑐᓵᔨᑎᒎᕈᓐᓃᖅᑐᖅ) ᑭᒡᒐᑐᖅᑎ 
ᐊᒥᑦᑐᕐᒧᑦ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᖁᑎᑎᑦ 
ᐅᖃᐅᓯᖃᖅᑲᐅᒻᒪᑕ ᒪᓕᒐᒃᓴᖅ 1-ᒥᑦ ᐊᒻᒪᓗ 
ᐊᑐᕋᒫᕐᓂᐊᖅᑐᖁᑎᖏᓐᓄᑦ ᓄᖅᑲᕈᒪᓕᖅᖢᑎᑦ 
ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ 
ᑲᑎᒪᑐᐃᓐᓈᕈᑕᐅᖅᑲᐅᔪᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐱᖅᑕᐅᕚ? 
ᐊᐃᑉᐱᑕᐅᓪᓗᓂ ᑭᒡᒐᑐᖅᑐᒧᑦ ᐊᑯᓪᓕᖅ. ᑖᔅᓱᒧᖓ 
ᓅᑦᑎᒋᐊᕈᒻᒧᑦ ᐊᑲᐅᔅᓴᖅᑐᑦ. ᐊᑲᐅᔅᓴᓐᖏᑦᑐᑦ. 
ᓂᕈᐊᓐᖏᑦᑐᑦ. ᑲᔪᓯᕗᖅ.  
 
ᑕᕝᕙᓃᒃᑲᑦᑕ ᑖᒃᑯᐊ ᑲᑎᒪᔾᔪᑎᕗᑦ (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 23. (ᑐᓵᔨᑎᒎᕈᓐᓃᖅᑐᖅ) 
ᐱᖓᔪᐊᓐᓂᒃ ᒪᓕᒐᔅᓴᓂᑦ ᐅᖃᓕᒫᖅᑕᐅᑎᑦᑎᓂᖅ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 24. 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒋᓛᖅᑕᕗᑦ. 
ᐊᓪᓚᑦᑎ.  
 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑲᑎᒪᔨᓂᑦ ᑲᑎᒪᓛᕐᒪᑕ ᐅᓪᓛᒃᑯᑦ 
10:00-ᒥ, ᓇᓄᖅ ᑲᑎᒪᕕᖓᓂ.  
 
ᑲᑎᒪᔾᔪᑎᒃᓴᐃᑦ ᒫᑦᓯ 2, 2011.  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᒃ ᑮᓇᐅᔭᓕᕆᓂᕐᒧᑦ ᒪᑐᐃᕈᑎᒧᑦ 



ᐊᐃᑉᐱᖅ, ᒫᑦᓯ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ  

 ᒪᓕᒐᒃᓴᖅ 1 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
ᐅᖃᖅᑎ: ᐊᐃ’, ᐃᒫᒃ, ᐊᓪᓚᑦᑏᖓᐃ. ᑕᐃᒪ 
ᑲᑎᒪᓂᖅᐳᑦ ᐱᔭᕇᑲᐃᓐᓇᕐᓂᐊᓕᕐᒥᒻᒪᑦ. ᖃᐅᑉᐸᑦ 
ᑕᐃᒪ 1:30-ᒥ ᐱᒋᐊᒃᑲᓐᓂᓛᕆᓪᓗᑕ. 
ᐅᓐᓄᖃᑦᑎᐊᓂᐊᖅᑯᓯ.  
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖅᑐᖅ 17:48-ᒥ



 

 

 


